
ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᖦᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ  

 

ᑑᓂ ᐋᖁᐊᖅ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᐃᓪᓗᓕᕆᔨᕐᔪᐊᒃᑯᓐᓂᑦ 

(ᐊᒥᑦᑐᖅ) 

(ᖁᕐᓗᖅᑑᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᒫᒡᒍᓚ ᓇᑲᓱᒃ 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ  

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᐃᓄᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 14, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᓯᕗᓕᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᖓᔪᖅᑳᖅ 

ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:32ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᓇᑦᓯᖅ, 

ᑐᒃᓯᐊᓐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᓇᑦᓯᖅ. ᓯᕗᓕᖅᑎ, 

ᒪᓕᒐᓕᐅᖅᑏᓪᓗ ᐅᓐᓄᓴᒃᑯᑦ. ᓄᓇᕗᒻᒥᐅᑦ, 

ᑎᕖᒃᑯᑦ ᑕᐅᑐᒃᑐᑦ, ᓈᓚᐅᖅᑎᒃᑯᑦ ᑐᓵᔪᑦ, 

ᑐᓐᖓᓱᒋᑦᑎ ᑲᑎᒪᕕᖁᑎᔅᓯᓐᓄᑦ.  

 

ᒫᓐᓇ ᑲᑎᒪᔾᔪᑎᒃᓴᓄᑦ ᑲᔪᓯᓂᐊᖅᑐᒍᑦ. 2. 

ᒥᓂᔅᑕᐃᑦ ᐅᓂᒃᑳᖏᑦ, ᐃᓕᖅᑯᓯᓕᕆᔨᒃᑯᑦ 

ᒥᓂᔅᑐᖓᑦ, ᒥᓂᔅᑐ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 029 - 5(1): ᑮᓇᐅᔭᐃᑦ 

ᑐᓂᕐᕈᓯᐊᑦ ᒻᒪ ᐃᓄᒃᑐᑦ ᐅᖃᐅᓯᖓᑕ 

ᑐᓴᐅᒪᔭᐅᓂᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪᓗ ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᑭᒻᒥᕈᕐᒥᐅᑦ, ᑭᓐᖓᕐᒥᐅᑦ, 

ᐊᒻᒪᓗ ᓄᓇᕗᒻᒥᐅᑦ.  

 

ᐅᖃᖅᑎᑦᓯᔩ, ᐃᓅᓪᓗᖓ ᓄᓇᕗᒻᒥᐅᑕᐅᓪᓗᖓᓗ 

ᐅᐱᒍᓱᓪᓚᕆᑦᑐᖓ ᖃᐅᔨᒪᒐᒪ 

ᓯᕗᒻᒧᐊᑉᐸᓪᓕᐊᒍᑕᐅᓂᐹᓐᓂᑦ ᐱᖁᔭᖁᑎᖃᕋᑦᑕ 

ᓴᖅᑭᔮᖅᑎᑦᓯᒋᐊᖃᓐᓂᒧᑦ ᓴᐳᒻᒥᔭᐅᒋᐊᖃᓐᓂᕐᒧᓪᓗ 

ᐃᓄᒃᑐᑦ ᐃᓕᓴᕆᔭᐅᓯᒪᓂᖓᓂᒃ ᐅᖃᐅᓯᖅ. 

ᑕᐃᒫᑦᓴᐃᓐᓇᖅ ᑐᓐᖓᕕᖃᖅᑐᓂᒃ ᖃᓪᓗᓈᑎᑐᑦ, 

ᐅᐃᕖᑎᑐᓪᓗ ᓄᓇᕗᒻᒥ. ᑕᐃᒫᑎᒋ ᐱᖁᔭᑎᒍᑦ 

ᓴᐳᒻᒥᔭᐅᒍᑎᖃᕐᓂᖓ ᓄᓇᖃᖅᑳᖅᑐᒥᓃᑦ 

ᐅᖃᐅᓯᖓᓂᒃ ᐱᑕᖃᓚᐅᖅᓯᒪᓐᖏᓚᖅ 

ᓇᒥᑐᐃᓐᓇᖅ ᑲᓇᑕᐅᑉ ᐃᓗᐊᓂ. 

 

ᐅᖃᖅᑎᑦᓯᔩ, ᔪᓚᐃ 9, 2017-ᖑᑎᓪᓗᒍ, 

ᒐᕙᒪᐅᓚᐅᖅᑐᑦ ᐊᑐᓕᖅᑎᑦᓯᓚᐅᒻᒪᑕ 

ᐅᖃᐅᓯᓕᕆᓂᒻᒧᑦ ᐱᔨᑦᓯᕋᐅᑎᒋᐊᓕᓐᓂᒃ ᐃᓄᐃᑦ 

ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᑎᒍᑦ. 

ᓄᓇᕗᒻᒥᐅᑦ ᓂᕆᐅᒍᓐᓇᖅᓯᓚᐅᖅᑐᑦ 

ᐱᔨᑦᓯᕋᖅᑕᐅᒃᑲᓐᓂᕈᓐᓇᓐᓂᒻᒧᑦ ᐃᓄᒃᑑᖅᑐᓂᒃ 

ᐊᔾᔨᒌᖏᑦᑐᓂᒃ ᑎᒥᐅᔪᓂᒃ ᐱᓕᕆᕙᑦᑎᓪᓗᒋᑦ 

ᓄᓇᕗᒻᒥ ᑕᒪᒃᑮᓐᓂᓗ ᒐᕙᒪᒃᑯᓐᓂ 

ᓇᒻᒥᓂᖃᖅᑎᐅᔪᓂᓗ.  

 

ᐅᖃᖅᑎᑦᓯᔩ, ᐃᓕᖅᑯᓯᓕᕆᔨᒃᑯᑦ ᐋᖅᑭᑦᓯᓯᒪᔪᑦ 

ᓇᒻᒥᓂᖃᖅᑐᓄᑦ ᐃᓄᒃᑑᕆᐊᖃᓐᓂᒻᒧᑦ ᑮᓇᐅᔭᓂᒃ 

ᑐᓂᕐᕈᑎᔅᓴᓂᒃ ᐃᑲᔪᕈᑕᐅᒍᓐᓇᖁᓪᓗᑎᒃ 

ᓇᒻᒥᓂᖃᖅᑎᐅᔪᓄᑦ ᐃᓚᒋᓕᐅᔾᔨᒋᐊᖃᓪᓗᑎᒃ 

ᐃᓄᒃᑑᖅᑐᓂᑦ ᑎᑎᕋᖅᓯᒪᔪᖏᓐᓂᑦ 

ᓇᓗᓇᐃᒃᑯᑕᖏᓐᓂᑦ ᐱᔪᒐᖅᓴᐅᔾᔪᓯᒍᑎᒋᔭᖏᓐᓂᑦ, 

ᑐᓐᖓᓵᕆᔨᖃᓪᓗᑎᒃ ᓂᐅᕕᖅᐸᑦᑐᓄᓪᓗ 

ᐱᔨᑦᑎᕋᐅᑎᖏᓐᓂ. ᑐᑦᓯᕋᖃᑦᑕᖅᑐᑦ 

ᓱᒃᑲᐃᑦᑑᓯᒪᒐᓗᐊᖅᑎᓪᓗᒍ ᑲᑎᒪᓕᒫᖅᑐᒋᑦ ᑖᒃᑯᐊ 

ᐱᖓᓲᔪᖅᑐᑦ ᑮᓇᐅᔭᖅᑖᖅᑎᑕᐅᖃᑦᑕᖅᓯᒪᓕᖅᑐᑦ 

ᐅᓪᓗᒥᒧᑦ. ᑖᒃᑯᐊᓗ ᑮᓇᐅᔭᐃᑦ $29,790.75. 

ᓂᕆᐅᑦᑐᒍᑦ ᐊᓯᖏᓐᓂᒃ ᓇᒻᒥᓂᖃᖅᑎᐅᔪᓂᒃ 

ᐊᑑᑎᖃᕈᓐᓇᖁᓪᓗᒍ ᑖᑦᓱᒥᖓ ᑮᓇᐅᔭᑎᒍᑦ 

ᐃᑲᔫᑎᒥᒃ. ᑐᓴᖅᑎᑦᓯᒋᐊᖅᐸᓪᓕᐊᓂᐊᖅᑎᓪᓗᑕ 

ᐱᓇᓱᐊᕈᓯᐅᓂᐊᖅᑐᑦ ᑕᖅᑭᐅᓂᐊᖅᑐᓪᓗ 

ᓯᕗᓂᑦᑎᓐᓂ ᐊᒡᒋᖅᑐᓂ. 

 

ᐅᖃᖅᑎᑦᓯᔩ, ᐃᓕᖅᑯᓯᓕᕆᔨᒃᑯᑦ 

ᑲᑐᔾᔨᖃᑎᖃᓐᓂᐊᒻᒥᔪᑦ ᑲᑐᔾᔨᖃᑎᒋᕙᑦᑕᒥᓐᓂᒃ 

ᐃᓚᒋᔭᐅᓗᑎᒃ ᐅᖃᐅᓯᓕᕆᓂᒻᒧᑦ ᑲᒥᓴᓇᐅᑉ 

ᐊᒡᓚᒡᕕᖓ, ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ, ᓄᓇᕗᑦ ᑐᓐᖓᕕᒃᑯᑦ 

ᐋᖅᑭᑦᓱᐃᓗᑎᒃ ᑐᑭᒧᐊᒍᑦᓯᒋᐊᓐᓂᕐᒧᑦ 

ᑐᑭᒧᐊᒍᑎᓂᒃ. ᑖᓐᓇ ᑐᑭᒧᐊᑦᑎᑦᓯᓂᐊᖅᑐᖅ ᐊᑐᓂ 

ᖃᓄᐃᓕᐅᕈᑎᒋᓂᐊᖅᑕᑦᑎᓂ ᐊᕐᕌᒍᓂᐊᖅᑐᓂᒃ 

ᓴᖅᑭᔮᖅᑎᑕᐅᒋᐊᒃᑲᓐᓄᖁᓪᓗᒍ 

ᐊᑐᖅᑕᐅᒋᐊᖃᓐᓂᐊᓐᓂᖓ ᐃᓄᒃᑐᑦ 

ᓇᒻᒥᓂᖃᖅᑎᐅᔪᓄᑦ, ᑭᒃᑯᑐᐃᓐᓇᓐᓄᓪᓗ 

ᐊᑐᖃᑦᑕᓐᓂᐊᖅᑐᓄᑦ ᐱᔨᑦᓯᕋᐅᑎᓂᖏᓐᓂᒃ. 

 

ᐅᖃᖅᑎᑦᓯᔩ, ᑖᓐᓇ ᑐᑭᒧᐊᒍᑎ 

ᑐᓐᖓᕕᒋᓂᐊᖅᑕᖓᑦ ᐊᑎᖃᖅᑐᑦ “ᐃᓄᒃᑑᖅᑕ”, 

ᓯᕗᒧᒋᐊᕈᑎᖃᖅᑎᓪᓗᑕ ᐋᖅᑭᑦᓱᐃᓂᒻᒧᑦ 

ᐊᑐᓕᖅᑎᑦᑎᕙᓪᓕᐊᓂᕐᒧᓪᓗ ᑖᑦᓱᒥᖓ 

ᑐᑭᒧᐊᒍᑎᐅᔪᒥᒃ. 

ᑐᓴᖅᑎᑦᓯᒋᐊᒃᑲᓐᓂᖃᑦᑕᕈᒪᓂᐊᖅᑐᖓ 

ᒪᓕᒐᓕᐅᖅᑎᐅᖃᑎᒃᑲᓂ ᑖᓐᓇ 

ᖃᓄᐃᓕᐅᖓᕙᓪᓕᐊᖃᑦᓯᒪᓂᐊᒻᒪᖔᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓄᓕᕆᔨᒃᑯᓐᓄᑦ ᒥᓂᔅᑕᖓᔪᖅ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 030 - 5(1): ᐃᓐᓇᐃᑦ 

ᐃᓕᓐᓂᐊᕆᐊᓲᑦ ᐅᓪᓛᕈᒥᑕᖅᑎᑕᐅᓂᖏᑦ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᑐᖓ ᐅᓪᓗᒥ 

ᓇᓗᓇᐃᖅᓯᔪᓐᓇᕋᒪ ᑖᒃᑯᐊ ᐱᓕᕆᕝᕕᒃᐳᑦ 

ᐃᑲᔪᖅᓰᖕᒪᑕ ᐅᓪᓛᕈᕐᒥᑕᖅᑎᑦᑎᖃᑦᑕᕐᓂᕐᒥᒃ 

ᐃᓐᓇᕐᓂᒃ ᐃᓕᓐᓂᐊᖅᑐᓂᒃ ᓄᓇᕗᑦ ᐃᓗᐊᓂ 

ᑕᒪᓐᓇ ᐱᔾᔪᑎᒋᓪᓗᒍ ᓂᕿᖃᑦᑎᐊᖃᑦᑕᕐᓂᖅ. 

 

ᐱᓕᕆᕕᑉᐳᑦ ᑲᑐᔾᔨᓯᒪᕗᑦ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᒃ ᐊᒻᒪᓗ ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᐃᓕᓐᓂᐊᖅᑎᑦᑎᔩᑦ ᑕᒪᓐᓇ 

ᓴᖅᑭᒍᓐᓇᖅᓯᖁᓪᓗᒍ. ᖁᕕᐊᓱᒃᑐᒍᑦ ᑮᓇᐅᔭᖅᑎᒍᑦ 

ᐃᑲᔪᖅᑕᐅᒐᑦᑕ ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᑦ 

ᑕᒪᓐᓇ ᐱᒋᐊᖅᑕᐅᔪᓐᓇᕐᓂᐊᕐᒪᑦ ᓄᓇᕗᒻᒥ 

ᐃᓅᓯᖃᑦᑎᐊᓐᓂᕐᒧᑦ ᐊᖏᕈᑏᑦ ᐊᖅᑯᑎᒋᓪᓗᒋᑦ. 

 

ᔭᓐᓄᐊᕆ 2018-ᒥᓂᑦ ᑕᒫᓂ 127 ᐃᓐᓇᕐᓄᑦ 

ᐃᓕᓐᓂᐊᕐᕕᖕᓂ ᐃᓕᓐᓂᐊᖃᑕᐅᔪᑦ ᐊᒻᒪᓗ 20-ᓂ 

ᐃᓐᓇᐃᑦ ᐃᓕᓐᓂᐊᕐᕕᖏᓐᓂ ᓄᓇᕗᒻᒥ 

ᐅᓪᓛᕈᕐᒥᑕᖅᑎᑕᐅᖃᑦᑕᓕᖅᑐᑦ. ᑖᓐᓇ ᐆᒃᑑᑦ 

ᐊᑐᖅᖢᒍ ᐊᒻᒪ 

ᐊᕙᑎᑦ ᐅᖓᑖᓃᑦᑐᑦ ᐃᓕᓴᖅᑏᑦ ᓄᓇᕗᒻᒥ 

ᐃᖃᓗᓕᕆᓂᕐᒥ ᐃᓕᓐᓂᐊᖅᑐᑦ 

ᐅᓪᓛᕈᕐᒥᑕᖅᑎᐅᖃᑦᑕᕐᒥᔪᑦ ᑕᒡᕘᓇᑦᑕᐃᓐᓇᖅ. 

 

ᐅᖃᖅᑏ, ᖃᐅᔨᒪᔪᒍᑦ ᓄᓇᕗᒻᒥ ᓂᕿᑭᒃᓴᖅᑑᖕᒪᑕ 

ᐊᒻᒪᓗ ᐃᓐᓇᐃᑦ ᐃᓕᓐᓂᐊᖅᑐᑦ 

ᐅᓪᓛᕈᕐᒥᑕᖅᑎᑕᐅᖃᑦᑕᖅᑎᓪᓗᒋᑦ ᐃᑲᔪᖅᓱᖅᑕᕗᑦ 

ᐃᓕᓐᓂᐊᕐᓂᖏᑎᒍᑦ ᐃᒻᒥᓂᖅᓱᕈᓐᓇᓕᕐᓂᖏᓪᓗ. 

ᐃᓚᖏᑦ ᐊᒃᓱᕈᕐᓇᖅᑐᖅᓯᐅᖃᑦᑕᕐᒪᑕ ᐊᒻᒪ 

ᖃᐅᑕᒫᑦ ᓂᕆᑎᑦᑕᕆᐊᖃᖃᑦᑕᖅᖢᑎᒃ 

ᑳᒃᑲᓗᐊᖅᖢᑎᒃ ᐃᒻᒥᓂᒃ ᐊᓯᓂ ᐱᖅᑲᑎᒋᓪᓗᒋᑦ. 

 

ᐅᖃᖅᑏ, ᑖᒃᑯᐊ ᒪᑭᒪᓂᖅ ᐸᕐᓇᐅᑖᒍᑦ ᑐᒡᓕᐊ 

ᐊᒃᖢᓗᐊᖅᑕᐃᓕᒪᓂᕐᒥᒃ ᑐᕌᖓᔪᖅ 

ᓴᖅᑭᑕᐅᓚᐅᖅᑐᖅ ᐊᒻᒪᓗ ᐅᓪᓛᕈᕐᒥᑕᖅᑎᑦᑎᓂᖅ 

ᑕᒪᓐᓇ ᐃᑲᔪᕐᓂᖃᓪᓚᕆᖕᓂᐊᖅᑐᑦ ᓄᓇᑦᑎᓐᓂ.  

 

ᐅᖃᖅᑏ, ᐱᓕᕆᕕᒃᐳᑦ ᐊᖏᖅᓯᒪᑦᑎᐊᖅᐳᑦ 

ᑲᑐᔾᔨᖃᑎᒌᖕᓂᒃᑰᖃᑎᒋᓂᐊᕐᓗᓂᔾᔪᒃ ᐊᑐᕐᓗᒋᑦ 

ᒐᕙᒪᒃᑯᑦ ᐱᓕᕆᕝᕕᖏᑦ ᑎᒥᓐᖑᖅᑎᑕᐅᓯᒪᔪᓪᓗ 

ᓂᕿᓂᒃ ᐊᑐᐃᓐᓇᕐᓐᓂᖅᓴᐅᔪᓐᓇᕐᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 031 - 5(1): 

ᓄᓇᓯᐅᓯᕆᔨᒃᑯᑦ ᐱᔨᑦᑎᕋᐅᑎᖏᑦ ᐊᒻᒪ 

ᐆᑦᑐᕋᐱᓂᖏᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᕕᐊᓱᑦᑐᖓ 

ᐱᓕᕆᕝᕕᒃᐳᑦ ᐸᕐᓇᐃᓯᒪᑦᒪᑕ, ᐸᕐᓇᐃᓪᓗᑎᒃ 

ᑲᑎᒪᔾᔪᑎᖃᖃᑦᑕᕐᒪᑕ ᓄᓇᓯᐅᑏᑦ ᐊᒻᒪᓗ 

ᖃᐅᔨᓴᖅᑕᐅᓂᖏᑦ ᐱᔾᔪᑎᒋᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ...ᐊᒻᒪᓗ ᐅᓐᓄᒃ 

ᑭᐅᒍᑎᒋᓛᖃᑦᑕᓚᐅᖅᑕᕋ ᓄᑖᖑᓂᖓᓂ ᑖᓐᓇ 

ᑲᔪᓯᓪᓗᒍ ᐅᓂᒃᑳᕆᒃᑲᓐᓂᓚᖓᒐᒃᑯ.  

 

(ᑐᓵᔨᑎᒍᑦ) ᒪᓕᒐᓕᐅᖅᑏᑦ ᖃᐅᔨᒪᔪᑦ ᐸᓖᓯᒃᑯᑦ 

ᖃᐅᔨᓴᐃᖃᑦᑕᕈᓐᓃᖅᑐᐃᑦ ᐊᖁᒋᐅᖅᓴᖅᑐᓂᒃ 

ᔪᓚᐃ 1, 2018-ᒥᓂᑦ. ᐱᓕᕆᕝᕕᒃᐳᑦ ᐸᓖᓯᒃᑯᓐᓂᒃ 

ᖁᔭᓕᕗᑦ ᐊᖏᖅᓯᒪᑦᑎᐊᓚᐅᕐᒪᑕ ᑕᒪᒃᑯᓂᖓ 

ᐱᔨᑦᑎᕈᑎᓂᒃ ᐱᓕᕆᐊᖃᖅᖢᑎᒃ ᐊᓯᖏᓐᓂᒃ 

ᐱᔭᒃᓴᖅᑖᖅᑎᑕᐅᓯᒪᒐᓗᐊᖅᑐᑎᒃ ᓄᓇᖏᓐᓂᑦ, 

ᑭᓯᐊᓂᑦᑕᐅᖅ ᐊᓯᖏᓐᓂᑦ ᓯᕗᓪᓕᐅᔾᔨᓯᒪᓂᖏᓐᓄᑦ 

ᑕᒪᓐᓇ ᓴᒃᑯᑕᐅᔪᖅ.  

 

ᑕᒪᓐᓇ ᐃᓱᒪᓕᐅᕈᑕᐅᓚᐅᖅᑎᓪᓗᒍ ᐊᒻᒪᓗ 

ᐃᓇᖏᖅᓯᑐᐃᓐᓇᓐᖏᖦᖢᑕ ᐱᔨᑦᑎᕈᑎᓂᒃ 

ᐸᓖᓯᒃᑯᓐᓄᑦ ᓴᖅᑭᔮᖅᑎᑕᐅᖃᑦᑕᓚᐅᖅᑐᓂᒃ 

ᐱᔨᑦᑎᕈᑎᓂᒃ ᐱᐅᓂᖅᓴᒃᑲᓐᓂᕐᓂᒃ ᓴᖅᑭᑦᑎᔪᒪᔪᒍᑦ 

ᓄᓇᕗᒻᒥᐅᓄᑦ.  

 

ᐊᖁᒋᐅᖅᓴᖅᑐᑦ ᐃᓕᓐᓂᐊᖅᑎᑕᐅᖃᑦᑕᕐᓂᐊᖅᑐᑦ 

ᓄᓇᕗᒻᒥ ᐅᓄᓗᐊᕐᒪᑕ ᑕᐃᒃᑯᐊ ᖃᐅᔨᓴᖅᑕᐅᔪᒪᔪᑦ 

ᐊᖁᔾᔪᑎᑖᕈᒪᔪᑦ. ᐊᒻᒪᓗ ᐱᓇᓱᐊᕈᓯᕐᓂᑦ 

ᐊᒡᒋᖅᑐᓂᒃ ᓄᓇᓕᓐᓂᐊᖅᑕᕐᓂᕆᖃᑦᑕᕐᓂᐊᖅᑕᖏᑦ 

ᐋᖅᑭᒃᑕᐅᓂᐊᖅᑐᑦ ᐊᒻᒪᓗ ᑐᓴᖅᑕᐅᓗᑎᒃ 

ᒪᓕᒐᓕᐅᖅᑎᓄᑦ, ᕼᐋᒻᓚᒃᑯᓐᓄᓪᓗ. 

 

ᐱᓕᕆᕝᕕᒃᐳᑦ ᐊᖏᖅᓯᒪᑦᑎᐊᕐᓂᕐᒥᓂᒃ ᑕᕝᕙ 

ᓴᖅᑭᑦᑎᕗᑦ ᐊᖁᑦᑐᓐᓇᐅᑎᑖᖅᑎᑦᑎᖃᑦᑕᖅᑐᑎᒃ 

ᐊᒻᒪᓗ ᖃᐅᔨᓴᐃᔪᒍᑦ ᖃᓄᖅ ᑕᒪᒃᑯᐊ ᓄᓇᓕᖕᓂᑦ 

ᓴᖅᑭᑕᐅᖃᑦᑕᕐᓂᐊᕐᒪᖔᑦ ᐊᒻᒪᓗ ᓄᓇᓖᑦ 

ᓴᓐᖏᓂᖏᑦ ᒪᓕᒃᑕᐅᓗᑎᒃ, ᑕᐃᒪᓐᓇ 

ᐋᖅᑭᒃᓱᖅᑕᐅᓂᐊᖅᑐᑦ.  

 

ᑕᒪᓐᓇ ᐃᓱᒪᒋᓪᓗᒍ ᐊᖏᖃᑎᒌᒃᓯᒪᓕᖅᑐᑦ 

ᐱᓕᕆᕝᕕᒃᐳᑦ ᐊᒻᒪᓗ ᐊᕐᕕᐊᑦ ᕼᐋᒻᓚᒃᑯᖏᑦ 

ᐆᒃᑑᑎᓂᒃ ᐊᑐᕐᓂᐊᖅᖢᑎᒃ, ᐱᓕᕆᕝᕕᒃᐳᑦ 

ᐊᕐᕕᐊᓕᐊᕐᓂᐊᖅᑐᖅ ᐊᐃᐳᕈ 2, 2018-ᒥ 

ᕼᐋᒻᓚᒃᑯᓐᓂᑦ ᐃᖅᑲᓇᐃᔭᖅᑐᑦ 

ᐃᓕᓐᓂᐊᖅᑎᑕᐅᓂᐊᕐᒪᑕ ᐊᖁᒋᐅᖅᓴᖅᑐᓂᒃ 

ᖃᓄᖅ ᖃᐅᔨᓴᐃᖃᑦᑕᕐᒪᖔᑦ. ᑕᐃᒪᐃᑦᑐᓂᒃ 

ᑕᑯᔪᒪᔪᓂᒃ ᕼᐋᒻᓚᒃᑯᓐᓂᑦ ᐃᑲᔪᕈᓐᓇᖅᑐᒍᑦ.  

 

ᐅᖃᖅᑎᑦᓯᔩ, ᐱᓕᕆᕝᕕᒃᐳᑦ ᐊᖏᖅᓯᒪᑦᑎᐊᕆᕗᑦ 

ᑕᐃᒃᑯᐊ ᐱᔨᑦᑎᕈᑏᑦ ᓴᒃᑯᑕᐅᓚᐅᖅᑐᑦ ᐸᓖᓯᒃᑯᑦ 

ᐃᓇᖏᑐᐃᓐᓇᓐᖏᓪᓗᑎᒃ ᓄᓇᕗᒻᒥᐅᑦ 

ᐊᖁᔾᔪᑎᑖᕈᒪᔪᑦ ᑕᐃᒪᐃᑦᑐᑖᕋᓱᖃᑦᑕᕐᓂᐊᖅᑕᕗᑦ 

ᐊᒻᒪᓗ ᐊᓯᔾᔨᕆᐊᖃᖅᑐᑦ ᐊᔾᔨᒋᓐᖏᑕᖏᓐᓂᒃ 

ᐊᖁᔾᔪᑎᓂᒃ ᓚᐃᓴᑖᖅᑎᑦᑎᔾᔪᑏᑦ 

ᐱᔭᐅᓚᐅᖅᑎᓪᓗᒋᑦ. 

 

ᑖᓐᓇ ᓯᕗᓪᓕᐅᑎᓯᒪᑦᑎᐊᖅᑕᕋ ᐊᒻᒪᓗ 

ᑐᓴᐅᒪᑎᖃᑦᑕᕐᓂᐊᖅᐸᓯ ᖃᓄᐃᑉᐸᓪᓕᐊᓂᖅ 

ᑕᒪᓐᓇ ᐱᔾᔪᑎᒋᓪᓗᒍ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᔅ 

ᐊᕐᓇᒃᑲᖅ.  

 

ᐊᖓᔪᖅᑳᑉ ᐅᖃᐅᓯᖓ 032 - 5(1): ᑲᓇᑕᒥ 

ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ 

(ᐊᕐᓇᒃᑲᖅ) 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᐅᓐᓄᓴᒃᑯᑦ.  

 

(ᑐᓵᔨᑎᒍᑦ) ᐅᖃᖅᑏ, ᐊᕐᕌᒍᑕᒫᑦ ᑲᓇᑕᒥᐅᑕᐃᑦ 

ᖁᕕᐊᓲᑎᖃᖃᑦᑕᖅᑐᑦ ᑲᓇᑕᒥ 

ᓂᕿᑦᑎᐊᕙᓕᕆᓂᕐᒧᑦ ᑕᖅᑭᖃᖅᑎᑕᐅᓪᓗᓂ 

ᒫᔅᓯᒥᑦ, 2018 ᓂᖀᑦ ᐸᕐᓇᐃᖅᑕᐅᓂᖓ.  

 

ᓄᓇᕗᑦ ᐃᓚᒋᔭᐅᖃᑕᐅᔪᑦ 

ᓴᖅᑭᔮᖅᑎᑦᑎᒃᑲᓐᓂᖅᖢᑎᒃ ᐃᓄᐃᑦ 

ᓂᕿᓪᓚᕆᖏᓐᓂᑦ ᐊᒻᒪᓗ ᑎᒥᒧᑦ ᐃᑲᔫᑎᓖᑦ ᓂᖀᑦ 

ᓂᐅᕕᖅᐸᑦᑕᕗᑦ.  

ᑖᓐᓇ ᑕᖅᑭᖃᖅᑎᑕᐅᑎᓪᓗᒍ ᓂᕿᑦᑎᐊᕙᖕᓂᒃ 

ᓂᕆᖃᑦᑕᕆᐊᖃᖅᑐᒍᑦ ᐊᒃᑐᐃᓂᖃᕐᒪᑦ 

ᐋᓐᓂᐊᓐᖏᓐᓂᑦᑎᓐᓂᑦ ᐊᒻᒪᓗ 

ᒪᑭᒪᑦᑎᐊᕐᓂᑦᑎᓐᓂᑦ. ᐃᓄᒃᓯᐅᑎᓂᒃ 

ᓂᕆᒐᓗᐊᕈᑦᑕ ᐅᕝᕙᓘᓐᓃᑦ ᓂᐅᕕᐊᕕᓂᕐᓂᑦ 

ᐱᕐᔪᐊᖑᔪᖅ ᐊᔾᔨᒌᓐᖏᑦᑐᓂᒃ ᓂᕆᖃᑦᑕᖁᔭᐅᓪᓗᑕ 

ᑎᒥᑦᑕ ᐆᒻᒪᖅᑯᑎᖏᑦ ᑕᒪᒃᑯᐊ ᒪᑭᒪᑦᑎᐊᕐᓂᐊᕐᒪᑕ. 

 

ᐅᖃᖅᑏ, ᑖᓐᓇ ᑲᓇᑕᒥ ᓂᕿᑦᑎᐊᕙᓕᕆᓂᕐᒧᑦ 

ᑕᖅᑭᖅ ᐊᑐᖅᑎᓪᓗᒍ ᑕᐃᒪ ᓂᕿᐅᑉ ᓴᓐᖏᓂᖓ 

ᑐᑭᓯᒋᐊᖃᖅᐸᕗᑦ ᑎᒥᑦᑎᓐᓄᑦ ᐱᐅᖕᒪᑦ, 

ᐋᓐᓂᐊᖃᕐᓇᓐᖏᒻᒪᑦ ᐊᒻᒪᓗ ᓄᓇᕗᑦ 

ᐱᖅᑯᓯᑦᑎᓐᓄᓪᓗ ᑐᓐᖓᕕᖃᖅᑐᑎᒃ 

ᑲᑎᑎᑕᐅᖃᑦᑕᖅᖢᑕᓗ. ᓄᓇᓕᖕᓂᑦ 

ᖃᓄᐃᓕᐅᕐᓂᕈᓘᔭᐅᖃᑦᑕᕈᓘᔭᕐᓂᐊᖅᑐᓂᒃ  

ᐋᖅᑭᒃᓱᐃᓯᒪᔪᑦ ᑖᒃᑯᐊ ᑭᒡᒐᖅᑐᐃᔩ, ᓂᕿᓕᕆᔩᑦ 

ᐊᒻᒪᓗ ᐃᓄᐃᑦ ᓂᕿᖏᓐᓂᑦ ᐊᑐᐃᓐᓇᕈᐃᓯᒪᓗᑎᒃ 

ᐃᑲᔪᖅᓱᐃᓪᓗᑎᒡᓗ ᓂᐅᕕᖅᑕᐅᕙᒃᑐᑦ ᓂᖀᑦ 

ᑲᑎᑎᑕᐅᓂᖏᓪᓗ ᐃᓄᐃᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᑉ ᐅᖃᐅᓯᖓ 033 - 5(1): ᓄᓇᓕᓐᓂ 

ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐃᓂᕐᒥ 

ᐃᓚᐅᑎᑦᑎᒋᐊᕐᓂᖅ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᕝᕙᓂ ᓂᑯᕕᖓᓕᕐᒥᔪᖓ 

ᐊᕙᑎᓕᕆᓂᐅᑉ ᒥᑦᓵᓄᑦ ᖁᕕᐊᓪᓗᖓ ᑕᒫᓂ 

ᐸᕐᓇᒻᒪᑕ ᑲᑎᒪᑎᑦᓯᓛᓕᕐᒥᒻᒪᑕ ᖃᓄᖅ ᑕᒪᒃᑯᐊ 

ᐊᑦᑑᑎᖃᑦᑕᖅᑐᐃᑦ ᓲᖃᐃ ᐃᑯᒪᓕᕆᓂᐅᑉ ᒥᑦᓵᓄᑦ.  

 

(ᑐᓵᔨᑎᒍᑦ) ᐊᒻᒪ ᐊᖓᔪᖅᑲᐅᑏᑦ 

ᓄᓇᓕᖕᓄᐊᖅᑕᕐᓂᐊᖅᑐᑦ ᐱᓇᓱᐊᕈᓯᕐᓂᑦ 

ᐊᒡᒋᖅᑐᓂᒃ ᐅᑯᐊ ᐃᓚᐅᓗᑎᒃ: ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ, 

ᓄᓇᕗᑦ ᑐᓐᖓᕕᒃᑯᑦ, ᐊᒻᒪᓗ ᒐᕙᒪᒃᑯᑦ, ᓄᓇᕗᑦ 

ᒐᕙᒪᒃᑯᖏᑦ. 

 

ᑖᒃᑯᐊ ᓄᓇᓕᖕᓄᐊᖅᑕᕐᓂᕆᓂᐊᖅᑕᕗᑦ 

ᕿᓈᔾᔪᑕᐅᓂᐊᖅᑐᖅ ᖃᓄᖅ 

ᐆᒻᒪᖅᑯᑎᑐᓐᖏᓐᓂᖅᓴᐅᔪᓐᓇᕐᒪᖔᑕ 

ᖃᐅᒻᒪᖅᑯᑎᓂᒡᓗ ᐊᑐᓐᖏᓐᓂᖅᓴᐅᔪᓐᓇᕐᓂᐊᕋᑦᑕ 

ᓄᓇᑦᑎᓐᓂ. ᐊᒻᒪ ᑕᒪᓐᓇ 

ᖃᐅᔨᒪᔭᐅᓂᖅᓴᐅᓕᕈᓐᓇᖅᑐᖅ ᑐᑭᓯᒃᑲᓐᓂᕐᓗᑎᒡᓗ 

ᖃᓄᖅ ᑕᒪᓐᓇ ᒑᓯ ᐅᖅᓱᐊᓗᖕᓂᑦ 

ᐃᓯᐊᕿᑦᑎᑦᑎᓂᐊᓐᖏᓐᓂᖅᓴᐅᓂᐊᕋᑦᑕ ᓯᓚᑉ 

ᐊᓯᔾᔨᖅᐸᓪᓕᐊᓂᖏᑦ. 

 

ᐅᖃᖅᑎᑦᓯᔩ, ᐱᓕᕆᕝᕕᒃᑯᑦ ᐊᖏᖅᓯᒪᑦᑎᐊᖅᑐᑦ 

ᓄᓇᕗᒻᒥ ᑎᔾᔪᖅᐸᓪᓕᐊᔪᑦ ᑕᒪᒃᑯᐊ 

ᒥᒃᖠᕚᓪᓕᖅᑎᓐᓇᓱᒡᓗᒋᑦ ᐊᒻᒪ ᐊᑭᑭᓐᓂᖅᓴᐅᔪᓂᒃ 

ᐆᒻᒪᖅᑯᑎᓂᒃ ᐊᑐᕐᓗᑕ. ᐊᑏ ᑕᒪᓐᓇ ᓄᓇᔅᓯᓐᓄᑦ 

ᑐᓴᖅᑎᑕᐅᑎᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐃ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᑦᑎᓐᓂ ᑲᔪᓯᒋᐊᓚᐅᓐᖏᓐᓂᑦᑎᓐᓂ 

ᒫᓐᓇ ᐃᓕᓴᖅᓯᔪᒪᒐᒪ. ᑖᓐᓇ ᐅᕙᓂ 

ᐃᖅᓱᖅᑎᒋᕙᓚᐅᖅᑕᕗᑦ, ᑐᓐᖓᓱᖁᓪᓚᕆᒃᐸᕋ 

ᓴᐃᒪᓂᖅ ᕿᓚᕝᕙᖅ. ᑐᓐᖓᓱᒋᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 069 - 5(1): 

ᖁᑦᑎᑦᑐᕐᒥᐅᑦ ᐃᓚᐅᖃᑕᐅᔪᑦ 2018-ᒥ 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᓂ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᒫᓰᑦᓲ, 

ᐅᖃᖅᑏ. ᑕᒫᓂ 2018 ᐱᓐᖑᐊᕕᔾᔪᐊᕆᐊᓛᕐᒥᖕᒪᑕ 

ᐃᒃᐱᐊᕐᔪᖕᒥᐅᑕᐃᓐᓇᐅᓪᓗᑎᑦ ᑎᐊᓇᐃ 

ᐱᓐᖑᐊᕐᓂᖏᓐᓄᑦ ᑎᐊᓇᐃᑦ ᐱᓐᖑᐊᖅᑎᖏᓐᓂᑦ 

ᐱᓐᖑᐊᕆᐊᖅᑐᓛᕐᒪᑕ. ᑖᒃᑯᐊ ᐃᓕᓯᒪᑦᑎᐊᕐᒪᑕ 

ᑖᔅᓱᒥᖓ ᐱᓐᖑᐊᕈᑎᓂᑦ. ᖁᕕᐊᓱᑦᑎᐊᖅᓱᑎᒡᓗ, 

ᐅᐱᒍᓱᑦᑎᐊᖅᓱᑎᑦ.  

 

ᑖᒃᑯᐊ ᐃᓕᓴᕆᔪᒪᒐᒃᑭᑦ, ᓂᕕᐊᖅᓯᐊᑦ 

ᑕᐅᕗᖓᓛᖅᑐᑦ: ᑏᓇ ᑲᓪᓗᒃ, ᓯᐅᕈᓪ ᑭᐊᓕ, 

ᕼᐃᓗᕆ ᑲᐃᓐᔅ, ᕼᐅᕋᐃᔭᓐ ᐅᐃᓕ. ᒪᒃᑯᓐᓂᖅᓴᐃᑦ 

ᐊᕐᓇᓂᑦ, ᐊᓪᕖᓇ ᓈᓇᑕᐃ, ᑯᕆᔅᑐᓪ ᐃᓄᒍ, 

ᑯᕆᔅᑏᓐ ᐆᔪᑯᓗᒃ, ᕋᐃᒡᒋᓕ ᐊᑕᒍᑦᓯᐊᖅ. ᒪᒃᑯᑦᑐᓂ 

ᐊᖑᑎᓂᑦ: ᐆᕙᓐ ᕆᐊᒃᔅ ᐅᐃᓕ, ᐃᐊᑦᒪᓐ ᐅᐃᓕ, 

ᓘᒐᓐ ᐅᐃᓕ. ᕆ.ᔪ. ᐆᔪᑯᓗᒃ. ᐃᓐᓇᕐᓂᒃ ᐊᖑᑎᓂᑦ: 

ᓄᐊ ᖃᐅᓐᓇᖅ, ᕆᐊᒃᔅ ᐅᐃᓕ, ᓕᐋᓐ ᐅᐃᓕ, 

ᒫᑎᐅ ᐊᑭᑯᓗᒃ. ᑖᒃᑯᐊ ᓯᕗᓕᐅᖅᑎᖃᕐᓗᑎᑦ ᑖᒪᔅ 

ᓕᕙᐃᒥᒃ. ᑖᒃᑯᓂᓇᓗ ᒪᓕᒡᓗᓂ ᓂᕕᐊᖅᓯᐊᓄᑦ 

ᐊᖓᔪᖅᑳᕆᔭᐅᓗᓂ ᓖᓇ ᑲᓪᓗᒃ.  

 

ᑖᒃᑯᐊᓗ ᐃᓕᓴᕆᖃᓯᐅᑎᔪᒪᒐᒃᑭᑦ ᑖᒃᑯᐊ 

ᔫᑳᓐᒦᓐᖔᖅᑐᖃᖅᓱᓂ ᑕᐃᑯᖓ  

ᐃᒃᐱᐊᕐᔪᓕᐊᖅᓯᒪᔪᖃᕐᒪᑦ ᑐᕌᓐ ᕚᒃᔅ 

ᐃᑲᔪᕆᐊᖅᓯᒪᓪᓗᓂ. ᑖᒃᑯᐊᓪᓗ ᐃᓅᓯᕐᒥᒃ 

ᑭᐱᓯᑦᑕᐃᓕᒪᓂᕐᒧᑦ ᑮᓇᐅᔭᓂᑦ 

ᑐᒃᓯᕋᓚᐅᖅᓯᒪᓪᓗᑎᑦ ᕿᓚᐅᑏᑦ ᐊᓪᓚᐃᑦ 

ᕿᓚᐅᑎᖓᓂᑦ ᓴᓇᒋᐊᒃᓴᖅ ᐃᓕᓴᕋᑖᓚᐅᕐᒪᑕ. 

ᐱᔭᕇᕋᑖᑦᑎᐊᖅᓱᑎᑦ ᐅᓐᓄᒃ ᑕᐃᒪ 

ᖁᓐᖏᐊᖅᑎᑦᑎᓂᐊᕐᒪᑕ ᐊᓕᐊᓇᐃᕐᔪᐊᕐᓂᐊᕐᒥᔪᑦ 

ᑕᐃᒪ ᑕᐃᑯᓐᖓᕈᓐᓇᖅᑐᐃᓐᓇᐅᒍᔅᓯ. 

 

ᑖᒃᑯᐊᓪᓗ ᐃᓕᓴᕆᑦᑎᐊᕈᒪᓪᓗᒋᑦ ᐋᓐᓄᓘ 

ᓄᑲᖅᑎᖅ ᕇᑦ, ᑕᐃᑯᓐᖓᖃᑕᐅᔪᓐᓇᔾᔮᓐᖏᒻᒪᑦ 

ᑭᓯᐊᓂ ᐱᓕᕆᖃᑕᐅᕐᔪᐊᖅᓯᒪᖕᒪᑦ. ᐊᒻᒪᓗ ᑖᓖᓐ 

ᐅᐃᓕ ᕿᑐᕐᖓᓕᒫᖏᑦ ᑕᐃᑯᓐᖓᕐᓂᐊᕐᒪᑕ 

ᐅᐃᖓᓗ 

ᑕᐃᑯᓐᖓᖃᑕᐅᒍᓐᓇᕐᓂᐊᕐᒪᑦ ᖁᔭᓕᖃᓯᐅᑎᕗᖓ. 

ᑖᒃᑯᐊ ᐃᒃᐱᐊᕐᔪᖕᒥᐅᑦ ᐊᒻᒪ ᓄᓇᕗᒻᒥᐅᓂᑦ 

ᑭᒡᒐᖅᑐᐃᓂᐊᕐᒪᑕ ᐅᐱᒍᓱᑦᑎᐊᖅᐳᖓ ᐊᒻᒪᓗ 

ᐱᓐᖑᐊᖅᑎᐊᕐᓂᐊᖅᑯᑦ. ᒫᓰᑦᓲ, ᐅᖃᖅᑎᑦᑎᔩ. 

 

ᐃᓚᖓᑦ ᒪᓕᒐᓕᐅᖅᑎ: ᐊᑏ ᑕᐱᕆᑦ ᓄᓇᕗᑦ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒫᑦᓰᓱ. ᖁᔭᓐᓇᒦᒃ. ᐊᑏ ᓄᓇᕗᑦ ᐃᓕᒌᑦ! 

ᕼᐃᓖ? 

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏ, 

ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 070 - 5(1): 

ᐊᓕᐊᓇᐃᑦ ᑕᑯᓐᓇᕈᑎᒋᓲᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ 

ᐱᒻᒪᕆᐅᖃᑕᐅᔪᖅ ᑎᒥᐅᔪᖅ ᐊᓕᐊᓇᐃᑦ 

ᑕᑯᕋᓐᓇᖅᑎᑦᑎᔨᖏᑦ, ᑖᓐᓇ ᑎᒥᐅᔪᖅ 

ᐃᓕᓴᕆᔭᐅᓯᒪᓂᖓ ᖃᐅᔨᒪᑦᑎᐊᖅᑐᑦ ᑖᒃᑯᓄᖓ 

ᐊᓕᐊᓇᐃᑦ ᑕᑯᕋᓐᓈᖅᑎᑦᑎᓂᐅᕙᒃᑐᓄᑦ ᑕᕝᕙᓂ 

ᓄᓇᓕᖕᓂ. 

 

ᐊᓕᐊᓇᐃᒃᑯᑦ ᐱᔭᒃᓴᕆᖕᒪᒎᖅ 

“ᑎᒥᑦᑎᐊᕆᖕᓂᖅᓴᐅᔪᓂᒃ ᓄᓇᕗᒻᒥᐅᓂᒃ 

ᐱᓐᖑᐊᖃᑕᐅᓂᒃᑯᑦ.” ᐱᓕᕆᕙᒃᑐᓂᒃ ᑖᒃᑯᐊ 

ᐱᓕᕆᖃᑦᑕᕐᒪᑕ ᐱᖅᑯᓯᕐᓄᑦ  

ᓴᓐᖏᓕᖅᑎᑦᑎᒋᐊᒃᑲᓐᓂᖅᖢᑎᒃ 

ᐃᓕᓐᓂᐊᖅᑎᑦᑎᓂᒃᑯᑦ ᐱᓕᒻᒪᒃᓴᐃᓂᒃᑯᓪᓗ 

“...ᓴᓐᖏᔪᓂᒡᓗ ᐱᓕᕆᖃᑎᖃᖅᖢᑎᒃ 

ᐃᓐᖏᖅᑎᓂᒃ ᖁᓐᖏᐊᖅᑕᐅᖃᑦᑕᖅᑐᓂᒡᓗ.” 

 

ᑕᐃᒪ ᐅᖃᖅᑲᐅᒐᒪ ᐊᓕᐊᓇᐃᑦ 

ᖃᐅᔨᒪᐅᔭᑦᑎᐊᕐᒪᑦ ᑕᕝᕙᓂ 

ᑲᑎᓐᓂᕆᖃᑦᑕᖅᑕᖏᓐᓄᑦ “...ᑖᒃᑯᐊ 

ᑕᑯᒃᓴᐅᑎᑦᑎᖃᑦᑕᕐᒪᑕ ᓂᒡᓚᓱᒃᑐᒦᓐᖔᖅᓯᒪᔪᑦ 

ᑐᓴᕋᓐᓈᖅᑎᑦᑎᔨᓂᒡᓗ ᐃᓕᓴᕆᔭᐅᓯᒪᔪᑦ, 

ᒧᒥᖅᑎᓂᒃ, ᐅᓂᒃᑳᖅᑎᑦ, ᑕᕐᕆᔭᐅᓯᐅᖅᑎᑦ, ᑕᒫᓂ 

ᓄᓇᕐᔪᐊᓕᒫᒥᑦ.” 

 

ᑕᐃᒪᓕ ᐱᒋᐊᓚᐅᖅᓯᒪᖕᒪᑦ ᐊᓕᐊᓇᐃᑦ 

ᐊᕐᕌᒍᑕᒫᖑᓪᓗᓂ ᑭᓯᐊᓂ “2010-ᒥᓂᒃ... 

ᐱᕈᖅᐸᓪᓕᐊᓯᒪᖕᒪᑦ ᑐᓴᕐᓈᖅᑎᑦᑎᓂᒃᑯᑦ 

ᐊᕐᕌᒍᓕᒫᖅ...” ᐃᖃᓗᖕᓂᑑᖏᑦᑐᖅ ᓄᓇᓕᖕᓂᓗ 

ᐅᓄᖅᑐᓂᒃ.  

 

ᐅᓪᓗᒥ ᓇᖏᖅᓯᕗᖓ ᐊᓕᐊᓇᐃᑦ ᐃᑲᔪᖅᑐᕈᑎᓂᒃ 

ᑐᒃᓯᕋᐅᑎᓂᒃ ᑕᐃᒪᓐᓇ 

ᐃᑲᔪᖅᑕᐅᔭᕆᐊᖃᕐᓂᓕᒫᒥᒃ ᐊᒻᒪᓗ ᒫᓐᓇᕋᑖᖅ 

ᓴᖅᑭᑦᑎᕋᑖᓚᐅᕐᒪᑕ ᖃᖓᑕᓲᒃᑯᑦ ᑎᑎᖅᑳᖑᕙᒃᑐᑦ 

ᓄᐊᑦᑕᕕᓂᖕᓄᑦ ᑐᓂᓯᔪᓐᓇᖅᓯᕗᒍᑦ 

ᑮᓇᐅᔭᐅᓐᖏᑦᑐᓂᒃ ᑐᓂᓯᔫᒐᓗᐊᖅ ᑎᑎᖅᑳᕐᓂᒃ 

ᑐᓂᓯᓲᖑᒻᖕᑕ. ᐅᓪᓗᒥ ᖃᖓᑦᑕᐅᑎᓄᑦ 

ᑎᑎᖅᑖᖑᕙᒃᑐᓄᑦ ᑐᓐᓂᕆᔪᓐᓇᕐᓂᖏᑦ 

ᑎᓕᐅᑦᑎᐊᖅᐸᒃᑲ ᒪᓕᒐᓕᐅᖅᑏᓪᓗ ᓄᓇᖃᖅᑐᓪᓗ 

ᑕᒫᓂ ᑕᐃᒪᓐᓇᑦᑕᐅᖅ ᐃᔾᔪᐊᖅᓯᖁᓪᓗᒋᑦ 

ᐃᑲᔪᖁᓪᓗᒋᑦ ᑎᒥᐅᔪᒥᒃ.  

 

ᑕᐃᒪᓗ ᐅᖃᐅᓯᕆᑲᐃᓐᓇᕈᒪᒋᓪᓗᒍ ᑕᒫᓂ 

ᐱᓇᓱᐊᕈᓯᐅᑉ ᓄᓐᖑᐊᓂ ᐃᓄᒃᓱᖕᒥᒃ 

ᖁᓐᖏᐊᖅᑎᑦᑎᓂᐊᕐᒪᑕ ᑕᐃᔭᐅᓪᓗᓂ “ᓂᓚᖕᒥᒃ  

ᓂᔾᔭᐅᓯᔭᖅᑐᑦ.” ᑕᒪᓐᓇ ᓂᓚᓪᓚᑦᑖᓂᒃ 

ᓂᐱᖃᐅᓯᓕᐅᕐᓂᖅ ᓄᓇᕐᔪᐊᕐᒥᐅᑦ 

ᖃᐅᔨᒪᔭᓕᒫᖑᖕᒪᑦ, ᕿᓚᐅᔾᔭᖅᑐᒥᒃ ᑑᔾᔭᐃ ᓯᓐᒐᔅᑦ, 

ᒪᒥᐊᓇᖅ ᐅᖃᑦᑎᐊᕈᓐᓇᖏᓐᓇᒃᑯ. 

 

ᑕᐃᒪ ᓈᒻᒪᒃᓯᒃᐸᑦ ᑎᑎᖅᑲᓂ 

ᓴᖅᑭᑦᑎᔪᒪᓂᐊᖅᑐᖓ.  

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᖅ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑏ ᐊᒥᑦᑐᕐᒧᑦ, ᒥᔅᑐᑕ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 071 - 5(1): 

ᖃᓂᒪᓐᓇᐅᑎᓪᓗᒍ ᑲᒪᖃᑎᒌᑦᑎᐊᖅᑕ 

ᐊᓂᒍᖁᓪᓗᑕ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓯᑯᓐᖏᐊᓪᓚᒋᑦᑎᑐᖅ. ᐋᒪᐃᓐ. 

 

ᐅᓪᓗᒃᑰᑦᑎᐊᖅᐸᔅᓯ ᐊᒥᑦᑐᕐᒥᐅᓪᓗ 

ᐅᓪᓗᒃᑰᑦᑎᐊᖅᐸᒃᑲ. ᓯᕗᓪᓕᐹᒥᒃᑕᐅᖅ ᐅᖃᕐᓗᖓ, 

ᒪᒥᐊᑦᑐᒪᕗᖓ ᓂᕈᐊᖅᑎᒋᔭᓐᓄᑦ 

ᑕᕝᕙᓃᑦᑐᓇᓚᐅᓐᖏᓐᓇᒪ ᐅᓪᓘᖕᓄᒃ ᒪᕐᕉᖕᓄᑦ 

ᖃᓂᒪᓂᕐᒧᑦᑕᐅᖅ. 

 

ᐅᓇ ᓂᑯᕕᔾᔪᑎᒋᔭᕋ, ᐅᖃᖅᑎᑦᑎᔩ, ᑖᒃᑯᐊ 

ᓴᓂᕋᔭᖕᒥᐅᓈᓯᑦ ᐱᓐᖏᖕᓇᖅᑐᓕᕆᔨᖏᑦ 

ᓱᕋᐅᔾᔨᔪᖃᖅᑎᓪᓗᒍ ᑲᒪᑦᑎᐊᓚᐅᕐᒪᑖᓯᑦ.  

ᑖᒃᑯᐊ ᐅᐱᒋᔪᒻᒪᓪᓗᒋᑦᑕᐅᖅ ᓂᑯᕕᔾᔪᑎᒋᔭᕋ. 

 

ᐅᖃᖅᑎᑦᑎᔩ, ᐆᒥᖓᑦᑕᐅᖅ ᐃᑲᔫᑎᒃᓴᒥᒃ 

ᐅᖄᕐᔪᒍᒪᕗᖓ ᓄᓇᕗᒻᒥᐅᓄᑦ. ᖃᓂᒪᓐᓇᕈᓘᔭᕐᒪᑦ 

ᐊᐃᑉᐸᕐᒪ ᐱᖃᓐᓈᖓ ᑕᐃᒪ ᑐᐊᕕᕐᓇᖅᑐᒃᑯᑦ 

ᒪᐅᓐᖓᖅᑕᐅᓚᐅᖅᓯᒪᖕᒪᑦ, 

ᐋᓐᓂᐊᕝᕕᖕᒦᖏᓐᓇᖅᖢᓂ ᑕᐃᒪ ᐅᓪᓗᒥ 

ᑐᐊᕕᕐᓇᖅᑐᒃᑰᓪᓗᓂᑦᑕᐅᕐᖔᓯᑦ ᑕᐅᓄᖓ ᐊᑐᕚᒧᑦ 

ᐊᐅᓪᓚᕆᐊᖃᓕᕐᓂᕐᒥᖕᒪᑦ. 

 

ᐅᖃᕈᒪᑐᐃᓐᓇᖅᑐᖓ ᒪᒃᑯᒃᑐᓄᑦ, ᐃᓐᓇᕆᔭᔅᓯᓐᓄᑦ 

ᐃᑲᔪᑦᑎᐊᕐᓂᐊᖅᐳᓯ, ᖃᓂᒪᓐᓇᖅ ᑕᒪᓐᓇ 

ᐱᔾᔪᑎᒋᓪᓗᒋᑦ ᑲᑐᔾᔨᖃᑎᒌᒡᓗᓯ ᑭᓯᐊᓂ ᑕᒪᓐᓇ 

ᐃᒻᒪᖄ ᐊᓂᒍᕐᔫᒥᔪᓐᓇᕐᓂᐊᕋᑦᑎᒍᑦ. 

ᐃᑲᔪᖅᑕᐅᑐᐃᓐᓇᒨᔪᖓᑦᑕᐅᖅ ᑕᒡᕙ 

ᓂᑯᕕᑦᑐᓐᓇᖅᓯᕗᖓ ᒫᓐᓇ. 

 

ᐅᖃᖅᑎᑦᑎᔩ, ᖁᔭᓐᓇᒦᒡᓗ ᐱᖃᓐᓈᕋ  

ᑕᒪᐅᖓᕈᓐᓇᖅᑎᑕᐅᓯᒪᖕᒪᑦ. ᒫᓐᓇ ᑕᕝᕗᖓ 

ᐃᓱᖃᕐᓗᖓᖃᐃ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

>>ᐸᑦᑕᑐᖅᑐᖅ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑏ ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 072 - 5(1): 

ᓯᓚᑦᑐᖅᓴᕐᕕᒻᒧᑦ ᑎᒥᐅᔪᖅ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᕈᑎᖃᕈᒪᔪᖓ ᐃᔾᔪᐊᖅᓯᓗᖓ ᓄᓇᕗᒻᒥ 

ᓯᓚᑦᑐᖅᓴᕐᕕᐅᑉ ᐃᑭᐊᖅᑭᕕᖓ ᐃᖃᓗᖕᓂ 

ᑎᒥᐅᔪᒥᒃ. ᑖᓐᓇ “ᓯᓚᑦᑐᖅᓴᕐᕕᕐᒧᑦ ᑎᒥᐅᔪᖅ 

ᑖᒃᑯᓄᖓ ᐃᑲᔪᖃᑦᑕᕐᒪᑦ ᐃᓕᓐᓂᐊᖅᑎᓂᒃ 

ᖁᑦᑎᖕᓂᖅᓴᒥᒃ ᐃᒪᓐᓇ ᐱᓕᒻᒪᒃᓯᒪᔭᕆᐊᖃᕐᓂᖅ. 

ᑕᐃᓐᓇ ᐸᐃᑉᐹᖅᑖᓂᕐᒧᑦ 

ᐃᓕᓐᓂᐊᖅᑕᐅᖃᑦᑕᖅᑐᖅ...” 

 

ᐅᖃᖅᑏ, ”ᐃᓕᓐᓂᐊᕐᓂᖅ ᓴᖅᑮᒋᐊᕈᑎᑦ 

ᐊᔾᔨᒌᓐᖏᑦᑐᓄᑦ ᓯᓚᑦᑐᖅᓴᕐᕕᕐᒥ ᐃᓕᓐᓂᐊᓲᑦ 

ᑕᒪᑐᒧᖓ ᓴᓐᖏᔪᒥᒃ ᑐᓐᖓᕕᖃᖁᓪᓗᒋᑦ. ᑕᐃᒪᓕ 

ᐱᔭᕇᑦᑎᐊᕈᑎᑦ, ᐱᔭᕇᖅᑐᑦ ᐃᓱᓕᑦᑎᔪᑦ ᑕᐃᒃᑯᐊ 

ᖃᐅᔨᒪᓕᕐᓂᐊᓕᖅᐳᑦ ᖃᓪᓗᓈᑎᑐᑦ ᐃᓄᒃᑎᑐᓪᓗ 

ᐊᒻᒪᓗ ᑭᒡᓕᓯᓂᐊᕐᓂᕐᒧᑦ ᐅᖃᐅᓯᖏᓐᓂᑦ ᐊᒻᒪᓗ 

ᐱᔪᓐᓇᖅᓯᓯᒪᓂᐊᕐᒪᑕ ᑐᑭᓯᓯᒪᓂᕐᒧᑦ ᐃᒪᓐᓇ 

ᑲᔪᓯᑦᑎᐊᖅᑐᒥᒃ ᓯᓚᑦᑐᖅᓴᕐᕕᒡᔪᐊᕐᒥ 

ᐃᓕᓐᓂᐊᕐᓂᕐᒧᑦ.” 

 

ᐅᖃᖅᑏ, ᐱᓇᓱᐊᕈᓰᒃ ᒪᕐᕉᓚᐅᖅᑑᖕᓂᒃ ᑕᐃᒪ 

ᐅᐱᑉᐳᖓ ᑖᒃᑯᐊ ᑐᓐᖓᓱᒃᑎᑦᑐᓐᓇᓚᐅᕐᒪᒋᒃ 

ᑖᒃᑯᐊ ᒐᕙᒪᓕᕆᓂᕐᒧᑦ ᐃᓕᓐᓂᐊᖅᑎᐅᔪᑦ 

ᓯᓚᑦᑐᖅᓴᕐᕕᖕᒥᐅᑕᑦ ᑕᕝᕙᓂ ᕿᒥᕐᕈᐊᖅᑎᑦᑐᒋᑦ 

ᒪᓕᒐᓕᐅᕐᕕᖕᒥ ᐊᐱᖅᑯᑎᖏᓪᓗ ᑭᐅᓪᓗᒋᑦ. 

ᐅᖃᖅᑏ, ᑕᐃᒫᒃ ᒥᓂᔅᑕᐅᖅᑰᔨᒃᑲᓐᓂᓕᓚᐅᕋᒪ 

ᑕᐃᒪ ᐊᐱᖅᓱᕐᓂᖏᑦ ᑐᓐᖓᕕᒋᓪᓗᒋᑦ ᑕᐃᒃᑯᐊ 

ᖃᐅᔨᒪᓂᖃᕈᒪᑦᑎᐊᕐᒪᑕ ᐃᓕᓐᓂᐊᕐᓂᕐᒥᑑᓐᖏᑦᑐᖅ 

ᒪᑯᓂᖓ ᐋᖅᑭᒃᓱᖅᓯᒪᓂᖏᓐᓂᑦ ᑭᓯᐊᓂ 

ᐃᓚᐅᔪᒪᓂᕐᒥᒃ.  

 

ᑖᒃᑯᐊᓗ ᐅᐱᒋᔪᒪᑐᐃᓐᓇᖅᑕᒃᑲ ᑖᒃᑯᐊ 

ᐃᓕᓐᓂᐊᖅᑐᓕᒫᑦ ᑕᕝᕙᓂ ᖃᐅᔨᔪᒪᓂᖏᓐᓂᒃ 

ᐱᓕᕆᐊᑦᑎᓐᓂ. ᑖᒃᑯᐊ ᑐᓄᓐᓃᒻᒪᑕ ᓈᒻᒪᒃᓯᒃᐸᓪᓗ 

ᐃᓕᓴᕆᔪᒪᓂᐊᕆᓪᓗᒋᑦ ᑐᓐᖓᓱᒃᑎᓪᓗᒋᑦ ᑕᕝᕗᖓ 

ᒪᓕᒐᓕᐅᕐᕕᑦᑎᐊᕙᖕᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 073 - 5(1): 

ᐊᔪᓕᕈᑎᓕᕆᔾᔪᑎᖃᓐᖏᓐᓂᖅ ᓄᓇᕗᒥᐅᓄᑦ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᑕᐃᒃᑯᐊ ᑲᖏᖅᑐᒑᐱᒻᒥᐅᑦ ᕿᑭᖅᑕᔪᐊᕐᒥᐅᓪᓗ 

ᑐᓵᔪᑦ ᑕᑯᓐᓇᑐᓪᓗ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓᓕ 

ᑭᒡᒐᑐᖅᑕᓄᓪᓗ ᐃᓄᓐᓄᓪᓗ 

ᐃᓱᒫᓘᑕᐅᓯᒪᓪᓚᕆᑦᑐᖅ ᐃᓚᖓᒍᑦ. ᐅᖃᖅᑎᑦᑎᔩ, 

ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᑕᒫᓂ ᐃᖃᓗᓐᓂ, 

ᐃᓛᒃ ᓄᓇᕘᒻᒧ ᒪᑐᐃᖓᔪᒥᒃ, 

ᒪᑐᐃᖅᑐᖃᓚᐅᖅᓯᒪᒻᒪᑦ ᕙᐃᓐᑖᕐᕕᒃ 

ᕕᐊᑖᕐᕕᐅᓪᓗᓂᓗ ᑖᓐᓇ. ᐅᖃᖅᑎᑦᑎᔩ, ᐃᓄᐃᑦ 

ᓂᕈᐊᖅᑐᐃᓐᓇᐅᓚᐅᖅᓯᒪᓐᖏᒻᒪᑕ ᑖᔅᓱᒥᖓ 

ᒪᑐᐃᖁᔨᓪᓗᑎᑦ. ᐃᓄᐃᑦ ᐊᒥᓱᑦ 

ᓂᕈᐊᓚᐅᖅᓯᒪᓐᖏᒻᒪᑕ ᓂᕈᐊᖔᓚᐅᖅᓯᒪᒻᒪᑕ 

ᒪᑐᐃᖁᔨᓐᖏᒃᑲᓗᐊᖅᑐᑎᑦ ᐊᒥᓱᑦ, ᐱᓗᐊᖅᑐᒥᖃᐃ 

ᐃᓐᓇᐃᑦ ᑕᒪᒃᑯᐊ. 

 

ᐅᖃᖅᑎᑦᑎᔩ, ᖃᐅᔨᒪᒐᓗᐊᖅᑐᒍᑦ ᑖᓐᓇ 

ᓇᓗᓇᐃᖅᑕᐅᓚᑦᑖᕈᓐᓇᓐᖏᑦᑐᖅ ᓱᓕ 

ᑮᓇᐅᔭᓕᐅᖅᓯᒪᓂᕆᔭᖓᑦ ᑭᓯᐊᓂ ᐃᓚᖓᒍᑦ 

ᐃᓛᑎᒍᑦ ᑐᓴᖅᑎᑕᐅᓯᒪᒐᑦᑕ ᑕᖅᑭᓄᑦ 

ᐊᒥᓲᓐᖏᑦᑐᑯᓗᖕᓄᑦ 

ᑮᓇᐅᔭᓂᑦ ᐊᒥᓱᓂᑦ ᓴᖅᑭᑦᑎᓯᒪᓕᕐᓂᕆᔭᖓ. 

ᐅᖃᖅᑎᑦᑎᔩ, ᐃᓱᒫᓘᑕᐅᓯᒪᓪᓚᕆᒻᒪᑦ ᐃᓄᓐᓄᑦ 

ᐊᒥᓱᓄᑦ ᐱᓗᐊᖅᑐᒥᓪᓗ ᑭᒡᒐᑐᖅᑕᓐᓄᑦ. ᑖᓐᓇ 

ᑕᒪᒃᑯᐊ ᑕᐃᒪᐃᑦᑐᑦ ᐱᕈᖅᐸᓪᓕᐊᑎᑕᐅᓲᖑᒻᒪᑕ 

ᐃᓄᐃᑦ ᐃᑉᐱᐊᕐᔪᖓᓂᒃ ᑮᓇᐅᔭᓂᑦ. 

 

ᑕᐃᒪ ᐅᓪᓗᒥ ᖃᐅᔨᒪᔪᐃᓐᓇᐅᒐᑦᑕ ᓄᓇᕘᒥ 

ᐸᓂᖅᓰᕕᑦᑕᖃᓐᖏᑦᑐᖅ 

ᐃᑲᔪᖅᑕᐅᕝᕕᑦᑕᖃᓐᖏᑦᑐᖅ ᑕᒪᒃᑯᓄᖓ 

ᐊᔪᓕᖅᓯᒪᔪᓄᑦ ᐃᒥᐊᓗᒻᒧᒡᓗ ᐋᓐᖓᔮᕐᓇᖅᑐᓄᓪᓗ. 

ᐅᖃᖅᑎᑦᑎᔩ, ᑖᓐᓇ ᑕᒪᒃᑯᐊᒎᖅ 

ᐃᓱᒫᓗᒋᔭᐅᔫᒥᖃᑦᑕᓚᐅᕐᓕᑦ ᑖᓐᓇ ᐱᓗᐊᖅᑐᒥᒃ 

ᕕᐊᑖᕐᕕᐅᔪᖅ ᕙᐃᓂᑖᕐᕕᐅᔪᖅ 

ᖄᖏᕐᓂᑯᓕᐊᕆᔪᒫᖅᑕᖓ ᐃᓱᒪᒋᔭᐅᔫᒥᓗᓂ 

ᐃᓄᓐᓄᑦ ᖁᕕᐊᒋᔭᐅᔪᓄᑦ ᐊᑑᑕᐅᔪᓐᓴᕐᓗᓂ 

ᓴᖅᑭᑦᑎᐸᓪᓕᐊᒍᓐᓇᖁᓗᐅᓪᓗᓂ. ᓲᕐᓗ 

ᐸᓂᖅᓰᕕᒃᑕᖃᓐᖏᑦᑐᖅ, ᒪᒥᓴᕐᕕᑦᑕᖃᓐᖏᑦᑐᖅ 

ᐃᑲᔪᖅᑕᐅᕕᒃᓴᖅᑕᖃᓐᖏᑦᑐᖅ ᑕᒪᒃᑯᓄᖓ 

ᐊᔪᓕᖅᓯᒪᔪᓄᑦ. 

 

ᐊᒻᒪᓗ ᐅᖃᖅᑎᑦᑎᔩ, ᖃᐅᔨᒪᔪᐃᓐᓇᐅᔪᒍᑦ 

ᓄᓇᕘᒥ ᖃᓄᑐᐃᓐᓇᖅ ᐊᑲᐅᓐᖏᑐᖅᑕᖃᓕᕋᐃᒻᒪᑦ 

ᐃᓄᐃᑦ ᐱᓂᖅᐹᖑᓚᐅᑦᑕᖅᑯᑦ ᖃᓄᑐᐃᓐᓇᑦᑎᐊᖅ 

ᐊᑲᐅᓐᖏᑦᑐᓂᑦ ᐃᒻᒥᓃᖅᐸᑐᓪᓗ ᖃᓄᑐᐃᓐᓇᖅ. 

ᑕᒪᒃᑯᐊ ᐃᑲᔪᖅᑕᐅᕝᕕᓗᐊᕐᓂᖏᑦ ᐱᔾᔪᑕᐅᓪᓗᑎᒃ. 

ᑕᒪᒃᑯᐊ ᑮᓇᐅᔭᓂᒃ ᑮᓇᐅᔭᓂᒃ ᐱᕈᖅᓴᐃᕙᑦᑐᑦ 

ᓄᓇᕘᒥ ᐊᑏᒎᖅ ᐃᓄᓐᓄᑦ ᐊᑐᕐᔫᒥᔪᓄᑦ 

ᐸᕐᓇᑕᐅᕙᓪᓕᐊᒨᒥᖃᑦᑕᓚᐅᕐᓕᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 074 - 5(1): 

ᐊᔭᐅᕆᓂᖅ ᐃᓄᒃᑎᑑᖃᑦᑕᖁᔨᓂᕐᒥᒃ 

(ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒃᑰᓚᐅᐱᓪᓚᒃᑯᒃᑭᖅᑲᐃ ᓄᓇᖅᑲᑎᒃᑲ 

ᐃᒡᓗᓕᖕᒥᐅᑦ ᐊᒻᒪᓗ ᓄᓇᕗᒻᒥᐅᑕᐃᑦ 

ᑕᒫᓃᖃᑎᒋᔭᒃᑲᓗ.  

 

ᑕᐃᒪᐃᓛᒃ ᐅᖃᐅᓯᑦᑎᓐᓂᒃ ᐅᖃᐅᓯᖅᐳᓂᓛᒃ 

ᑕᒪᓐᓇ ᐅᖃᐅᓯᕇᓐᓇᕈᓘᔭᖅᐸᒃᑲᒃᑯ. ᐅᖃᐅᓯᖅᐳᑦ 

ᐊᒃᓱᕉᑎᒌᓐᓇᖅᐸᖕᒥᒐᒃᑯᑦᑕᐅᖅ. ᓲᖃᐃᒻᒪᑦ. 

ᓇᖕᒥᓂᖅᑕᐅᖅ ᐊᓯᐅᔨᑲᓴᓚᐅᖅᓯᒪᖕᒥᒐᒃᑯ 

ᐅᖃᐅᓯᕋ. ᖃᓪᓗᓈᓃᓚᐅᖅᖢᖓ ᐅᕝᕙᓘᓐᓃᑦ 

ᐃᓕᓐᓂᐊᕆᐊᖅᑎᑕᐅᓯᒪᓪᓗᖓ. ᐃᓄᑦᑎᑐᑦ ᑕᒪᓐᓇ 

ᐅᖃᐅᓯᖅ ᐊᓯᐅᔨᑲᓴᓚᐅᖅᓯᒪᒋᕙᕋ ᑭᓯᐊᓂ 

ᐅᑎᖅᑎᓚᐅᕐᒥᔭᕋ ᐅᑎᖅᑎᑦᑐᓐᓇᕐᒪᑦ ᓱᓇᑐᐃᓐᓇᖅ 

ᐊᒃᓱᕉᑎᒋᓗᒍ.  

 

ᐊᒻᒪᓗ ᓄᓇᕗᑖᓚᐅᖅᓯᒪᕗᒍᑦ, 

ᓄᓇᕗᑖᕋᓱᓚᐅᖅᓯᒪᕗᒍᑦ ᐱᔾᔪᑎᒋᓪᓗᒍ ᑕᒪᓐᓇ 

ᐅᖃᐅᓯᖅᐳᑦ ᐊᒻᒪᓗ ᐃᓅᑉ ᐃᓕᖅᑯᓯᐊ, ᑕᕝᕙ 

ᑖᓐᓇ ᑐᓐᖓᕕᒋᒋᐊᖃᑦᑎᐊᕋᑦᑎᒍᑦ. ᑕᐃᒪᓐᓇ 

ᑕᒪᓐᓇ ᐱᔾᔪᑎᒋᓪᓗᒍ ᐃᓅᓪᓗᑕ ᐅᖃᐅᓯᖅᐳᑦ 

ᐊᑐᖃᑦᑕᓚᐅᕐᓚᕗᑦ. ᐊᑐᖃᑦᑕᓚᐅᕐᓚᕗᑦ 

ᐅᕝᕙᓘᓐᓃᑦ ᐃᓕᓐᓂᐊᕋᓱᒃᑲᓐᓂᓚᐅᕐᓚᕗᑦ.  

 

ᑕᒪᔾᔭ ᓂᕈᐊᖅᑎᕗᑦ ᐊᒥᓱᐃᑦ ᑕᐅᑐᖃᑦᑕᖅᑐᑦ 

ᐅᕙᑦᑎᓐᓂᑦ ᐃᓄᒃᑎᑐᑦ ᐅᖃᓪᓚᒃᑐᑦ, 

ᐅᖃᐅᓯᖃᖅᑐᑦ ᐃᓄᒃᑎᑐᑦ ᑐᓵᖃᑦᑕᕈᒪᔪᑦ 

ᐅᕙᑦᑎᓐᓂᒃ. ᐅᖃᖅᑐᖃᖃᑦᑕᐃᓐᓇᖅᑐᖅ ᑕᐃᒪᓐᓇ, 

ᐃᓄᒃᑎᑐᒡᒎᖅ ᐅᖃᓪᓚᒡᔫᒥᖃᑦᑕᓚᐅᖅᑕ ᐃᓅᒍᑦᑕ, 

ᐊᔪᓐᖏᒃᑯᑦᑕ.  

 

ᒫᓐᓇ ᑐᓵᔨᖃᐅᑦᑎᐊᓕᕋᑦᑕ, ᑐᓵᔨᖃᑦᑎᐊᖅᖢᑕᓗ 

ᑖᒃᑯᐊᓗ ᑐᓵᔨᕗᑦ ᐊᔪᓐᖏᑦᑎᐊᕐᒪᑕ 

ᑐᑭᓯᑦᑎᐊᕈᓐᓇᖅᖢᑎᒡᓗ 

ᐅᖃᐅᓯᖃᑎᒋᓐᖏᑕᑦᑎᓐᓂᒃ. ᑕᐃᒪᓕ ᑕᕝᕙ 

ᑐᓵᔨᖃᑦᑎᐊᖅᐳᒍᑦ ᑕᒫᓂ ᒪᓕᒐᓕᐅᕐᕕᑦᑎᓐᓂ. 

ᑕᕝᕙᓂ ᐃᒡᓗᑦᑎᓐᓂᑦ ᑕᐃᒪᓐᓇ.  

ᑕᒪᓐᓇ ᐃᓄᒃᑎᑐᑦ ᐅᖃᓪᓚᐃᒍᓐᓇᕌᖓᑦᑎᒍᑦ, 

ᐅᖃᓪᓚᐃᓐᓇᖃᑦᑕᖅᑕᕗᑦ.  

 

ᓯᕗᓂᒃᓴᑦᑎᓐᓄᑦ ᑕᒪᓐᓇ ᐅᐱᒋᔭᐅᓂᖅᓴᐅᓂᐊᕐᒪᑦ 

ᐅᖃᐅᓯᖅᐳᑦ, ᑖᔅᓱᒥᖓ 

ᐅᖃᑲᐃᓐᓇᕈᒪᑐᐃᓐᓇᖅᑲᐅᕗᖓ ᐊᒻᒪᓗ ᖁᔭᓐᓇᒦᒃ, 

ᐅᖃᓪᓚᖃᑦᑕᖅᑕ ᐅᖃᐅᓯᖅᐳᑦ ᐅᐱᒋᓗᒍᓗ, 

ᑲᓐᖑᒋᓐᖏᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 

ᐱᕙᓪᓕᐊᔪᓕᕆᔨᒃᑯᓐᓄᑦ, ᐃᖏᕐᕋᔪᓕᕆᔨᒃᑯᓐᓄᑦ 

ᒥᓂᔅᑕ ᓯᐅᑎᐊᐱᒃ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 018 - 

5(1): ᑐᓚᑦᑕᕐᕕᒃᓴᐃᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓄᑖᖑᓗᐊᓗᐊᒧᑦ 

ᑭᐅᑦᓯᐊᕈᓐᓇᓚᐅᓐᖏᓐᓇᒪ ᐅᑎᖅᐳᖓ ᒫᓐᓇ.  

 

ᐱᒋᐊᕈᑎᒋᓗᒍ ᒪᓕᒐᓕᐅᖅᑎ ᐊᐱᕆᔪᔪᖅ 

ᐸᓐᓂᖅᑑᕐᒥ, ᒫᒡᒍᓚ ᓇᑲᓱᒃ, ᖃᖓᑕᓲᒃᑯᕕᐅᑉ. 

ᒪᒥᐊᓇᖅ ᒪᕐᕉᒻᒪᑕ, ᒪᒥᐊᓇᖅ. (ᑐᓵᔨᑎᒍᑦ) 

ᑕᕆᐅᕐᒥᑦ ᐱᖁᑎᕐᔪᐊᓄᑦ (ᑐᓵᔨᑎᒎᖅᑐᖅ 

ᓄᖅᑲᖅᑐᖅ) ᑕᐅᑐᓐᖏ ᒪᓕᒐᓕᐅᖅᑎ ᐊᐱᖅᓱᔪᒻᒪᑦ 

ᑖᑦᓱᒪ ᒥᑦᓵᓄᑦ.  

 

ᐅᖃᖅᑎᑦᓯᔩ, ᒫᔅᓯ [7-ᖑᑎᓪᓗᒍ] ᑲᖏᖅᖠᓂᕐᒥᑦ 

ᐅᐊᖕᓇᖓᓄᑦ ᒪᓕᒐᓕᐅᖅᑎ ᐊᐱᕆᔪᖕᒪᑦ 

ᑮᓇᐅᔭᐃᑦ ᐊᑐᐃᓐᓇᐅᕙᑦᑐᐃᑦ ᑐᓚᑦᑕᕐᕕᐅᑉ 

ᒥᑦᓵᓄᑦ.  

 

(ᑐᓵᔨᑎᒍᑦ) ᑕᐃᓐᓇ ᑭᐅᔾᔪᑎᒋᓪᓗᒍ ᐄ, ᑮᓇᐅᔭᓂᒃ 

ᐱᑕᓕᒃ ᖃᐅᔨᓴᕈᑎᑦᑎᓐᓂᑦ ᐱᓕᕆᕝᕕᑉᐳᓪᓗ 

ᖁᕕᐊᓱᒃᑲᔭᖅᐳᖅ ᓄᓇᓕᓐᓂᑦ 

ᐱᓕᕆᖃᑎᖃᕆᐊᒃᓴᖅ ᓇᓗᓇᐃᕐᓗᒋᑦ 

ᐱᔭᕆᐊᖃᖅᑕᖏᑦ ᓯᕗᓪᓕᐅᓗᑎᒃ.  

 

ᐅᑯᐊ ᑮᓇᐅᔭᐃᑦ ᓄᓇᓕᓐᓂᑦ ᐃᖏᕐᕋᔪᓕᕆᓂᕐᒧᑦ 

ᑮᓇᐅᔭᐃᑦ ᐃᓱᖃᕐᒪᑕ, ᑭᓯᐊᓂᓕ 

ᐃᑲᔪᕈᓐᓇᖅᑐᒻᒥᔪᑦ ᓇᓗᓇᐃᖅᓯᓇᓱᑦᑎᓪᓗᒋᑦ 

ᐊᑐᐃᓐᓇᐅᑐᐃᓐᓇᕆᐊᓕᒃ ᑕᐃᓐᓇ ᑕᐃᒫᒃ 

ᑲᔪᓯᔪᓐᓇᕐᒪᖔᖅ ᖃᐅᔨᓴᕐᓂᖅ ᐱᔭᕇᓚᐅᖅᑎᓪᓗᒍ.  

 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᑎᒃᑲᒃᑯ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓯᐅᑎᐊᐱᒃ. 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 

ᐱᕙᓪᓕᐊᔪᓕᕆᔨᒃᑯᓐᓄᑦ, ᐃᖏᕐᕋᔪᓕᕆᔨᒃᑯᓐᓄᓪᓗ 

ᒥᓂᔅᑕ ᓯᐅᑎᐊᐱᒃ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 014 - 

5(1): ᐸᓐᓂᖅᑑᒥ ᖃᖓᑕᓲᖃᕐᕕᒃ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᑐᒪᓂ ᑭᐅᓯᕙᕋ, ᐸᓐᓂᖅᑑᑉ 

ᐊᐱᖅᓲᑎᒋᔪᔭᖓ ᑮᓇᐅᔭᐃᑦ 2017-ᒥ $529,000 

ᑲᔪᓯᓐᓂᓐᖏᑦᑐᐃᑦ, ᐅᐊᑦᑎᐊᕈᖔᖅ 

ᐊᑐᕋᒃᓴᐅᓂᕋᖅᑕᐅᔪᐃᑦ. ᑖᓐᓇ 

ᐊᐱᖅᓲᑎᒋᔪᔭᖓᑦᑕᐅᖅ ᒫᔅᓯ [7].  

 

(ᑐᓵᔨᑎᒍᑦ) ᐅᖃᖅᑏ, ᐱᕕᖃᕐᓂᓐᓂᑦ ᑖᓐᓇ 

ᐅᑎᕐᕕᒋᓗᒍ ᑭᐅᓗᒍᓗ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᔪᔭᖓ. ᑕᐃᒪ 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᓚᐅᖅᓯᒪᖕᒪᑦ ᑖᒃᑯᐊ ᓄᑦᑎᖅᑕᐅᖃᑦᑕᖅᑐᑦ 

ᐊᕐᕌᒍᒥᑦ $529,000 ᐸᓐᓂᖅᑑᑉ ᒥᕝᕕᖓᑕ 

ᓄᑦᑎᖅᑕᐅᔾᔪᑎᖏᓐᓄᑦ ᖃᓄᖅ ᐊᑐᖅᑕᐅᓯᒪᒻᒪᖔᑕ.  

 

ᐅᖃᖅᑏ, ᑖᓐᓇ ᓯᔾᔭᖓᓂᑦ ᖃᐅᔨᓴᕐᓂᕐᒧᑦ ᑕᐃᑲᓂ 

ᐃᓂᒃᓴᕆᖁᔭᐅᔪᒧᑦ ᐸᓐᓂᖅᑑᑉ ᒥᕝᕕᖓᓄᑦ ᐊᕐᕌᓂ  

ᑳᓐᑐᕌᑖᕈᒪᔾᔪᑎᓂᒃ ᓴᖅᑭᑕᐅᔪᔪᖅ ᑖᒃᑯᓄᖓ 

ᑮᓇᐅᔭᓄᑦ. ᑕᐃᒪᓕ ᑳᓐᑐᕌᒃᑦᑖᕈᒪᔪᑦ 

ᐊᒥᓲᓂᖅᓴᐅᖏᓐᓇᐅᔭᕐᒪᑦ ᑖᒃᑯᓂᖓ ᑮᓇᐅᔭᑦ 

ᐊᑭᖓ ᑖᓐᓇ ᑳᓐᑐᕌᒃᑦ-ᑖᑦᑎᑦᓯᓇᓱᓐᓂᖅ 

ᑭᖑᕙᕆᐊᖅᑕᐅᔭᕆᐊᖃᔪᒻᒪᑦ. 

 

ᑖᓐᓇᓕ ᐸᓐᓂᖅᑑᒥ ᒪᓕᒐᓕᐅᖅᑎ ᑖᓐᓇ 

ᓯᓚᓕᕆᓂᕐᒧᑦ ᖃᐅᔨᓴᕐᓂᖅ ᐱᑕᖃᕆᐊᖃᕐᒪᑦ ᓱᓕ 

ᐸᓐᓂᖅᑑᒥ ᒥᕝᕕᖓᑕ ᑎᑎᕋᐅᔭᖏᓐᓂ ᐊᒻᒪᓗ 

ᐱᓕᕆᐊᑦᓴᖏᑦᑕ ᐃᓗᓕᖏᑦ ᐱᖃᐅᓯᔾᔭᐅᓯᒪᔪᑦ 

ᑲᓇᑕᓕᒪᒥ ᐱᕈᒃᓴᐃᖃᑦᑕᕐᓂᕐᒧᑦ 

ᑮᓇᐅᔭᖁᑎᖏᓐᓂ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕ ᑯᓱᒐᖅ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 021 - 

5(1): ᐋᖅᑭᒋᐊᕈᑕᐅᔪᓐᓇᕋᔭᖅᑐᑦ ᑲᓇᑕᐅᑉ 

ᐅᐊᓕᓂᐊᓂ ᓇᓚᐅᒃᓵᒐᓕᕆᓂᕐᒧᑦ ᒪᓕᒐᕐᒧᑦ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᑉᓗᒃᑯᑦ ᑲᖏᖅᖠᓂᕐᒥᐅᑕᐃᑦ.  

 

ᐊᐱᕆᔭᐅᓚᐅᕋᒪ ᒥᔅᑕ ᐋᖁᐊᕐᒧᑦ ᑖᒃᑯᐊ 

ᑮᓇᐅᔭᓕᐊᖑᕙᑦᑐᑦ ᓇᓚᐅᑦᑖᕈᑎᓄᑦ ᒥᒃᓵᓄᑦ 

ᑲᑎᒪᔨᖏᑦᑕ. ᐊᐱᕆᓚᐅᕐᒪᑦ 

ᐅᖃᖃᓪᓚᓚᐅᐱᓪᓚᓚᐅᖅᖢᓂ (ᑐᓵᔨᑎᒍᑦ) ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᖏᑦᑕ 

ᓴᓇᔪᒪᖕᒪᖔᑕ ᑕᐃᒃᑯᓂᖓ ᐃᒪᖅᑕᐅᑎᓄᑦ 

ᑲᑎᒪᔨᐅᔪᓂᒃ ᓴᖅᑭᑦᑎᔪᒪᓐᖏᑉᐸᑕ.  

 

ᑖᒃᑯᐊ ᑭᐅᓂᐊᖅᐹᒃᑲᒃ ᑭᒡᒍᓰᒃ.  

 

ᓄᓇᕘᑦ ᒐᕙᒪᒃᑯᖏᑦ ᐊᑯᓂᐊᓗᒃ 

ᐊᖏᖃᑎᒌᒍᑎᖃᖅᓯᒪᖕᒪᑕ ᓄᓇᑦᑎᐊᕐᒥᐅᓂᒃ 

ᓂᐅᕐᕈᑎᖃᕐᓂᒃᒥ ᑕᐃᒃᑯᓂᖓ ᓇᓚᐅᑦᑖᕈᑎᓂᒃ 

ᐃᒪᖅᑕᐅᑎᓂᒃ ᓄᓇᕗᒻᒥ. ᑖᓐᓇ ᐊᑭᑭᓐᓂᖅᓴᐅᒻᒪᑦ 

ᓄᓇᕗᒻᒥ ᐱᖓᓱᓂ ᑕᐃᒃᑯᐊ ᖃᕋᓴᐅᔭᒃᑯᑦ  

ᐃᒪᖅᑕᐅᑎᓂᒃ ᓇᓚᐅᑦᑖᕈᑎᑖᕈᑎᐅᖃᑦᑕᖅᑐᖅ 

ᓄᓇᕗᒻᒥ ᑕᐃᒃᑯᐊ ᑲᑎᒪᔨᖏᑦ ᑖᖅᐸᑕ 

ᐋᖅᑭᒋᐊᖅᐸᑕᓘᓐᓃᑦ ᐃᓱᓕᓚᐅᖅᑎᓐᓇᒍ 2020-

ᓂᒃ ᐸᕐᓇᒃᓯᒪᓐᖏᑦᑐᒍᑦ.  

 

ᐊᕐᕌᒍᕆᔭᑦᑎᓐᓂ ᓄᓇᑦᓯᐊᕐᒥᐅᑦ ᑐᓴᖅᑎᑦᑎᓚᐅᕐᒪᑕ 

ᐸᕐᓇᒃᓯᒪᖕᒪᑕᒎᖅ ᑕᐃᒃᑯᐊ ᑲᑎᒪᔨᓄᑦ 

ᓴᖅᑭᑦᑎᔪᒪᖕᒪᑕ ᐃᒪᖅᑕᕐᓂᕐᒧᑦ. ᐃᒪᖅᑕᖅᑐᖅ ᑕᐃ 

ᐃᒥᖅ ᑕᐃᒃᑯᐊ ᓇᓚᐅᑦᑖᕈᑎᓂᒃ 

ᐊᐅᓚᑦᑎᖃᑦᑕᕐᓂᐊᖅᑐᖅ ᑮᓇᐅᔭᓕᐊᕆᔭᖏᑦ 

ᑕᒪᒃᑯᓄᖓ ᐊᑭᓕᐅᑕᐅᖃᑦᑕᕐᓂᐊᕐᒪᑕ 

ᑮᓇᐅᔭᓕᐅᕋᓱᐊᓐᖏᑦᑐᓄᑦ ᐱᓐᖑᐊᖅᑎᐅᔪᓄᑦ 

ᐃᖃᐃᓕᓴᐃᔩᑦ ᑲᑎᒪᔨᖏᓐᓄᑦ.  

ᑖᒃᑯᐊ ᓄᓇᑦᑎᐊᕐᒥᐅᑦ ᐃᓱᒪᓕᐅᕈᑎᓚᐅᖅᑐᑦ 

ᑖᒃᑯᐊ ᑐᓴᖅᑎᑦᑎᓚᐅᕐᒪᑕ 2014-ᒥ ᒪᓕᒃᖢᑎᒃ 

ᑲᓇᑕᒥ ᑮᓇᐅᔭᓕᐅᕆᔨᕐᔪᐊᒃᑯᓐᓄᑦ 

ᑐᑭᓕᐅᕈᑎᔭᖏᓐᓂᒃ.  

ᑖᒃᑯᐊ ᐃᒪᖅᑕᕐᓂᕐᒧᑦ ᓇᓚᐅᑦᑖᕈᑎᑦ 

ᑖᒃᓰᔭᖅᑕᐅᖃᑦᑕᕐᓂᐊᕐᓕᒪᑕ. 

 

ᑖᒃᑯᐊᓗ ᑲᓇᑕᐅᑉ ᑮᓇᐅᔭᓕᕆᔨᕐᔪᐊᖏᑦ 

ᑐᓴᖅᑎᑦᑎᓚᐅᕐᒪᑕ ᓄᓇᑦᑎᐊᕐᒥ ᐃᒪᑦᑕᕐᓂᕐᒧᑦ 

ᑲᑎᒪᔨᖏᓐᓄᑦ ᐊᒃᑐᐃᓂᖃᔾᔮᓐᖏᑦᑐᑦ ᑕᐃᑲᓐᖓᑦ 

ᓂᐅᕐᕈᑕᐅᖃᑦᑕᕐᓂᒃ ᓄᓇᕘᒻᒥ. ᑖᒃᑯᐊ 

ᓴᖅᑭᑕᐅᑉᐸᑕ ᓄᓇᑦᓯᐊᕐᒥ ᐃᒪᑦᑕᕐᓂᕐᒧᑦ 

ᑲᑎᒪᔨᖏᓐᓂ ᐲᖅᑕᐅᓂᐊᖅᑐᑦ ᑖᒃᑯᐊ SCR-

ᖑᓂᕋᖅᑕᐅᔪᑦ ᐲᖅᑕᐅᓗᑎᒃ 

ᐋᖅᑭᒋᐊᖅᑕᐅᓂᐊᕐᒪᑕ ᓄᓇᑦᑎᐊᕐᒥᐅᓄᑦ ᑖᒃᑯᐊ 

ᑭᖑᕝᕕᖅᑕᐅᓗᑎᒃ ᓄᑖᓄᑦ ᑲᑎᒪᔨᓄᑦ. 

 

ᐊᐱᖅᓱᕐᓂᐊᕆᕙᒋᑦ ᑕᒪᑐᒥᖓ ᑭᖑᓂᐊᒍᑦ. 

 

ᓄᓇᑦᑎᐊᕐᒥᐅᑦ ᑖᒃᑯᐊ ᐊᐅᓚᑦᑎᖃᑦᑕᖅᑐᑦ 

ᐃᒪᖅᑕᕈᑎᓄᑦ ᓇᓚᐅᑦᑖᕈᑎᓂᒃ 

ᑮᓇᐅᔭᓕᐅᕈᑎᒋᔭᖏᓐᓄᓪᓗ ᐱᓐᖑᐊᖅᑐᓄᑦ 

ᐱᔨᑦᓯᕈᑎᓄᑦ ᐊᑐᖅᑕᐅᖃᑦᑕᖅᑐᑦ ᓄᓇᕗᒻᒥ. 

ᓄᓇᕗᒻᒥᓗ ᐊᑭᖏᑦ ᑖᒃᑯᐊ ᐊᑭᓖᔾᔪᑕᐅᖃᑦᑕᖅᑐᑦ 

ᐊᑭᓕᕆᐊᖃᖅᑕᖏᑦ ᑕᐃᒃᑯᓅᓇ. 

 

ᐊᒻᒪᓗᑦᑕᐅᖅ ᐊᐅᓚᑕᐅᓂᕆᔭᖏᓐᓄᑦ ᑎᑎᕋᕐᕖᑦ, 

ᐊᐅᓚᑕᐅᓂᖏᑦ ᑕᐃᒃᑯᐊᓗ ᑲᑎᒪᔨᖏᓐᓄᑦ 

ᐃᒪᖅᑕᕐᓂᕐᒧᑦ ᓄᓇᕗᒥ 

ᐃᖅᑲᓇᐃᔭᖅᑎᑖᕆᐊᖃᕐᒪᑕ ᒥᐊᓂᖅᓯᓂᐊᕐᒪᑕ 

ᓂᐅᕐᕈᑎᖃᕐᓗᑎᒃ ᐱᓕᒻᒪᒃᓴᐃᓗᑎᒃ  

ᐊᒻᒪᓗ ᓂᐅᕐᕈᑎᖃᖃᑦᑕᕐᓗᑎᒃ ᑕᒪᒃᑯᓂᖓ  

ᓇᓚᐅᑦᑖᕈᑎᖏᑦ. ᓄᓇᕗᑦ ᒐᕙᒪᒃᑯᖏᑦᑕ 

ᑮᓇᐅᔭᓕᐊᕆᔭᖏᑦ ᓄᓇᕗᒻᒥ ᑖᒃᑯᐊ 

ᐅᑎᖅᑎᑦᑎᖃᑦᑕᕐᓂᐊᖅᑐᒃᓴᐅᒥᖕᒪᑕ ᓄᓇᕗᑦ 

ᒐᕙᒪᒃᑯᑦ ᑮᓇᐅᔭᖏᑦ ᔭᒐᐃᔭᐅᓐᖏᓪᓗᑎᒃ. 

ᖁᔭᓐᓇᒦᒃ, [ᐅᖃᖅᑏ]. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᓂᔅᑕ 

ᐃᖃᓪᓗᐊᖅ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 032 - 

5(1): ᐃᖅᑲᖅᑐᐃᔨᕋᓛᑦ 

ᑎᒃᑯᐊᖅᑕᐅᓂᖏᓐᓄᑦ 

ᐊᑭᓕᖅᓱᖅᑕᐅᓂᖏᓐᓄᓪᓗ ᑲᑎᒪᔨᕋᓛᑦ 

(ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᒥᔅᑕ ᓯᒥᐅᓐ ᒥᑭᓐᖑᐊᖅ 

ᐊᐱᕆᓚᐅᕐᒪᖓ ᖃᔅᓯᐊᑎ ᑲᑎᒪᓯᒪᒻᒪᖔᑕ 

ᑐᓵᔨᒃᑰᖏᑦᑐᖅ) ᑲᑎᒪᔨᕋᓛᑦ ᐃᖅᑲᖅᑐᐃᔨᕋᓛᓂᑦ 

ᑎᒃᑯᐊᖅᑕᐅᖃᑦᑕᖅᑐᑦ ᐊᒻᒪ ᐊᑭᓕᖅᓱᐃᓂᕐᒧᑦ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᑲᑎᖦᖢᒋᑦ ᔫᓂ 30, 

2017-ᖑᑎᓪᓗᒍ ᓯᑦᑕᕝᕙ 21-ᒥ, 2017-ᒥᓗ 

ᑲᑎᖦᖢᑎᒃ. ᕕᕗᐊᕆ 3, 2018-ᒥ, ᒪᑦᓯ 3, 2018-ᒥ 

ᐊᒻᒪᓗ ᒪᑦᓯ 10, 2018-ᒥ ᑲᑎᒪᓚᐅᖅᑐᑦ 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᕕᓂᕐᒧᑦ ᑭᐅᔾᔪᑎᑦ. 

ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᒧᑦ, ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᒥᐊᓇᖅ. ᒪᒥᐊᓇᖅ ᐊᓪᓗᐃᒐᒪ. 

ᒪᒥᐊᓇᖅ. ᑭᐅᔾᔪᑎᓕᕆᕋᑖᕋᑦᑕ. 

ᐊᐱᖅᓱᖁᔨᓯᑲᐅᑎᒋᒐᓗᐊᕋᒪ.  

 

5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐃᖃᓗᖕᓄᑦ 

ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓕᐊᓇᐃᒍᓱᑦᑎᐊᕐᒥᔪᖓ ᐃᓕᔅᓯᑎᑐᑦᑕᐅᖅ ᑖᒃᑯᐊ 

ᑲᑎᒪᔾᔪᑎᒃᓴᑦᑎᓐᓂᒃ ᕿᒥᕐᕈᓪᓗᑕ.  

 

>>ᐃᓪᓚᖅᑐᑦ 

 

ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊᖅ 

ᖁᕕᐊᓱᑦᑎᐊᖅᑐᖓ ᐃᓚᐅᑎᑦᑎᔭᕆᐊᒃᓴᖅ ᓄᓇᕗᒥ 

ᑕᐃᒃᑯᐊ ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᖕᒥ 

ᖃᐅᔨᒃᑲᐃᔪᒪᔪᖓ ᑭᒃᑰᖕᒪᖔᑕ ᑕᕝᕙᓃᑦᑐᑦ. 

ᓂᑯᕕᖁᓂᐊᕐᒥᔭᒃᑲ ᐊᑎᖏᑦ. ᓂᑯᕕᓐᓂᐊᖅᐳᑎᑦ 

ᑕᐃᔭᕌᖓᒃᑭᑦ. ᐊᔾᔨᒌᓐᖏᑦᑐᒃᑯᑦ ᑕᑯᖃᑦᑕᓛᖅᑕᕗᑦ 

ᐃᖅᑲᓇᐃᔭᖅᑎᓪᓗᒋᑦ ᐊᒻᒪᓗᑦᑕᐅᖅ ᐃᒻᒪᖅᑳ 

ᑕᕝᕙᓃᑎᓪᓗᓯᓘᓐᓃᑦ. 

 

ᓯᕗᓪᓕᖅᐹᒥ ᐃᓕᓴᕆᔪᒪᔭᕋ ᑲᐃᑦᓕᓐ ᓯᐅᓵᕐᓇᖅ, 

ᖃᐅᓱᐃᑦᑐᕐᒥᐅᖅ,  

 

>>ᐸᑦᑕᑐᖅᑐᑦ 

 

ᓰᓇ ᒪᒃᐸ, ᐃᒃᐱᐊᕐᔪᖕᒥᐅᑕᖅ,  

>>ᐸᑦᑕᑐᖅᑐᑦ 

 

ᕆᕗᕐ ᐊᐅᑎᑦ, ᐃᖃᓗᖕᓂᒥᐅᑕᖅ, 

ᐃᒡᓗᓕᒑᕐᔪᖕᒥᐅᑕᕕᓂᖅ,  

 

>>ᐸᑦᑕᑐᖅᑐᑦ 

 

ᕉᔅᒥᐅᕆ ᑲᓇᔪᖅ ᐸᖕᓂᖅᑑᕐᒥᐅᑕᖅ,  

 

>>ᐸᑦᑕᑐᖅᑐᑦ 

 

ᓇᐃᔫᒥ ᐃᔨᑦᓯᐊᖅ, ᑕᒫᓂ ᐃᖃᓗᖕᓂ,  

 

>>ᐸᑦᑕᑐᖅᑐᑦ 

 

>>ᐃᒡᓚᖅᑐᑦ 

 

ᐊᕙᓃᓐᖔᖅᑐᖅ, ᑲᓐᖑᓱᖕᒪᑦ,  

 

ᒫᑎᐅ ᑕᐃᒃᓴ ᐃᖃᓗᖕᓃᓐᖔᖅᑐᖅ,  

 

>>ᐸᑦᑕᑐᖅᑐᑦ 

 

ᓗᐊᕋ ᕗᕌᓴ ᐸᖕᓂᖅᑑᕐᒦᓐᖔᖅᑐᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑏ ᐅᐱᒋᔪᒪᓪᓗᒋᑦ ᑕᐃᑲ ᐃᓕᓴᐃᔨᖓ ᓂᑰᓪ 

ᔫᕐᓄ, ᑎᑎᕋᖅᑲᐅᖕᒪᑦ ᐅᕙᓐᓄᑦ 

ᐅᖃᓕᒫᑲᐃᓐᓇᕐᓚᒍ: “ᐃᓕᓴᐃᔨᐅᔭᕆᐊᒃᓴᖅ 

ᒐᕙᒪᓕᕆᓂᕐᒧᑦ ᓄᓇᕗᒻᒥ, ᐊᒃᓱᐊᓗᒃ 

ᖁᕕᐊᓱᒃᑐᖓ ᒐᕙᒪᑐᖃᒃᑯᓐᓂᑦ ᓄᓇᕘᓪᓗ 

ᒐᕙᒪᒃᑯᖏᓐᓄᑦ ᐃᖅᑲᓇᐃᔭᕈᓐᓇᕐᓂᐊᕐᒪᑕ. 

ᑐᓴᐅᒪᑦᑎᐊᖁᓪᓗᒋᑦ ᐊᒻᒪᓗᑦᑕᐅᖅ ᐃᓕᓐᓂᐊᖅᑏᑦ 

ᐃᓅᓯᓕᕆᓂᕐᒧᑦ ᓄᓇᕗᒻᒥ ᐊᖏᕈᑎᓂᒃ 

ᐃᓕᓐᓂᐊᖅᑎᖦᖢᒋᑦ ᖃᓄᖅ ᓄᓇᕗᒻᒥ ᐊᖏᕈᑎᖏᑦ 

ᐊᒃᑐᐃᓂᖃᕐᒪᖔᑕ ᐃᓅᓯᖏᓐᓂᒃ ᓯᕗᓂᒃᓴᒥᓗ 

ᐊᒃᑐᐃᓂᐊᕐᒪᖔᑕ ᐃᓅᓯᖏᓐᓂᒃ ᑖᒃᑯᐊ .”  

 

ᐃᓕᓴᐃᔨᖏᓪᓗ ᐃᓕᓐᓂᐊᖅᑐᓪᓗ ᑐᓐᖓᓱᖁᕙᒃᑲ 

ᒪᓕᒐᓕᐅᕐᕕᖕᒧᑦ. 

 

>>ᐸᑦᑕᑐᖅᑐᖅ 

 

ᐅᖃᖅᑎ: ᒪᓕᒐᓕᐅᕐᕕᐅᑉ ᐃᓗᐊᓄᑦ ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐃᓕᓴᕆᔭᐅᖅᑲᐅᒻᒥᔫᒐᓗᐊᖅ, 

ᐃᓕᓴᕆᒃᑲᓐᓂᕈᒪᒻᒥᔭᕋ ᓴᐃᒪᓂᖅ ᕿᓚᕝᕙᖅ. 

ᒪᐃᔭᐅᑎᓪᓗᖓ ᑲᑎᒪᔨᒋᖃᑦᑕᔪᒐᒃᑯ 

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ ᓇᐃᔫᒥ ᐃᔨᑦᓯᐊᖅ ᑖᓐᓇᑦᑕᐅᖅ  

ᐅᖃᓕᒪᖃᑎᒋᒐᓛᑦᓯᒪᒐᒃᑯ ᑕᒪᒃᑮᒃ ᐅᕙᖓ 

ᓂᕈᐊᖅᑕᐅᕕᒋᓯᒪᔭᖓᓂᒥᐅᑕᐅᒻᒪᑎᒃ ᑕᒪᒃᑮᒃ. 

ᑐᓐᖓᕕᒋᑦᓯᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ 

ᐃᓗᐊᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᖅᓯᒍᒪᒻᒥᒐᒪᑦᑕᐅᖅ 

ᐃᓕᓴᕆᔭᐅᕋᑖᖅᑐᑯᓘᒐᓗᐊᖅ, ᓂᕈᐊᕐᕕᒋᓯᒪᔭᓐᓂᒃ 

ᐸᓐᓂᖅᑑᒥ. ᐃᓕᓐᓂᐊᕆᐊᖅᓯᒪᔪᖅ ᑕᒪᐅᖓ 

ᐃᓐᓇᐃᑦ ᐃᓕᓐᓂᐊᕐᕕᖓᓄᑦ ᓄᓇᑦᑕ 

ᓯᓚᑦᑐᖅᓴᕐᕕᖓᓄᑦ, ᕉᔅᒥᐊᕆ ᑲᓇᔪᖅ ᐊᒻᒪ ᓗᐊᕋ 

ᕗᕌᓴ. ᑖᒃᑯᐊᒃ ᐸᓐᓂᖅᑑᕐᒥᐅᑕᑯᓘᒃ, ᑐᓐᖓᓱᒋᔅᓯ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑕᒻᒪᔾᔮᓐᖏᒻᒪᖔᕐᒪᐃᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 081 - 5(1): ᓯᕘᖅᑐᕐᓗᒐᕐᓂᑦ 

ᑖᒃᓰᔭᐃᑎᑦᑎᓂᖅ ᒪᓕᒐᖃᖅᑎᑦᑎᓂᕐᓗ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ 

ᑮᓇᐅᔭᓕᕆᔨᒃᑯᑦ. 

 

ᑎᓯᐱᕆ 11, 2017-ᖑᑎᓪᓗᒍ ᑲᓇᑕᐅᑉ 

ᒐᕙᒪᒃᑯᖏᑦ ᑲᓇᑕᒥᓗ ᐊᒡᒍᖅᑐᖅᓯᒪᓂᕐᒥ 

ᒥᓂᔅᑕᖏᑦ ᐊᒻᒪᓗ ᐅᑭᐅᖅᑕᖅᑐᒥ ᒥᓂᔅᑕᖏᑦ 

ᑮᓇᐅᔭᓕᕆᓂᕐᒧᑦ ᐊᖏᖃᑎᒌᒍᑎᖃᓚᐅᕐᒪᑕ 

ᑖᒃᓰᔭᖅᑕᐅᓂᖏᓐᓂ ᓱᐴᖅᑐᒐᐃᑦ. ᐋᖓᔮᕐᓇᖅᑐᑦ 

ᑖᒃᑯᐊ ᐊᔪᕈᓐᓃᖅᑎᑕᐅᓂᐊᕐᒪᑕ ᑲᓇᑕᒥ. 

 

ᑐᓴᖅᑎᑦᓯᓚᐅᖅᑐᖅ ᐃᒪᓐᓇ, “ᒥᓂᔅᑕᐃᑦ 

ᐊᖏᖃᑎᖃᖅᑐᑦ ᓯᕗᒧᐊᖁᓪᓗᒋᑦ ᐊᕐᕌᒎᖕᓄᒃ 

ᒪᕐᕉᖕᓄᒃ ᑖᒃᑯᐊ ᑲᑎᑕᐅᓗᑎᒃ ᒐᕙᒪᑐᖃᒃᑯᑦ, 

ᑲᓇᑕᐅᓪᓗ ᐊᒡᒍᖅᑐᖅᓯᒪᓂᖏᑦᑕ ᒐᕙᒪᖏᑦ ᐊᒻᒪᓗ 

ᐅᑭᐅᖅᑕᖅᑐᒥ ᒐᕙᒪᖏᑕ ᑕᐃᒃᑯᐊ 

ᐋᖓᔮᕐᓇᖅᑐᓄᑦ ᑖᒃᓰᔭᕈᑎᖏᑦ $1-ᕌᕐᓗᓂ 

ᐊᑕᐅᓯᖅ ᒍᕌᒻ ᐅᕝᕙᓘᓐᓃᑦ 10 ᐳᓴᖓ 

ᓂᐅᕐᕈᑎᖏᑦᑕ ᑖᑦᓱᒪ ᓂᐅᕕᖅᑎᑦᑎᖃᑦᑕᖅᑐᖅ. 

ᑖᒃᓯᔭᕈᑎᐅᖃᑦᑕᖅᑐᑦ ᐃᒪᓐᓇᐃᓕᖓᓂᐊᖅᑐᑦ. 75 

ᐳᓴᓐ ᐊᒡᒍᖅᑐᖅᓯᒪᓂᐅ ᒐᕙᒪᖏᓐᓄᐊᕐᓗᑎᒃ 

ᐅᑭᐅᖅᑕᕐᒥᐅᓪᓗ ᒐᕙᒪᖏᓐᓄᑦ. 25 ᐳᓴᓐ 

ᒐᕙᒪᑐᖃᒃᑯᓐᓄᑦ ᐊᑭᓕᖅᑕᐅᓗᑎᒃ. 

ᐊᒡᒍᖅᑐᖅᓯᒪᓂᕐᒦᑦᑐᑦ ᐅᑭᐅᖅᑕᖅᑐᒥᓗ ᒐᕙᒪᖏᑦ 

ᐃᖅᑲᓇᐃᔭᖃᑎᖃᕐᓂᐊᖅᑐᑦ ᓄᓇᓕᖕᓂ 

ᒐᕙᒪᖏᓐᓂᒃ ᑲᒪᓂᐊᕐᒪᑕ ᐱᖁᔭᖅᑎᒍᑦ 

ᐊᔪᕈᓐᓃᖅᑎᑕᐅᒃᐸᑕ ᐋᖓᔮᕐᓇᖅᑐᑦ.” 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᑦᓯᑖᓚᓂᒃ 

ᑮᓇᐅᔭᓂᒃ ᑖᒃᓰᔭᐃᕈᑎᑎᒍᑦ ᐱᓂᐊᕐᒪᖔᑕ 

ᓯᕗᓪᓕᖅᐹᒥ ᐊᕐᕌᒍᖓᓂ ᒪᓕᒐᖅᑎᒍᑦ ᐱᖁᔭᖅᑎᒍᑦ 

ᐊᔪᕈᓐᓃᖅᑎᑕᐅᓪᓗᒋᑦ ᐋᖓᔮᕐᓇᖅᑐᑦ ᓱᐴᖅᑐᒐᐃᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇᐅᔪᖅ ᖃᓄᑎᒋ ᑮᓇᐅᔭᓂᒃ 

ᐃᓯᖅᓯᓂᐊᕋᑦᑕᑭᐊᖅ ᐸᕐᓇᔅᓯᒪᓐᖏᓐᓇᑦᑕ ᑖᓐᓇ 

ᑭᐅᒍᓐᓇᖏᑦᑕᕋ ᖃᑦᓯᓪᓛᑦᑖᖑᓂᐊᕐᓂᖏᓐᓂᒃ 

ᑭᓯᐊᓂ ᐸᕐᓇᑉᐸᓪᓕᐊᔪᒍᑦ ᑖᓐᓇ ᖃᓄᖅ 

ᑖᓯᒃᑯᑎᒍᑦ ᐱᓇᓱᐊᓐᓂᐊᕋᑦᑎᒍᑭᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.   

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑲᐅᒐᒪ ᐅᓂᒃᑳᕐᓂᒃ ᐊᐱᖅᑯᑎᖕᓂ 

ᐱᒋᐊᓕᓵᖅᑎᓪᓗᒍ ᒫᓐᓇᕋᑖᖑᔪᖅ ᑲᓇᑕᐅᑉ 

ᒐᕙᒪᒃᑯᖏᑦᑕ ᑮᓇᐅᔭᓕᕆᔩᑦ ᒥᓂᔅᑕᖏᑦ 

ᐅᖃᓚᐅᕐᒪᑕ ᐃᒪᓐᓇ: “ᑲᓇᑕᐅᑉ 

ᐊᒡᒍᖅᑐᖅᓯᒪᓂᐊᓂ ᐅᑭᐅᖅᑕᖅᑐᒥᓗ ᒐᕙᒪᐅᔪᑦ 

ᐃᖅᑲᓇᐃᔭᖃᑎᖃᕐᓂᐊᕐᒪᑕ ᓄᓇᓖᑦ 

ᒐᕙᒪᒃᑯᖏᓐᓂᒃ ᑲᒪᒋᓂᐊᖅᑕᖏᓐᓂᒃ ᐱᖁᔭᖅᑎᒍᑦ 

ᐊᔪᕈᓐᓃᖅᑎᑕᐅᑉᐸᑕ ᐋᖓᔮᕐᓇᖅᑐᑦ.” 

 

ᒥᓂᔅᑕ ᖃᐅᔨᒪᑦᑎᐊᖅᐸᑦ, ᓄᓇᓖᑦ ᒐᕙᒪᒃᑯᖏᑦ 

ᐱᖃᓯᐅᑎᓗᒍ ᖃᒪᓂᑦᑐᐊᖅ ᐊᒃᓱᕈᕐᓇᖅᑐᓂᒃ 

ᓵᓐᖓᑦᓯᓂᐊᕐᒪᑕ ᓇᖕᒥᓂᖅ ᐱᓕᕆᐊᖃᓕᖅᑎᓪᓗᒋᑦ 

ᐋᖓᔮᕐᓇᖅᑐᑦ ᑕᒪᒃᑯᐊ ᓱᐴᖅᑐᒐᐃᑦ ᐱᖁᔭᖅᑎᒍᑦ 

ᐊᔪᕈᓐᓃᖅᑎᑕᐅᑎᓪᓗᒍ ᖃᑦᓯᐳᓴᖓ 

ᑖᒃᓰᔭᕈᑎᒋᔭᐅᔪᑦ ᓄᓇᓖᑦ ᒐᕙᒪᒃᑯᖏᓐᓄᑦ 

ᐊᑐᖅᑕᐅᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᒪᓕᒐᕆᓂᐊᖅᑕᕗᑦ ᖃᓄᖅ 

ᐋᖅᑭᔅᓯᒪᓂᐊᕐᒪᒃᑭᐊᖅ ᓱᓕ ᐅᕗᖓ 

ᐃᓪᓗᕐᔪᐊᕐᒨᓚᐅᖏᓐᓇᑦᑎᒍ. ᑖᒃᑯᐊ ᐃᓪᓗᕐᔪᐊᑉ 

ᐃᓗᐊᓂ ᖃᓄᖅ ᒪᓕᒐᓕᐅᖅᑎᐅᔪᒍᑦ 

ᐋᖅᑭᓱᐃᑦᑎᐊᕈᑦᑕ ᑖᑦᓱᒪᐅᑉ ᒥᑦᓵᓄᑦ ᑖᓐᓇ 

ᐱᓕᕆᔪᓐᓇᑦᑎᐊᕐᓂᐊᖅᑕᕗᑦ. ᑭᓯᐊᓂ ᒫᓐᓇᐅᔪᖅ 

ᐊᒻᒪᓗ ᓄᓇᓕᓐᓅᖃᑦᑕᖅᓯᒪᓪᓗᑕ ᖁᓕᓄᑦ ᑖᒃᑯᐊ 

ᖃᓄᖅ ᒪᓕᒐᑦ ᓴᖅᑭᔪᒪᔭᕗᑦ ᐸᕐᓇᑉᐸᓪᓕᐊᔭᕗᑦ 

ᑕᐅᑐᒃᓱᒍ ᑖᓐᓇ ᑖᒃᓯᒨᖓᔪᕐᓕ ᑐᕌᖓᔪᖅ ᑖᓐᓇ 

ᓄᓇᕗᑦ ᒐᕙᒪᒃᑯᓐᓄᑐᐊᖅ ᑐᕌᖓᑎᓯᒪᔭᕗᑦ 

ᒫᓐᓇᐅᔪᖅ. ᑭᓯᐊᓂ ᑕᕝᕘᓇ ᒪᓕᒐᓕᐅᕐᕕᔾᔪᐊᒃᑯᑦ 

ᑕᐃᓐᓇ ᒪᓕᒐᒃᓴᖅ ᓴᖅᑭᑦᑎᐊᕐᒥᑉᐸᑦ 

ᓇᓗᓇᐃᕐᔫᒥᓂᖅᓴᐅᓂᐊᕐᒥᔪᒍᑦ 

ᖃᓄᐃᓕᖓᓪᓚᕆᓐᓂᐊᕐᒪᑭᐊᖅ. 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦ 

ᒪᓕᒐᕋᓛᓕᐅᕈᒪᓚᐅᕐᒪᑕ ᓄᓇᕗᒻᒥ ᐅᖃᓚᐅᕐᒪᑕ 

ᐃᒪᓐᓇ: “ᓄᓇᕗᑦ ᒐᕙᒪᒃᑯᖏᑦ ᓄᓇᕗᒻᒥ 19-ᓂᒃ 

ᐅᖓᑖᓂᓗ ᐅᑭᐅᖃᖅᑐᑦ ᓂᐅᕕᕈᓐᓇᕐᓂᐊᖅᑐᑦ 

ᐋᖓᔮᕐᓇᖅᑐᒥᒃ ᓱᐴᖅᑐᒐᕐᒥᒃ ᑕᐃᑲᓐᖓᑦ ᓄᓇᕗᒻᒥ 

ᐃᒥᐊᓗᒃᑖᕐᕕᖕᒥ ᑖᒃᑯᐊ ᑲᒪᓂᐊᕐᒪᑕ 

ᐋᓐᖓᔮᕐᓇᖅᑐᓂᒃ ᓂᐅᕕᐊᒃᓴᖃᖃᑦᑕᕐᓂᕐᒧᑦ.” 

 

ᐅᖃᖅᑎ, ᐱᓇᓱᐊᕈᓯᑦᑕ ᐱᒋᐊᕐᓂᖓᓂ ᔫᑲᓂᒥᐅᑦ 

ᒐᕙᒪᒃᑯᖏᑦ ᐅᖃᓚᐅᕐᒪᑕ $2.7 ᒥᓕᐊᓂᒃ 

ᐊᑐᕐᓂᐊᖅᑐᑦ ᓂᐅᕕᕐᓂᐊᖅᑐᑦ 

ᓈᓴᐃᔾᔪᑕᐅᖃᑦᑕᕐᓂᐊᕐᒪᑕ ᐋᖓᔮᕐᓇᖅᑐᑦ 

ᓱᐴᖅᑐᒐᐃᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᒐᕙᒪᒃᑯᑦ ᑕᐃᒪᓐᓇᑦᑕᐃᓐᓇᖅ 

ᐱᓕᕆᐊᖃᕐᓂᐊᕐᒥᖏᒪᖔᑕ ᓄᓇᕗᒻᒥ? ᖁᔭᓐᓇᒦᒃ, 

ᐅᖃᖅᑏ 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᐅᔪᕐᓕ 

ᐸᕐᓇᑉᐸᓪᓕᐊᔪᒍᑦ ᑖᒃᑯᐊ ᑲᓇᑕᒥ 

ᑎᓴᒪᐅᓪᓗᐊᐸᓗᒻᒪᑕ ᑕᒪᒃᑯᓂᖓ 

ᓂᐅᕕᐊᒃᓴᖃᑦᑕᖅᑐᓂ ᑕᐃᒃᑯᐊᑦ ᐊᐱᕆᔪᒪᔭᕗᑦ 

ᐅᕙᑦᑎᓐᓂᒃ ᐃᑲᔪᕈᓐᓇᕐᒪᑕᑭᐊᖅ ᑕᕝᕘᓇ 

ᐊᑭᑦᑐᕋᐅᑎᓂᒃᑯᑦ RFP-ᖑᓂᕋᖅᑕᐅᔪᒃᑯᑦ ᖃᓄᖅ  

ᓂᐅᕐᕈᑎᖃᕈᓐᓇᕋᔭᒻᒪᑕᑭᐊᖅ. ᒫᓐᓇᐅᔪᖅ ᓄᓇᕗᑦ 

ᒐᕙᒪᒃᑯᖏᑦ ᓂᐅᕕᖅᓯᒪᓐᖏᓚᑦ ᐊᒻᒪᓗ 

ᓂᐅᕕᕆᐊᒃᓴᖅ ᐸᕐᓇᖏᑦᑐᒍᑦ ᓱᓕ ᒫᓐᓇ, 

ᑖᒃᑯᓄᖓ ᓱᐴᖅᑐᕐᓚᒐᓂᕋᖅᑕᐅᔪᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 082 - 5(1): ᑕᕆᐅᑉ ᐊᑭᐊᓂ 

ᓄᖅᑲᖔᖅᑎᑦᑎᓂᖏᑦ ᐳᐃᔨᕋᔭᓂᑦ 

(ᓚᐃᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓐᖑᓱᒃᑐᑦ ᓄᓇᕗᒻᒥ 

ᐃᒥᐊᓗᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐃᑉᐸᔅᓴᖅ ᑕᐃᒪ ᐊᐱᖅᑯᑎᖃᓚᐅᕋᒪ ᐃᒪᕐᔪᐊᑉ 

ᐊᑭᐊᓂ ᓄᖅᑲᖓᑎᑕᐅᓂᖏᓐᓂ ᐃᒪᕐᔪᐊᑉ ᐊᑭᐊᓂ 

ᐃᒥᐊᓗᐃᑦ ᑲᓇᑕᒨᕆᐊᖃᖅᑎᑕᐅᖏᓐᓂᖏᑦ. 

ᑕᐃᒪᓕ ᐃᒪᕐᔪᐊᑉ ᐊᑭᐊᓂ ᓇᑦᑎᕋᔭᓂᒃ 

ᓂᐅᕕᐊᒃᓴᖃᖅᑎᑦᑎᖏᓐᓂᖓᑦ 

ᐊᑲᐅᓐᖏᓕᐅᕈᑕᐅᒻᒪᑦ ᓱᓕ ᓄᓇᕘᒧᑦ. 

ᐅᖃᐅᓯᕆᒍᒪᔭᕋ ᑕᐃᒃᑯᐊ ᑲᑐᔾᔨᖃᑎᒌᖏᑦ ᑖᕙᓂ 

ᐃᒥᐊᓗᓐᓂᒃ ᓂᐅᕕᖅᑕᐃᓕᒪᒐᓱᒃᑲᓗᐊᖅᑎᓪᓗᑕ 

ᐊᑑᑎᖃᓐᖏᑦᑐᒥᒃ ᓱᒋᐊᓐᓂᐅᓯᒪᒻᒪᑦ ᓄᓇᕗᒻᒥᐅᓄᑦ 

ᐊᑭᕋᖅᑐᕋᓱᒃᑲᓗᐊᖅᑐᑎᒃ ᓇᑦᑎᕋᔭᓐᓂ 

ᓂᐅᕕᐊᔅᓴᖃᖅᑎᑦᑎᖃᑦᑕᓐᖏᑦᑐᓂ.  

 

ᓲᖑᓂᖅᓴᒥᒃ ᑐᓴᖅᑎᒋᐊᖃᖅᐸᓪᓚᐃᓕᖅᑕᕗᑦ 

ᓯᕗᓂᕆᓛᖅᑕᑎᓐᓂ ᐅᔭᕋᓐᓂᐊᖅᑏᑦ 

ᓄᓇᕘᒻᒨᕆᐊᖃᖅᑎᑕᐅᒍᓐᓃᖅᑲᑕ 

ᕿᓂᕆᐊᖃᖅᑎᑕᐅᒍᓐᓃᖅᑲᑕ ᓄᓇᕘᑉ 

ᐅᔭᕋᖏᓐᓂᒃ ᐊᑑᑎᖃᓐᓂᖅᓴᐅᒐᔭᖅᐸᓪᓚᐃᒻᒪᓐ. 

ᒥᓂᔅᑕᓕ ᖃᓄᖅ ᐃᓱᒪᖃᕋᔭᖅᑲ ᑕᒪᑐᒥᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ, 

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᒥᓂᔅᑕᖑᔪᖅ, 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᓪᓗᖓ ᑲᒪᔨᐅᓪᓗᖓ 

ᐃᒥᐊᓗᐃᑦ ᓚᐃᓴᓐᑖᖅᑎᑕᐅᖃᑦᑕᓐᓂᖏᓐᓂ, ᑖᓐᓇ 

ᐃᒪᔾᔪᐊᑉ ᐊᑭᐊᓄᑦ ᐃᒥᐊᓗᑦᑖᕆᐊᖃᖏᓐᓂᕗᑦ 

ᐊᑐᕐᖓᑦ ᓱᓕ, ᐃᒪᕐᔪᐊᑉ ᐊᑭᐊᓂᒥᐅᑕᐃᑦ, ᐃᒪᕐᔪᐊᑉ 

ᐊᑭᐊᓃᓐᖔᖅᑐᐃᑦ ᐃᒥᐊᓗᐃᑦ ᑕᒪᐅᖓ 

ᑐᒋᐊᖃᖅᑎᑕᐅᖏᒻᒪᑕ ᓱᓕ. ᐊᒻᒪᓗ ᐅᓇ 

ᒪᓕᒐᓕᐅᕝᕕᒃ ᐊᓯᒃᑲᓐᓂᖏᓐᓂ ᑕᒪᐅᖓ 

ᑐᕌᖓᔪᓂᒃ ᓄᖅᑲᖅᑎᑦᑎᒍᒪᑉᐸᑕ ᑲᑐᔾᔨᖃᑎᒌᓄᑦ  

ᑎᑭᑎᑦᑎᒋᐊᖃᕈᓐᓃᖁᔨᓗᑎᒃ, ᐊᖅᑮᒍᓐᓇᖅᑐᐃᓐ 

ᓇᒻᒥᓂᖅ ᐅᓇ ᒪᓕᒐᓕᐅᕝᕕᒃ. 

ᐱᖁᔨᕗᖔᕈᑎᐅᓚᐅᖅᓯᒪᔪᒥᑦ ᑕᐃᒪ  

ᒪᓕᒐᓕᐅᖅᑎᓕᒫᓄᑦ ᐊᑐᕋᑦᑕ. ᑕᐃᓐᓇ 

ᐊᓯᔾᔨᖅᑕᐅᓚᐅᖅᑎᓐᓇᒍ, 

ᑕᐃᒪᐃᓕᖓᑐᐃᓐᓇᕆᐊᖃᓐᖑᓱᑦᑐᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᓄᓇᕗᒻᒥ 

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᐊᕐᕌᒍᑕᒫᖅᓯᐅᑎᓕᑦ 

ᐅᓂᒃᑳᓕᐊᒥᓂᖏᑦ ᓇᓗᓇᐃᖅᓯᓯᒪᒻᒪᑕ ᑲᓇᑕᒧᑦ 

ᑎᑭᑎᑕᐅᔾᔪᐃᑎᖏᑕ ᐊᑭᖏᑦ 

ᐊᑭᑦᑐᐸᓪᓕᐊᖏᓐᓇᕐᒪᑕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ $700,000−ᓃᖔᖅᑐᑦ 

ᖃᔅᓯᐅᕙᑉᐸᑦ ᓄᓇᕗᒻᒥ ᐃᒥᕋᓚᒃᕖᑦ 

ᑎᑭᓴᐃᖃᑦᑕᕐᓂᖏᓐᓄᑦ ᐊᓯᖏᓐᓃᖔᖅᑐᓂᑦ 

ᐃᒥᐊᓗᓕᕆᓕᔨᒃᑯᑦ ᐊᓯᐊᓃᖔᖅᑐᓂᒃ 

ᐊᑐᐃᓐᓇᐅᔪᓂᒃ?  

 

ᖃᑦᑎᑦ $700,000-ᓃᓐᖓᖅᑐᑦ 

ᐱᔪᓐᓇᐅᑎᓃᓐᖔᖅᑐᑦ ᑎᑭᓴᐃᖃᑦᑕᖅᑲᑦ 

ᓄᓇᓕᓐᓂ ᐃᒥᕋᓚᕝᕖᑦ ᓄᓇᕗᑦ ᓯᓚᑖᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇᐅᔪᖅ ᑖᓐᓇ ᐊᕕᑦᑐᖅᓯᒪᓂᖓ 

ᓴᖅᑭᔮᖅᑐᒥᒃ ᐱᓯᒪᖏᓐᓇᒃᑯ, ᑖᒃᑯᐊ ᖃᓄᖅ 

ᐊᕕᒃᑐᖅᓯᒪᔭᕈᔪᖏᓐᓂᒃ ᐅᓂᒃᑳᕐᕕᐅᖃᑦᑕᕋᑦᑕ 

ᑖᒃᑯᓄᖓ ᐊᕐᕌᒍᑕᒫᓐ. ᑖᓐᓇ ᑕᐃᑰᓇ 

ᐅᓂᒃᑳᕝᕕᓐᖏᑦᑎᒍᓐ ᓴᖅᑭᒍᓐᓇᖅᐸᑭᐊᖅ ᑕᕝᕘᓇ 

ᓴᖅᑭᑎᒋᐊᒃᑲᓐᓂᔾᔫᓂᓛᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᑦᑕᐅᖅ ᖁᔭᓐᓇᒦᒃᑲᓂᖅᑲᕋ ᑭᐅᒻᒪᑦ,  

ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕋ 

ᐅᖃᐅᓯᕆᕋᑖᖅᑕᖓ.  

 

ᑭᖑᓪᓕᖅᐹᖑᓕᖅᑐᖅ ᐊᐱᖅᑯᑎᒐ, ᐊᓕᒍᕐᓄᑦ 

ᐃᒥᐊᓘᑉ ᐴᖏᓐᓄᑦ ᐊᑭᒃᑲᓐᓂᒐᓛᕈᓗᒋᓲᖏᑦ 

ᐅᑎᕈᓐᓇᖅᑐᐃᑦ. ᑕᒪᒃᑯᐊᓕ ᐱᓪᓗᒋᑦ ᐃᖃᓗᓐᓂ 

ᕕᐊᓄᑦ ᕙᐃᓂᓄᓪᓗ ᐴᒥᓃᑦ 

ᐅᑎᖅᑎᑕᐅᓯᒪᔪᑦ 

ᐊᔅᓯᕕᒻᒨᖅᑕᐅᓯᓐᓇᓕᕐᓂᕐᖓᑕᒎᖅ 

ᐊᑐᓕᖅᑭᒐᔅᓴᕈᖅᑎᑕᐅᒐᑎᒃ.  

 

ᒥᓂᔅᑕᓕ ᖃᓄᐃᓕᐅᕋᓱᔅᓯᒪᕙ, 

ᖃᓄᐃᓕᐅᕋᓱᓐᓂᐊᖅᑲᓘᓐᓃᑦ ᑕᒪᒃᑯᐊ ᐴᒥᓂᖏᑦ 

ᐊᔅᓯᕕᒻᒨᖅᑕᐅᑐᐃᓐᓇᖃᑦᑕᓂᐊᓐᖏᒻᒪᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ, 

ᐃᖅᑲᐃᑎᒋᐊᒃᑲᓐᓂᕆᐊᖃᕋᒃᑭᑦ (ᑐᓵᔨᑎᒎᖅᑐᖅ 

ᓄᖅᑲᖅᑐᖅ) ᑕᕝᕗᖓᑦᑕᐃᓐᓇᖅ ᐊᔾᔨᒌᒥᒃ 

ᐊᐱᖅᑯᑎᖃᕋᓱᒋᐊᖃᕋᑦᑕ, 

ᖃᐅᔨᒪᑦᑎᐊᕆᐊᖃᑦᑕᕐᓚᕗᓇᐃ. 

ᑕᐃᒪᐃᒃᑲᓗᐊᖅᑎᓪᓗᒍ, ᒥᓂᔅᑕ ᐊᕿᐊᕈᖅ, 

ᐱᕕᖃᖅᑎᑉᐸᒋᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᒪᐃᓕᐅᖅᑐᖃᖃᑦᑕᖅᑲᑦ ᒪᓕᒐᓕᐅᖅᑎᐅᖃᑎᒃᑲ 

ᑕᕝᕙ ᐅᖃᐅᑎᕙᒃᑲ ᑕᑯᔭᐅᔭᖅᑐᖃᑦᑕᓚᐅᕐᓚᖓ. 

ᐊᑐᓕᖅᑭᖃᑦᑕᕋᓱᓐᓂᖅ ᐃᒥᐊᓗᓕᕆᔨᒃᑯᓐᓄᑦ 

ᐱᓕᕆᐊᔅᓴᒫᖑᓐᖏᒻᒪᑦ ᑳᓐᑐᕌᒃᑦ-ᑯᑦ, ᑕᒫᓂᒥᐅᓂᑦ 

ᑳᓐᑐᕌᒃᑦ-ᓯᓯᒪᒐᑦᑕ ᐱᖃᑦᑕᓂᐊᕐᓗᑎᒃ ᑕᐃᒃᑯᓂᖓ 

ᐊᑐᓕᖅᑭᒐᔅᓴᐅᔪᓂᑦ ᐃᒥᐊᓘᑉ ᐴᒥᓂᖏᓐᓂᑦ. 

ᑕᐃᒪᓕ ᒪᓕᑦᑎᐊᖃᑦᑕᕈᓐᓃᓂᖅᑲᑕ ᐊᒻᒪᓗ 

ᐊᑐᓕᖅᑭᑦᑕᐅᒐᓱᖃᑦᑕᕈᓐᓃᕐᓂᖅᑲᑕ 

ᖃᐅᔨᒃᑲᖅᑕᐅᒍᒪᓪᓚᕆᒃᑲᔭᖅᑐᖓ 

ᒪᓕᒐᓕᐅᖅᑎᐅᖃᑎᓐᓄᑦ ᐊᒻᒪᓗ ᑕᖅᑲᒃᑯᓄᖓ 

ᑭᒃᑯᑐᐃᓐᓇᕐᓄᑦ ᐅᖃᐅᔾᔭᐅᖃᑦᑕᕈᒪᓪᓚᕆᑦᑐᖓ, 

ᓈᒻᒪᑐᒃᑯᑦ ᓱᒋᐊᕐᓂᖃᕈᓐᓇᕋᔭᕋᒪ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ.  

 

ᐊᐱᖅᑯᑦ 083 - 5(1): ᐸᓐᓂᖅᑑᒥ ᐊᓂᒃᓯᕕᒃ 

(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ,  

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᖅᑲᑎᒃᑲ, 

ᑕᑯᓐᓇᖅᑐᑦ, ᑐᓵᔪᓪᓗ.  

ᐅᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓄᑦ.  

 

ᑖᓐᓇ ᐅᖃᐅᓯᐅᖃᑦᑕᖅᓯᒪᒻᒥᔪᖅ ᐊᒻᒪᓗ ᐸᓐᓂᖅᑑᒥ 

ᐊᑲᐅᓐᖏᓕᐅᕈᑎᐅᒐᔪᓲᖑᒥᒻᒪᑦ ᐊᕐᕌᒍᑦ ᐊᒥᓱᓄᑦ 

ᓴᓂᕐᓄᑦ, ᐃᓛᒃ ᐊᑦᑕᕐᕕᐅᓂᕋᖅᑕᖃᐃ. ᐸᓐᓂᖅᑑᒥ 

ᑖᓐᓇ ᐊᑲᐅᓐᖏᓕᐅᕈᑎᐅᒐᔪᓲᖑᒻᒪᑦ ᐊᓄᕌᓕᕋᐃᒻᒪ 

ᓴᓃᑦ ᑎᑦᑕᐅᕋᖅᑐᑎᒃ, ᐃᒪᕐᒨᕋᖅᑐᑎᓪᓗ 

ᐊᑲᐅᓐᖏᓕᐅᕈᑎᐅᑦᑕᖅᑯᖅ ᑕᒪᓐᓇ ᐆᒪᔪᕐᓄᓪᓗ 

ᐊᒻᒪᓗ ᐊᓯᕙᖅᑐᓄᑦ. ᐊᒻᒪᓗ ᐱᓗᐊᖅᑐᒥ 

ᐊᕐᕌᒍᑕᒫᖑᔮᖅᑐᖅ ᐅᐱᕐᖔᒃᑯᑦ, ᐊᐅᔭᒃᑯᓪᓗ 

ᐃᑯᐊᓪᓚᑦᑎᑕᐅᓲᖑᒥᒻᒪᑦ ᓴᓂᖅ ᐊᖏᓗᐊᓕᕋᐃᒻᒪᑦ, 

ᑖᓐᓇ ᐊᑲᐅᓐᖏᓕᐅᕈᑎᐅᑦᑕᕆᕗᖅ ᑎᒥᒃᑯᑦ, ᐃᓛᒃ 

ᐳᕙᒧᑦ, ᐊᓂᕐᓂᑭᓲᓄᑦ ᐱᓗᐊᖅᑐᖅ.  

 

ᑖᓐᓇᓕ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ, ᑖᓐᓇ 

ᐸᓐᓂᖅᑑᒥ ᖃᓄᖅ ᓴᓂᕐᓂᑦ 

ᒥᑭᓪᓕᑎᑦᑎᑲᓐᓂᕈᓐᓇᕐᓂᕐᒥᒃ ᐸᓐᓂᖅᑑᒧᑦ ᖃᓄᖅ 

ᒐᕙᒪᒃᑯᑦ, ᒥᓂᔅᑕ ᐊᐱᕆᒐᓱᑉᐸᕋ ᐸᓐᓂᖅᑑᒥᑦ 

ᓴᓂᖅ ᑕᒪᓐᓇ ᐃᓱᒫᓘᑎᐅᖃᑦᑕᖅᑐᖅ ᖃᓄᖅ 

ᒥᑭᓪᓕᑲᓐᓂᕈᓐᓇᔾᔭᓐᖏᒃᑲᓗᐊᕐᒪᖔᖅ ᐊᔅᓯᕕᒻᒧᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᐅᔪᖅ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐊᐱᕆᒐᕕᑦ ᑖᔅᓱᒥᖓ. 

ᑖᒃᑯᐊᖏᓛᒃ ᓄᓇᕗᑦ ᐃᓗᐊᓂ ᐊᒃᑕᕐᕖᑦ, 

ᐊᒃᑕᑯᖃᕐᕖᓪᓗ ᑕᑕᓯᒪᓕᐊᓂᓐᖏᒃᑯᑎᒃ, 

ᑕᑕᑉᐸᓪᓕᐊᖏᓐᓇᐅᔭᕐᒪᑕ.  

 

ᐱᓕᕆᖃᑎᒋᑉᓗᑎᒍ ᑲᓇᑕᐅᑉ ᒐᕙᒪᒃᑯᖓᑦ 

ᑮᓇᐅᔭᓂᒃᑕᐅᓯᒪᓕᕋᓗᐊᕐᒥᔪᒍᑦ ᑕᒪᒃᑯᓂᖓ 

ᐊᒃᑕᕐᕕᖕᓂᒃ, ᐊᒃᑕᑯᖃᕐᕕᖕᓂᒃ ᖃᓄᖅ 

ᐱᓕᕆᐊᖃᒃᑲᓐᓂᕆᐊᖃᕐᓂᕐᒥᒃ. ᑕᐃᑉᓱᒪᓂᑐᑦ 

ᐊᕙᓗᒥᐊᕐᓗᒍ ᓄᓇ, 

ᐊᒃᑕᑰᕐᕕᒋᖃᑦᑕᓕᕐᓗᒍᓘᕐᓂᖅ ᐊᔪᕐᓇᖅᓯᖕᒪᑦ 

ᐊᒡᓛᑦ ᒫᓐᓇ ᐸᕐᓇᒋᐊᖃᖃᑦᑕᓕᕐᒪᑕ 

ᐊᒃᑕᑯᖃᕐᕕᒃᓴᐃᑦ, ᓄᓇᐅᓪᓗ ᓂᒡᓕᓇᕐᓂᖓ 

ᐊᑐᒐᒃᓴᐅᓂᖓᓂᒡᓗ ᒪᓕᒋᐊᖃᓕᖅᖢᑎᐅᖕᒪᑦ, 

ᑰᒡᕕᐅᓐᖏᒻᒪᖔᑕᓗ, ᑰᒃᑕᐅᖕᒪᖔᑕᓗ ᒪᑯᓂᖓ 

ᕿᒥᕐᕈᖃᑦᑕᕆᐊᖃᓕᕐᒪᑕ.  

 

ᑕᕝᕙᓂ ᐱᖓᓱᐃᓕᓯᒪᖕᒪᑕ ᓄᓇᓖᑦ 

ᐸᕐᓇᒃᑕᐅᓂᐊᖅᑐᑦ ᐊᒃᑕᑯᖃᕐᕕᖏᑦ ᑕᕝᕙ 

ᐸᖕᓂᖅᑑᕐᓕ ᒥᒃᓵᓄᑦ ᖃᐅᔨᒪᔪᖓ ᒫᓐᓇ ᑕᕝᕙᓂ 

ᐅᑭᐅᒥ ᕿᒥᕐᕈᔭᐅᕙᓪᓕᐊᓕᖅᑐᖅ ᖃᓄᖅ 

ᖃᓄᐃᑦᑐᒥᒃ ᐊᒃᑕᑯᖃᕐᕕᖃᕆᐊᖃᕐᓂᕆᔭᖏᓐᓂᒃ 

ᓱᑯᑦᓯᐊᓃᓐᓇᔭᕐᒪᖔᕐᓗ ᐸᖕᓂᖅᑑᒥ.  

 

ᑕᒪᓐᓇ ᒫᓐᓇ ᐱᓕᕆᐊᖑᓕᖅᑐᖅ. 

ᑕᐃᒪᓐᓇᐃᒃᑲᓗᐊᖅᑎᓪᓗᒍ ᑕᒡᕙᓃᓕᖅᑎᓪᓗᑕ 

ᑕᐅᑐᖅᑰᕐᓇᖅᑐᖅ ᐃᒻᒪᕐᑳ ᐊᕐᕌᒍ ᐅᖓᓪᓕᕐᒥᓘᓐᓃᑦ 

ᑎᑎᕋᐅᔭᖅᑕᐅᖦᖤᖅᐳᖅ ᐊᒻᒪᓗ ᐅᖓᓪᓕᒃᑲᓐᓂᕐᒥ 

ᐃᒻᒪᕐᑳ 2020 ᖃᓂᒋᔭᖓᓂ 

ᓴᓇᔭᐅᕙᓪᓕᐊᓕᕋᔭᕐᓂᖓ ᑕᒪᒃᑯᐊ 

ᕿᒥᕐᕈᔭᐅᓚᐅᕐᓗᑎᒃ ᐊᒃᑕᑯᖃᕐᕖᑦ 

ᖃᓄᐃᑦᑑᔭᕆᐊᖃᖅᐸ ᓱᓇᓂᒃ ᐃᓗᓕᖃᕆᐊᖃᖅᐸ 

ᐃᓗᓕᖃᕆᐊᖃᓐᖏᓚᕐᓗ ᒪᑯᓄᖓ 

ᐸᕐᓇᓚᐅᖅᑎᓪᓗᒋᑦ. ᑕᐃᒪᓐᓇ ᑕᐅᑐᖅᑰᒐᖃᖅᑐᒍᑦ 

ᐸᖕᓂᖅᑑᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ ᒥᓂᔅᑕ ᑖᑦᓱᒥᖓ 

ᓇᓗᓇᐃᖅᓯᑦᑎᐊᕐᖓᑦ. ᑕᐃᒪ ᐅᓇ 

ᐊᐱᖅᑯᑎᒋᔪᒪᔭᒪ ᐃᓚᖓᑦ ᐅᖃᖅᑲᐅᒻᒪᑦ 

ᑎᑦᑕᐅᕋᓂᐅᓴᑐᐃᓐᓇᖃᑦᑕᓲᖑᒻᒪᑕ ᓴᓃᑦ ᐃᓐᓇ 

ᓴᐴᓗᑕᖓ, ᓴᐴᓗᑕᖓ ᐊᓪᓛᑦ 

ᒪᑭᒪᑦᑎᐊᖅᑑᔮᓐᖏᒻᒪᑦ ᐊᑯᓂ 

ᑕᐃᒪᐃᓕᖓᓕᖅᑐᓂᓗ 

ᐋᖅᑭᒋᐊᖅᑕᐅᒃᑲᓐᓂᕆᐊᖃᖅᑑᔮᕐᖓᑦ. 

 

ᐅᖃᐅᓯᕆᕋᑖᖅᑕᐃᑦ ᕿᒥᕐᕈᔭᐅᕙᓪᓕᐊᔪᖅ ᐊᒻᒪ 

ᖃᓄᖅ ᖃᓄᖅᑑᖅᑕᐅᒐᓱᐊᕐᓂᐊᕆᐊᖓᓂᒃ 

ᐅᖃᐅᓯᖃᑦᑎᐊᖅᑐᑎᑦ ᑕᒫᓂ ᐊᕐᕌᒍᒥ ᐅᕝᕙᓗ 

ᐊᕐᕌᒎᒐᔭᖅᑐᒥ. ᑐᓴᒃᑲᓐᓂᕈᒪᓂᐊᖅᐳᖓᓗ ᑖᓐᓇ 

ᖃᓄᐃᓕᖓᓂᐊᕐᒪᖔᖅ. ᑭᓯᐊᓂ ᐊᐱᖅᑯᑎᒋᔪᒪᔭᕋ 

ᐸᕐᓈᕆᔭᐅᒐᓱᐊᕐᓂᖓᓂᖃᐃ ᑕᒪᓐᓇ ᓴᐴᓗᑕᒋᔭᖓ 

ᐸᓐᓂᖅᑑᑉ ᐊᔅᓯᕕᖓ ᐅᓪᓗᒥ. ᑮᓇᐅᔭᓂᒃ 

ᐃᑲᔫᑎᖃᕈᓐᓇᕋᔭᖅᑐᖃᐃ ᓴᐴᓗᑕᖓ 

ᐋᖅᑭᒋᐊᖅᑕᐅᒍᓐᓇᖁᓪᓗᒍ ᐊᓯᐊᓄᑦ 

ᓄᑕᐅᓂᐊᕐᓂᖏᑉᐸᑦ. ᖁᔭᓐᓇᒦᒃ, ᐅᖃᖅᑎᑦᑎᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ, ᑕᒪᓐᓇ ᓄᑖᒥᒃ 

ᐊᒃᑕᑯᖃᕐᕕᓕᐅᕐᓂᐊᕐᓂᖅᐸᑕᓘᓐᓃᑦ 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇᓘᓐᓃᑦ ᐋᖅᑭᒋᐊᖅᑕᐅᓇᔭᕐᓂᖅᐸᑦ ᑕᒪᒃᑯᐊ 

ᒫᓐᓇ ᕿᒥᕐᕈᔭᐅᖕᒪᑕ ᕿᒥᕐᕈᔭᐅᓂᐊᕐᒪᑕ. ᑭᓯᐊᓂ 

ᑖᓐᓇ ᓴᕝᓘᑎᐊ ᐊᕙᓗᐊᓘᓐᓃᑦ 

ᐋᖅᑭᒋᐊᕐᓂᖅᑕᖃᕆᐊᖃᕐᓂᐊᖅᐸᑦ 

ᖁᑦᓯᒋᐊᕐᓂᖅᑕᖃᕆᐊᖃᕐᓂᐊᖅᐸᓪᓗ 

ᓇᓗᓇᓐᖏᑦᑐᑦ  

ᑖᒃᑯᐊ ᒐᕙᒪᓕᕆᔨᒃᑯᓪᓗ ᐊᒻᒪ ᕼᐋᒻᓚᒃᑯᖓ 

ᐸᖕᓂᖅᑑᑉ ᐱᓕᕆᔨᖏᑦ ᑕᒪᑐᒥᖓ 

ᕿᒥᕐᕈᔪᓐᓇᖅᑐᖅ ᖃᓄᖅ ᑕᒪᓐᓇ 

ᑎᑦᑕᐅᕋᓐᖏᓂᖅᓴᐅᒍᓐᓇᕋᔭᕐᒪᖔᑕ ᓴᓂᖏᑦ 

ᐸᖕᓂᖅᑑᒥ. ᖁᔭᓐᓇᒥᒃ ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  

 

ᐊᐱᖅᑯᑦ 084 - 5(1): ᓴᓪᓖᑦ ᕿᑭᖅᑕᖓᓂ 

ᑐᒃᑐᓕᕆᓂᖅ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ ᐅᖃᖅᑏ 

ᐊᐱᕆᔪᒪᔭᕋ ᑖᓐᓇ ᐊᕙᑎᓕᕆᔨᒃᑯᑦ ᓯᕗᓕᖅᑎᖓᑦ 

ᒥᓂᔅᑕ.  

 

ᑕᐃᒪᐃᓛᒃ ᐅᑭᐊᒃᓵᖅ ᑐᒃᑐᐃᑦ ᓴᓪᓕᒥ, 

ᒪᖁᒃᑐᐊᓘᓚᐅᖅᑎᓪᓗᒍ ᐃᓛᒃ ᐊᐱᓚᐅᖅᑎᓪᓗᒍ 

ᒪᖁᒃᑐᐊᓘᓚᐅᖅᓯᒪᒐᑦᑕ ᓯᓚᓗᖕᓂᕋᐃᔪᑦ ᑖᒃᑯᐊ 

ᐊᕐᕕᐊᕐᒥᐅᑕᐃᖅᑲᐃ ᐅᕝᕙᓘᓐᓃᑦ ᓂᐸᓗᒃ? 

ᑭᖑᓂᐊᒍᑦ ᖁᐊᖅᑐᐊᓘᓪᓗᓂ ᓯᑯᔪᐊᓘᓚᐅᕐᒪᑦ 

ᓄᓇᕗᑦ ᑐᒃᑐᐃᓪᓗ ᑐᖁᕋᕈᓘᔭᓕᓚᐅᖅᓱᑎᒃ 

ᐅᑭᐅᖅ.  

 

ᓂᒡᓚᓱᓗᐊᖅᑐᐊᓗᖕᒧᓪᓗᖃᐃ ᐃᓚᒋᔭᐅᓪᓗᓂ 

ᑕᒪᓐᓇ. ᑐᓴᐅᒪᕙᖅᑲᐃ ᑖᒃᑯᐊ ᐊᕙᑎᓕᕆᔨᒃᑯᑦ 

ᓴᓪᓕᐅᑉ ᑐᒃᑐᖏᑦᑕ ᒥᒃᓵᓄᑦ? ᓯᕗᓪᓕᖅᐹᒥ 

ᐊᐱᖅᑯᑎᒐ, (ᑐᓵᔨᑎᒍᑦ) ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ, ᒥᓂᔅᑐ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᑦᓱᒧᖓ ᑐᓴᐅᒪᑎᑕᐅᓐᖏᑦᑐᖓ 

ᒪᒥᐊᓇᐅᒐᓗᐊᖅ.  ᐊᐱᖅᓲᑎᒋᓚᖓᕙᕋ ᑕᒪᓐᓇ 

ᖁᔭᓐᓇᒦᒃ, ᐅᖃᖅᑎᑦᓯᔩ.   

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ 

ᑕᑲᓇᓃᓛᒃ ᓴᓪᓕᒥ ᕿᑭᖅᑕᐅᖕᒪᑦ ᑐᒃᑑᑎᕗᑦ 

ᓇᒧᓐᖓᕐᕕᒃᓴᖃᓗᐊᕌᓗᖃᑦᑕᖏᒻᒪᑕ ᐊᒻᒪ  

ᐅᑭᐅᖑᖅᑲᐅᔪᐃᑦ ᑖᒃᑯᐊ ᖄᖏᖅᑲᐅᔪᑦ 

ᑐᖁᕋᕈᓘᔭᖅᓯᒪᖅᑲᐅᖕᒪᑕ ᐋᓐᓂᐊᖃᑦᑕᖅᓱᑎᒃ 

ᐊᒥᓱᐃᑦ. ᐊᒥᓱᐊᓗᐃᖏᓛᒃ ᑐᖁᕋᖅᓯᒪᖕᒪᑕ. 

 

ᐅᑭᐅᕐᓗ ᒫᓐᓇᓵᖑᖅᑲᐅᔪᖅ ᐱᕈᔭᐃᑐᖅᓱᖓ 

ᖃᑦᓯᓂᒃᑭᐊᖅ ᓯᑕᒪᓂᖅᑲᐃ ᐊᖅᑯᓵᕆᓚᐅᖅᑐᖓ  

ᑐᖁᖓᔪᓂᒃ ᑕᒪᓐᓇ ᐃᓱᒫᓗᒋᔭᐅᓪᓚᖃᑦᑕᕐᒪᑦ 

ᐊᖑᓇᓱᒃᑎᓐᓄ ᑐᒃᑑᑎᕗᑦ ᑕᑲᓇᓂ. ᖃᑯᒍ 

ᓈᓴᐃᖃᑦᑕᕐᒪᑕ ᑖᒃᑯᐊ ᐊᕙᑎᓕᕆᔨᒃᑯᑦ 

ᑐᒃᑐᑦᑎᓐᓂᒃ ᑕᑲᓇᓂ ᓴᓪᓕᒥ. ᖃᖓᑭᐊᖅ 

ᓈᓴᖅᑕᐅᒃᑲᓐᓂᕈᒪᖅᐸᑦ ᑖᒃᑯᐊ ᑐᒃᑑᑎᕗᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒫᓐᓇ ᐃᒫᒃ ᐅᖃᕈᓐᓇᖅᑐᖓ, 

ᑐᑦᑐᓕᕆᓂᐅᑉ ᒥᑦᓵᓄᑦ, ᓲᖃᐃ ᐱᒻᒪᕆᐅᒻᒪᑦ. 

ᐊᕙᑎᓕᕆᔨᒃᑰᓪᓗᑕ ᐊᐅᓚᑦᑎᔨᐅᖃᑎᒌᑦᑐᖃᕐᖓᑦ 

ᓲᖃᐃ, ᒐᕙᒪᑐᖃᒃᑯᑦ, ᐊᖑᓇᓱᒃᑎᓄᑦ ᐊᒻᒪᓗ 

ᒥᑭᒋᔾᔭᖅᑎᒃᑯᑦ ᓄᓇᓕᕋᓛᓂᑦ, ᐆᒪᔪᓕᕆᓂᕐᒧᑦ 

ᑲᑎᒪᔨᖏᑦ ᐊᒻᒪᓗ ᑕᐃᒃᑯᐊ ᐱᓗᐊᓐᖑᐊᖅᑐᐃᑦ 

ᐊᓯᕙᖅᑏᑦ, ᓲᖃᐃ ᖃᐅᔨᒪᒻᒪᑕ, ᑕᐃᒃᑯᐊ 

ᑲᑎᖃᑎᖃᕋᔪᑦᐃᑦᑐᐃᑦ ᐸᕐᓇᑉᐸᓪᓕᐊᑦᓱᑎᒃ ᖃᓄᖅ 

ᖃᐅᔨᓴᓚᖓᒻᒪᖔᑕ. ᑭᓯᐊᓂ ᐅᓪᓗᒥ ᒫᓐᓇ ᓴᓪᓕᓂ 

ᐊᓚᒃᑲᐃᓛᕐᒪᖔᑕ ᓱᓕ ᐅᖃᕈᓐᓇᓐᖏᑦᑐᖓ, 

ᑐᑭᓯᒋᐊᕈᓐᓇᖅᑯᖓ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᑦ 

ᐃᓚᒋᐊᕈᑦ, ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᓛᒃ ᐅᖃᖅᑲᐅᒐᓗᐊᕋᒪ ᐊᕐᕌᒍ, 

ᖃᐅᔨᖃᑦᑕᓚᐅᕋᒪ ᐊᕐᕌᒎᒃ ᖄᖏᑐᐊᕌᖓᑎᒃ 

ᓴᓪᓕᐅᑉ ᑖᒃᑯᐊ ᑐᒃᑐᖏᑦ ᖃᐅᔨᓴᖅᑕᐅᕙᓚᐅᕐᒪᑕ 

ᓇᓗᓇᕈᓐᓃᕐᒪᑦ, ᐅᓄᖅᑑᔪᓐᓃᕐᒪᑕ ᑐᒃᑑᑎᕗᑦ 

ᐊᒥᓲᔪᓐᓃᕐᒪᑕ. ᐃᓱᒫᓗᒋᕐᓚᒃᑲᑦᑎᒍ 

ᐊᖑᓇᓱᖃᑦᑕᖅᑐᑎᒍᑦ, ᒥᓂᔅᑕ 

ᐊᒃᓱᕈᐊᕆᒐᓗᐊᖅᐸᕋ ᑖᒃᑯᓂᖓ ᑐᒃᑐᑦᑎᓐᓂᒃ 

ᐃᓱᒫᓗᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒻᒪᕆᖕᒥᑦ 

ᑐᓴᖅᑰᖏᒃᑲᓗᐊᖅᑐᖓ ᑭᓯᐊᓂ 

ᓂᓪᓕᕐᕕᒋᔪᒪᒍᕕᐅᒃ ᐱᕕᖃᖅᑎᑉᐸᒋᑦ, ᒥᓂᔅᑐ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ, ᑖᓐᓇ ᑐᑭᓯᓯᒪᕐᔪᐊᖅᑕᕋ. ᑖᓐᓇ 

ᐊᓪᓚᕝᕕᒻᒧᐊᕋᐃᒐᒪ ᐅᖃᓕᒪᒍᑎᒌᓐᓇᖅᑕᕗᑦ 

ᑐᑦᑐᓕᕆᓂᖅ. ᑐᓴᐅᒪᑦᓯᐊᒐᓱᐊᖅᑯᖓ ᑕᒪᑦᓱᒧᖓ 

ᐅᖃᐅᔾᔭᐅᖏᓐᓇᖅᑐᖓ ᐸᕐᓇᓚᖓᒻᒪᖔᖅ, 

ᐅᒡᒍᐊᕐᓇᖅᑐᖅ ᑭᓯᐊᓂ ᐅᓪᓗᒥ ᐅᖃᕈᓐᓇᖏᓐᓇᒪ 

ᖃᖓ ᐊᓚᒃᑲᖅᑕᐅᓛᕐᒪᖔᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ, 

ᒥᔅᑐ ᒪᐃᓐ. 

 

ᐊᐱᖅᑯᑦ 085 - 5(1): ᑐᓂᕐᕈᓯᐊᓄᑦ 

ᐃᑲᔫᓯᐅᓄᓪᓗ ᑮᓇᐅᔭᖅᑐᕈᑕᐅᔪᑦ (ᒪᐃᓐ) 

 

ᒪᐃᓐ: ᐅᑉᓗᑦᓯᐊᖅ. ᐅᖃᖅᑎᑦᑎᔩ, ᒪ’ᓇ. 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ ᐊᐱᖅᕼᐅᕈᐊᖅᑐᒍ 

ᐅᑉᓗᒥ ᓂᑯᕕᑦᑐᖓ.  

 

ᐅᑯᐊ ᒐᕙᒪᒃᑯᑦ ᕼᐊᖅᑮᓚᐅᕐᒪᑕ ᑎᑎᖅᑲᒥᒃ 

ᐅᓂᒃᑳᖅᑐᒥᒃ ᑐᓂᕐᕈᕼᐃᐊᑦ ᐊᒻᒪᓗ ᐃᑲᔫᕼᐃᐊᑦ, 

ᖃᑉᓗᓈᑐᑦ ᐊᐃᑦᑑᓯᐊᑦ ᐊᒻᒪᓗ ᐃᑲᔫᑦ ᒥᒃᕼᐋᓄᑦ. 

ᑖᓐᓇ ᑎᑎᖅᑲᖅ ᕼᐊᖅᑭᑎᑕᐅᓚᐅᖅᕼᐃᒪᖕᒪᑦ 

ᑕᕝᕙᓂ ᐃᒡᓘᑉ ᐃᓗᐊᓂ ᐅᑭᐊᒃᕼᐋᖑᓚᐅᖅᑐᒥᑦ, 

ᑕᕝᕙᓂ ᑎᑎᖅᑲᐅᑉ ᐃᓗᐊᓂ ᐅᖃᖅᕼᐃᒪᒻ’ᒪᑦ ᐅᑯᐊ 

ᐱᕙᓪᓕᐊᔪᓕᕆᔨᒃᑯᑦ ᑕᒫᓂ $23.6 ᒥᓕᐊᒥᒃ 

ᑮᓇᐅᔭᖅᑐᕐᓂᖃᓚᐅᕐ’ᒪᑕ ᑕᕝᕙᓂ 2016-17 

ᐃᓗᐊᓂ ᑕᒪᒃᑯᓄᖓ ᑐᓂᕐᕈᕼᐃᐊᓄᑦ, 

ᐃᑲᔫᕼᐃᐊᓄᑦ.  

 

ᑕᐃᒪ ᑐᑭᕼᐃᒃᑲᓐᓂᕆᐊᕈᐊᖅᑐᖓ ᑕᒪᑐᒪ 

ᒥᒃᕼᐋᓄᑦ, ᐅᖃᖅᑎᑦᑎᔩ, ᖃᓄᑎᒋ ᑖᒃᑯᐊ ᑮᓇᐅᔭᑦ 

$23.6 ᒥᓕᐊᓐ ᐅᖓᑖᓃᓚᐅᖅᑐᑦ 

ᐊᑐᑦᓯᐊᕐᓂᕋᓗᐊᕐᒪᖔᑉᑎᒍ, ᓄᓇᕗᒻᒥᐅᓄᑦ 

ᐃᑲᔪᕐᓂᖃᓪᓗᐊᕕᑦᑕᕋᓗᐊᕐᒪᖔᑕ. 

ᖃᓄᑎᒋ ᐃᑲᔪᕐᓂᖃᑦᑕᕐᒪᖔᑕ 

ᑐᑭᕼᐃᒃᑲᓐᓂᕈᐊᖅᑐᖓ. ᐅᖃᖅᑎᑦᑎᔩ, 

ᐊᐱᖅᕼᐅᕈᐊᖅᑐᖓ ᐅᓪᓗᒥ ᐊᒻᒪᓗ ᑕᒪᓐᓇᖃᐃ 

ᒪᓕᒐᓕᐅᖅᑎᓗᒃᑖᓄᑦ ᐃᑲᔪᕐᓂᖃᕋᔭᖅᑰᖅᑐᖅ 

ᑐᑭᕼᐃᕚᓪᓗᕐᓂᓗᑦᑎᓪᓗᑕ ᑕᒪᒃᕼᐅᒪ ᒥᒃᕼᐋᓄᑦ. 

 

ᐅᕝᕙ ᐊᐱᖅᑯᑎᒐ, ᖃᑉᓗᓈᑑᕐᓚᒍᐊᐃ (ᑐᓵᔨᑎᒍᑦ) 

ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒐ ᑭᓱᓂᒃ ᓈᓴᐅᑎᓂᒃ 

ᓇᓕᖅᑯᓯᒪᓪᓚᕆᑦᑐᑯᓗᓐᓂᑦ 

ᕿᓂᓐᖏᑦᑐᖓᐅᒐᓗᐊᖅ, ᑭᓯᐊᓂ 2016-17 $3 

ᒥᓕᐊᓂᒃ ᐊᑐᓚᐅᕐᒪᑕ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐳᖅ ᖃᑦᑎᓂᒃ ᐃᖅᑲᓇᐃᔮᓂᒃ 

ᓴᖅᑭᑦᑐᖃᓚᐅᕐᒪᖔᑦ ᑖᒃᑯᐊ ᑮᓇᐅᔭᐃᑦ ᐊᑐᕐᓗᒋᑦ? 

ᓇᓗᓇᐃᕐᓗᖓ, ᐅᖃᖅᑏ, ᓈᓴᐅᑎᓂᒃ 

ᓇᓕᖅᑯᓯᒪᓪᓚᕆᑦᑐᑯᓗᓐᓂᒃ ᕿᓂᓐᖏᑦᑐᖓ, 

ᖃᔅᓯᓂᒃ ᐃᖅᑲᓇᐃᔮᓂᒃ ᓄᐃᑦᑎᔪᖃᓚᐅᖅᐸ ᑖᒃᑯᐊ 

ᑮᓇᐅᔭᐃᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᔨᒃᑯᓐᓄᑦ, ᐃᖏᕐᕋᔪᓕᕆᔨᒃᑯᓐᓄᑦ, 

ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖃᑦᓯᐅᓂᕐᒪᖔᑦ ᐅᖃᕈᓐᓇᓐᖏᑦᑐᖓ, 

ᒫᓐᓇ ᐸᕐᓇᑦᑕᐅᔪᑦ. ᓲᖃᐃ ᐊᕐᕌᒍᑕᒫᑦ 

ᐊᓚᒃᑲᐃᓲᖑᒻᒪᑕ ᐅᓂᒃᑳᕋᑦᓴᓂᒃ, ᑕᒫᓂ 

ᐱᓇᓱᐊᕈᓯᕐᒥᑦ ᑐᓴᐃᓐᓇᖅᑐᒍᑦ ᐊᔾᔨᒌᓐᖏᑦᑐᐃᑦ 

ᐊᕐᕌᒍᑕᒫᑦ ᐅᓂᒃᑳᕈᑏᑦ. ᓄᑖᖑᒥᒻᒪᑦ ᑕᐃᓐᓇ ᒫᓐᓇ 

ᐅᖃᕈᓐᓇᖏᑦᑐᖓ ᐸᕐᓇᕆᔭᐅᔫᒐᓗᐊᖅ, ᐸᕐᓇᑦᑕᖅ 

ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ (ᑐᓵᔨᑎᒍᑦ) ᐅᓇ 

ᐊᐱᖅᑯᑎᒋᓕᕐᓚᒍ ᐱᓕᕆᕝᕕᓯ ᑖᓐᓇᓗ ᒥᓂᔅᑕ 

ᑖᒃᑯᐊ ᑮᓇᐅᔭᓂᒃ ᑐᓂᓯᓚᐅᖅᑳᖅᖢᑎᒃ ᑭᓱᓂᒃ 

ᓴᖅᑭᑦᑐᖃᕐᒪᖔᑦ ᖃᓄᖅ ᑕᒪᓐᓇ ᑐᑭᓯᔭᐅᖃᑦᑕᖅᐸ 

ᐃᓕᑉᓯᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᑖᓐᓇ ᐊᐱᖅᑯᑎᒃᓴᑦᑎᐊᕙᒃ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕᕆᔭᐅᓪᓗᖓ 

ᐊᒥᓱᓂᒃ ᐊᒡᒍᖅᑐᖅᓯᒪᔪᓂᒃ ᐱᓕᕆᔨᖃᐅᕋᑦᑕ 

ᐆᒃᑑᑎᒋᓗᒍ ᑖᓐᓇᑐᐊᖑᓐᖏᒻᒪᑦ. ᐱᓕᕆᕙᒃᑐᑕ  

ᓄᓇᕗᒻᒥ ᖃᕆᓴᐅᔭᐃᑦ ᐊᖅᑯᑎᖏᓐᓂᑦ 

ᐱᕙᓪᓕᐊᔭᐃᔨᒃᑯᓐᓂᒃ, ᓄᓇᕗᒻᒥ 

ᐊᑐᖅᑐᐊᖅᑎᒃᑯᓐᓂᒃ.  

ᐊᔾᔨᒌᓐᖏᑦᑐᐃᓐᓇᕐᓂᑦ ᐱᓕᕆᐊᖃᖅᐳᑦ. ᐊᑕᐅᓯᕐᒧᑦ 

ᑐᕌᖓᔪᒥᒃ ᑭᐅᒋᐊᕐᓗᓂ ᐊᔪᕐᓇᖅᑐᖅ 

ᐅᓄᖅᑐᐊᓘᖃᑦᑕᕐᒪᑕ ᑕᒪᒃᑯᐊ 

ᐱᓕᕆᐊᕆᖃᑦᑕᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ ᐊᒻᒪ ᒥᓂᔅᑕ ᒪ’ᓈᖅᖢᒍ 

(ᑐᓵᔨᑎᒍᑦ) ᐄ, ᑐᑭᓯᔪᖓ ᖃᐅᔨᒪᓪᓗᖓᓗ 

ᐅᓄᖅᑐᐊᓗᓐᓂᒃ ᐱᓕᕆᐊᖃᖃᑦᑕᕋᑦᓯ ᐊᒻᒪᓗ 

ᐊᒡᒍᖅᑐᖅᑕᐅᓯᒪᓂᖏᑦ ᐅᓄᖅᑐᐊᓘᓂᖏᑦ 

ᖃᐅᔨᒪᔪᖓ.  

 

ᑭᓯᐊᓂ ᐃᒪᐃᓕᓇᓱᒃᑐᖓ.ᑭᓱᓂᒃ ᑕᖏᓕᓐᓂᒃ 

ᓴᖅᑭᑦᑐᖃᓚᐅᕐᒪᖔᑦ ᑐᑭᓯᓇᕈᒥᓇᖅᑐᖅ. 2018-

2019 ᐊᐅᓚᔾᔪᑏᑦ ᒪᑭᒪᑕᐅᑎᓪᓗ 

ᐊᑐᕈᒪᕐᓂᐊᖅᑐᓂᒃ ᐃᓱᒪᒃᓴᖅᓯᐅᕈᑎᖃᓛᓕᕐᒥᒐᑦᑕ 

ᐊᖏᖅᓯᓂᐊᕐᒪᖔᑦᑕ ᐅᕝᕙᓘᓐᓃᑦ 

ᐊᖏᖅᓯᓂᐊᓐᖏᒻᒪᖔᑦᑕ ᑮᓇᐅᔭᖅ 

ᐊᑐᕈᒪᕐᓂᐊᖅᑐᖁᑎᑦᓯᓐᓂᒃ ᑭᓱᓂᒃ ᑕᖏᓕᓐᓂᒃ 

ᓴᖅᑭᖅᑐᖃᓚᐅᕐᒪᖔᑦ ᑐᑭᓯᓇᓐᖏᑎᓪᓗᒍ 

ᓇᓗᓇᕐᒪᑦ ᐊᖏᕐᓂᐊᕐᒪᖔᑦ ᐋᒡᒑᕐᓂᐊᕐᒪᖔᓪᓗ 

ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ.  

 

ᐅᖃᕆᐊᖃᖅᑐᖓ ᐆᒃᑐᓚᐅᖅᓯᒪᒻᒥᔪᖓ 

ᐱᓯᒪᓪᓗᖓᓗ ᐅᑎᖅᑎᒋᐊᑐᓐᖏᑦᑐᓂᒃ ᑮᓇᐅᔭᓂᒃ. 

ᑕᐃᒪᐃᑦᑐᓂᒃ ᐱᑎᑕᐅᓂᐊᖅᑐᑦ 

ᓇᓗᓇᐃᖅᓯᖃᑦᑕᕆᐊᓖᑦ ᑭᓱᓄᑦ ᐊᑐᓚᐅᕐᒪᖔᖏᑦ. 

ᑕᐃᒪ ᑕᖏᓕᓐᓂᒃ ᓴᖅᑭᑦᑎᓗᓂ ᑖᓐᓇᖃᐃ ᒥᓂᔅᑕ 

ᓇᐃᓪᓕᑎᖅᓯᒪᔪᓂᒃ ᐅᓂᒃᑲᓕᐅᕈᓐᓇᕐᓂᐊᖅᐳᖅ 

ᓇᓗᓇᐃᔭᐃᓯᒪᓗᓂ 2016-17 ᑭᓱᓂᒃ 

ᓴᖅᑭᑦᑐᖃᓚᐅᕐᒪᖔᑦ ᒐᕙᒪᒃᑯᑦ ᑮᓇᐅᔭᖏᓐᓂᒃ 

ᐊᑐᕐᒪᑕ. ᐄ,ᓘᓐᓃᑦ ᐋᒃᑲᓘᓐᓃᑦ. ᖁᔭᓐᓇᒦᒃ, 

ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᐅᓂᒃᑳᓂᒃ  

ᐱᑕᖃᖃᑦᑕᖅᑐᑦ ᐆᑦᑑᑎᒋᓪᓗᒍ 

ᐃᖏᕐᕋᔾᔪᑎᓕᕆᓂᕐᒧᑦ ᑐᑭᒧᐊᕈᑎᑦ ᐃᓗᓕᑯᓘᔭᖏᑦ 

ᐊᒡᒍᖅᑐᖅᑕᐅᓯᒪᓪᓗᑎᒃ ᓄᓇᓕᓐᓄᑦ 

ᖃᑦᓯᑖᖃᑦᑕᕐᒪᖔᑕ ᐊᑐᐃᓐᓇᐅᔪᖅ. ᑭᓯᐊᓂ 

ᒪᒥᐊᓇᐅᔫᒐᓗᐊᖅ ᑕᒪᑐᒪᓂ 2017-ᒧᑦ 

ᐃᓱᓕᓯᒪᒻᒪᑦ. ᐊᕐᕌᓂᓂᓴᕐᓂᖅ ᓴᖅᑭᑦᑎᔪᒪᓐᖏᓐᓇᒪ 

ᐅᓇ ᒫᑦᓯᒧᑦ ᐃᓱᓕᓐᓂᐊᕐᒪᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ.  

 

ᐊᐱᖅᑯᑦ 086 - 5(1): ᐸᕐᓇᓂᐊᕐᓂᕐᒧᑦ 

ᖃᐅᔨᓴᕐᓂᖅ ᖁᕐᓗᖅᑑᑉ ᖁᑦᑎᓂᖅᓴᓄᑦ 

ᐃᓕᓐᓂᐊᕐᕕᒃᓴᖓᓄᑦ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᑦ ᖁᕐᓗᖅᑐᕐᒥᐅᓪᓗ.  

 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖁᔭᓕᔪᒪᔪᖓ ᑖᑦᓱᒥᖓ ᒥᓂᔅᑕᕆᔭᐅᔪᒥᒃ 

ᐃᑉᐸᒃᓴᖅ ᐅᓂᒃᑲᐅᑎᖃᕈᓐᓇᓚᐅᕐᒪᑦ ᖃᓄᖅ 

ᐊᑐᖅᑕᐅᑎᒋᒻᒪᖔᑕ ᓄᓇᕗᒻᒥ ᐃᓕᓴᕐᕖᑦ. 

 

ᐊᒻᒪᓗ ᑐᑭᓯᐅᒪᓪᓗᖓ ᐃᓕᓐᓂᐊᖅᑐᓕᕆᔨᒃᑯᑦ 85 

ᐳᓴᒧᑦ ᐋᖅᑭᒃᓯᓯᒪᖕᒪᑦ. ᐸᕐᓇᐅᓯᐊᖃᕐᓂᐊᖅᑎᓪᓗᒋᑦ 

ᐊᑭᑐᔪᖅᑐᕈᑎᒃᓴᓂᒃ. ᑕᐃᒃᑯᐊ ᑐᓴᐅᒪᔾᔪᑎᑦ 

ᒥᓂᔅᑕᒧᑦ ᐊᑐᐃᓐᓇᕈᖅᑎᑕᐅᓚᐅᖅᑐᖅ 

ᓇᓗᓇᐃᖅᓯᓯᒪᔪᖅ ᖁᕐᓗᖅᑐᒥ ᐃᓕᓐᓂᐊᕐᕕᐊᓗᒃ 

85% ᐅᖓᑖᓄᑦ ᐊᑐᖅᑕᐅᖃᑦᑕᖅᓯᒪᓕᕐᒪᑦ 

ᑎᓴᒪᓄᑦ ᐊᕐᕌᒍᓄᑦ ᐊᓂᒍᖅᓯᒪᔪᓄᑦ. ᐊᒡᓛᓪᓘᓐᓃᑦ 

ᖁᕝᕙᓯᓐᓂᖅᐹᖑᔪᑦ ᓄᓇᕗᑦ ᐃᓘᓐᓇᖓ ᑕᑯᓪᓗᒍ 

ᐊᒻᒪᓗ 102 ᐳᓴᖑᓚᐅᖅᖢᓂ ᑕᒪᑐᒪᓂ ᐊᕐᕌᒍᒥ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖁᕐᓗᖅᑑᒥ 

ᓄᑖᕐᒥᒃ ᐃᓕᓐᓂᐊᕐᕕᐊᓗᖕᒥᒃ ᓴᓇᓂᐊᕐᒪᖔᑕ? 

ᐋᒡᒐᐅᒍᓂ, ᖃᓄᐃᒻᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᓐᓄᑦ,  

ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᒥᔅ ᖃᒥᓐᖑᐊᖅ 

ᑕᒪᑐᒥᖓ ᐊᐱᖅᑯᑎᖃᕈᓐᓇᕐᒪᓄᑦ. ᐄ, ᑕᐃᓐᓇ 

ᐃᓕᓐᓂᐊᕐᕕᒃ ᐊᑐᖅᑕᐅᓂᖏᑦ ᑕᒪᒃᑯᐊ 

ᓇᓗᓇᐃᖅᑕᐅᓯᒪᖃᑦᑕᕐᒪᑕ ᐳᓴᓐᑎᖏᑎᒍᑦ ᐊᒻᒪᓗ 

ᐊᑭᑐᔪᖅᑐᕈᑎᒃᓴᓂᒃ ᑕᒪᓐᓇ 

ᕿᒥᕐᕈᓇᒃᑕᐅᓂᐊᖅᑐᓂ. ᐃᓕᓐᓂᐊᕐᕖᑦ 

ᐊᑕᐅᓯᐅᓐᖏᑦᑐᓂᒃᑯᐊ 85 ᐳᓴᓐ ᐅᖓᑖᓅᓕᕐᒪᑕ, 

ᖁᕐᓗᖅᑐᖅ ᐃᓚᒋᔭᐅᖃᑕᐅᓪᓗᓂ. 

ᐃᓕᓐᓂᐊᕐᕕᑦᑖᓵᖅ ᐃᓕᓐᓂᐊᕐᕕᐊᓗᖕᒥᑦ, ᓇᓗᔪᖓ 

ᖃᓄᐃᓕᖓᓪᓚᕆᒻᒪᖔᖅ ᑭᓯᐊᓂ ᑐᑭᓯᒍᒪ 

ᐅᖃᐅᑎᓛᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᑖᓐᓇᐅᒐᓗᐊᕐᒥᑎᓪᓗᒍ 

ᐸᖕᒥᐅᖅᑐᐊᓘᓕᕐᒪᑕ ᑕᐃᒃᑯᐊ 

ᐃᓕᓐᓂᐊᕆᐊᖃᑦᑕᖅᑐᑦ ᐊᒻᒪᓗ ᐅᖁᑦᑕᖃᓕᖅᑐᓂ 

ᓂᕿᓕᐅᕐᕕᐊᓂ ᐃᓕᓐᓂᐊᕐᕕᐊᓗᖕᒥᑦ ᐊᒻᒪᓗ 

ᐃᓂᒃᓴᖃᑦᑎᐊᓐᖏᑦᑐᑎᒃ ᐃᓕᓐᓂᐊᖅᑐᑦ ᑕᒪᒃᑯᐊ 

ᐸᒻᒥᐅᓗᐊᒧᑦ. ᓇᓗᓇᐃᖅᓯᔪᓐᓇᖅᐸᖃᐃ ᑕᐃᓐᓇ 

ᒥᓂᔅᑕ ᑖᓐᓇ ᐅᖁᖅ ᖃᓄᖅ ᐲᔭᖅᑕᐅᓂᐊᕐᒪᖔᖅ 

ᐅᕝᕙᓘᓐᓃᑦ ᖃᓄᐃᓕᖓᖕᒪᖔᑦ 

ᐊᑐᕈᓐᓇᖅᓯᒃᑲᓐᓂᖁᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᒥᔅ ᖃᒥᓐᖑᐊᖅ. ᐄ, 

ᑕᐃᓐᓇ ᐅᖁ ᐊᒻᒪᓗ ᐊᓯᖏᑦ ᐊᑲᐅᓐᖏᓕᐅᕈᑕᐅᔪᑦ 

ᐃᓕᓐᓂᐊᕐᕕᓐᓂᑦ ᑕᒪᒃᑯᐊ 

ᑲᒪᒋᑦᑕᐅᑎᒋᓇᓱᖃᑦᑕᖅᑕᕗᑦ. ᐃᓕᓴᖅᑏᑦ, 

ᐃᖅᑲᓇᐃᔭᖅᑏᓪᓗ ᑖᒃᑯᐊ 

ᐸᖅᑭᑦᑎᐊᕆᐊᖃᕋᑦᑎᒃᑯᑦ ᓯᕗᓪᓕᐅᔾᔭᐅᓯᒪᓪᓗᑎᒡᓗ. 

ᑖᒃᑯᐊ ᐃᓕᓴᖅᑏᑦ ᐃᓕᓐᓂᐊᖁᒐᑦᑎᒃᑯ 

ᐃᓕᓴᐃᔩᓪᓗ ᐃᖅᑲᓇᐃᔭᕐᕕᖃᕐᓗᑎᒃ ᐊᑲᐅᔪᒥᑦ, 

ᒪᑯᐊᓗ ᓄᑕᐅᔪᓐᓃᖅᐸᓪᓕᐊᔪᑦ ᐱᓕᕆᐊᕆᓗᒋᑦ. 

ᑖᓐᓇ ᕿᒥᕐᕈᓇᑦᑎᐊᒃᑲᓐᓂᕆᐊᖃᕐᓂᐊᖅᑕᕋ, 

ᑐᑭᓯᒃᑲᓐᓂᕈᒪ ᐅᖃᐅᑎᓛᕆᓪᓗᒍ ᑖᓐᓇ 

ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᖕᒪᑦ. ᐅᖃᖅᑏ, ᓇᓗᓇᕈᓐᓃᖅᑐᖅ 

ᖁᕐᓗᖅᑐᕐᒥᐅᑕᐃᑦ ᓄᑖᕐᒥᑦ 

ᐃᓕᓐᓂᐊᕐᕕᐊᓗᑦᑖᕆᐊᖃᓕᕐᓂᖏᓐᓂᑦ 

ᐃᓕᓐᓂᐊᕐᕕᐅᑉ ᐊᑐᖅᑕᐅᓂᖓ 85 ᐳᓴᓐ 

ᐅᖓᑖᓃᓕᕐᒪᑦ ᐊᕐᕌᒍᒐᓴᖕᓄᑦ ᐊᒻᒪᓗ 

ᐅᓄᖅᓯᕙᓪᓕᐊᑐᐃᓐᓇᖅᖢᑎᒃ 

ᐃᓕᓐᓂᐊᕆᐊᖅᐸᓪᓕᐊᔪᑦ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᑎᓕᓯᔪᓐᓇᖅᐳᖅ 

ᐃᖅᑲᓇᐃᔮᒥᓂᒃ ᐅᐸᓗᖓᐃᔭᐃᔾᔪᑎᓂᒃ 

ᐋᖅᑭᒃᓯᓗᑎᒃ ᐃᓕᓐᓂᐊᕐᕕᐊᓗᖕᒧᑦ ᖁᕐᓗᖅᑐᕐᒥᑦ 

ᐊᑐᖅᑕᐅᔪᒃᓴᐅᑕᐅᓂᐊᖅᑐᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒥᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᒥᔅ 

ᖃᒥᓐᖑᐊᖅ ᑕᒪᑐᒥᖓ ᐊᐱᖅᑯᑎᖃᕐᒪᑦ. 

ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕐᕕᖕᓂᑦ ᕿᒥᕐᕈᓇᑦᑐᒍᑦ 

ᓯᕗᕐᖓᓂ ᐸᕐᓇᐃᔭᐅᓂᐊᕐᒪᖔᑕ, 

ᓂᕈᑦᑐᒋᐊᖅᑕᐅᓗᑎᓪᓘᓐᓃᑦ, 

ᓄᑖᓐᖑᕆᐊᖅᑎᑕᐅᓗᑎᓪᓘᓐᓃᑦ. ᐱᓕᕆᕕᒐ 

ᓯᕗᕐᖓᓂ ᐸᕐᓇᐃᓂᕐᒥᒃ ᐱᒋᐊᖅᑎᑦᑎᔪᒪᕗᑦ 2018-

19 ᐊᕐᕌᒍᐊᓂ, ᖁᕐᓗᖅᑑᖅ ᐃᓚᒋᔭᐅᖃᑕᐅᔪᖅ 

ᐊᒻᒪᓗ ᓯᕗᒧᐊᒃᑕᐅᕙᓪᓕᐊᓂᐊᖅᖢᓂ ᓯᕗᕐᖓᓂ 

ᐸᕐᓇᐅᑏᑦ ᐱᔭᕇᖅᑕᐅᑉᐸᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᕿᓐᖑᖅ.  

 

ᐊᐱᖅᑯᑦ 087 - 5(1): ᐃᒡᓗᓕᕆᓂᖅ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᑉᓗᒃᑰᖅᐸᕼᐃ, ᒪᓕᒐᓕᐅᖅᑎᒋᔭᑉᕼᐃ, 

ᕼᐃᕗᓕᐅᖅᑎᒃᑯᓪᓗ, ᑰᒑᕐᔪᒻᒥᐅᑦ, ᓇᑦᑎᓕᒻᒥᐅᓪᓗ, 

ᐅᓪᓗᖃᑦᑎᐊᖅᑕ.  

 

(ᑐᓵᔨᑎᒍᑦ) ᐅᓪᓗᒥᐅᓇ ᐊᐱᖅᑯᑎᒋᓂᐊᖅᑕᕋ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. 

 

ᒥᓂᔅᑕ ᑖᓐᓇ ᐃᖅᑲᐅᒪᔪᒃᓴᐅᕗᖅ 

ᔭᓐᓄᐊᕆᐅᑎᓪᓗᒍ ᑕᒪᑐᒪᓂ ᑎᑎᕋᕐᕕᒋᓚᐅᕋᒃᑯ 

ᐱᔾᔪᑎᒋᓪᓗᒋᑦ ᖃᓄᖅ ᑕᒪᒃᑯᐊ ᓄᑖᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᑦ ᐃᓄᐃᑦ 

ᓄᓇᓕᖕᓄᐊᖅᑕᐅᖃᑦᑕᕐᒪᖔᑦ ᑭᓱᓂᒃ 

ᐋᖅᑭᒃᓯᒪᔪᓂᒃ ᐊᑐᖅᖢᑎᒃ. ᐃᑉᐸᒃᓴᖅ ᒥᓂᔅᑕ ᑖᓐᓇ 

ᒪᓕᒐᓕᐅᕐᕕᖕᒧᑦ ᐅᓂᒃᑳᓚᐅᕐᒪᑦ ᑕᒪᑐᒪ 

ᒥᒃᓵᓄᐊᖓᔪᓂᒃ.  

 

ᐅᖃᖅᑏ, ᐅᒃᐱᕈᓱᒃᑐᖓ ᑕᒪᓐᓇ ᐱᕐᔪᐊᕌᓗᖕᒪᑦ 

ᓄᓇᓕᖕᓄᑦ ᐊᒻᒪᓗ 

25-ᓂᒃ ᓄᓇᓕᖕᓂ ᑐᑭᓯᐅᒪᔭᕆᐊᖃᕐᒪᑕ 

ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓱᖅᓯᒪᔭᖏᑦ 

ᓱᑯᑦᑎᐊᓃᒻᒪᖔᑕ. ᖃᖓ ᐃᒃᑯᐊ ᑐᓴᐅᒪᔾᔪᑎᑦ 

ᑕᒪᑐᒧᖔᖅᑐᑦ ᖃᖓ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓛᖅᐸᑦ? ᖁᔭᓐᓇᒦᒃ. ᒫᓐᓇ 

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ, 

ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. ᐃᒡᓗᓄᑦ 

ᓄᓇᓕᖕᓄᐊᖅᑕᐅᓂᕆᒋᐊᖃᖅᑕᖏᓐᓄᑦ ᒪᓕᒐᖏᑦ 

ᓄᓇᓕᖕᓂ ᐃᒡᓗᓕᕆᔨᐊᓛᓕᒫᖏᓐᓄᑦ 

ᑐᓂᔭᐅᖃᑦᑕᖅᑐᑦ. ᑕᐃᒃᑯᓄᖓ ᐊᔾᔨᖏᓐᓂᒃ 

ᐱᖃᖅᑐᐃᓐᓇᐅᖅᑰᖅᑐᓂᒃᑯᐊ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᑉᐸᒃᓴᖅ ᑖᓐᓇ ᒥᓂᔅᑕ ᐅᓂᒃᑲᓚᐅᖅᑐᖅ 

ᐃᒡᓗᑭᒃᓴᓗᐊᕐᓂᐊᓗᒃ ᓄᓇᕗᒻᒥ ᐅᐊᖑᓗᐊᓕᕐᒪᑦ. 

ᓇᓗᓇᐃᖅᓯᔪᓐᓇᖅᐹ ᖃᖓ 

ᑲᑎᒪᖃᑎᖃᒃᑲᓐᓂᓛᕐᒪᖔᖅ ᑲᓇᑕᐅᑉ 

ᒐᕙᒪᒃᑯᖏᓐᓂ ᒥᓂᔅᑕᐅᖃᑎᖓᓂᒃ ᐃᒡᓗᓕᕆᓂᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒐᓗ 

ᖁᔭᓐᓇᒦᒃ ᐊᐱᖅᑯᑎᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᐃᒡᓗᑭᒃᓴᕐᓂᕆᓛᒃ ᓄᓇᕗᒻᒥ 

ᐱᒻᒪᕆᐅᓂᖅᐹᖑᖃᑕᐅᖕᒪᑦ ᐃᒡᓗᑭᑉᓴᕋᔭᓐᖏᒃᑯᑦᑕ 

ᐊᒥᓱᓂᒃ ᐃᓱᐊᓐᖏᑦᑐᓂᒃ 

ᐱᑕᖃᕈᓐᓃᖅᐹᓪᓕᕋᔭᖅᑰᖅᑐᒍᑦ 

ᐋᓐᓂᐊᓐᖏᓐᓂᖅᓴᐅᓕᕐᓗᑕ 

ᐃᓅᓯᖃᑦᑎᐊᕐᓂᖅᓴᐅᓗᑕᓗ ᓇᓗᓇᓐᖏᑦᑐᖅ 

ᐃᒡᓗᑭᒃᓴᕐᓂᖅ ᑐᓐᖓᕕᒻᒪᕆᐊᓘᖕᒪᑕ ᑕᒪᑐᒧᖓ. 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑑᖃᑎᒋᔭᒃᑲ 

ᑲᓇᑕᒥ ᑕᐃᒪ ᐃᑉᐸᒃᓵᒍᑦ ᐅᓪᓗᐊ 

ᐃᑭᐊᕌᓂᒃᓯᔪᓐᓇᖏᓐᓇᑉᑎᒍ ᓇᓗᓇᓐᖏᑦᑑᒐᓗᐊᖅ 

ᐃᑉᐸᒃᓵᒍᑦᓯᐊᖅ ᑖᒻᓇ ᑕᖅᑭᖅ ᐃᓱᓕᑉᐸᑦ ᐱᖃᑖᓗ 

ᐊᑐᕆᐊᓕᓵᖅᑎᓪᓗᒍ ᑕᒫᓂ ᓴᓇᑦᑕᐃᓖᑦ ᒪᕐᕉᒃ 

ᐱᖓᓱᓪᓘᓐᓃᑦ ᐃᓗᐊᓂ ᑲᑎᖃᑎᒌᓐᓂᐊᖅᑐᒍᑦ. 

ᑕᒪᓐᓇ ᐃᒡᓗᓕᕆᓂᖅ ᓲᖃᐃ 

ᐅᖃᐅᓯᕆᔭᖅᑐᕐᓗᑎᒍ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐃᑉᐸᒃᓴᖅ ᒥᓂᔅᑕ ᐅᖃᓚᐅᕐᒪᑦ 

ᐅᖃᐅᔾᔨᒋᐊᕐᓂᐊᖅᐳᕉᖅ ᒪᓕᒐᓕᐅᕐᕕᖕᒥ 

ᑮᓇᐅᔭᖃᖅᑎᑦᓯᓂᕐᒧᑦ ᑕᕝᕙᓂ ᑲᓇᑕᒥ 

ᐃᒡᓗᓕᕆᓂᕐᒧᑦ ᐸᕐᓇᐅᑎᖏᓐᓂᒃ ᐃᔾᔪᐊᕐᓗᒍ 

ᐃᓗᓕᑯᓘᔭᖏᑦ ᐱᑕᖃᒃᑲᓐᓂᓕᖅᐸᑕ. ᒥᓂᔅᑕ 

ᑐᑭᓯᑎᑦᓯᒋᐊᒃᑲᓐᓂᕈᓐᓇᖅᐹ ᓇᓕᐊᑦ 

ᖃᐅᔨᒪᔭᐅᓐᖏᒻᒪᖔᑕ ᓱᓕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᒃᑯᐊ ᐅᖃᕌᖓᑕ 

ᑮᓇᐅᔭᓂᒃᓯᓂᐊᖅᑐᑦ ᐅᕙᑦᑎᓄᑦ ᑮᓇᐅᔭᓂᒃ 

ᐊᑐᐃᓐᓇᕈᖅᑎᑦᑎᓇᔭᕐᓂᖏᑦ ᐃᓗᐊᓂ 

ᓇᓗᓇᐃᖅᓯᒪᒻᒪᕆᖃᑦᑕᖏᒻᒪᑕ ᓱᓇᒧᑦ ᓇᒧᓪᓗ 

ᐊᑐᒐᒃᓴᐅᓂᐊᕐᒪᖔᑕ ᐃᒡᓗᕐᔪᐊᓄᑦ 

ᓄᑖᓐᖑᖅᑎᕆᔾᔪᑕᐅᓂᐊᖅᐸᑦ ᓄᑖᓂᒃ ᐃᒡᓗᕐᔪᐊᓂᒃ 

ᓇᑉᐸᐃᔾᔪᑕᐅᓂᐊᖅᐸᑦ. ᑐᓐᖓᕕᓗᐊᕈᑕᐅᓂᐊᖅᐸᑦ 

ᒪᑯᐊ ᐊᔾᔨᒌᑦᑑᖃᑦᑕᖏᒻᒪᑕ ᓱᓇᓄᒻᒪᕆᒃ 

ᐃᓗᓕᖃᕐᓂᐊᕐᒪᖔᖅ ᑖᑉᓇ 

ᑮᓇᐅᔭᓂᒃᑕᐅᓯᒪᓂᕆᔭᖓ. ᑕᒪᒃᑯᐊᑕ ᐃᓗᓕᖏᑦ 

ᓇᓗᓇᐃᑦᓯᐊᖅᓯᒪᓕᕋᔭᕐᓂᖅᐸᑕ ᑖᒃᑯᐊ 

ᐅᖃᐅᓯᕆᒃᑲᓐᓂᕈᓐᓇᕋᔭᕋᑉᑎᒍᑦ. 

ᖃᐅᔨᑐᐃᓐᓇᖃᑦᑕᕋᑦᑕ ᐃᓛᓐᓂ ᐃᒪᓐᓇ 

ᑮᓇᐅᔭᒥᒎᖅ ᑐᓂᔭᐅᓂᐊᖅᑐᒍᑦ. ᖃᑯᒍᓪᓚᕆᒃ 

ᐱᓂᐊᖅᐱᑎᒍᖅ ᓱᓇᒧᑦ ᑐᕌᕆᐊᖃᖅᐸᑦ ᒪᑯᐊ 

ᐃᓗᓕᖏᑦ. ᑕᐃᒪ ᓇᓗᓇᐃᖅᐸᓪᓕᐊᓂᖏᓐᓄᑦ 

ᓇᓗᓇᐃᖅᓯᒪᒋᐊᕐᓂᐊᖅᐸᑉᓯᑦᑕᐅᖅ. 

ᐊᐱᖅᑯᑎᑦᓯᐊᕙᒻᒪᕆᐊᓗᒃ ᑖᓐᓇ ᐅᖃᖅᑎᑦᓯᔩ,  

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 088 - 5(1): ᑮᓇᐅᔭᑐᕈᑎᖃᕐᓂᖅ 

ᒪᓕᒐᓕᐅᕐᕕᒃ ᐊᖏᓚᐅᖅᑳᖅᑎᓐᓇᒍ 

ᑮᓇᐅᔭᖅᑑᑎᒃᓴᐅᔪᒪᔪᒥᒃ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ 

ᑮᓇᐅᔭᓕᕆᓂᕐᒧᑦ ᒥᓂᔅᑕ.  

 

ᑕᐃᒪ ᒥᓂᔅᑕ ᑐᑭᓯᐅᒪᑦᑎᐊᕐᒪᑦ ᑕᒪᓐᓇ 

ᒪᓕᒐᓕᐅᕐᕕᖕᒥ ᑲᑎᒪᔨᐅᓗᓂ ᑲᓇᑕᒥ ᒐᕙᒪᒃᑯᑦ 

ᑮᓇᐅᔭᐃᔭᕈᓐᓇᖏᒻᒪᑕ ᑖᒃᑯᐊ ᓂᕈᐊᖅᑕᐅᓯᒪᔪᑦ 

ᒪᓕᒐᓕᐅᖅᑏᑦ ᐊᖏᓚᐅᖅᑎᓐᓇᒋᑦ 

ᑮᓇᐅᔭᖅᑐᕈᑎᒋᔪᒪᔭᖏᓐᓂᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐃᑉᐸᒃᓴᖅ ᐃᓱᒪᓘᑎᓐᓂᒃ 

ᐅᖃᖅᑐᓚᐅᕐᒥᒻᒪᑦ ᐊᑭᑐᔪᖅᑐᕈᑎᓂ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᑖᒃᑯᐊ 

ᐱᓕᕆᕝᕕᐅᑉ ᑮᓇᐅᔭᑦ ᓴᓂᕐᕙᒍᒪᔭᖏᑦ 2018-

2019-ᖑᓂᐊᖅᑐᒧᑦ ᐊᖏᖅᑕᐅᓚᐅᓐᖏᒻᒪᑕ ᓱᓕ 

ᒪᓕᒐᓕᐅᕐᕕᒻᒥᑦ. ᑕᐃᒪᓕ ᐃᒪᓐᓇᐅᖂᔨᖕᒪᑦ ᑖᓐᓇ 

ᐱᓕᕆᕝᕕᖓ ᑳᓐᑐᕌᒃᑦᑖᖅᑎᑦᑎᓯᒪᖅᑰᔨᖕᒪᑕ 

ᑖᒃᑯᓄᖓ ᐱᖓᓱᐃᓕᖅᑲᒋᓗᐊᖅᑕᖏᓐᓄᑦ 

ᐱᔭᔅᓴᓄᑦ ᐊᒻᒪᓗ ᑎᓴᒪᒋᔭᖏᓐᓂᑦ ᑕᓪᓕᒪᔪᓂᑦ 

ᓄᓇᓯᐅᑎᓄᑦ ᓂᐅᕕᐊᖑᒍᒪᔪᑦ 2018-19 

ᐊᖏᖅᑕᐅᓚᐅᓐᖏᑦᑐᓂᑦ ᓱᓕ ᑮᓇᐅᔭᐃᑦ.  

 

ᑕᐃᒪ ᓇᓗᓇᓐᖏᑦᑎᐊᖁᒐᒃᑯ 

ᐊᑭᕋᖅᑐᓐᖏᑕᕋᓗᐊᒃᑲ ᑖᒃᑯᐊ ᓂᐅᕕᕈᒪᓂᖏᑦ, 

ᑭᓯᐊᓂᓕ ᐱᑕᖃᕐᒪᑦ ᐊᑑᑎᖃᓪᓚᑦᑖᖅᑐᒥᑦ.  

 

ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐸ ᒐᕙᒪᒃᑯᑦ 

ᓇᓗᓇᐃᕐᕕᐅᑦᑎᐊᖅᓯᒪᒐᓗᐊᖅᐹ ᑳᒻᐸᓂᐅᔪᑦ 

ᑖᒃᑯᐊ ᐱᔭᕇᖅᓯᒪᓐᖏᓐᓂᕋᖅᑕᐅᓗᑎᑦ 

ᑳᓐᑐᕌᒃᑖᓂᕐᒧᑦ ᑖᒃᑯᐊ ᑮᓇᐅᔭᐃᑦ 

ᐊᖏᖅᑕᐅᓚᐅᓐᖏᓐᓂᖏᓐᓂᑦ ᒪᓕᒐᓕᐅᕐᕕᒻᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᒃᑯᓐᓄᑦ ᒥᓂᔅᑐ, 

ᒥᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᓪᓗ ᑖᓐᓇ 

ᓴᖅᑭᓚᐅᕐᒪᒍ 

ᑲᑎᒪᑐᐃᓐᓇᕐᓂᒃᑯᑦ ᐊᒻᒪᓗ ᒫᓐᓇ 

ᕿᒥᕐᕈᐊᖅᐸᓪᓕᐊᔭᒃᑲ ᑖᒃᑯᐊ 

ᐅᖃᐅᓯᐅᖃᑦᑕᓚᐅᖅᑐᑦ ᑳᓐᑐᕌᒃᑖᖅᑎᑦᑎᓂᕐᒧᑦ. ᐄ, 

ᐊᖏᖃᑎᒋᔭᕋ. ᒐᕙᒪᐅᓪᓗᑕ ᓱᕋᒍᓐᓇᓐᖏᓐᓇᑦᑎᒍ 

ᑕᕝᕙᓂ ᒪᓕᒐᕗᑦ ᑮᓇᐅᔭᓕᕆᓂᕐᒧᑦ ᐊᒻᒪ ᑕᐃᒪ 

ᐊᓱᐃᓪᓛᖑᒍᓂ ᖃᐅᔨᒋᐊᕐᓂᐊᖅᐸᕗᑦ. ᐄ, ᓱᓕᔪᑎᑦ 

ᑮᓇᐅᔭᐃᕈᓐᓇᖏᑦᑐᒍᑦ ᐃᒡᓗᒥ 

ᐊᖏᖅᑕᐅᓚᐅᓐᖏᓐᓂᖓᓂ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᒥ ᐃᓚᒋᐊᕈᑦ, ᒥᔅᑐ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒥᓂᔅᑕ ᖁᔭᓐᓇᒦᖅᐸᕋ ᐅᖃᕈᓐᓇᕐᖓᑦ. ᑕᐃᒪ 

ᕿᒥᕐᕈᐊᓂᐊᕐᓂᕋᓚᐅᕐᒪᒋᑦ ᓇᓪᓕᐊᓪᓚᑦᑖᖅ 

ᓴᖅᑭᑕᐅᓚᐅᖅᑐᑦ ᐃᑉᐸᔅᓴᖅ. ᑕᐃᒪ ᒥᓂᔅᑕᖃᐃ 

ᑎᓕᒃᑲᓐᓂᕈᓐᓇᖅᐸᕋ ᑖᒃᑯᐊ ᓂᐅᕕᖅᑕᐅᔪᓕᒫᑦ 

ᕿᒥᕐᕈᓪᓗᒋᑦ ᑖᒃᑯᐊ ᑮᓇᐅᔭᐃᑦ 

ᓴᓂᕐᕙᐃᕝᕕᐅᓯᒪᓐᖏᑦᑐᓂᑦ 

ᑮᓇᐅᔭᖅᑐᖅᓯᒪᓐᖏᒃᑲᓗᐊᕐᒪᖔᑕ ᐅᓪᓗᒥᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, 

ᑕᐃᒪᐃᓕᐅᕈᓐᓇᖅᑐᖓ ᒪᑯᓄᖓ ᐊᑭᑐᔪᖅᑐᕈᑎᓄᑦ 

ᐸᕐᓇᐃᓂᕐᒧᑦ ᐊᒻᒪ ᖄᖏᐅᑎᓯᒪᒐᑦᑕ 

ᕿᒥᕐᕈᓂᑦᑎᓐᓂᑦ ᑖᒃᑯᓄᖓ ᐊᑭᑐᔪᖅᑐᕈᑎᓄᑦ 

ᐸᕐᓇᐅᑎᓄᑦ. ᑕᐃᒪ ᓂᕈᐊᕐᓇᐅᓂᑕᒫᑦ 

ᐊᔾᔨᒋᔪᓐᓃᖃᑦᑕᕐᒪᒍ, ᐱᓗᐊᖅᑐᒥ 

ᑳᓐᑐᕌᒃᑖᖅᑎᑦᑎᓂᕐᒧᑦ ᐊᕐᕌᒎᑉ ᐃᓗᐊᓂ. ᑕᐃᒪ 

ᐊᔾᔨᐅᓐᖏᑦᑐᒃᑯᑦ ᐊᑐᕐᓂᖃᕆᐊᖃᕐᒪᑦ. ᐄ, ᑕᐃᒫᒃ 

ᐅᖃᖅᓯᒪᔪᓐᓇᖅᑐᖓ ᑖᒃᑯᐊ ᒪᓕᒐᕗᑦ 

ᒪᓕᒃᑲᓗᐊᕐᒪᖔᑦᑎᒍ. (ᑐᓵᔨᑎᒎᕈᓐᓃᖅᑐᖅ)  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐄ, ᑐᑭᓯᔭᕋ, ᑐᑭᓯᖃᑕᐅᔪᖓᑦᑕᐅ ᑕᒪᓐᓇ 

ᐊᒃᓱᕈᓐᓇᕐᓂᖓ ᒪᑯᓂᖓ ᑮᓇᐅᔭᓂᑦ ᓴᓂᕐᕙᐃᓂᖅ 

ᓂᕈᐊᕐᓇᐅᓂᐊᖅᑎᓪᓗᒍ ᒪᑯᐊ ᐅᒥᐊᕐᔪᐊᓪᓗ 

ᑕᑯᓐᓈᖅᑐᒋᑦ ᑎᑭᖃᑦᑕᕐᓂᖏᑦ. ᑕᐃᒪ ᐊᐅᓚᓂᕐᒧᑦ 

ᑮᓇᐅᔭᖅᑐᕈᑎᐅᑲᐃᓐᓇᓂᐊᖅᑐᓂᑦ ᐊᖏᖅᓯᓲᖑᔪᒍᑦ 

ᒐᕙᒪᒃᑯᑦ ᐸᕐᓇᒃᓯᓯᒪᑉᐸᑕ ᐱᓕᕆᐊᒃᓴᒥᓄᑦ, 

ᓄᓇᕗᑦᒥᐅᓄᑦ ᑐᕌᖓᔪᓂᑦ.  

 

ᑕᕝᕙᓂ ᕿᒥᕐᕈᓂᕐᒥᑦ ᐃᓱᒪᒋᔭᒃᓴᐅᑦᑎᐊᕋᔭᖅᑰᕐᒥᔪᖅ 

ᖃᖓᒃᑰᓂᐊᕐᓂᖏᑦ ᑮᓇᐅᔭᓂᑦ ᓴᓂᕐᕙᐃᖃᑦᑕᕐᓂᖅ 

ᓂᕈᐊᕐᓇᐅᓂᐊᖅᑎᓪᓗᒍ, ᐱᒻᒪᕆᐅᑎᓪᓗᒍ ᑕᒪᓐᓇ 

ᐊᔾᔨᒋᓐᖏᑕᖏᓐᓂᑦ ᐊᑐᕈᓐᓇᑎᑦᑎᓂᖅ 

ᕿᒥᕐᕈᓂᐊᕈᑦᑕ. ᑕᐃᒪᓕ ᐅᖃᓪᓚᒃᐸᓪᓕᐊᓪᓗᖓ 

ᑐᑭᓯᕙᓪᓕᐊᓕᕋᒪ, ᐄ, ᖃᐅᔨᒪᔪᒍᑦ. ᑕᐃᒪᓐᓇ 

ᓂᐅᕕᕈᒪᓂᐊᕈᔅᓯ ᒪᑯᓂᖓ ᐃᖏᕐᕋᔪᓕᕆᓂᕐᒧᑦ 

$1.6 ᒥᓕᐊᓐ ᐅᖓᑖᓃᑦᑐᓂᑦ $2 ᒥᓕᐊᓂᑦ 

ᓴᓂᕐᕙᐃᓯᒪᓗᓯ ᑖᓐᓇ ᐊᖏᓚᐅᓐᖏᑕᕗᑦ ᓱᓕ 

ᑮᓇᐅᔭᐃᕈᑕᐅᓯᒪᓕᕇᕐᒪᑕ.  

 

ᑕᐃᒪ ᐱᑕᖃᓪᓚᑦᑖᕆᐊᖃᕐᒪᑦ 

ᖃᖓᒃᑰᕐᓂᐊᕐᓂᖏᓐᓂᑦ ᓂᐅᕕᖃᑦᑕᕐᓂᕐᒧᑦ ᐊᒻᒪᓗ 

ᑐᑭᓯᔭᕋᓗᐊᕋ ᑖᔅᓱᒥᖓ ᑲᔪᓯᔪᒪᓂᖓ, ᑭᓯᐊᓂ 

ᒥᓂᔅᑕᑦᑕᐅᖅ ᖃᓄᖅ ᐃᓱᒪᒋᖕᒪᖔᒍ ᖃᐅᔨᒪᔪᖓ 

ᑖᓐᓇ ᖃᖓᒃᑰᖃᑦᑕᕐᓂᖓ ᑮᓇᐅᔭᓂᑦ ᓴᓂᕐᕙᐃᓂᖅ 

ᐊᑐᑦᑎᐊᕋᓗᐊᕐᒪᖔᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᑮᓇᐅᔭᓂᑦ 

ᓴᓂᕐᕙᐃᓂᕆᖃᑦᑕᖅᑕᕗᑦ ᒫᓐᓇ ᐊᑐᖅᑕᕗᑦ 

ᐊᑯᓐᓂᖓᓃᑦᑎᐊᕋᑦᑕ ᐊᑭᑐᔪᖅᑐᖅᑐᑦ 

ᑮᓇᐅᔭᖅᑐᕈᑎ4ᓴᖏᓐᓂᑦ, ᐊᒻᒪᓗ 

ᐅᐊᑦᑎᐊᕈᒃᑲᓐᓂᖅ ᑕᕝᕘᓇ ᒪᓕᒐᒃᓴᒃᑯᑦ  

ᑮᓇᐅᔭᖅᑐᕈᑕᐅᑲᐃᓐᓇᕐᓂᐊᖅᑐᓂᒃ ᐊᐅᓚᔾᔪᑎᓄᑦ 

ᑐᒃᓯᕋᖅᓯᒪᒻᒪᑕ ᑕᒪᒃᑯᐊ ᒪᓕᒐᐃᑦ 

ᒪᓕᑦᑎᐊᕈᒪᓪᓗᒋᑦ ᒪᓕᒐᓕᐅᕐᕕᒻᒥᑦ.  

ᐄ, ᑕᐃᒪ ᐊᔾᔨᒌᓐᖏᑦᑐᓂᒃ ᐊᑐᕆᐊᓕᑦᑕᖃᕐᒪᑦ, 

ᑕᒪᓐᓇ ᐃᒪᓐᓇ ᐃᓱᓕᑦᑕᕐᕕᖃᕐᓂᐊᖅᐸᑦ 

ᖃᖓᒃᑰᓂᐊᕐᓂᖓ ᑖᒃᑯᐊ ᑳᓐᑐᕌᒃᑖᖅᑎᑦᑐᓂᔾᔪᑦ 

ᑖᒃᑯᐊᓗ ᐊᑐᕆᐊᖃᓪᓚᑦᑖᖅᑐᑦ ᐱᓕᕆᐊᒃᓴᐃᑦ 

ᑕᐃᒪ ᐊᔾᔨᒋᓐᖏᑕᖏᓐᓂᑦ ᐊᑐᐊᒐᖅᓯᐅᕐᖓᑕ 

ᐊᖏᖅᑕᐅᓪᓗᑎᒃ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑦ 

ᐊᒻᒪᓗ ᑐᓂᔭᐅᔪᒃᓴᐅᓪᓗᑎᒃ ᒪᓕᒐᓕᐅᕐᕕᒻᒧᑦ. 

ᐊᔾᔨᒌᓐᖏᑦᑐᓂᒃ ᑕᐃᒪ ᐊᖅᑯᑎᑕᖃᐅᕐᒪᑦ ᑕᒪᑐᒥᖓ 

ᐊᖏᖅᐸᓪᓕᐊᓪᓗᑎᒃ. 

 

ᑎᓴᒪᖓᓐᓂᑦ ᒪᓕᒐᓕᐅᖅᑎᐅᔪᐃᑦ ᑖᒃᑯᐊ 

ᐊᑭᑐᔪᖅᑐᖅᑐᑦ ᐱᔭᒃᓴᓄᑦ ᑕᐃᒪ 

ᐊᖏᖅᑕᐅᔭᕆᐊᖃᖅᑐᓄᑦ. ᑖᓐᓇ 

ᐱᕙᓪᓕᐊᓂᑦᑎᐊᕙᐅᖅᑰᕐᒪᑦ ᒐᕙᒪᐅᓪᓗᑕ 

ᑕᒪᒃᑯᓂᖓ ᑕᑯᓇᖃᑦᑕᕈᑦᑕ ᑕᒻᒪᖃᑦᑕᕐᓂᑦᑎᓐᓂᓪᓗ 

ᐃᓕᑉᐸᓪᓕᐊᓗᑕ ᓯᕗᒧᐊᑉᐸᓪᓕᐊᓂᐊᖅᑎᓪᓗᑕ. 

ᑖᓐᓇ ᒪᓕᒐᓕᐅᕐᕕᒃ ᐊᖏᖅᑎᐅᒻᒪᑕ 

ᑮᓇᐅᔭᖅᑐᕈᑎᒃᓴᓄᑦ ᑕᐃᒫᒃ 

ᓂᕈᐊᖅᑕᐅᔾᔪᑎᒋᓯᒪᒐᑦᑎᒍ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ.  

 

ᐊᐱᖅᑯᑦ 089 - 5(1): ᒐᕙᒪᒃᑯᑦ 

ᑐᓴᐅᒪᑎᑦᑎᔨᖏᑦ ᓄᓇᓕᓐᓂ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ, ᓄᓇᕗᒻᒥᐅᓪᓗ.  

 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᓯᕗᓕᖅᑎᒧᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᑖᒃᑯᐊ ᑲᒪᒋᔭᐅᒻᒪᑕ 

ᒐᕙᒪᒃᑯᓐᓄᑦ ᑐᖅᑲᖅᑕᕐᕕᓐᓂᑦ ᓄᓇᓕᓐᓂᑦ.  

 

ᐅᓪᓗᒥᒧᑦ, ᐅᖃᖅᑏ, ᖃᔅᓯᑦ ᓄᓇᓖᑦ ᑖᒃᑯᓂᖓ 

ᑐᖅᑲᖅᑕᕐᕕᖃᓐᖏᓚᑦ, ᑐᖅᑲᖅᑕᕐᕕᖓᓐᓂᑦ  

ᐃᖅᑲᓇᐃᔭᖅᑎᖃᓐᖏᓚᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃᑦ. ᒐᕙᒪᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᔅᑐ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᕆᖕᒪᑦ. ᒫᓐᓇᒧᑦ ᑎᑭᖦᖢᒍ ᐃᓛᒃ ᑕᐃᒪ 24-

ᖑᔪᐃᑦ ᓄᓇᓖᑦ ᑕᐃᒪᓐᓇᐃᑦᑐᖃᖅᑐᑦ, 25-

ᖑᒐᓗᐊᖅᑎᓪᓗᒋᑦ ᓄᓇᓕᖁᑎᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᐃᒪ ᐊᐱᖅᑯᑎᑕᖃᖃᑦᑕᖅᓯᒪᒻᒪᑦ ᐃᓱᒫᓘᑕᐅᓪᓗᓂ 

ᒪᑯᓄᖓ ᐊᖁᑦᑐᓐᓇᐅᑎᓄᑦ ᐊᒻᒪᓗ 

ᖃᐅᔨᓴᖅᑕᐅᓂᕆᖃᑦᑕᖅᑕᖏᓐᓄᑦ 

ᓄᓇᓕᕋᓛᖑᓂᖅᓴᓂᒃ, ᑖᒃᑯᐊᓗ ᒐᕙᒪᒃᑯᑦ 

ᑐᖅᑲᖅᑕᕐᕕᓐᓂᑦ ᐊᐅᓚᑦᑎᔨᐅᖃᑕᐅᒻᒪᑕ 

ᐊᖁᔾᔪᑎᑖᕋᓱᓐᓂᕐᒧᑦ.  

 

ᐅᓪᓗᒥ ᑖᓐᓇ ᐱᕙᓪᓕᐊᔪᓕᕆᓂᕐᒧᑦ, 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ 

ᐄ,, ᑖᒃᑯᓄᖓ ᐱᐅᓯᕚᓪᓕᑎᑦᑎᓂᐊᕐᒪᑦ 

ᓄᓇᕗᒻᒥᐅᓄᑦ. ᑕᐃᒪᓕ ᓇᓗᓇᐃᖅᓯᒃᑲᓐᓂᕈᓐᓇᖅᐹ 

ᑕᒪᒃᑯᐊ ᒐᕙᒪᒃᑯᓐᓄᑦ ᑐᖅᑲᖅᑕᕐᕖᑦ 

ᐱᓕᕆᖃᑕᐅᖃᑦᑕᕐᓂᐊᕐᒪᖔᑕ 

ᐊᖁᑦᑐᓐᓇᐅᑎᑖᕋᓱᑦᑐᑦ 

ᐱᑎᖃᐃᓐᓇᖅᑎᑕᐅᒐᓱᓐᓂᕐᒥᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ, ᐊᐱᕆᒃᑲᓐᓂᕐᒪᑦ ᑕᒪᑐᒥᖓ. 

ᖃᓪᓗᓇᐅᔭᑐᐃᓐᓇᕐᒥᓗᖓ, ᓲᖃᐃᒻᒪ. (ᑐᓵᔨᑎᒍᑦ) 

ᑖᒃᑯᐊ ᒐᕙᒪᒃᑯᓐᓄᑦ ᑐᖅᑲᖅᑕᕐᕕᓐᓄᑦ ᐱᓕᕆᐊᑦ 

ᑎᓕᔭᐅᔾᔪᑎᖃᖅᓯᒪᒻᒪᑦ ᒐᕙᒪᒃᑯᓐᓂᑦ 

ᐱᓕᕆᐊᖑᔪᓂᑦ ᓄᓇᓕᓐᓂ. ᓇᓗᓇᓐᖏᑦᑐᖅ... 

(ᑐᓵᔨᑎᒎᕈᓐᓃᖅᑐᖅ) 

ᖃᓪᓗᓇᐅᔭᕈᓐᓇᑦᑎᐊᕈᓐᓃᓕᕋᒪ. 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᑖᓐᓇ ᐱᖃᓯᐅᔾᔨᓯᒪᔪᓐᓇᕐᒪᑦ 

ᑐᓂᐅᖅᑲᐃᖃᑦᑕᕐᓗᓂ ᐊᖁᑦᑐᓐᓇᐅᑎᓂᒃ 

ᐅᕝᕙᓘᓐᓃᑦ ᑭᓇᐅᒻᒪᖔᖅᐱᑦ ᓇᓗᓇᐃᒃᑯᑕᕐᓂᑦ. 

ᑖᓐᓇ ᑕᕝᕙ ᒐᕙᒪᒃᑯᑦ ᑐᖅᑲᖅᑕᕐᕕᖓᑕ ᐱᔭᒃᓴᖓ, 

ᑭᓯᐊᓂᓕ ᒫᓐᓇᐅᔪᖅ ᖃᐅᔨᓴᖅᑎᐅᔾᔮᓐᖏᑦᑑᒐᓗᐊᑦ 

ᑭᓯᐊᓂ ᐊᖁᑦᑐᓐᓇᐅᑎᓂᒃ ᑐᓂᓯᔪᓐᓇᖅᑑᒍᑦ 

ᑕᐃᑰᓇ ᑎᑎᕋᕐᕕᖏᑎᒍᑦ. (ᑐᓵᔨᑎᒎᕈᓐᓃᖅᑐᖅ) 

ᓱᖅᑯᐃᓇᖅᑐᒃᓴᐅᔫᒐᓗᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᑐᑭᓯᓇᖅᓯᑎᒋᐊᖃᖅᐸᖏᑦ ᑭᓱᒃᑲᓐᓂᕐᓂᒃ ᐱᔭᒃᓴᓂᒃ 

ᐸᕐᓇᑉᐸᑕ ᐱᑕᖃᖅᐸᑦ ᑖᒃᑯᓄᖓ ᒐᕙᒪᒃᑯᓐᓄᑦ 

ᑐᖅᑲᖅᑕᕐᕕᖏᓐᓄᑦ ᐊᕐᕌᒎᓂᐊᖅᑐᕐᒥᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒫᓐᓇᒧᑦ ᑎᑭᖦᖢᒍᐃᓛᒃ ᑖᒃᑯᐊ 

ᓇᓗᓇᐃᔭᖅᓯᒪᓐᖏᑦᑎᐊᓪᓚᕆᒃᑕᒃᑲᓕ ᑕᕝᕗᖓ, 

ᖃᐅᔨᒪᑦᑎᐊᕋᑦᑕᐃᓛᒃ ᓄᑖᖑᓪᓗᑕ ᒐᕙᒪᐅᓪᓗᑕ 

ᑕᒪᒃᑯᐊ ᕿᒥᕐᕈᐊᖅᐸᓪᓕᐊᓕᑕᐃᓐᓇᕋᑦᑎᒍᓪᓗ. 

ᓇᓗᓇᓐᖏᑦᑐᒥᒃ ᓴᖅᑭᑦᑎᔪᓐᓇᓛᕐᒥᔪᒍᓂᓛᒃ 

ᑭᓯᐊᓂ ᒫᓐᓇᒧᑦ ᑎᑭᖦᖢᒍ 

ᓇᓗᓇᐃᔭᖅᓯᒪᓪᓚᕆᒃᑐᑯᓗᖕᓂᒃ ᓄᑖᓂᒃ 

ᐱᓕᕆᓂᐊᕐᓂᖏᓐᓂᒃ ᒫᓐᓇᒧᑦ ᑎᑭᖦᖢᒍ 

ᐱᑕᖃᓐᖏᑦᑐᒍᑦ ᓱᓕ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ ᐋᖁᐊᖅ.  

 

ᐊᐱᖅᑯᑦ 090 - 5(1): ᐱᓐᖑᐊᖅᑐᓕᕆᓂᕐᒧᑦ 

ᑮᓇᐅᔭᖅᑖᑦ ᓇᓚᐅᒃᓵᒐᐃᑦ 

ᓂᐅᕕᖅᑕᐅᓂᖏᓐᓂᒃ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ, ᓄᓇᕗᒻᒥᐅᑦ ᐅᖅᓱᖅᑑᕐᒥᐅᑦ. 

 

ᐱᔪᓐᓇᖅᑎᒃᑯᕕᓐᖓ ᐅᖃᖅᑏ, 

ᐊᐱᖅᑯᑎᒋᓚᐅᖅᑐᖅ ᐅᐃᒍᒋᐊᕈᑎᒐ 

ᐱᓇᓱᐊᕈᓯᐅᓚᐅᖅᑐᒥᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐃᒡᓚᖅᑐᑦ 

 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᑯᓐᓄᑦ, 

ᑖᓐᓇᓗ ᐃᔾᔪᐊᕐᓗᒍ ᑭᐅᔾᔪᑕᐅᖅᑲᐅᔪᒥ ᑖᓐᓇ 

ᒪᑉᐱᒐᖅ 2-ᖓᓂᑦ ᑖᓐᓇ ᐊᖏᖃᑎᒌᒍᑎᒋᔭᐅᔪᖅ 

ᓄᓇᕗᒻᒥ ᓄᓇᑦᓯᐊᖅ ᒐᕙᒪᒃᑯᖏᓐᓄᑦ 

ᐊᐅᓚᑦᑎᓂᕐᒧᑦ ᓄᓇᕗᒻᒥ 

ᓵᓚᒃᓴᒐᓱᓐᓇᐅᖃᑦᑕᖅᑐᓂᑦ ᐊᒻᒪᓗ 

ᐱᓐᖑᐊᖅᑐᓕᕆᓂᑦᒧ ᓄᓇᕗᑦᒥ ᐱᓕᕆ, ᑕᐃᒪᓕ 

ᓇᓖᕌᕋᔅᓴᐅᑎᐊᕐᓂᐊᖅᐸ ᑖᓐᓇ ᑲᒥᓯᓇ 

ᐊᑭᓕᖅᑕᐅᔭᕆᐊᖃᕋᔭᖅᑐᖅ ᓇᓚᐅᑦᑖᕈᑎᓄᑦ 

ᓂᐅᕕᕈᑎᒋᖃᑦᑕᖅᑕᖏᓐᓄᑦ ᓄᓇᕗᒻᒥ.  

 

ᐅᖃᖅᑏ, ᐱᐅᓂᖅᐹᒥᑦ ᐱᖁᖃᑦᑕᕋᑦᑎᒍ ᑖᒃᑯᐊ 

ᐱᓐᖑᐊᖅᑎᕗᑦ ᐊᑭᑦᑐᕋᐅᑎᔪᓪᓗ ᐊᖅᓵᖅᓴᖅᑎᒍᓪᓗ 

ᐊᓯᖏᓪᓗ ᐱᓐᖑᐊᕈᓰᑦ. ᒥᓂᔅᑕᒧᑦ ᐊᐱᖅᑯᑎᒐᓕ 

ᑕᒪᒃᑯᐊ ᓇᓚᐅᑦᑖᕐᓂᒃᑯᑦ ᑮᓇᐅᔭᖅᑖᕈᑕᐅᖃᑦᑕᖅᑐᑦ 

ᑐᕌᖓᑎᑕᐅᖃᑦᑕᖅᐸᑦ ᐊᑭᑦᑐᕋᐅᑎᓂᕐᒧᑦ 

ᐃᖃᐃᓕᓴᕐᓂᒧᓪᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᑯᓐᓄᑦ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᑦ 

ᑮᓇᐅᔭᓕᐊᕆᔭᐅᔪᑦ ᑕᐃᒃᑯᓂᖓ ᐃᒪᖅᑕᕈᑎᓄᑦ 

ᓇᓚᐅᖅᑖᕈᑎᓄᑦ ᐊᑐᖅᑕᐅᖃᑦᑕᖅᑐᑦ 

ᐱᓐᖑᐊᖅᑐᓕᕆᓂᕐᒧᑦ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᓐᓇᖅᐹ ᖃᔅᓯᑖᓚᐅᕐᒪᖔᑕ ᑕᐃᒃᑯᐊ 

ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᑦ ᐱᓐᖑᐊᖅᑐᓄᑦ, 

ᒪᒃᑯᒃᑐᓄᑦ ᐊᑐᖅᑕᐅᖃᑦᑕᖅᑐᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᐃᒃᑯᐊ ᐃᒪᖅᑕᕈᑎᓄᑦ  

ᑮᓇᐅᔭᓕᐅᕈᑕᐅᖃᑦᑕᖅᑐᑦ ᓇᓚᐅᒃᑖᕈᑎᓂᑦ, 

ᑕᐃᒃᑯᐊ ᑮᓇᐅᔭᓕᐅᕈᑕᐅᖃᑦᑕᖅᑐᑦ $626,328 

ᑖᒃᑯᐊ 2016-17-ᒧᑦ ᑮᓇᐅᔭᓕᐊᕆᔭᐅᔪᑦ 

ᑕᐃᒃᑯᑎᒎᓇ, ᐃᒪᖅᑕᕐᕕᒃᑯᑦ ᓇᓚᐅᑦᑖᕈᑎᑖᕐᕕᒃᑯᑦ, 

ᑖᒃᑯᐊ ᐱᓐᖑᐊᖅᑎᓄᑦ ᐊᑐᖅᑕᐅᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ.  

 

ᐊᐱᖅᑯᑦ 091 - 5(1): ᐱᓕᕆᓂᖅ 

ᐅᖁᖅᑕᖃᕐᓂᐅᔪᒥᒃ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ 

ᑐᕌᖅᑎᓐᓂᐊᖅᑕᕋ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ.  

 

ᐊᐱᕆᓚᐅᖅᓯᒪᔭᒋᑦ ᑕᐃᒪ ᒫᑦᓯ 6-ᒥᑦ ᑕᒪᒃᑯᐊ 

ᐃᒡᓗᐃᑦ ᐅᖁᖃᖃᑦᑕᖅᑐᐃᑦ, ᐊᐱᕆᓚᐅᖅᓯᒪᒐᒃᑯᑦ 

ᑕᒪᒃᑯᐊ ᖃᓄᖅ ᑲᒪᒋᔭᐅᕙᓪᓕᐊᖕᒪᖔᑦ. 

ᐅᖃᒃᑲᓐᓂᕐᓗᖓᓗ ᑕᒪᓐᓇ ᑭᒡᒐᖅᑐᖅᑕᒪ 

ᐃᒡᓗᓕᒥᓃᓛᒃ ᓂᕈᐊᖅᑕᐅᓯᒪᕝᕕᒋᔭᓐᓂᒃ, ᑕᐃᒪ 

ᖃᑕᓐᖑᑎᒌᓂᑦ ᐃᒡᓗᒦᑦᑐᖅᑕᖃᕐᒪᑦ ᐃᒡᓗᒥᑦ 

ᐊᑕᐅᓯᕐᒥᑦ 13-ᖑᓪᓗᑎᒃ. ᑕᒪᓐᓇᓗ ᐅᖃᕐᓂᖅᖢᓂ 

ᐋᓐᓂᐊᓕᕈᑕᐅᕙᓪᓕᐊᓇᓱᒋᓕᖅᖢᓂᐅᒃ.  

 

ᐅᓇ ᐊᐱᖅᑯᑎᒋᔪᒪᒐᔭ, ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᖅᑲᐃ ᑕᒪᒃᑯᓂᖓ 

ᐋᓐᓂᐊᖃᖅᑕᐃᓕᒪᑎᑦᑎᔪᒧᑦ 

ᖃᐅᔨᓴᖅᑎᐅᖃᑦᑕᖅᑐᐃᑦ ᐱᓕᕆᖃᑎᖃᖅᓯᒪᕙᑦ  

ᐅᕝᕙᓘᓐᓃᑦ ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᓐᓂᑦ  

ᐱᓕᕆᖃᑎᖃᖅᓯᒪᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑐ, ᒥᔅᑐ ᖁᐊᓴ... ᒪᒥᐊᓇᖅ, ᒥᔅᑐ ᑯᓱᒐᖅ. 

 

>>ᐃᒡᓚᖅᑐᑦ  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᐊᓴᐅᒐᒪᐃᓛᒃ.  

 

>>ᐃᒡᓚᖅᑐᑦ 

 

ᑕᐃᒃᑯᐊ ᐱᓕᕆᔨᒋᔭᕗᑦ ᐃᒡᓗᓕᕆᔨᕐᔪᐊᒃᑯᓐᓂ 

ᑕᒪᑐᖓ ᐅᖅᑰᑉ ᒥᒃᓵᓄᑦ ᐱᓕᕆᖃᑎᖃᖃᑦᑕᖅᑐᒍᑦ 

ᑭᑐᓗᒃᑖᓂᒃ, ᑕᐃᒃᑯᐊᓗ ᐱᓕᕆᔨᓂᑦ 

ᓴᖅᑭᑎᑦᑎᓚᐅᖅᓯᒪᓪᓗᑕ  

ᕿᒥᕐᕈᓂᐊᖅᑐᓂᒃ ᑕᒪᓐᓇ ᐱᕈᖃᑦᑕᖅᑐᖅ 

ᐃᒡᓗᕐᔪᐊᓂ ᐃᓗᐊᓂ ᓴᓗᒻᒪᖅᑕᐅᔭᕆᐊᖃᕐᓂᖓᓂ. 

ᖃᓄᖅ ᓴᓗᒻᒪᖅᑕᐅᑦᓯᐊᕋᔭᕐᒪᖔᑦ ᑕᒪᑐᒪ ᒥᒃᓵᓄᑦ 

ᐱᓕᕆᔨᓂᒃ ᑳᓐᑐᕌᒃᑎᒍᑦ ᓴᖅᑭᑦᑎᓚᐅᕐᒥᔪᒍᑦ. 

ᑕᒪᓐᓇ ᐅᖁ ᐱᓕᕆᐊᕆᔭᐅᔭᕆᐊᖃᕋᓗᐊᕐᒪᓂᓛᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑕ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑖᒃᑯᐊ 

ᐊᕐᕌᒍᐃᑦ ᐊᑐᖅᓯᒪᔭᕗᑦ ᖄᖏᖅᓯᒪᔭᕗᓂᓛᒃ, ᑕᐃᒪ 

ᐊᐱᕆᔪᒪᓕᕐᒥᔭᕋ ᒥᓂᔅᑕ, ᑕᐃᒪ ᖃᔅᓯᑭᐊᖅ ᑕᐃᒪ 

ᑖᓐᓇ ᐱᔾᔪᑎᒋᓪᓗᒍ ᐅᖂᓂᖅ ᖃᔅᓯᒃᑭᐊᖅ ᑕᒪᐅᖓ 

ᐃᓄᖃᕈᓐᓃᖅᓯᒪᕙᑦ? ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᖃᑉᓯᑦ ᑕᒪᑐᒧᖓ 

ᐅᖁᐃᓐᓇᕐᒧᑦ ᒪᑐᔭᐅᓯᒪᖕᒪᖔᑕ ᐃᒡᓗᐃᑦ ᓄᓇᕗᒻᒥ 

ᑐᓴᐅᒪᔭᖃᓐᖏᑦᑐᖓ, ᐅᖃᖅᑎᑦᑎᔩ. ᖃᐅᔨᒪᔪᖓ 

ᐃᒡᓗᐃᑦ ᒪᑐᔭᐅᖃᑦᑕᖅᑑᒐᓗᐊᑦ ᐊᔾᔨᒌᓐᖏᑦᑐᓄᑦ  

ᐱᔾᔪᑎᖃᖅᑐᑎᑦ. ᑖᓐᓇᑐᐊᑦᑎᐊᖅ ᐱᔾᔪᑕᐅᑎᓪᓗᒍ 

ᖃᐅᔨᒪᓐᖏᓚᖓ ᐅᖃᕈᓐᓇᓐᖏᓚᖓ ᒫᓐᓇ, 

ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑖᓐᓇ 

ᓂᕈᐊᖅᑕᐅᓯᒪᕝᕕᒋᔭᕐᒪ ᐃᓚᖓ ᐃᒡᓗᓕᖕᒥ 

ᐃᓱᒫᓗᓚᐅᓚᑦᑖᓕᕐᒥᖕᒪᑦ ᐃᒡᓗᒦᑦᑐᐃᑦ 13-ᕌᓗᐃᑦ 

ᕿᑐᕐᖓᖏᑦ ᑕᕝᕙ ᐋᓐᓂᐊᓂᕐᒧᑦ ᑐᐊᕕᕐᓇᖅᑐᒃᑯᑦ 

ᐊᐅᓪᓚᖅᑎᑕᐅᑲᑕᑦᑎᓪᓗᒋᑦ ᑕᒪᓐᓇ 

ᐃᓱᒫᓘᑎᒋᓪᓚᑦᑖᓕᕐᒥᒐᒃᑯ.  

 

ᑕᐃᒪ ᐊᑐᐊᒐᖅᑕᖃᖅᐸᖃᐸᐃ ᑖᒃᑯᓄᖓ 

ᑕᒪᒃᑯᓂᖓ ᑲᒪᒋᔭᐅᔪᓐᓇᕋᔭᕐᒪᖔᑕ ᐅᕝᕙᓘᓐᓃᑦ 

ᑖᒃᑯᐊ ᓄᓇᓕᖕᓂ ᐃᒡᓗᓕᕆᔨᒃᑯᓪᓘᓐᓃᑦ 

ᖃᐅᔨᑎᑕᐅᓯᒪᖕᒪᖔᑕᓘᓐᓃᑦ ᑐᑭᓯᔪᒪᓕᕐᒥᔪᖓ. 

ᑮᓇᐅᔭᖅᑕᖃᕐᒪᓪᓘᓐᓃᑦ ᑕᒪᑐᒧᖓ 

ᐋᖅᑭᒋᐊᖅᑕᐅᔾᔪᑎᒃᓴᖏᓐᓄᑦ ᐃᒡᓗᖏᓐᓄᑦ ᐊᒻᒪᓗ 

ᑕᒪᓐᓇ ᐅᓂᒃᑳᕆᔭᐅᓯᒪᒻᒪᖔᑦ ᐅᕝᕙᓘᓐᓃᑦ 

ᖃᐅᔨᓴᕈᑕᐅᓇᓱᒐᔭᕐᒪᖔᑦ ᑖᓐᓇ 

ᐊᑲᐅᓐᖏᔾᔪᑕᐅᓪᓚᑦᑖᖃᑦᑕᕐᒪᑦ. ᐅᕙᖓᑦᑕᐅᖅ 

ᑕᕝᕙ ᓇᖕᒥᓂᖅ ᐅᖁᕐᒧᑦ ᓈᒻᒪᒃᓴᖃᑦᑕᖏᓐᓇᒪ. 

ᑕᒪᓐᓇ ᐊᑲᐅᓐᖏᓪᓚᑦᑖᕐᓂᑯᖓᓄᑦ 

ᑲᒪᒋᔭᐅᓪᓚᑦᑖᖁᓇᔭᕋᓗᐊᖅᐸᕋᓕ ᑖᒃᑯᐊ ᓇᒧᑦ 

ᐃᒡᓗᖏᓪᓘᓐᓃᑦ ᐃᓄᖃᓐᖏᑦᑐᒧᖅᑲᐃ 

ᐃᓕᔭᐅᔪᓐᓇᖅᐳᐃᖅᑲᐃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᑭᓯᓇᕈᒪ.   

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎᐅᖃᑎᒐ ᖁᓕᓂᒃ ᐊᐱᕆᖕᒪᑦ 

ᐊᑕᐅᑦᑎᒃᑯᑦ. ᑕᒪᕐᒥᒃ ᑭᐅᒋᐊᕐᓂᐊᖅᐸᒃᑲ.  

 

>>ᐃᒡᓚᖅᑐᑦ 

 

ᐅᖃᖅᑎᑦᓯᔩ, ᑖᒃᑯᐊ ᐃᒡᓗᓕᕆᔨᒃᑯᑦ ᐱᓕᕆᔨᖏᑦ 

ᓄᓇᓕᖕᓂ ᑕᐃᒪ ᐃᓕᓐᓂᐊᖅᑎᑕᐅᕙᓪᓕᐊᖕᒪᑕ 

ᑕᒪᑐᒥᖓ ᐅᖁᕐᒥᒃ ᖃᓄᖅ 

ᓴᓗᒻᒪᕆᐊᖃᕋᔭᕐᓂᕐᒪᖔᑦ ᐅᖁᖅ. ᑖᒃᑯᐊ 

ᐊᔾᔨᒌᖃᑦᑕᖏᒻᒪᑕᐃᓛᒃ ᐅᖁᐃᑦ ᐃᓚᖏᑦ 

ᐅᓗᕆᐊᓇᕐᓂᖅᓴᐅᕙᒃᖢᑎᒃ ᐊᓯᖏᓐᓂᒃ. ᑕᒪᓐᓇ 

ᐱᓐᖑᐊᖑᓐᖏᑦᑐᖅ ᖃᐅᔨᒪᔭᕋ. ᑖᒃᑯᐊ 

ᐅᖁᖃᖅᑐᒦᓐᓂᖅᐸᑕ ᑕᑯᑉᐸᑕᓗ ᐅᖁᕐᓂᒃ  

ᓴᓗᒻᒪᕆᐊᕈᓐᓇᕈᓂ ᓴᓗᒻᒪᕆᐊᕐᓗᒍ ᐅᓐᓄᐊᖏᓐᓇᖅ 

ᓇᒧᓗᒃᑖᕋᓗᒃ ᐅᖁᖃᓕᑳᓪᓚᖃᑦᑕᖏᒻᒪᑦ. 

ᐊᔪᓐᖏᒃᑯᑉᑕ ᐅᖁᖅᑕᖃᖅᐸᑦ ᓴᓗᒻᒪᕈᓐᓇᕈᑉᑎᒍᑦ 

ᓴᓗᒻᒪᖃᑦᑕᕐᓚᕗᑦ.  
 

ᑕᐃᒃᑯᐊᓕ ᐃᒡᓗᓕᕆᔨᒃᑯᑦ ᐱᓕᕆᔨᖏᑦ ᑕᐃᒪ 

ᐃᓕᓐᓂᐊᖅᑎᑕᐅᕙᓪᓕᐊᓯᒪᔪᖅ ᖃᓄᖅ ᑕᒪᓐᓇ 

ᐱᓕᕆᐊᖑᔭᕆᐊᖃᕐᒪᖔᖅ ᐅᖁᖅ 

ᓴᓗᒻᒪᖅᑕᐅᔭᕆᐊᖃᕐᓂᖓ ᐃᒡᓘᑉ ᐃᓗᐊᓂ. 

ᑕᒪᒃᑯᐊᖑᖕᒪᑕ ᐱᓕᕆᐊᕆᔭᕆᐊᖃᖅᑐᑦ. 

ᐃᒡᓗᓕᕆᔨᒃᑯᑦ ᓄᓇᓕᖕᓂ ᑕᐃᒪᐃᓐᓂ 

ᐊᒃᓱᕉᑎᖃᖅᑐᑦ ᑕᒪᑐᒥᖓ. ᑲᑎᒪᔨᖏᑦ 

ᐱᓕᕆᐊᖃᕋᓱᒃᑐᑦ ᖃᓄᖅ ᐋᖅᑭᒃᐹᓪᓕᕋᔭᕐᒪᖔᑦ 

ᐊᒻᒪ ᐱᓕᕆᔨᖏᑦᑕᐅᖅ ᑕᒪᑐᒧᖓ 

ᓄᖅᑲᖓᓐᖏᑦᓯᐊᕐᒪᑕ. ᐃᒡᓗᕐᔪᐊᓂᒃ 

ᐃᒡᓗᓕᕆᔨᒃᑯᓐᓂ ᐊᑐᖅᑐᐊᖅᑐᑦ 

ᐅᖁᒃᑕᖃᖅᑐᓃᑉᐸᑕ ᑲᒪᒋᔭᐅᑎᓐᓇᓱᒍᓐᓇᖅᑕᖓᑦ 

ᐱᓕᕆᔨᖏᑦᑎᒍᑦ ᐃᒡᓗᕆᔨᒃᑯᑦ ᐱᓕᕆᔨᖏᓐᓄᑦ 

ᓄᓇᓕᖕᓂ. 
 

ᐊᒻᒪ ᐃᑲᔪᖅᑐᖅᐸᕗᑦ ᑖᒃᑯᐊ ᐃᒡᓗᒥᓐᓂᒃ 

ᐅᖁᖃᖅᑐᒦᓐᓂᖅᐸᑕ ᓴᓗᒻᒪᕆᐊᖃᑦᑕᕐᓕᔾᔪᒃ. 

ᖃᐅᔨᒪᓐᖏᒃᑯᑎᑦ ᖃᓄᖅ ᑕᒪᓐᓇ 

ᐱᓕᕆᐊᕆᔭᕆᐊᖃᕐᒪᖔᑦ ᑕᒪᑉᑯᓂᖓ ᖃᐅᔨᒪᔪᑦ 

ᐃᒡᓗᓕᕆᔨᒃᑯᑦ ᐱᓕᕆᔨᖏᑦ 

ᐃᓕᓐᓂᐊᖅᑎᑕᐅᕙᓪᓕᐊᓯᒪᖕᒪᑕ 

ᖃᐅᔨᒋᐊᕐᕕᒋᖃᑦᑕᕐᓕᖏᑦ. ᖃᕆᑕᐅᔭᒃᑯᑦ 

ᐅᖃᓕᒫᕈᓐᓇᖅᑐᑦ ᖃᐅᔨᒋᐊᕈᓐᓇᕆᕗᑦ ᖃᓄᖅ 

ᑕᒪᓐᓇ ᐱᓕᕆᐊᖑᔪᓐᓇᕐᒪᖔᑦ. ᐱᓕᕆᖃᑎᒌᓪᓗᑕ 

ᑭᓯᐊᓂ ᐃᒡᓗᓕᕆᔨᒃᑯᑦ ᐱᓕᕆᔨᖏᑦ ᑲᑎᒪᔨᖏᑦ 

ᐊᒻᒪ ᐃᒡᓗᓕᕆᔨᒃᑯᓐᓂ ᐊᑐᖅᑐᐊᖅᐸᒃᑐᑦ. 

ᑲᑐᔾᔨᖃᑎᒌᓪᓗᑕ ᑭᓯᐊᓂ ᑕᒪᓐᓇ 

ᐱᕙᓪᓕᐊᔪᓐᓇᖅᑰᕐᒪᑦ. ᐅᖃᖅᑎᑦᓯᔩ, ᖁᔭᓐᓇᒦᒃ.  
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ ᐊᐱᖅᓱᕐᓂᕐᒧᑦ 

ᐱᕕᖃᕈᓐᓃᕋᑦᑕ, ᒥᔅᑐ ᒥᑭᓐᖑᐊᖅ.  

 

ᐱᒋᐊᖅᑎᑕᖅ 013 - 5(1): ᐊᐱᖅᓱᕐᓇᐅᔫᑉ 

ᐃᓚᔭᐅᓂᖓ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐊᑐᐊᒐᒃᓴᐃᑦ ᐱᖁᔭᒃᓴᐃᑦ ᒪᓕᒃᖢᒋᑦ. 39(7) 

ᓅᑦᓯᒋᐊᖅᐳᖓ ᑐᒡᓕᖅᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐃᖃᓗᐃᑦ-ᑕᓯᓗᒃ. 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐃᒍᔭᐅᖁᓪᓗᒍ ᐊᐱᖅᓱᕐᓇᖅ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᓂᓪᓕᕐᕕᒋᔪᓐᓇᕋᓯᐅᒡᓗ ᐱᖁᔨᕗᖔᕈᒻᒥᒃ 

ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᖏᑦᑐᑦ. 

ᓂᕈᐊᓐᖏᑦᑐᑦ. ᑲᔪᓯᔪᖅ. ᑖᓐᓇ ᐅᖃᐅᓯᒃᑯᑦ 

ᐊᐱᖅᓱᕐᓂᖅ ᐃᑲᕐᕋᐅᑉ ᐊᕝᕙᖓᓂᒃ ᐃᓚᒋᐊᖅᑐᖅ 

ᒫᓐᓇᒥᒃ ᐱᒋᐊᖅᖢᓂ. 30 ᒥᓂᔅᓯ.  

 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᒃ, ᒥᔅᑐ ᓚᐃᑦᓯᑑᓐ.  

 

ᐊᐱᖅᑯᑦ 092 - 5(1): ᑮᓇᐅᔭᓂᑦ ᐊᓪᓚᑦᑎᓂᒃ 

ᒪᓕᒐᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ 

ᑮᓇᐅᔭᓕᕆᔨᒃᑯᑦ. ᑭᓯᐊᓂ ᐊᑕᐅᓯᑯᓗᖕᒥᒃ 

ᐅᖃᐅᓯᖃᕐᓂᐊᖅᑐᖓ. ᐅᖃᖅᑎ 

ᐊᐱᖅᑯᑎᒋᓂᐊᖅᑕᒃᑲ ᑮᓇᐅᔭᓕᕆᔨᓄᑦ ᒥᒃᓵᓄᑦ. 

ᐊᖏᖅᐳᖓ ᒪᓕᒐᓕᐅᖅᑎᐅᖃᑎᒃᑲᓗ ᑖᓐᓇ 

ᐃᕿᐊᓐᖑᓇᖏᒻᒪᑦ ᑮᓇᐅᔭᓕᕆᓂᖅ.  

 

ᐅᖃᖅᑏ, ᒪᓕᒐᒃᓴᖅ ᓴᖅᑭᑕᐅᓚᐅᕐᒪᑦ 

ᒪᓕᒐᓕᐅᕐᕕᖕᒥ ᓄᓇᑦᑎᐊᕐᒥ ᒪᓕᒐᓕᐅᕐᕕᖓᓐᓂ 

ᒪᓕᒐᕋᓛᖃᖁᓪᓗᒋᑦ ᑕᐃᒃᑯᐊ ᑮᓇᐅᔭᓕᕆᔨᒻᒪᕇᑦ 

ᒪᓕᒐᕐᓂᒃ ᐊᑐᖃᑦᑕᖁᓪᓗᒋᑦ ᓄᓇᑦᑎᐊᕐᒥ 

ᓄᓇᕗᒻᒥᓗ. ᒥᓂᔅᑕ ᓄᓇᑦᑎᐊᕐᒥ 

ᑐᓴᖅᑎᑦᑎᓚᐅᕐᒪᑦ ᐊᔾᔨᖓᓂᒎᖅ ᓄᓇᕗᒻᒥ 

ᒪᓕᒐᓕᐅᕐᓂᐊᕐᒪᑕ ᒪᓕᒐᕐᒥᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ 

ᓴᖅᑭᑦᑎᓂᐊᕐᒪᖔᑦ ᓄᓇᕗᒻᒥ ᒪᓕᒐᒃᓴᐅᓂᐊᖅᑐᓂᒃ 

ᑖᒃᑯᓄᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᓐᓇ ᐸᕐᓇᐸᓪᓕᐊᔭᕗᑦ ᐊᒻᒪᓗ 

ᓂᕆᐅᑉᐳᖓ 

ᐅᐱᕐᖔᒥ ᑖᓐᓇ ᓴᖅᑭᑎᓛᖅᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.   

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᒃᑯᐊ ᒪᓕᒐᒃᓴᓕᐊᕆᔭᐅᔪᑦ ᐅᓄᖅᑐᓂᒃ 

ᐃᓗᓕᖃᕐᒪᑕ ᓄᓇᕗᒻᒥ ᐊᒃᑐᐃᓂᖃᖅᑐᓂᒃ. 

ᓂᕆᐅᑦᑐᖓ ᒪᓕᒐᓕᐅᖅᑎᐅᖃᑎᒃᑲ ᑲᑎᒪᔨᕋᓛᓂᒃ 

ᕿᒥᕐᕈᓇᒃᑐᑦ ᒪᓕᒐᒃᓴᓂᒃ ᑐᓴᕋᓱᐊᕐᓂᐊᕐᒪᑕ 

ᓄᓇᕗᒻᒥ ᒪᓕᒐᓕᐅᖅᑎᐅᖃᑎᒋᔭᖏᓐᓂᑦ, 

ᓄᓇᑦᑎᐊᕐᒥ ᒪᓕᒐᓕᐅᖅᑎᐅᖃᑎᒋᔭᖏᓐᓂᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᑦᑎᐊᕐᒥ 

ᒥᓂᔅᑕᐅᖃᑎᒋᔭᒥᓂᒃ ᐅᖃᖃᑎᖃᖅᓯᒪᓕᖅᐹ ᑖᓐᓇ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓇ ᐱᖁᔭᒃᓴᖅ ᒪᕐᕈᐃᓕᖓᒻᒪᑦ 

ᓄᓇᑦᓯᐊᕗᓪᓗ ᓄᓇᕗᓪᓗ ᐊᔾᔨᒌᓂᒃ 

ᓴᖅᑭᔮᖅᑎᑦᑎᔪᒪᓯᒪᒻᒪᑕ ᑖᓐᓇ ᐊᑯᓂᑲᓪᓛᕐᔪᒃ 

ᐱᓕᕆᐊᕆᔭᐅᓯᒪᒻᒪᑦ ᑖᓐᓇᓗ ᐊᖏᖃᑎᒌᓯᒪᓪᓗᑎᒃ 

ᑖᒃᑯᐊ ᒐᕙᒪᐅᖃᑎᒌᖑᔪᒍᑦ ᑕᐃᒪᓐᓇ 

ᑲᔪᓯᑎᑦᑎᓇᓱᒍᒪᓪᓗᑕ ᑖᒃᑯᐊ ᒪᓕᒐᒃᓴᐅᓛᖅᑐᑦ 

ᑕᕝᕗᖓ ᓴᖅᑭᓛᖅᑐᑦ ᐃᒡᓗᕐᔪᐊᕐᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᒥᓂᔅᑕ. ᓇᓗᓇᐃᖅᓯᒍᓐᓇᖅᐹ 

ᓇᓕᐊᒃ ᑮᓇᐅᔭᓕᕆᔩᑦ ᓄᓇᕗᒻᒥ 

ᑐᓴᕋᓱᐊᕐᕕᐅᓯᒪᓕᖅᐸᑦ ᑖᒃᑯᐊ ᒪᓕᒐᒃᓴᐃᑦ 

ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᓈᓴᐃᔨᐅᓂᕋᖅᑕᐅᔪᐃᑦ 

ᑲᑐᔾᔨᖃᑎᒌᒻᒥᒃ ᑎᒥᖁᑎᖃᕐᒪᑕ ᑕᕝᕙᓂ 

ᓄᓇᑦᓯᐊᕐᒥ ᓄᓇᕘᒻᒥᓗ ᑖᒃᑯᐊ 

ᓴᖅᑭᒋᐊᖅᑎᑦᑎᓚᐅᖅᓯᒪᒻᒪᑕ ᑖᒃᑯᐊᓗ 

ᐱᓕᕆᖃᑎᒋᓯᒪᑦᑎᐊᖅᓱᑎᒍ ᑖᒃᑯᐊ ᑎᒥᐅᔪᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 093 - 5(1): ᐆᒻᒪᖅᑯᑎᓕᕆᓂᕐᒧᑦ 

ᐅᐸᓗᖓᐃᔭᐅᑎᒃ (ᕼᐃᒃᔅ) 

 

ᕼᐃᒃᔅ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ.  

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᑲᖓ ᐃᑉᐸᒃᓴᖅ 

ᓴᖅᑭᑕᐅᓚᐅᕐᒪᑦ ᓯᓚᒧᑦ ᐊᓯᔾᔨᖅᐸᓪᓕᐊᓂᖓᓄᑦ 

ᑖᓐᓇ ᐊᐱᖅᑯᑎᖓ.  

 

ᐱᒋᐊᕈᑎᒋᓂᐊᖅᐸᕋ ᐱᓇᓱᐊᕈᓯᐅᓚᐅᖅᑐᒥ 

ᐃᓱᓕᓚᐅᕐᓂᕐᓂ ᐆᒻᒪᖅᑯᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᑭᓇᑐᐃᓐᓇᖅ ᐃᖅᑲᓇᐃᔭᖃᑎᒋᓯᒪᔭᕋ ᖃᐅᔨᒪᒻᒪᑦ 

ᐊᒃᓱᕉᑎᒌᓛᕆᖃᑎᒋᒐᒃᑯ ᐆᒻᒪᖅᑯᑎᓕᕆᓂᖅ 

ᓴᓗᒪᔪᓂᒃ ᐊᒻᒪ ᐊᕙᑎᒧᑦ ᖃᓄᐃᓐᖏᑦᑐᒥᒃ.  

 

ᓄᓇᕗᑦ ᒐᕙᒪᒃᑯᖏᑕ ᐃᑯᒻᒪᑏᑦ ᐸᕐᓇᐅᑎᖏᑦ 

ᓴᖅᑭᑕᐅᓚᐅᖅᓯᒪᔪᑦ 2007, ᐊᓂᒍᖅᓯᒪᓕᖅᑐᑦ 

ᐊᕐᕌᒍᑦ ᖁᓖᑦ. ᑖᒃᑯᐊ ᐅᓄᖅᑐᑦ 

ᑕᐅᑐᓐᖑᐊᖅᑕᐅᔪᑦ ᑎᑎᕋᖅᓯᒪᔪᓂᑦ ᑖᒃᑯᐊ 

ᓯᕗᒧᐊᑉᐸᓪᓕᐊᓃᑦ ᑕᒪᒃᑯᓂᖓ ᑰᖕᒨᖅᑐᓂᒃ, 

ᐃᒪᕐᒨᖅᑐᓂᒃ, ᐊᓄᕆᒨᖅᑐᓂᒃ, ᓯᕿᓂᕐᒨᖅᑐᒥᒃ 

ᐃᑯᒻᒪᖅᑯᑎᓕᐅᕈᑎᖃᖁᓪᓗᒋᑦ. ᐅᐸᓗᖓᐃᔭᐅᑏᑦ 

ᑖᒃᑯᐊ ᓄᑖᕈᕆᐊᖅᑕᐅᔭᕆᐊᖃᕐᒪᑕ ᐊᕐᕌᒍᑦ ᖁᓕᑦ 

ᐃᓗᐊᓃᑦᑐᑦ ᐱᖃᓯᐅᑎᓕᕐᓗᒋᑦ.  

 

ᒥᓂᔅᑕ ᐅᖃᕈᓐᓇᖅᐹ ᑎᓕᓯᓯᒪᓕᕐᒪᖔᑦ ᖃᓄᖅ 

ᑕᐃᒃᑯᓂᖓ ᐱᒻᒪᕆᐅᓂᖓᓂᒃ 

ᑐᓴᖅᑎᑦᑎᖃᑦᑕᕐᓗᑎᒃ ᐆᒻᒪᖅᑯᑎᓕᕆᓂᕐᒧᑦ 

ᐅᐸᓗᖓᐃᔭᐅᑎᖏᓐᓂᑦ ᒐᕙᒪᒃᑯᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑐ, 

ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ, ᑕᒪᑦᓱᒧᖓ ᐊᐱᕆᒻᒪᑦ. 

ᐸᕐᓇᓐᓂᖅ ᐱᒻᒪᕆᐊᓗᒋᒐᒃᑯᑦᑕᐅᖅ ᖁᕕᐊᒋᔭᕋ 

ᑖᓐᓇ ᐄ,, ᑲᔪᓯᑦᓯᐊᖅᓯᒪᓐᖏᒃᑲᓗᐊᖅᑎᓪᓗᒍ. 

ᑕᐃᒃᑯᐊ ᐊᓚᒃᑲᐃᓚᐅᖅᑐᐃᑦ ᑲᑎᒪᖃᑎᒋᓚᐅᕋᒃᑭᑦ 

ᐸᕐᓇᐸᓪᓕᐊᑦᓱᒍ. ᐃᒫᒃ (ᑐᓵᔨᑎᒍᑦ) ᐃᓚᖓᓂᓛᒃ 

ᓴᓐᖏᓂᕆᓱᒋᒐᒃᑯ ᓯᕗᓂᑦᑎᐊᑎᓐᓄᑦ 

ᓯᕗᓂᑐᖃᑦᑎᓄᓪᓗ ᐸᕐᓇᓐᓂᖅ.  

 

ᑖᓐᓇ 2007-ᒥ ᐱᒋᐊᖅᑎᑕᐅᓚᐅᖅᓯᒪᔫᒐᓗᐊᖅ 

ᑭᓯᐊᓂ ᐸᕐᓇᐅᑎᖃᓪᓚᕆᔪᓐᖏᒻᒪᑕ ᖃᓄᖅ 

ᐊᑐᓕᖅᑎᑕᐅᓂᐊᕐᒪᖔᑕ, 

ᐃᓕᑉᐹᓪᓕᕈᑎᒋᓯᒪᒐᑦᑎᒍ. ᑕᒻᒪᖅᓯᒪᔪᖅᓯᐅᖅᑎ 

ᑲᑎᒪᖃᑎᒋᑦᑎᐊᔪᒐᒃᑯ ᐅᓂᒃᑳᖏᑦ ᐱᔾᔪᑎᒋᓪᓗᒋᑦ, 

ᑲᑎᒪᖃᑎᒋᓛᖅᑕᕗᑦ ᖃᐅᔨᒐᓱᓪᓗᑕ ᖃᓄᖅ 

ᐸᕐᓇᐅᓯᐅᕈᓐᓇᕐᒪᖔᑦᑕ, 

ᖃᖓᒃᑰᖅᑕᕆᐊᖃᕐᓂᖏᓪᓗ ᑕᐃᒪᐅᓂᐊᕐᖓᑕ, 

ᑭᒃᑯᓄᓪᓗ ᐱᓕᕆᕕᓐᓄᑦ 

ᐱᓕᕆᐊᖑᒋᐊᖃᕐᓂᐊᕐᒪᖔᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᓇᐃᔭᖃᑎᖃᖅᓯᒪᒐᕕᑦ ᐅᕙᓐᓂᑦ, ᐸᕐᓇᐅᑎᓂᒃ 

ᑕᒪᒃᑯᓂᖓ ᐃᑲᔪᖅᓱᐃᓪᓚᕆᓲᖑᒐᒪᑦᑕᐅᖅ.  

 

ᑕᐃᒪ ᐱᕙᓪᓕᐊᑎᑦᑎᓪᓚᕆᓐᓂᐊᕈᑦᑕ 

ᐅᖅᓱᐊᓗᑦᑐᖏᑦᑐᓂᒃ ᐆᒻᒪᖅᑯᑎᓂᒃ 

ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ 

ᐃᓕᐅᖅᑲᐃᕕᐅᒋᐊᖃᓪᓚᕆᓐᓂᐊᖅᑐᖅ.  

 

ᐱᓇᓱᐊᕈᓰᒃ ᒪᕐᕉᒃ ᓈᓕᖅᑑᒃ ᒐᕙᒪᒃᑯᑦ 

ᑮᓇᐅᔭᕆᓂᐊᖅᑕᖏᓐᓂᑦ 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑮᔪᒻᒪᑕ, ᒥᓂᔅᑕ ᐅᖃᐅᔾᔨᒍᓐᓇᖅᑳ ᓄᓇᕗᑦ 

ᒐᕙᒪᒃᑯᖏᑦ ᓈᒻᒪᔅᓴᕐᒪᖔᑕ ᒐᕙᒪᑐᖃᒃᑯᓐᓂᑦ 

ᑮᓇᐅᔭᓂᒃ ᓴᖅᑭᖅᑕᐅᓂᐊᖅᑐᓂᒃ 

ᐅᖅᓱᐊᓗᑦᑐᖏᑦᑐᓂᒃ ᐆᒻᒪᖅᑯᑎᓂᒃ 

ᓴᖅᑮᒍᑕᐅᒐᓱᓐᓂᐊᖅᑐᓂᒃ ᓄᓇᕗᒻᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᕈᓐᓇᖅᑐᖓ 

ᐊᐱᖅᑯᑎᑦᑎᐊᕙᐅᓂᕋᕐᓗᒍ ᑖᓐᓇ. ᐊᒻᒪᓗ 

ᑲᑎᒪᖃᑎᖃᖅᑐᖓ ᑕᒻᒪᖅᓯᒪᔪᖅᓯᐅᖅᑎᒥᑦ 

ᐅᖃᓚᐅᕋᒪ ᓄᓇᑦᑎᓐᓂᑦ, ᐃᓛᒃ ᓄᓇᕗᑦ 

ᐊᑦᑐᖅᑕᐅᖅᑳᓲᖑᒻᒪᑦ ᐱᖁᑎᕐᔪᐊᓪᓗ 

ᐊᑭᑐᓂᐊᓗᖏᑦ ᐱᔾᔪᑎᒋᓪᓗᒋᑦ ᐃᒫᒃ 

ᐅᖃᓚᐅᖅᑐᖓ, ᓱᒋᐊᓐᖏᑯᑦᑕ 

ᐊᑭᑐᓂᖅᓴᐅᓂᐊᖅᑐᖅ.  

ᐄ, ᐱᖁᑎᕐᔪᐊᑦ ᐱᓪᓗᒋᑦ ᐸᕐᓇᑦᑎᐊᓐᖏᒃᑯᑦᑕ  

ᐊᑦᑐᐃᓂᖃᕐᓂᐊᖅᑐᖅ ᐅᕙᑦᑐᓐᓄᑦ 

ᐊᑭᑐᓂᖅᓴᐅᓕᕐᓗᓂ. ᑕᐃᒫᒃ ᑕᕝᕙ 

ᑕᒻᒪᖅᓯᒪᔪᖅᓯᐅᖅᑎ ᐅᖃᖃᑎᒋᓚᐅᖅᑕᕋ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ,, 

ᑕᐃᒪᓕ ᑐᑭᓯᓕᖅᑯᖓ ᒐᕙᒃᑯᑦ ᓈᒻᒪᓴᓐᖏᑦᑐᑦ 

ᒐᕙᒪᑐᖃᒃᑯᑦ ᐃᓕᐅᖅᑲᐃᒐᓱᓐᓂᖏᓐᓂᑦ ᑮᓇᐅᔭᓂᒃ 

ᐱᖁᑎᕐᔪᐊᓕᐅᕈᑎᔅᓴᓂᒃ.  

 

ᐅᖃᖅᑏ, ᓄᑖᖅ ᒐᕙᒪᑐᖃᒃᑯᑦ ᑮᓇᐅᔭᓂᒃ 

ᐃᓕᐅᖅᑲᐃᓂᕐᓄᑦ, ᑮᓇᐅᔭᒃᑯᕕᖓ ᓄᑖᖑᒻᒧᑦ 

ᐊᐅᓚᓕᕋᑖᒥᓂᐅᓪᓗᓂ ᑐᑭᓯᒃᑲᓐᓂᕈᑎᔅᓴᐃᑦ 

ᑕᐃᑲᓐᖔᖅᓯᒪᔪᑦ ᐅᖃᖅᓯᒪᔪᑦ, “ᓄᑖᖅ 

ᐱᓕᕆᔾᔪᑎᔅᓴᕉᖅ ᐊᑐᖅᑕᐅᒍᓐᓇᓂᐊᖅᑐᑦ ᑲᓇᑕᒥ 

ᐊᕕᑦᑐᖅᓯᒪᓂᖏᓐᓄᑦ, ᐊᕕᑦᑐᖅᓯᒪᓂᕋᓛᖏᓐᓄᑦ, 

ᒐᕙᒪᕋᓛᖏᓐᓄᓪᓗ 

ᓄᑖᓂᒃ ᑮᓇᐅᔭᓂᒃ.” ᐅᖃᑯᑖᕈᓘᔭᖅ ᑕᒪᓐᓇ, 

ᐅᖃᖅᑏ. 

 

ᑖᓐᓇ ᐆᒻᒪᖅᑯᑎᓕᐅᕐᓂᖅ ᐃᒥᕐᒥᒃ ᐊᑐᕐᓗᑎᒃ 

ᐊᑭᓕᖅᓱᐃᕕᐅᒍᓐᓇᕋᔭᕐᖓᑦ ᐃᓪᓗᖃᖅᑐᓄᑦ, 

ᑮᓇᐅᔭᓂᒃ ᐃᓯᖅᑎᑦᑎᖃᑦᑕᕈᓐᓇᕋᔭᕐᖓᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᖃᑎᖃᕐᒪᖔᖅ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓂᑦ ᑕᐃᒃᑯᓂᖓ 

ᓇᒻᒥᓂᖃᐅᑎᓕᓐᓂᒃ ᒐᕙᒪᒃᑯᓐᓂᓪᓗ 

ᑲᑐᔾᔨᖃᑎᒌᖃᖅᑎᑦᑎᓲᓂᑦ ᐱᓕᕆᑎᑦᑎᒐᓱᓪᓗᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᓯᔩ. (ᑐᓵᔨᑎᒍᑦ) ᓄᑖᖑᓪᓗᖓ 

ᒥᓂᔅᑕᐅᓪᓗᖓ ᐅᖃᖃᑎᒋᔭᐃᓐᓇᕆᓚᐅᓐᖏᓇᒃᑭ 

ᓱᓕ ᒥᓂᔅᑕᐅᔪᑦ, ᐃᓚᖏᑦ ᓄᑖᖑᒻᒪᑕᑦᑕᐃᖅ 

ᐃᓚᖏᑦ ᒥᓂᔅᑕᐅᓚᐅᖅᓯᒪᔫᒐᓗᐊᑦ, 

ᐅᖃᖃᑎᒋᖃᑦᑕᖅᓯᒪᔭᕋᓗᐊᕗᑦ ᖃᓄᖅ 

ᑮᓇᐅᔭᖃᖅᑎᑕᐅᒍᓐᓇᕐᒪᖔᑕ,  

ᒐᕙᒪᑐᖃᒃᑯᑐᐊᖑᓐᖏᒻᒪᑕ ᑕᖅᑳᓂᑦᑕᐅᖅ 

ᑎᒥᕈᓘᔭᐅᒻᒥᒻᒪᑕᑦᑕᐅᖅ ᐱᕕᒋᔪᓐᓇᖅᑕᕗᑦ. 

ᐃᓱᒪᑐᐃᓐᓇᖅᑐᖓ ᓯᓚᑖᓄᑦᑕᐅᖅ 

ᖃᐅᔨᒋᐊᖃᑦᑕᕐᓗᑕ ᐱᐅᓂᐊᕐᖓᑦ ᓄᓇᕗᑦᒧ 

ᑐᕌᕐᓂᐊᖅᑐᓂᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᖅ ᐊᐱᖅᑯᑎᑦ, 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 094 - 5(1): ᐃᖅᑲᖅᑐᐃᔨᕋᓛᓂᑦ 

ᑎᒃᑯᐊᖅᓯᓂᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᒪᓕᒐᓕᕆᓂᕐᒧᑦ 

ᒥᓂᔅᑕᐅᔪᒧᑦ ᑭᐅᓚᕐᓂᖓᓄᑦ 

ᐊᐱᖅᑯᑎᒋᓚᐅᖅᑕᕐᓄᑦ.  

ᑖᒃᑯᐊ ᑮᓇᐅᔾᔭᔅᓵᓕᕆᔩᑦ ᑲᑎᔨᕋᓛᑦ 

ᑲᑎᒪᓐᓂᕐᖓᑐᒎᖅ ᑕᓪᓕᒪᐃᕋᖅᑐᑎᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᑕᒪᒃᑯᐊ 

ᑎᒃᑯᐊᖅᓯᓂᕐᒧᑦ ᑮᓇᐅᔭᖅᑖᖅᑎᑦᑎᓂᕐᒧᑦ 

ᑲᑎᒪᔨᕋᓛᑦ ᖃᓄᖅ ᐋᖅᑮᓱᖑᕙᑦ ᓄᑖᓂᒃ 

ᐃᖅᑲᖅᑐᐃᔨᕋᓛᓂᒃ ᐱᒋᐊᖃᕐᓂᐊᓕᕐᒥᒻᒪᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᓐᓄᑦ ᒥᓂᔅᑐ, 

ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐃᓄᖃᓐᖏᑦᑐᖃᓕᕋᐃᒻᒪ ᑲᑎᒪᔨᕋᓛᓂ ᑖᒃᑯᓇᓂ 

ᒪᕐᕉᓐᓂᒃ ᓄᓇᓕᓐᓂ ᑐᒃᓯᕋᓲᖑᔪᒍᑦ ᐱᒍᒪᔪᓂᑦ 

ᑐᒃᓯᕋᓲᖑᔪᒍᑦ ᐅᕙᖓ ᐱᓕᕆᕕᒐᓗ. 

ᒪᓕᒐᓕᕆᓂᕐᒧᑦ ᒥᓂᔅᑕᐅᓪᓗᖓ 

ᐊᑐᓕᖁᔭᓕᐅᖅᑐᖃᕋᐃᒻᒪᑦ ᓯᕗᓕᖅᑏᑦ ᑲᑎᒪᔨᖏᑦ 

ᑎᒃᑯᐊᖅᓯᓲᖑᔪᐃᑦ ᐃᖅᑲᖅᑐᐃᔨᕋᓛᖑᓂᐊᖅᑐᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᖃᕋᑖᕋᓗᐊᖅᑐᖓᓕ ᐃᖅᑲᖅᑐᐃᔨᕋᓛᓂᑦ. 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖃᒪᓂᑦᑐᐊᖅ 

ᐃᖅᑲᖅᑐᐃᔨᕋᓛᖃᓚᐅᖅᓯᒪᒍᓐᓃᕐᖓᑦ 

ᐊᕐᕌᒍᒐᓚᑲᓪᓚᒻᒪᕆᓐᓂᒃ.  

 

ᒥᓂᔅᑕ ᐅᖃᐅᔾᔨᒍᓐᓇᖅᑲ ᐅᕙᑦᑎᓐᓂ ᑖᒃᑯᐊ 

ᑎᒃᑯᐊᖅᓯᔩᑦ ᑮᓇᐅᔭᖅᑖᖅᑎᑦᑎᔩ 

ᐃᖅᑲᖅᑐᐃᔨᕋᓛᓂ ᑎᒃᑯᐊᖅᓯᓂᐅᓴᒻᒪᖔᑕ 

ᖃᒪᓂᑦᑐᐊᕐᒥ ᐃᖅᑲᖅᑐᐃᔨᕋᓛᖑᓂᐊᖅᑐᓂᑦ 

ᒫᓐᓇᒃᑰᓛᖅᑐᖅ? ᐋᒡᒐᐅᑉᐸᑦ ᖃᐅᔨᒋᐊᕈᓐᓇᖅᑳ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᐅᒐᓗᐊᖅ 

ᐊᐱᖅᑯᑎᖓ ᑐᑭᓯᕋᑖᖏᓇᒃᑯᑦ ᓯᕗᓪᓕᖅᐹᒥ. ᐄ, 

ᐊᖏᕈᓐᓇᑎᐊᖅᑐᖓ 

ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᖁᔭᓐᓇᒦᑦᑕᐅᖅ ᒥᓂᔅᑕ ᐊᖏᕐᖓᑦ. ᖃᖓ ᑕᐃᒪ 

ᖃᖓᐅᓛᖅᑲ? ᑕᐃᒪ ᒫᓐᓇ 

ᐱᒍᒪᓯᒪᔪᖃᑦᑕᐅᑎᒋᒻᒪᑦ 

ᐃᖅᑲᖅᑐᐃᔨᕋᓛᕈᕈᒪᓯᒪᔪᖃᑦᑕᐅᑎᒋᒻᒪᑦ 

ᖃᒪᓂᑦᑐᐊᕐᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᕐᒥ 

ᐅᖃᐅᑎᒍᓐᓇᓐᖏᑲᐃᓐᓇᕆᒃᑭᑦ ᐱᓕᕆᕕᒐ 

ᑕᒪᔅᓱᒥᖓ ᑲᒪᑎᓐᓂᐊᖅᑲᕋ. ᒫᓐᓇ ᑕᐃᒪ ᓈᓚᒻᒪᑕ. 

ᐅᐸᓪᓗᑎᑦ ᑐᑭᓯᑎᒋᐊᕈᓐᓇᕆᒃᑭᑦ 

ᖃᖓᐅᒐᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅ ᖃᒥᓐᖑᐊᖅ.  

 

ᐊᐱᖅᑯᑦ 095 - 5(1): ᐊᑦᑕᓇᖏᑦᑐᒥᒃ 

ᓈᒪᔪᒥᓪᓗ ᑎᒍᐊᓐᖑᐊᖃᑦᑎᑦᑎᐊᑎᑦᑎᓂᖅ 

(ᖃᒥᓐᖑᐊᖅ) 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᑕᐃᒪᐃᓛᒃ ᑐᓴᓚᐅᕋᒪ ᒥᓂᔅᑕ ᑭᐅᑎᓪᓗᒍ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᔭᖓᓂᑦ 

ᑎᒍᐊᓐᖑᐊᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ 

ᐅᓪᓗᑐᐃᓐᓇᐅᓚᐅᖅᑐᒥ ᒫᑦᓯ 9, 2018−ᒥ, 

ᐱᓗᐊᖅᑐᒥ ᑐᓴᓪᓚᕆᓚᐅᕋᒪ ᑖᓐᓇᒎᖅ ᐱᓕᕆᕕᖓ 

ᒪᓕᑐᐃᓐᓇᓲᖑᒻᒪᑦ ᐃᓱᒪᑦᑎᐊᕋᓱᓐᓂᑐᐃᓐᓇᒃᑯᑦ 

ᑎᒍᐊᓐᖑᐊᖅᑖᖅᑎᑦᑎᒐᐃᒐᒥ. ᑕᕝᕙᖓᓪᓗ 

ᑲᑎᒪᔾᔪᑎᕕᓂᕐᓂᒃ ᐅᖃᓕᒫᕐᓗᖓ 

“ᖃᐅᔨᒪᑦᑎᐊᕋᓱᓲᑦ ᐃᓪᓗᒥᐅᖃᑎᒌᑦ 

ᖃᓄᐃᓐᖏᒃᑲᓗᐊᕐᒪᖔᑕ ᑎᒥᒃᑯᑎᒍᑦ ᐊᒻᒪ 

ᑮᓇᐅᔭᖅᑎᒍᑦ. ᐃᓂᔅᓴᑦᑎᐊᕙᐅᒐᔭᖅᑑᔮᖅᑲᑦ 

ᓱᕈᓯᓛᒧᑦ ᐃᓂᒋᑲᐃᓐᓇᓂᐊᕐᓗᓂᐅᒃ.”  

 

ᐅᖃᖅᑏ, ᐅᕙᖓ ᓄᓇᖓᓐᓂᑦ ᐃᓄᓕᕆᔩᑦ 

ᐅᖃᖃᑦᑕᖅᓯᒪᒻᒪᑕ 

ᑎᒍᐊᓐᖑᐊᖅᑖᖅᑎᑦᑎᖃᑦᑕᖁᔨᓯᒪᒻᒪᑕ 

ᐅᖃᕋᓱᒃᑲᓗᐊᖅᑎᓪᓗᒍ ᑎᒍᐊᓐᖑᐊᖃᖅᑎᐅᔪᖅ 

ᐱᕕᖃᓐᖏᓗᐊᓕᕋᒥ  ᐱᕕᑭᓗᐊᓕᕋᒥ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᖃᓄᖅ 

ᐱᓕᕆᕕᖓ ᐃᓱᒪᑦᑎᐊᕋᓱᓐᓂᑐᐃᓐᓇᕐᒥᒃ 

ᒪᓕᒃᐸᒃᑲᓗᐊᕐᒪᖔᖅ ᖃᓄᖅ. ᐊᒻᒪᓗ 

ᒪᓕᒋᐊᓕᖏᓐᓂᒃ ᒪᓕᒃᐸᒃᑲᓗᐊᕐᒪᖔᑕ ᐃᓄᓕᕆᔩᑦ 

ᐃᓕᓯᒐᓱᓕᕋᐃᒻᒪᑕ ᑎᒍᐊᓐᖑᐊᖃᖅᑎᐅᔪᓄᑦ? 

ᖁᔭᓐᓇᒦᒃ, ᐅᖃᖅᑏᑎ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᐅᓯᖃᓚᐅᕋᒪᐃᓛᒃ ᐃᓱᒪᑐᐃᓐᓇᒃᑯᑦ 

ᐃᓱᒪᑦᑎᐊᕋᓱᑐᐃᓐᓇᓂᒃᑯᑦ ᑎᒍᐊᓐᖑᐊᖃᓲᖑᒻᒪᑖ. 

ᑭᓇᑐᐃᓐᓇᖅ ᑎᒍᐊᓐᖑᐊᖃᖃᑦᑕᕈᒪᑉᐸᑦ 

ᐱᒃᑲᓐᓂᕈᒪᐃᓐᓇᓲᖑᒐᑦᑕ ᑕᐃᒪᐃᑦᑐᓂᒃ 

ᐱᓯᒪᑦᑎᖃᑦᑕᕈᒪᒍᑦᓯ ᐊᑦᑕᓇᖅᑐᒦᑦᑐᓂᒃ 

ᐅᓗᕆᐊᓇᖅᑐᒦᑦᑐᓂᒃ ᓱᕈᓯᓛᓂᒃ ᐃᓄᓕᕆᔨᒃᑯᓐᓄᑦ 

ᐅᖃᖃᑦᑕᕆᑦᓯ ᐱᒋᐊᖅᑎᑦᓯᓚᐅᕆᑦᑎ 

ᑎᒍᐊᓐᖑᐊᕈᒪᓐᓂᕈᑦᓯ. 

 

ᐅᕙᓂ ᑕᐃᒪ ᐊᑐᐊᖅᑕᐅᓲᖅ 

ᑎᒍᐊᓐᖑᐊᖃᑦᑕᕈᒪᔪᖃᓕᕋᐃᒻᒪᑦ. ᑭᒃᑯᑐᐃᓐᓇᐃᑦ 

ᐱᒐᓱᐊᕈᒪᔪᑦ ᑕᑕᑎᕆᒋᐊᖃᓲᑦ ᐊᒻᒪᓗ ᑐᓂᓗᓂᐅᒃ  

ᓄᓇᓕᖕᓂ ᐃᓄᓕᕆᔨᒧᑦ ᕿᒥᕐᕈᓂᐊᕐᖓᒍ. ᑕᐃᒪᓕ 

ᐃᓄᓕᕆᔨᐅᑉ ᑕᑕᑎᖅᓯᒪᔪᖅ ᐱᑉᐸᒍ ᐅᓪᓗ ᐱᖓᓱᑦ 

ᐃᖅᑲᓇᐃᔭᕐᓇᐃᑦ ᓈᓚᐅᖅᑎᓐᓇᒋᑦ 

ᖃᐅᔨᓴᕋᔭᖅᑐᖅ. ᖃᓄᑐᐃᓐᓇᖅ 

ᐃᓱᒪᓘᑎᖃᕐᕕᐅᓐᖏᒃᑲᓗᐊᕐᒪᖔᖅ ᑖᓐᓇ 

ᑐᒃᓯᕋᖅᑐᖅ. ᑲᒪᑦᑎᐊᕈᓐᓇᖅᑑᔮᕋᓗᐊᕐᒪᖔᖅ 

ᓱᕈᓯᓛᕐᒥᒃ. ᐊᒻᒪᓗ ᑲᒪᑦᑎᐊᕈᓐᓇᖅᑑᔮᕐᓂᖓ ᑖᓐᓇ 

ᐃᓄᒋᐊᓗᐊᕐᓂᖅ ᐃᓱᒪᓘᑕᐅᒍᓐᓇᖅᑐᖅ.  

 

ᐊᖏᖅᑕᐅᑉᐸᓪᓕ ᑕᐃᒪ ᑎᒍᐊᓐᖑᐊᖃᕈᒪᔪᖅ 

ᐃᓄᓕᕆᔨ ᑐᒃᓯᕋᕋᔭᖅᑐᖅ ᑎᒍᐊᓐᖑᐊᕈᕈᒪᔪᒥᒃ 

ᐅᓪᓗᑦ ᑕᓪᓕᒪᑦ ᓈᓚᐅᖅᑎᓐᓇᒋᑦ. ᐊᑎᓕᐅᖅᓯᒪᔪᒥᒃ 

ᑲᓐᖑᓇᖅᑐᓂᒃ ᐅᖃᐅᓯᖃᖃᑦᑕᔮᖏᓐᓇᒥ 

ᐊᒻᒪᓗᑦᑕᐅᖅ ᐱᕋᔭᒃᓯᒪᓐᖏᒃᑲᓗᐊᕐᒪᖔᖅ 

ᐃᓪᓗᒥᐅᖃᑎᒌᓕᒪᑦ ᐱᕋᔭᒃᓯᒪᓐᖏᒃᑲᓗᐊᕐᒪᖔᑕ 

18-ᕈᖅᓯᒪᔪᐃᑦ ᐊᒻᒪᓗ ᐋᓐᓂᐊᕕᒻᒥ 

ᐋᓐᓂᐊᖃᓐᖏᒃᑲᓗᐊᕐᒪᖔᖅ ᖃᐅᔨᓴᖅᑕᐅᓗᓂ 

ᑲᒪᔨᐅᒐᔭᖅᑐᖅ ᐊᒻᒪᓗ ᑲᒪᔨᐅᖃᑎᒋᒐᔭᖅᑕᖏᑦ 

ᖃᐅᔨᓴᖅᑕᐅᒻᒥᓗᑎᑦᑕᐅᖅ ᐱᖓᓱᓪᓗ 

ᐃᓪᓗᒥᐅᖃᑎᖏᑦ.  

 

ᐃᓄᒋᐊᓗᐊᖅᑲᑦ ᐃᓪᓗ ᑖᓐᓇ ᐃᓄᓕᕆᔨᐅᑉ 

ᐋᒡᒑᕈᓐᓇᕋᔭᖅᑕᖓ ᐊᒻᒪᓗᑦᑕᐅᖅ 

ᕿᒥᕐᕈᐊᒋᐊᖃᕐᓗᓂ ᐊᓯᖏᓐᓂᒃ 

ᑎᒍᐊᓐᖑᐊᖃᖅᑎᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᑲᕋ ᒥᓂᔅᑕ ᑭᐅᔾᔪᑎᖓᓄᑦ. ᐅᖃᖅᑎ 

ᒥᓂᔅᑕ ᐅᖃᖅᓯᒪᒻᒪᑦ ᑐᕌᒐᖃᕐᖓᑕᒎᖅ 

ᖃᑦᑎᓐᓇᕈᖅᑎᑦᑎᒐᓱᐊᖅᑐᑎᒃ ᑎᒍᔭᐅᖃᑦᑕᖅᑐᓂᒃ 

ᑎᒍᐊᓐᖑᐊᕈᖅᑎᑕᐅᖃᑦᑕᖅᑐᓂᒃ. ᑭᓯᐊᓂᓕ 

ᐅᖃᓚᐅᕆᓪᓗᓂᑦᑕᐅᖅ ᐃᓛᓐᓂᒃᑯᑦ 

ᐊᓯᐊᒎᕐᕕᖃᓲᖑᖏᒻᒪᒎᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑲ 

ᓱᔪᖃᕆᐊᖃᓲᖑᒻᒪᖔᖅ ᐊᓯᐊᒎᕐᕕᖃᖅᑎᓐᓇᒍ 

ᑎᒍᔭᐅᓗᓂ ᑭᓯᐊᓂ ᑖᓐᓇ. ᐊᒻᒪ  

ᐱᕕᔅᓴᖃᓐᖏᓗᐊᕐᓗᑎᒃ ᑎᒍᐊᓐᖑᐊᖃᓲᑦ ᑕᕝᕙᓂ 

ᓄᓇᖓᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᑕᐃᒪᐃᑦᑐᖃᕋᐃᒻᒪᓂᓛᒃ 

ᑎᒍᔭᐅᔪᖃᕆᐊᖃᕋᐃᒻᒪᑦ ᓴᐳᔾᔭᐅᒐᓱᑦᑐᓂᒃ ᑕᐃᒪᓕ 

ᓇᓖᕌᕋᑦᓴᖃᓲᖑᒻᒪᑕ ᐊᑕᐅᓯᐅᓐᖏᑦᑐᒥᒃ. ᓯᕗᓪᓕᖅ 

ᑖᓐᓇ ᐃᓕᔭᐅᓗᓂ ᐃᓚᖏᓐᓄᑦ ᐃᓚᒋᔭᖏᓐᓄᑦ 

ᑎᒍᐊᓐᖑᐊᕆᔭᐅᑲᐃᓐᓇᕐᓗᓂ, ᐊᒻᒪ ᐃᓚᔭᖏᓐᓄᑦ 

ᑎᒍᐊᓐᖑᐊᖑᑎᑕᐅᑲᐃᓐᓇᕐᓗᓂ ᐱᖓᔪᐊᑦ 

ᑭᓇᑐᐃᓐᓇᕐᒧᑦ ᐱᓯᒪᑦᑎᒍᓐᓇᖅᑐᒧᑦ. 

ᐊᑐᐃᓐᓇᖅᑕᖃᓐᖏᑉᐸᑕᓕ ᑖᒃᑯᐊ ᑕᐃᒪᓕ 

ᑎᒍᐊᓐᖑᐊᒨᖅᑕᐅᒐᔭᖅᑐᖅ ᓄᓇᐅᑉ ᐊᓯᐊᓄᑦ. 

ᑎᒍᐊᓐᖑᐊᖃᖅᑎᒧᑦ. ᓄᓇᖓᓂ 

ᐃᓂᑖᖅᑎᒍᓐᓇᕆᐊᓕᒐᓗᐊᕗᑦ ᑭᓯᐊᓂᓕ 

ᐋᓐᓂᐊᖃᖅᑲᓘᓐᓃᑦ ᐊᓯᖏᓐᓂᓘᓐᓃᑦ 

ᐱᔾᔪᑎᖃᕐᓗᓂ ᓄᓇᕗᑦ 

ᓯᓚᑖᓄᖅᑎᑕᐅᑲᐃᓐᓇᕆᐊᖃᓲᖑᒻᒪᑕ.  

 

ᐃᓛᒃᑯᑦ ᐊᔾᔨᒌᓐᖏᑐᒍᑎᓐᓈᓘᒻᒪᑕ 

ᑲᒪᒋᔭᐅᔭᕆᐊᖃᕐᓂᖏᑦ. ᐅᓇ ᐃᑲᓐᖓᑦ ᐃᓚᒌᓂᒃ 

ᐲᖅᑕᐅᑉᐸᑦ ᐅᕗᓐᖓᕆᐊᖃᕐᓂᐊᖅᑐᖅ 

ᐅᖃᕐᕕᓴᐅᓐᖏᒻᒪᑦ ᐊᔾᔨᒌᓐᖏᑐᐃᓐᓈᓘᒻᒪᑕ. 

ᐊᑐᐊᖅᑕᐅᔭᕆᐊᖃᖅᑐᓂᒃ 

ᐅᖃᐅᑎᒍᓐᓇᕋᓗᐊᕆᒃᑭᑦ ᐃᒫᒃ 

ᐊᑐᐊᖅᑕᐅᒋᐊᖃᑐᐃᓐᓇᖅᑐᓂᒃ. ᑕᐃᒪ 

ᖃᓄᐃᑦᑐᖃᓐᖏᑉᐸᑦ ᑕᐃᒪ 

ᑎᒍᔭᐅᒋᐊᖃᖅᑐᖃᖅᑲᓂᓛᒃ ᐊᓯᖏᓐᓂᒃ 

ᐱᔾᔪᑎᖃᓗᐊᕌᓗᖏᓪᓗᓂ. 

ᓄᓇᖓᓃᑎᑕᐅᖏᓐᓇᕋᓱᐊᓲᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᐅᖃᖅᑏ, 

ᖁᔭᓕᒐᓗᐊᖅᑐᖓᐃᓛᒃ ᐃᓄᓕᕆᔨᒃᑯᑦ 

ᐱᓕᕆᒍᒪᓂᖃᕐᖓᑕ ᐃᓚᒌᓂᒃ 

ᐊᓈᓇᒃᑯᒋᔭᐅᔪᓂᓪᓗ 

ᑎᒍᔭᐅᒋᐊᖃᖃᑦᑕᓛᕈᓐᓃᕐᖓᑕ ᓱᕈᓯᓛᑦ, 

ᑐᕌᒐᑦᑎᐊᕚᓗᒃ ᑖᓐᓇ. ᑭᓯᐊᓂᓕ ᑐᑭᓯᒋᐊᖃᖅᑐᒍᑦ 

ᑕᐃᒪᐃᑦᑐᖃᐃᓐᓇᓂᐊᕐᖓᑦ, ᐊᑦᑕᓇᖅᑐᒦᖁᓇᒋᑦ  

ᓱᕈᓯᓛᑦ ᑎᒍᔭᐅᒋᐊᖃᖃᑦᑕᓂᐊᕐᖓᑕ. 

ᑕᐃᒃᑯᐊ ᓄᓇᖓᑕ ᓯᓚᑖᓅᖅᑕᐅᓂᖏᑦ 

ᑭᖑᓪᓕᖅᐹᑦᑎᐊᒥ ᐊᑐᖅᑕᐅᒋᐊᓖᑦ. ᑭᓯᐊᓂᓕ 

ᑎᒍᐊᓐᖑᐊᖃᖅᑏᑦ ᐊᒥᓲᓗᐊᖅᑐᓂᑦ ᒫᓐᓇ 

ᐱᓯᒪᑎᑕᐅᖃᑦᑕᖅᐸᒌᕐᖓᑕ.  

 

ᒥᓂᔅᑕ ᐃᓱᒪᔅᓴᖅᓯᐅᕈᑎᖃᕈᓐᓇᖅᑳ ᑲᑎᓐᖓᔪᓂᑦ 

ᐊᖏᕐᕋᓐᖑᐊᓂᑦ ᐋᖅᑮᒋᐊᔅᓴᖅ ᓄᓇᕗᑦ 

ᐊᕕᒃᑐᖅᓯᒪᓂᓕᒫᖏᓐᓂᑦ, ᓄᓇᕗᑦ ᓯᓚᑏᓄᑦ 

ᐊᐅᓪᓚᖅᑎᑕᐅᒋᐊᖃᖃᑦᑕᓛᓐᖏᒻᒪᑕ 

ᐊᑦᑕᓇᖅᑐᒦᖁᔭᐅᓐᖏᑐᐃᓐᓇᕐᓗᑎ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑏᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᕐᕉᓐᓂᒃ ᐅᓪᓘᓐᓂᒃ 

ᑲᑎᒪᖃᑕᐅᓚᐅᕐᒥᒐᒪ ᔮᓐᓄᐊᕆ ᑐᐊᕕᕐᓇᖅᑐᓂᑦ 

ᐋᑐᕚᒥ ᑲᑎᒪᓪᓗᑕ ᓄᓇᖃᖅᑳᖅᑐᒥᓃᑦ ᓱᕈᓯᓛᑦ 

ᑎᒍᐊᓐᖑᐊᖑᑎᑕᐅᖃᑦᑕᕐᓂᖏᓐᓂᑦ ᐊᒻᒪ 

ᑲᑎᖓᔪᒦᑎᑕᐅᖃᑦᑕᕐᓂᖏᓐᓂᑦ ᓱᕈᓯᒃᑯᕕᓐᓂ. 

ᐅᖃᐃᓐᓇᓚᐅᖅᑐᐃᑦ ᐊᒥᓲᓗᐊᖅᑐᐊᓗᐃᑦ 

ᓄᓇᖃᖅᑳᖅᑐᒥᓃᑦ ᑎᒍᐊᓐᖑᐊᖑᖅᑎᑕᐅᕙᒻᒪᑕ 

ᓱᕈᓯᒃᑯᕕᓐᓅᖅᑎᑕᐅᕙᑦᑐᑎᓪᓗ.  

 

ᓯᕗᓕᐹᑦᑎᐊᒥ ᐃᓚᖏᓐᓃᖏᓐᓇᕋᓱᐊᖁᔭᕋᓗᐊᕗᑦ. 

ᒪᓕᒐᓕᐅᖅᑎ ᐅᖃᕋᑖᕐᖓᑦ ᐃᓛᓐᓂᒃᑯᑦ 

ᐊᓯᐊᒎᕐᕕᖃᓐᖏᑦᑎᐊᓲᖑᒻᒪᑦ. ᓄᓇᕗᑦ  

ᐊᕕᒃᑐᖅᓯᒪᔭᓕᒫᕌᓗᖏᓐᓂᑦ 

ᓱᕈᓯᒃᑯᕕᓕᐅᑎᑎᑦᑕᐅᑎᒋᒍᓐᓇᔮᓐᖏᒃᑲᓗᐊᖅᑐᒍᑦ, 

ᐊᔾᔨᒌᓐᖏᒻᒪᑕ ᑲᒪᒋᔭᐅᔭᕆᐊᖃᕐᓂᖏᑦ. 

ᐃᓛᓐᓂᒃᑯᑦ ᒪᑯᐊ ᓈᓚᓐᖏᓗᐊᖃᑦᑕᖅᑐᑦ, 

ᐋᓐᓂᐊᓕᓪᓘᓐᓃᑦ ᐱᒡᒐᓇᕐᓂᖅᓴᐅᓲᖑᒻᒪᑕ 

ᓱᕈᓯᒃᑯᕕᒃᑕᖃᕋᓗᐊᖅᑎᓪᓗᒍ ᓄᓇᕗᑦᒥ 

ᖃᓪᓗᓈᓄᑦ ᐊᐅᓪᓚᑎᑦᑎᒋᐊᖃᐃᓐᓇᓛᖅᐸᓪᓚᐃᔪᑦ 

ᐃᓚᖏᓐᓂ.  

 

ᒫᓐᓇ ᑕᐃᒪ ᖃᓪᓗᓈᓃᑎᑦᑎᒐᑦᑕ 

ᓄᓇᕗᑦ ᓯᓚᑖᓂ, 

ᑎᒍᐊᓐᖑᐊᑎᔅᓴᖃᓐᖏᓐᓂᖏᓐᓂᑐᐊᖅ 

ᐱᔾᔪᑎᖃᕐᓇᑎᑦ ᑕᐅᓇᓃᒻᒪᑕ. ᐃᓚᖏᑦ ᑎᒥᒥᑎᒍᑦ 

ᐋᓐᓂᐊᖏᓐᓂᑦ ᐱᔾᔪᑎᖃᖅᑐᑎᒃ ᓄᓇᕗᑦᒥ 

ᑲᒪᒋᔭᐅᒍᓐᓇᖏᑦᑐᓂᑦ ᑕᐅᓇᓃᖃᑦᑕᕐᖓᑕ, 

ᐃᓚᖏᑦ ᐃᓅᓲᖑᒻᒪᑕ ᑎᒥᖏᑦ 

ᐊᑲᕐᕆᔮᓐᖏᑦᑕᐅᑎᒋᓪᓗᑎᑦ. ᐃᒫᒃ, ᖃᓪᓗᓈᓂ 

ᐃᓚᒌᓂ ᑎᒍᐊᓐᖑᐊᖃᓲᓂᑦ ᐋᓐᓂᐊᓂᒃ ᖃᓄᖅ 

ᑲᒪᓲᓂᒃ ᐃᓂᑖᖅᑎᑕᐅᒋᐊᖃᓲᖑᒻᒪᑕᐃᓛᒃ.  

 

ᖃᓪᓗᓈᓃᑎᑕᕗᑦ ᑎᒍᔭᐅᔪᒥᓃᓈᓘᓐᖏᑦᑐᐃᑦ 

ᐊᖏᕐᕋᖓᓂᑦ ᐊᑦᑕᓇᖅᑐᒦᒻᒪᑕ, ᐃᓛᓐᓂᒃᑯᑦ 

ᐋᓐᓂᐊᕕᓕᐊᕆᐊᖃᕐᓂᖏᑦ, 

ᐃᓱᒪᓕᕆᔭᐅᔭᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ 

ᓄᓇᕗᑦ ᓯᓚᑖᓃᓲᑦ. ᑐᓴᖃᑦᑕᖅᓯᒪᒐᒪᑦᑕᐅᖅ 

ᑲᑎᒪᔨᕋᓛᓂ ᑕᒪᒃᑯᐊ ᓱᕈᓯᒃᑯᕖᑦ 

ᓇᓖᕌᕋᔅᓴᐅᒥᒻᒪᑕᑦᑕᐅᖅ. ᕿᒥᕐᕈᓛᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑉ ᐅᐊᖕᓇᖓᓄᑦ, ᑎᑭᕋᕐᔪᐊᒧᑦ, 

ᒥᔅᑐ ᒪᐃᓐ.  

 

ᐊᐱᖅᑯᑦ 096 - 5(1): ᐅᔭᕋᓐᓂᐊᓂᕐᒥᒃ 

ᐃᓕᓐᓂᐊᕐᓂᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᕼᐃᓚᖅᑐᖃᕐᕕᓕᕆᔨᒃᑯᑦ 

ᒥᓂᔅᑕᖓ ᐅᓪᓗᒥ ᐊᐱᖅᕼᐅᒍᐊᒐᕋ.  

 

ᐅᖃᖅᑎᑦᓯᔩ, ᑕᒪᑐᒪ ᒥᒃᕼᐋᓄᑦ ᑲᖏᖅᖠᓂᐅᑉ 

ᖃᓂᒋᔭ`ᓈᖓᓂᑦ ᒫᓐᓇ ᐱᓕᕆᐊᖅᑕᕋᕐᒪᑦ 

ᖁᕕᐊᓇᖅᑐᒥᒃ ᐊᖏᔪᒥᒃ ᐱᕚᓪᓕᕈᑕᐅᓂᐊᖅᑐᒥᓪᓗ 

ᓄᓇᕗᑦᒥᐅᓄᑦ. ᑖᓐᓇ ᖃᓪᓗᓈᑐᑦ ᐊᑎᖃᖅᖢᓂ 

Meladine Gold Project ᐃᓄᒃᑐᑦ ᑕᕼᐅᕐᔫᑉ 

ᐅᔭᕋᖅᑕᕆᐊᕐᕕᖓ, ᐅᖃᑦᓯᐊᕋᓗᐊᕐᓂᕈᒪ. 

 

ᒫᓐᓇᐃᓛᒃ ᕼᐊᓇᐅᕙᓪᓕᐊᔪᑑᒻᒪᑦ, ᑖᒃᑯᐊ ᐋᒡᓃᑯ 

ᐄᒍᓪ ᐅᔭᕋᓐᓂᐊᖅᑎᖏᑦ ᓇᖕᒥᓂᖃᖅᖢᑎᒃ 

ᑕᒪᑐᒥᖓ.ᐅᖃᖅᕼᐃᒪᔪᑦ ᒫᓐᓇ ᕼᐊᓇᔭᐅᓂᖓ  

ᐃᖏᕐᕋᓂᖃᑦᓯᐊᖅᑐᖅ ᐊᒻᒪ 

ᑮᓇᐅᔭᖅᑐᓗᐊᓐᖏᑦᑐᓂᓪᓗ, 

ᐊᑦᓯᑦᑐᓕᐅᖅᕼᐃᒪᓂᕋᖅᖢᑎᑉᓗ 3.7 ᑭᓛᒥᑕᒥᑦ 

ᐊᑦᓯᑦᑐᓕᐅᖅᓯᒪᓕᖅᑐᑦ ᓄᓇᐅᑉ ᐃᓗᐊᓄᑦ 

ᐸᕐᓇᒃᖢᑎᒃ ᐅᔭᕋᑦᑕᕆᐊᕐᓂᐅᓂᐊᖅᑐᒧᑦ.  

 

2019 ᐅᑯᐊ ᐅᔭᕋᑦᑕᕆᐊᑦ ᐅᖃᒃᑐᐊᔪᒻᒪᑕ Q-3, 

Q-1 ᐊᕕᒃᑐᖅᓯᒪᓂᖓᓂ 3, ᐅᑭᐊᒃᕼᐋᖑᓕᖅᐸᑦ 

2019-ᒥ ᒪᑐᐃ ᐅᑯᐃᕈᒪᕐᒪᒡᒎᖅ ᑖᓐᓇ ᑕᓯᕐᔫᑉ 

ᐅᔭᕋᒃᑕᕆᐊᕐᕕᖓ ᐊᒻᒪ ᑐᕌᒐᖃᖅᖢᑎᒃ 50 ᐳᓴᓐ 

ᐱᓕᕆᔨᖏᒡᒎᖅ. ᓇᑉᐸᓪᓗᐊᖏᑦ ᐃᓄᒋᐊᖃᕈᒪᕐᒪᑕ 

ᐊᖏᕈᑎᖃᖅᖢᑎᑉᓗ ᐃᓄᐃᑦ ᑲᑐᔾᔨᖃᒌᒃᑯᓪᓗ. 

ᑕᒪᓐᓇ ᖁᕕᐊᓇᖅᖢᓂ ᐃᑲᔪᖅᑐᓐᓇᓪᓚᕆᖕᒪᑦ. 

 

ᑕᐃᒪ ᐊᐱᕆᖁᐊᖅᐸᕋ ᒥᓂᔅᑕ ᖃᓄᖅ 

ᐱᓕᕆᓂᖃᖅᓯᒪᖕᒪᖔᑕ ᑕᒪᓐᓇ ᐱᖦᖢᒍ ᑭᕙᓪᓕᕐᒥ 

ᐅᔭᕋᖅᑕᕆᐊᕐᕕᐅᓂᐊᖅᑐᖅ ᑖᓐᓇ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑐ, ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪᓗ ᖁᔭᓐᓇᒦᒃ ᒥᔅᑕ ᒪᐃᓐ 

ᐊᐱᖅᑯᑎᒋᔭᐃᑦ. ᐄ, ᑖᒃᑯᐊ ᓯᓚᑦᑐᖅᓴᕐᕕᒃᑯᑦᓱᑕ 

ᐊᑭᑐᔪᖅᑐᕈᑎᓕᕆᓚᐅᕋᑦᑕ ᑕᒪᓐᓇ ᐅᔭᕋᑦᑕᕆᐊᑦ 

ᐃᓱᒪᒋᔭᐅᑦᓱᓂ ᐊᓯᔾᔨᓚᐅᕋᑦᑎᒍ ᑕᐃᓐᓇ ᐃᓚᖓᑦ 

ᓯᓚᑦᑐᖅᓴᕐᕕᐅᓂᐊᖅᑐᖅ ᕿᑎᕐᒥᐅᓂ ᑭᓯᐊᓂ 

ᑕᒪᒃᑯᐊ ᐃᓕᓐᓂᐊᖅᑕᐅᒍᓐᓇᖃᑦᑕᖅᑐᐃᑦ 

ᓯᓚᑦᑐᖅᓴᕐᕕᒃᑯᑎᒍᑦ ᐸᕐᓇᖃᑦᑕᕋᓱᐊᓲᖑᒐᑦᑕ 

ᐃᖅᑲᓇᐃᔮᒧᑦ ᑐᕌᖓᓂᐊᕐᓗᑎᒃ. ᑕᒪᒃᑯᐊ 

ᐃᓕᓐᓂᐊᖅᑎᑦ. ᐊᒻᒪᓗ ᐱᕙᓪᓕᕈᓐᓇᖁᓪᓗᒋᑦ ᓲᕐᓗ 

ᐅᖃᑲᐃᓐᓇᕋᕕᑦ ᑕᐃᒪᓐᓇᑦᓯᐊᖅ ᑖᒃᑯᐊᑦᑕᐅᖅ 

ᐱᓕᕆᖃᑎᒋᒐᓱᐊᕈᒪᒻᒥᔭᕗᑦ ᐅᔭᕋᑦᑕᕆᐊᖅ ᑕᒪᓂ 

ᐊᔾᔨᒌᓐᖏᑦᑐᓂ ᐊᕕᑦᑐᖅᓯᒪᓂᐅᔪᓂ. ᒫᓐᓇ 

ᐱᓕᕆᕙᑦᑎᓪᓗᒋᑦ ᓄᓇᕗᑦ ᐃᓗᐊᓂ. ᓇᒻᒥᓂᖃᐃ 

ᐃᓕᓐᓂᐊᕈᑎᖃᕇᖅᐸᑦ ᐅᕝᕙᓘᓐᓃᑦ ᓯᓚᒃᑐᓴᕐᕕᒻᒥ 

ᐃᓕᓐᓂᐊᖅᑕᐅᒍᓐᓇᖅᑐᓂᒃ ᓲᕐᓗ 

ᑖᑦᓱᒪᓐᖓᓴᐃᓐᓇᖅ.  

 

ᖃᓪᓗᓈᑎᑐᖅᑲᐃ ᑕᐃᒍᕈᒃᑯ (ᑐᓵᔨᑎᒍᑦ) ᒪᑯᐊ 

ᐱᔨᑦᑎᕈᑎᒃ ᒪᕐᕉᒃ ᐊᔾᔨᒌᑦᑐᓂᒃ 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑐᓂᒃ ᑕᑯᔪᒪᓐᖏᓇᑦᑕ ᐱᓗᐊᕐᓗᒍ 

ᐅᔭᕋᓐᓂᐊᕐᕕᓐᓄᑦ. ᐃᑲᔪᖃᑎᒌᒍᒪᔪᒍᑦ  

ᐃᓕᓐᓂᐊᖅᑎᑦᑎᓗᑕ ᐊᑕᐅᑦᑎᒃᑯᑦ 

ᑲᑐᔾᔨᖃᑎᒌᓐᓂᖅ ᑖᓐᓇ ᑐᓐᖓᕕᒋᓂᐊᖅᑕᕗᑦ. 

ᑕᐃᒪᐃᓕᖓᕗᒍᑦ ᓯᓚᑦᑐᖅᓴᕐᕕᖕᒥ ᒫᓐᓇᐅᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. ᐄ, ᖁᕕᐊᓱᑦᑐᖓ 

ᑕᒪᓐᓇ ᓴᖅᑭᖅᐸᓪᓕᐊᓂᐊᕐᒪᑦ. 

ᑭᕙᓪᓕᕐᒥᐅᑕᐅᒐᒪᓗ ᑕᐃᒃᑯᐊ ᐃᖅᑲᓇᐃᔮᑦ 

ᓄᐃᓐᓂᐊᖅᑐᑦ ᐊᒃᓱᐊᓗᒃ ᐱᕚᓪᓕᐅᑕᐅᓂᐊᕐᒪᑕ 

ᓇᖕᒥᓂᖅ ᐃᒡᓗᑖᖅᐸᓪᓕᐊᓗᑎᒃ 

ᓂᕿᖃᖅᑎᑦᑎᓗᑎᒃ ᕿᑐᕐᖓᒥᓂᒃ 

ᐸᖅᑭᑦᑎᐊᕈᓐᓇᖅᖢᑎᒃ. ᑭᓯᐊᓂ 

ᑕᐃᒪᐃᒐᓗᐊᖅᑎᓪᓗᒍ ᓱᓕ ᐃᓱᒫᓘᑎᖃᖅᑐᖓ 

ᑭᕙᓪᓕᕐᒥ ᑭᖑᕙᓗᐊᕐᓂᐊᖅᑰᕋᑦᑕ 

ᐃᓕᓐᓂᐊᖅᑎᑦᑎᓂ ᑕᒪᓐᓇ ᑭᖑᕙᓗᐊᕐᓂᐊᖅᑰᕐᒪᑦ. 

 

ᐅᑭᐊᒃᓵᖅ 2019-ᒥ ᑕᐃᓐᓇ ᒪᑐᐃᕐᓂᐊᕐᒪᑦ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᖃᐅᔨᓵᖅᑲᕈᓐᓇᖅᐹ 

ᐃᓕᓐᓂᐊᕐᓂᐅᓂᐊᖅᑐᖅ ᑖᓐᓇ ᓱᒃᑲᔾᔫᒥᔪᒃᑯᑦ 

ᓴᖅᑭᑕᐅᖁᓪᓗᒍ ᐊᓐᖑᑎᒍᓐᓇᕐᓂᐊᕋᑦᑕ ᐊᒻᒪᓗ 

50% ᑕᐃᒃᑯᐊ ᑕᐃᑲᓂ ᐃᖅᑲᓇᐃᔭᕐᓂᐊᖅᑐᑦ 

ᑕᐃᑲᓂ ᐊᑐᐃᓐᓇᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᒋᒋᐊᓪᓚᑦᑕᖓᓄᑦ 

(ᑐᓵᔨᑎᒍᑦ) ᓯᓚᑦᑐᖅᓴᕐᕕᒃ ᐊᒻᒪᓗ ᐊᒡᓃᑯ ᐄᒍᓪ-

ᒃᑯᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᖏᑦ 

ᐋᖅᑭᒃᓯᒪᒪᑕ ᐅᔭᕋᓐᓂᐊᕐᕕᓕᕆᓂᖅ ᐱᔾᔪᑎᒋᓪᓗᒍ 

ᑭᓯᐊᓂ ᓯᓚᑦᑐᖅᓴᕐᕕᒃ ᓄᓇᕘᓕᒪᒥᒃ 

ᑕᑯᓐᓇᕆᐊᖃᕐᒪᑕ ᐊᒻᒪᓗ ᐋᖅᑭᒋᐊᕐᓗᒋᑦ ᑕᐃᒃᑯᐊ 

ᐃᓕᓐᓂᐊᕈᑎᒃᓴᐃᑦ. ᐃᓕᓐᓂᐊᕈᑎᒃᓴᓂᒃ 

ᐊᑐᐃᓐᓇᑕᖃᕐᓂᐊᕐᒪᑦ 

ᓄᓇᓕᖕᓂ ᐊᔪᕐᓇᓐᖏᑐᐊᕌᖓᑦ. 

ᐆᒃᑑᑎᒋᔪᓐᓇᖅᑕᒃᑲ ᐅᑯᐊ ᐊᒻᒪᓗ ᐃᓕᓐᓂᐊᕈᒃᓴᐃᑦ 

ᑕᒪᒃᑯᐊ ᐊᑐᐃᓐᓇᕈᖅᑎᑦᑐᒪᔭᕗᑦ ᓲᕐᓗᖃᐃ 

ᐃᖅᑲᓇᐃᔭᕐᕕᕐᒥ ᐊᑦᑕᕐᓇᖅᑕᐃᓕᒪᓂᕐᒥᒃ  

ᐊᖁᒋᐅᖅᓴᕐᓂᕐᒥᒃ ᐊᖓᔪᖅᑲᐅᑕᐅᓂᕐᒥᒃ ᐊᑖᓂ 

ᐃᖅᑲᓇᐃᔭᖅᑎᖃᕈᓐᓇᕐᓂᕐᒥᒡᓗ ᑕᒪᒃᑯᐊ 

ᕿᒥᕐᕈᓇᒃᑕᕗᑦ.  

 

ᐊᒻᒪᓗ ᐅᖃᒃᑲᓐᓂᕈᒪᓪᓗᖓ 

ᐅᖃᓪᓚᖃᑎᒌᓐᓇᖅᑕᕗᑦ ᑕᐃᒃᑯᐊ ᐊᒡᓃᑯ ᐄᒍᓪ-

ᒃᑯᑦ ᑲᑎᒪᔨᕋᓛᑦ ᓲᕐᓗ ᑲᑎᒪᖃᑎᒌᓚᐅᕐᒪᑕ ᐊᒻᒪᓗ 

ᓴᓇᕕᓪᓚᕆᖕᓄᑦ ᑕᒪᒃᑯᓄᖓ ᑐᕌᖓᔪᓂᒃ 

ᑲᑎᒪᔨᕋᓛᑯᓗᖕᓂᒃ ᓴᖅᑭᑎᑦᑎᓂᐊᖅᑐᒍᑦ ᑕᒪᒃᑯᐊ 

ᕿᒥᕐᕈᓇᒃᑕᐅᖃᑦᑕᕐᓂᐊᕐᒪᑕ ᐱᓕᕆᐊᖑᔪᓐᓇᖅᑐᑦ  

ᓄᓇᕗᒻᒥᐅᓄᑦ ᐱᕚᓪᓕᐅᑎᒋᔭᐅᔪᓐᓇᕐᓂᐊᕐᒪᑕ 

ᐱᓗᐊᕐᓗᒋᑦ ᑕᐃᒃᑯᐊ ᐊᖏᔫᑎᑦ ᓲᕐᓗ 

ᐅᔭᕋᓐᓂᐊᕐᕖᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃᓯ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒃᓴᖅᑐᐊᓗᑐᐃᓐᓇᐅᕗᖓ. ᖁᔭᓐᓇᒦᖅᖢᒍᓗ 

ᑖᓐᓇ ᒥᓂᔅᑕᕆᔭᐅᔪᖅ. ᐄ, ᑕᐃᓐᓇ ᓯᓚᑦᑐᖅᓴᕐᕕᒃ 

ᑲᑎᒪᔨᕋᓛᓂᒃ ᓴᖅᑭᑦᑎᓂᐊᖅᑐᖅ 

ᖁᕕᐊᒋᒐᓗᐊᖅᖢᒍ, ᑭᓯᐊᓂ ᒐᕙᒪᒃᑯᑦ 

ᓱᒃᑲᐃᑦᑐᕐᔪᐊᒻᒪᕆᐊᓘᖕᒪᑕ ᐅᔭᕋᓐᓂᐊᕐᕕᓪᓕ 

ᐊᒻᒪᓗ ᐊᑐᖃᑦᑕᖅᓯᒪᔭᒃᑲ 

ᐃᖅᑲᓇᐃᔭᖃᑎᒋᓯᒪᓪᓗᒋᓪᓗ ᐊᒃᓱᐊᓗᒃ ᓱᒃᑲᖕᒪᑕ, 

ᒪᑯᐊᓗ ᐊᖑᒻᒪᑎᒐᒃᓴᐅᑦᑎᐊᓐᖏᒻᒪᕆᒃᑐᑦ.  

 

ᑖᓐᓇ ᐃᓱᒪᒋᓪᓗᒍ ᐊᐱᖅᑯᑎᖃᕈᒪᔪᖓ. ᑖᓐᓇ 

ᒥᓂᔅᑕ ᐊᐱᕆᔪᒪᔭᕋ ᑲᑎᒪᖃᑎᖃᕈᓐᓇᕐᒪᖔᑦ 

ᐊᒡᓃᑯ ᐄᒍᒃᑯᓐᓂᑦ ᐊᒻᒪᓗ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᐊᓯᖏᓐᓂᒃ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ. ᐃᒻᒪᖃ ᐱᕙᓪᓕᐊᔪᓕᕆᔨᒃᑯᑦ, 

ᐃᖏᕐᕋᔾᔪᑎᓕᕆᔨᒃᑯᓪᓗ ᑲᑎᒪᖃᑎᒋᓗᒋᑦ ᑖᒃᑯᐊ 

ᐅᖃᐅᓯᕆᔭᐅᓂᐊᕐᒪᑕ ᑕᐃᒃᑯᐊ 

ᐸᕐᓇᐅᑕᐅᔭᕆᐊᖃᕐᓂᐊᖅᑐᑦ ᒪᕐᕉᖕᓄᒃ ᐊᕐᕌᒎᖕᓄᒃ 

ᐊᒡᒋᖅᑑᖕᓄᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ,  

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᒪᐃᓐ. 

ᓱᓖᓛᒃ ᐊᑐᕐᓂᐊᖅᑕᒃᑲ ᑕᖅᑭᓄᑦ ᐊᒡᒋᖅᑐᓄᑦ 

ᐋᖅᑭᒃᓱᖅᐸᓪᓕᐊᑕᐃᓐᓇᕋᒃᑭᑦ, 

ᐋᖅᑭᒃᓱᖅᐸᓪᓕᐊᒐᒃᑭᑦ ᓱᓕ ᐊᒻᒪᓗ ᐊᐃᐳᕈᒥ 

ᐅᔭᕋᖕᓂᐊᕐᕕᒃ ᑕᐃᒃᑯᐊ ᑲᑎᒪᕐᔪᐊᖅᑎᑦᑎᓛᖅᑐᑎᒃ. 

ᑕᐃᑲᓃᓛᖅᑐᖓ, ᐃᓚᐅᒍᓐᓇᕈᒪᓗ ᒫᓐᓇ 

ᑲᑎᒪᖃᑎᒋᓂᐊᖅᐸᒃᑳᓚᔪᓐᓇᖏᑦᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔩᑦ, ᐅᔾᔨᕈᓱᓚᐅᕆᑦᑎ 

ᑖᓐᓇ ᐅᖃᐅᓯᒃᑯᑦ ᐊᐱᖅᓱᕐᓂᖅ ᐱᕕᖃᕈᓐᓃᕐᒪᑦ 

ᐅᓪᓗᒥᓗ ᐃᓚᒋᐊᔾᔮᓐᖏᑦᑎᐊᓕᖅᖢᓯᐅᒃ. 

ᑲᑎᒪᔾᔪᑎᒃᓴᓄᑦ ᑲᔪᓯᓚᐅᖅᑕ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. 8. ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ 

ᑭᐅᔾᔪᑏᑦ. 9. ᑭᐅᔾᔪᑏᑦ ᑲᒥᓴᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. 10. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ, 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᐊᕐᓇᐃᑦ 

ᑲᑐᔾᔨᖃᑎᒌᖏᓐᓄᑦ ᒥᓂᔅᑕ, ᒥᔅ ᐃᖃᓪᓗᐊᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 020 - 5(1): 35-

ᒋᔭᖓᓂᒃ ᑲᑎᒪᓂᖏᑦ ᑲᓇᑕᒥ ᒥᓂᔅᑕᐅᔪᐃᑦ 

ᑲᒪᒋᔭᓖᑦ ᐊᕐᓇᐃᑦ ᖃᓄᐃᓐᓂᖏᓐᓂᒃ 

(ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᕐᓇᐃᑦ ᑲᑐᔾᔨᖃᑎᒌᖏᓐᓂᑦ 

ᒥᓂᔅᑕᐅᓪᓗᖓ ᐅᓪᓗᒥ ᓴᖅᑭᑦᑎᓂᐊᖅᑐᖓ 35-

ᒋᓕᖅᑕᖓᓂᑦ ᐊᕐᕌᒍᑕᒫᖅᓯᐅᒻᒥᑦ 

ᑲᑎᒪᓚᐅᖅᑎᓪᓗᒋᑦ ᒥᓂᔅᑕᐃᑦ ᑲᓇᑕᐅᑉ 

ᒐᕙᒪᑐᖃᒃᑯᖏᓐᓂᑦ ᐊᕕᒃᑐᖅᓯᒪᔪᓂᑦ 

ᐅᑭᐅᖅᑕᖅᑐᒥᓪᓗ, 

ᑐᕌᓐᑐ, ᐋᓐᑎᐅᕆᐅ ᓄᕕᐱᕆ 8-ᒥ, 10-ᒧᑦ 

ᑎᑭᓪᓗᒍ 2017. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 021 - 5(1): 

ᑎᑎᖅᑲᐅᓯᐊᑦ ᓄᐊᑦ ᐃᐅᕈ 

ᐅᔭᕋᕐᓂᐊᖅᑎᓄᑦ ᐱᔾᔪᑎᓕᒃ ᒥᐊᓪ ᑎᓯᓛᓂᒃ 

ᐱᓕᕆᐊᖑᔪᒥᒃ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑐᑭᒧᐊᖅᑎᑦᑎᔪᒪᔪᖓ ᑖᔅᓱᒥᖓ 

ᑎᑎᖅᑲᓕᐅᓚᐅᖅᓯᒪᔭᖓᓂᑦ ᐊᖓᔪᖅᑳᒧᑦ, 

ᓄᐊᑎᐅᕋᒥᐅᒃᑯᓐᓄᑦ. ᑖᓐᓇ ᑎᑎᖅᑲᕆᔭᕋ 

ᓴᖅᑭᓚᐅᖅᓯᒪᔭᕋ ᑖᓐᓇ ᐅᔭᖅᑲᓂᒃ ᑎᓯᓂᖅᐹᒥᑦ 

ᐅᔭᕋᓐᓂᐊᕋᓱᖕᒪᑕ ᓴᓂᕋᔭᐅᑉ ᓯᓚᑖᓂ. ᑕᐃᒪ ᑖᓐᓇ 

ᑭᐅᓚᐅᓐᖏᒻᒪᑦ ᓱᓕ. ᑕᐃᒪ ᑖᓐᓇ 

ᐊᖓᔪᖅᑳᕆᔭᐅᔪᖅ ᑭᐅᓇᔭᖅᐸᑦ ᑖᒃᑯᓄᖓ 

ᓄᐊᑎᐅᕋᒃᑯᓐᓄᑦ ᒥᓄᕈᒧᑦ, ᓴᖅᑭᒃᑲᓐᓂᓛᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 022 - 5(1): ᐊᓕᐊᓇᑦ 

ᐃᑲᔫᑎᓕᕆᓂᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᔪᒪᔪᖓ, ᐊᓕᐊᓇᐃᑦ 

ᐋᖅᑭᒃᓱᖅᓯᒪᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓴᖅᑭᑕᐅᓂᖏᑦ ᑎᑎᖅᑲᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ. 15. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

18. ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

19, ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᒡᓗ, ᐱᖁᔭᒃᓴᐃᑦ 

ᓇᐃᓴᐅᑎᓖᑦ 1, 2, 3 ᐊᒻᒪᓗ 4, ᐃᒃᓯᕙᐅᑕᐅᓗᓂ 

ᒥᔅᑕ ᕋᒻᐴᑦ. 

 

ᐊᒻᒪᓗ ᐱᔪᓐᓇᖅᓯᑎᑕᐅᓂᕋ ᐱᖁᔨᕗᖔᕈᑎᒃᑯᑦ, 

ᓇᐃᓴᑎᓕᖕᒧᑦ 10 - (5), ᐅᖂᑕᓐᖑᐊᖅ 1, 

ᒪᓕᒡᓗᒍ ᑲᑎᒪᓂᐊᖅᑐᓯ ᐅᓪᓗᒥ 

ᑲᑎᒪᔾᔪᑎᒋᓂᐊᖅᑕᔅᓯᓐᓂᒃ 

ᐱᔭᕇᖅᓯᓇᓱᖕᓂᓕᒫᔅᓯᓐᓂ.  

 

ᑲᑎᒪᑐᐃᓐᓇᕐᓂᕐᒧᑦ ᐱᒋᐊᓚᐅᖏᓐᓂᑦᑎᓐᓂ, ᒫᓐᓇ 

20 ᒥᓂᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 15:51ᒥ ᑲᔪᓯᓪᓗᑎᑦ  

ᑲᑎᒪᑐᐃᓐᓇᕐᓂᕐᒧᑦ 16:15ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᑐᓐᖓᓱᒋᑦᑎ. 

ᑲᑎᒪᓂᖅ ᐱᒋᐊᖁᓕᕋᒃᑯ. ᑲᑎᒪᑐᐃᓐᓇᕐᓂᒃᑯᑦ 

ᐅᑯᓂᖓ ᑲᒪᒋᔭᒃᓴᖃᕋᑦᑕ ᒪᓕᒐᒃᓴᐃᑦ 1, 2, 3 

ᐊᒻᒪ 4. ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑲᔪᓯᔪᒪᔪᒍᑦ ᒪᓕᒐᒃᓴᖅ 1 ᐊᒻᒪᓗ 

ᕿᒥᕐᕈᓂᕐᒧᑦ ᐊᑭᑐᔪᖅᑐᖅᑐᑦ ᑮᓇᐅᔭᖅᑐᕈᑎᒃᓴᖏᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 

ᑭᖑᓂᖓᒍᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᒋᐊᕈᑎᒋᓗᑎᒎ? 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᐅᑎᐊᐱᒃ, ᐃᖅᑲᓇᐃᔭᖅᑎᖕᓂᒃ 

ᑕᕝᕙᓃᖃᑎᖃᕈᒪᕖᑦ?  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᑐᖏᓕᕋ, ᐅᓪᓗᕆᐊᖅ ᕼᐋᓐᓴᓐ 

ᐊᒻᒪᓗ ᑐᖏᓕᖓ, ᔮᓐ ᕼᐋᑭᓐᔅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐃᓯᖅᑎᓚᐅᒃᑭᒃ ᐃᖅᑲᓇᐃᔭᖅᑏᒃ. ᒪᒥᐊᓇᖅ.  

ᐊᖏᖅᐱᓰ ᑖᒃᑯᐊ ᐃᖅᑲᓇᐃᔭᖅᑎᖏᒃ 

ᑕᕝᕗᖓᖁᓪᓗᒋᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ, ᑎᑎᕋᖅᓯᒪᓂᐊᕐᒪᑦ ᑭᒃᑰᖕᒪᖔᑎᒃ 

ᐅᖃᐅᓯᕆᔪᓐᓇᕈᕕᒋᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᓕᖅᐱᓐᓂ, ᑐᖓᓕᕋ 

ᐅᓪᓗ ᕼᐋᓐᓴᓐ ᐊᒻᒪᓗ ᓴᐅᒥᓐᓂ, ᐃᑲᔪᖅᑎᖓ 

ᑐᖓᓕᕐᒪ, ᔮᓐ ᕼᐋᑭᓐᔅ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ, 

ᒥᔅ ᕼᐋᓐᓴᓐ ᐊᒻᒪᓗ ᒥᔅᑕ ᕼᐋᑭᓐᔅ.  

 

ᐅᓪᓗᒥᓗ ᐱᒋᐊᕈᑎᖃᕐᓂᐊᖅᑐᒍᑦ ᐊᐱᖅᓱᕈᒪᔪᓂᒃ. 

ᒥᔅ ᓇᑲᓱᒃ, ᐱᒋᐊᕈᒪᒍᕕᑦ.  

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᔅᓯ 

ᒥᓂᔅᑕ ᐃᖅᑲᓇᐃᔭᖅᑎᖁᑎᑎᑦ.  

 

ᐅᑯᐊ ᐊᐱᖅᑯᑎᒋᔪᒪᓚᐅᖅᑕᒃᑲ ᓯᕗᓪᓕᖅᐹᒥᖃᐃ 

(ᑐᓵᔨᑎᒍᑦ) ᑖᓐᓇ ᐊᑭᑐᔪᖅᑐᖅᑐᓄᑦ 

ᑮᓇᐅᔭᖅᑐᕈᑎᒃᓴᖏᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 2018-19 ᐊᑭᑐᔪᖅᑐᖅᑐᓄᑦ 

ᑮᓇᐅᔭᖅᑐᕈᑎᒃᓴᐃᑦ ᐱᖃᓯᐅᔾᔨᓯᒪᔪᑦ ᐱᖓᓱᓄᑦ 

ᓄᑖᓄᑦ ᐸᖕᓂᖅᑑᖅ ᒥᕝᕕᖓᓄᑦ, ᒥᕝᕕᖕᒥ 

ᖃᐅᔨᓴᐅᑎᑦ ᓄᓇᓯᐅᑦ ᐊᒻᒪᓗ ᓴᓪᓗ 

(ᑐᑭᓯᓇᖏᑦᑐᖅ) ᐊᒻᒪᓗ ᑎᓱᐃᔾᔪᑦ.  

 

ᒥᓂᔅᑕ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᓐᓂᒃ 

ᑐᑭᓯᓇᖅᓯᑎᒋᐊᕈᓐᓇᕐᓂᖅᐸᐅᒃ ᖃᓄᖅ 

ᖃᐅᔨᖃᑦᑕᕐᒪᖔᑕ ᑭᓱᓂᒃ 

ᐃᖅᑲᓇᐃᔭᐅᑎᖃᕆᐊᖃᕐᒪᖔᑦ? 

ᓈᒻᒪᒃᓴᓐᖏᓪᓗᖓᐅᓐᖏᑦᑑᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᕐᕌᒍᑕᒫᑦ ᓄᓇᕗᒻᒥ 

ᒥᕝᕕᖕᓄᑦ ᑐᒃᓯᕋᖃᑦᑕᕋᑦᑕ ᑐᐊᕕᕐᓂᕆᔭᐅᓛᖑᔪᓂᒃ 

ᐊᑭᑐᔪᖅᑐᖅᑐᓄᑦ ᐊᕕᒃᑐᖅᓯᒪᔪᓂᒃ. ᑖᓐᓇ ᒥᕝᕕᖕᓂ 

ᐊᐅᓚᑦᑎᔨ ᕿᒥᕐᕈᖃᑦᑕᖅᑐᖅ ᓯᕗᓪᓕᐅᑎᓪᓗᓂᓕ 

ᑖᒃᑯᓂᖓ ᑐᖅᑲᖅᑕᕐᕕᖕᒧᑦ ᕿᒥᕐᕈᔭᐅᓪᓗᑎᑦ. 

ᑖᒃᑯᐊ ᐊᑐᖅᑕᐅᖃᑦᑕᖅᑐᑦ ᐱᖃᓯᐅᔾᔨᓯᒪᓪᓗᑎᑦ 

ᖃᓄᖅ ᐊᒃᑐᖅᓯᓂᖃᕐᓂᐊᕐᒪᖔᑦ ᐱᓕᕆᐊᖑᔪᑦ  

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᑐᖃᐅᓂᖏᑦ ᐊᒻᒪᓗ 

ᐊᑯᓂᐅᓂᕆᔪᓐᓇᖅᑕᖏᓐᓂᒃ ᐊᑐᕈᓐᓇᕐᓂᑦᑎᓐᓂᒃ 

ᐊᒻᒪᓗ ᖃᓄᐃᓕᖓᓂᕆᓕᖅᑕᖏᑦ ᐅᓪᓗᒥ ᑕᐃᒃᑯᐊ 

ᐃᓇᖏᖅᑕᐅᔪᑦ.  

 

ᑕᕝᕙᓂ ᐅᑭᐅᓂ ᐊᕙᑎᓄᑦ ᐸᕐᓇᐅᑎᖏᓐᓂᒃ 

ᐃᓗᓕᖃᕐᒪᑕ ᖃᓄᐃᑦᑑᓂᖏᓐᓂᒃ 

ᐊᑐᑐᖃᐅᔭᕈᓐᓇᖏᓐᓂᖏᓐᓄᓪᓗ ᐊᑭᑐᔪᖅᑐᖅᑐᑦ 

ᐱᖁᑎᕐᔪᐊᓄᑦ. ᑖᒃᑯᐊ ᐊᑐᖅᑕᐅᖃᑦᑕᖅᑐᑦ ᑖᒃᑯᐊ 

ᓯᕗᓪᓕᐅᑎᔪᑦ ᑭᖑᓕᕇᒃᑎᑕᐅᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. ᖁᔭᓐᓇᒦᒃ ᑭᐅᖅᑲᐅᒐᕕᐅᒃ. 

ᑕᐃᓐᓇ ᐊᐱᖅᑯᑎᒋᓚᐅᖅᑕᕋ 

ᐊᐱᖅᑯᑎᒋᓯᒪᓚᐅᖅᑕᕋ (ᑐᓵᔨᑎᒍᑦ) ᑖᔅᓱᒧᖓ 

$528,000 ᓄᒃᑎᖅᑕᐅᓂᖏᓐᓄᑦ ᐊᕐᕌᒍᒧᑦ 

(ᑐᓵᔨᑎᒎᕈᓐᓃᖅᑐᖅ) ᖃᐅᔨᓴᖅᑕᐅᓂᕐᒧᑦ ᑖᓐᓇ 

ᑐᕌᖅ ᐃᓛᒃ ᐊᑐᖅᑕᐅᓂᐊᖅᓯᒪᔪᒥᓂᖅ ᓱᓕ ᑖᓐᓇ 

ᐊᑐᖅᑕᐅᓚᐅᖅᓯᒪᕙᓗᓐᖏᒻᒪᑦ ᖃᖓᒧᒃᑭᐊᖅ ᑖᓐᓇ 

ᐃᓱᒪᒋᔭᐅᓯᒪᑦᑕᖅᑲ ᑖᓐᓇ ᕿᒥᕐᕈᔭᐅᓂᕆᒐᔭᖅᑕᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᑖᓐᓇ ᑐᖓᓕᕐᒪᑦ ᐃᑲᔪᖅᑎᖓᑕ ᑭᐅᓂᐊᖅᑕᖓ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ.  

ᑐᑭᓯᑦᑎᐊᕈᒃᑯ ᐊᐱᖅᑯᑎᖓ ᑖᓐᓇ 

ᑎᑭᓵᕆᓂᐊᖅᑕᑦᑎᓐᓄᑦ ᑕᒪᓂ ᐊᕐᕌᒍᒦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓲᒃ 

ᑐᑭᓯᓇᖅᓯᑎᒋᐊᕈᓐᓇᕈᕕᐅᒃ ᐊᐱᖅᑯᑎᑦ.  

 

ᓇᑲᓱᒃ (ᑐᓵᔨᑎᒍᑦ): ᒥᓂᔅᑕ ᐊᐱᕆᔪᒪᓪᓗᒍ 

ᑖᔅᓱᒥᖓ $528,000-ᒥᒃ ᑖᓐᓇ 

ᐊᖏᖅᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᖕᒥ 2017-

ᖑᑎᓖ ᐊᒻᒪᓗ ᑕᐃᑲᓂ ᓄᒃᑎᖅᑕᐅᓂᒃᓴᖓᓄᑦ 

ᑐᕌᖓᓪᓗᓂ. ᒥᓂᔅᑕ ᑭᐅᖅᑲᐅᔪᖅ ᑭᐅᖅᑲᐅᖕᒪᑦ 

ᑖᔅᓱᒧᖓ ᐅᖃᖅᖢᓂ ᑖᓐᓇ ᓯᓚᓕᕆᓂᕐᒧᑦ 

ᖃᐅᔨᓴᕐᓂᖃᕆᐊᖃᕐᒪᒡᒎᖅ ᐸᖕᓂᖅᑑᒥ ᒥᕝᕕᖓ 

ᐊᐱᕆᑐᐃᓐᓇᖅᑐᖅ ᖃᖓ ᑖᓐᓇ ᖃᐅᔨᓴᕐᓂᖅ 

ᐱᓕᕆᐊᖑᓂᐊᕐᒪᖔᑦ ᐸᖕᓂᖅᑑᒥ. ᖁᔭᓐᓇᒦᒃ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᑐᑭᓯᓇᖅᓯᑎᒃᑲᕕᐅᒃ. ᑮᓇᐅᔭᑦ ᑖᒃᑯᐊ 

ᓄᒃᑎᑕᐅᓯᒪᖕᒪᑦ ᐊᕐᕌᒍᒧᑦ ᓄᑖᒧᑦ ᐊᑐᕈᒪᒍᑦᑎᒍ 

ᓄᒃᑎᒃᑲᓐᓂᕆᐊᖃᕐᓂᐊᕋᑦᑎᒍ ᐊᕐᕌᒍᒧᑦ ᑕᐃᒪ 

ᐊᖏᖅᑕᐅᒃᐸᑦ ᑕᒪᓂ ᐊᕐᕌᒍᒥ ᖃᐅᔨᓴᕐᓂᖅ 

ᐱᒋᐊᕐᓂᐊᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᔅ ᓇᑲᓱᒃ.  

 

ᓇᑲᓱᒃ: ᑖᓐᓇ ᑐᑭᓯᓇᖅᓯᕙᓪᓕᐊᓂᐊᕐᒥᔪᖅ ᖃᐅᔨᒪ 

ᐃᓛ ᖃᐅᔨᒪᓂᖅᓴᐅᓇᕐᓂᐊᕆᕗᖅ ᑖᓐᓇ.  

 

ᐊᓯᐊᓄᖔᖅ ᓴᖑᓗᖓ (ᑐᓵᔨᑎᒍᑦ) ᑖᓐᓇ 

ᐊᑭᑐᔪᖅᑐᖅᑐᓄᑦ (ᑐᓵᔨᑎᒎᕈᓐᓃᖅᑐᖅ) ᐊᒻᒪ 

ᐃᖏᕐᕋᔪᓕᕆᔨᒃᑯᓐᓂ 2018-19 ᐊᑭᑐᔫᑎᓄᑦ 

ᐱᖃᓯᐅᑎᓯᒪᖕᒪᑕ $100,000 ᑮᓇᐅᔭᑦ ᑖᒃᑯᐊ 

ᐅᖃᐅᓯᐅᓪᓗᓂ ᐊᑭᑐᔫᑎᓄᑦ ᐸᕐᓇᒡᓗᓂ 

ᖃᐅᔨᓵᖑᓂᕋᖅᑕᐅᔪᒧᑦ.  

 

ᑖᓐᓇᖃᐃ ᒥᓂᔅᑕ ᐅᕝᕙᓗ ᓇᓪᓕᐊᒃ  

ᓇᓗᓇᐃᖅᓯᔪᓐᓇᖅᑲᑦ ᑖᒃᑯᐊ 

ᖃᓄᐃᓕᖓᓂᐊᕐᒪᖔᑕ ᐸᕐᓈᕆᔭᐅᔪᑦ 2018-19-

ᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.    

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐃᑦᓯᕙᐅᑖᖅ. ᑖᒃᑯᐊ ᐊᖏᖅᑕᐅᑉᐸᑕ ᓱᓕ 

ᓯᕗᓪᓕᐅᔾᔭᐅᓂᐊᕐᓂᖏᓐᓂᑦ ᐅᖃᖅᓯᒪᓐᖏᑦᑐᐃᑦ 

ᓱᓕ. ᖁᔭᓐᓇᒦᒃ ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅ ᓇᑲᓱᒃ.  

 

ᓇᑲᓱᒃ: ᑭᖑᓪᓕᖅᐹᖑᓗᒍ ᐊᑭᑐᔫᑎᓄᑦ 

ᑮᓇᐅᔭᖅᑐᕈᑎᒃᓴᑦᑕᐅᖅ ᑖᓐᓇ ᓇᓗᓇᐃᖅᑕᐅᓯᒪᔪᖅ 

2018-19-ᓄᑦ ᐊᖏᖅᑕᐅᓚᐅᓐᖏᑦᑑᒐᓗᐊᖅ ᓱᓕ 

ᑭᓯᐊᓂ ᐅᓇ ᐱᖃᓯᐅᑎᓯᒪᒻᒥᔪᖅ $210,000 

ᐊᑑᑎᖃᕈᓐᓇᕐᓂᖏᑦ ᐃᓱᓕᓐᓂᖏᓐᓄᑦ 

ᓴᓇᕆᐊᖅᑕᐅᔪᓄᑦ ᑐᒃᓯᕌᖑᓯᒪᔪᖅ.  

 

ᒥᓂᔅᑕᖃᐃ ᖃᐅᔨᒪᔭᖃᖅᑲ ᑕᐃᓐᓇ ᐸᓐᓂᖅᑑᒥ 

ᐳᓚᕋᕆᐊᖅᑐᓄᑦ ᑕᑯᔭᖅᑐᖅᑕᐅᓲᖅ ᐊᖕᒫᓕᒃ 

ᑐᑭᓯᒋᐊᕐᕕᒃ ᑕᑉᐱᑲᓂ ᐸᓐᓂᖅᑑᒥ ᑕᑉᐱᑲᓃᒻᒪᑦ 

ᑖᓐᓇᓗ ᓄᑖᖑᒍᓐᓃᖅᑐᓂ ᐃᓛ 

ᐱᑐᖃᐅᓐᖏᑦᑑᒐᓗᐊᖅ ᑭᓯᐊᓂ 

ᐋᖅᑭᒋᐊᕈᑎᒃᓴᓄᖅᑲᐃ ᓴᓇᒋᐊᕈᑎᔅᓴᖏᓐᓄᓘᓐᓃᑦ 

ᐅᕝᕙᓗ ᐋᖅᑭᒋᐊᕈᑎᔅᓴᓂᑦ ᐃᓱᒪᒋᐊᕈᓐᓇᖅᑐᑦ 

ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ,, ᐅᖃᕈᓐᓇᖅᑐᖓ ᐃᒫ (ᑐᓵᔨᑎᒍᑦ) 

ᑖᒃᑯᐊ ᑮᓇᐅᔭᐃᔭᐅᓯᑦ ᐃᓗᐊᓂ ᓯᓚᑖᓂ ᐊᒻᒪᓗ 

ᐱᐅᓯᒋᐊᕈᑎᑦ ᑖᓐᓇ ᐊᑐᕈᓐᓇᕐᓂᖓ 

ᐊᑯᓂᐅᓕᒃᑲᓂᕐᓂᐊᕐᒪᑦ ᑖᒃᑯᐊ ᐱᖁᑏᑦ 

ᑐᑭᓕᐅᑎᓪᓗᒋᑦ ᐅᖅᑰᓴᐅᑎᖏᑦ, ᐊᒥᐊᖅᑕᐅᓂᖓ, 

ᓇᑎᓕᖅᓱᖅᑕᐅᓂᖅ, ᐹᖏᑕᓗ ᐃᒐᓛᖏᑕᓗ 

ᐃᓇᖏᖅᑕᐅᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᓯᔅᓴᖃᕈᓐᓃᖅᑐᖓ, 

ᖁᔭᓐᓇᒦᑐᐃᓐᓇᓕᖅᑲᒋᑦ ᐃᖅᑲᓇᐃᔭᖅᑎᑎᓪᓗ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑦᑐᒍᑦ, 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ K-3 

ᑲᑎᑦᑐᒋᑦ ᐱᖁᑎᕐᔪᐊᓄᑦ ᑮᓇᐅᔭᑦ $6,468,000. 

ᒥᔅᑕ ᕿᓐᖑᖅ.  

 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐅᑯᐊ 

ᐃᑉᐸᕼᐊᖅ ᑭᒡᒐᖅᑐᖅᑕᒪ ᐊᐃᑉᐹᓄᑦ 

ᐊᐱᖅᑯᑎᖃᖃᑦᑕᕋᓗᐊᕋᒪ ᐊᖏᕐᕋᒻᓄᓪᓕ 

ᐊᐱᖅᑯᑎᖃᕈᒪᓪᓗᖓ ᒥᑦᑕᕐᕕᐊᑕ ᒥᒃᕼᐋᓄᑦ. 

ᐅᑭᐅᖅ ᒪᓪᕉᓕᖅᑐᖅ ᐃᓚᖃᖅᑐᒃᕼᐅᑎᓪᓗᒍ 

ᑕᐃᒃᑯᐊ ᒥᑦᑕᕐᕕᒻᒥ ᕼᐊᓇᖃᑦᑕᖅᑐᑦ ᓄᓇᒃᑰᑏᑦ 

ᐊᖏᔫᑎ ᑕᐃᒃᑯᐊ ᑐᖅᑯᕐᕕᖃᓐᖏᓐᓂᖏᓐᓄᑦ 

ᐅᑭᐅᓗᑦᑖᖅ ᐆᓇᐃᑦᑑᑎᓪᓗᒍ ᐊᓃᖃᑦᑕᕐᒪᑕ. 

ᓇᖕᒥᓂᕐᓗ ᓇᓗᓇᐃᖅᕼᐃᒪᓪᓗᒍ 

ᐊᐅᓪᓚᖅᑎᑕᐅᓇᕼᐅᐊᖅᑐᖅ ᐊᒃᕼᐊᓘᑦ ᑖᓐᓇ 

ᒥᑉᕕᒻᒧᑦ ᐊᑐᒐᐅᓂᐊᖅᑐᖅ, ᑖᒻᓇ ᒥᑦᑕᕐᕕᒃ 

ᑎᒻᒥᓲᒧᑦ ᐊᑐᒐᐅᑎᓪᓗᒍ ᐃᕇᓐᓇᖅᑐᒧᑦ 

ᐃᕼᐅᒪᓐᓇᕆᐊᖃᕐᒪᑦ.  

 

ᒥᓂᔅᑕᒧᑦ ᐊᐱᖅᑯᑎᖃᕐᕕᖃᕈᒪᕗᖓ 

ᑐᖅᑯᕐᕕᒃᕼᐊᒥᑦ ᒥᑦᑕᕐᕕᓕᕆᔩᑦ ᑖᒃᑯᐊ ᕼᐊᓇᔪᑦ 

ᐊᑐᖅᑕᐃᑕ, ᓄᓇᒃᑰᕈᑎᑦ ᐊᖏᔪᑦ ᑐᖅᑯᕐᕕᒃᕼᐋᓂᒃ 

ᖃᓄᖅ ᐃᕼᐅᒪᖃᕈᓐᓇᕆᐊᒃᕼᐃᑕ. ᖃᑯᒍ 

ᐃᕼᐅᒪᓕᐅᕈᔾᔭᐅᕙᓪᓕᐊᔪᓐᓇᕆᐊᒃᕼᐃᑕ 

ᑐᑭᕼᐃᔪᒪᓪᓗᖓ ᐊᐱᖅᑯᑎᖃᕐᕕᖃᖅᑯᖓ? 

ᐃᒃᕼᐃᕙᐅᑕᓖᒃ ᑐᑭᕼᐃ`ᓇᕐᓂᕈᒪ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓐᓇ ᐅᖃᕈᓐᓇᖅᑐᖓ ᐅᒡᒍᐊᓇᖅᑐᖅ 

ᑖᓐᓇ ᑐᐊᕕᖅᑑᒍᑎᒋᓐᖏᓇᑦᑎᒍ ᑕᐃᒃᑯᐊ 

ᐱᒻᒪᕆᐅᔪᐃᑦ ᓲᖃᐃ ᐊᒃᑐᐃᖃᑦᑕᖅᑐᐃᑦ 

ᐊᐅᓚᑦᓯᐊᕋᓗᐊᕐᒪᖔᑕ, 

ᐊᑦᑕᓇᖅᑐᒦᓐᖏᒃᑲᓗᐊᕐᒪᖔᑕ ᐱᔭᕇᖅᓯᒪᓕᖅᑲᑕ 

ᑭᓯᐊᓂᖃᐃ ᑖᒃᑯᐊ ᓄᓇᓯᐅᑎᓄᑦ 

ᐊᑐᖅᑕᐅᕙᑦᑐᐃᑦ, ᐃᒡᓘᕙᑦᑐᐃᑦ ᒫᓐᓇ 

ᑐᐊᕕᖅᑐᓄᑦ ᑲᒪᒋᓐᖏᑕᕗᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᒥᓂᔅᑕ 

ᑭᐅᔾᔪᑎᒋᔮ ᑐᑭᕼᐃᓐᓇᑦᓯᐊᖅᑐᖅ. ᖃᑯᒍᓕ 

ᑐᑭᕼᐃᑦᓯᐊᕈᒪᓪᓗᖓ ᖃᑯᒍᓕᑭᐊᖅ 

ᐃᕼᐅᒪᒋᔭᐅᔪᓐᓇᕋᔭᖅᐸ ᑖᑉᑯᐊ 

ᑐᖅᑯᕐᕕᖃᓐᖏᑦᑐᑦ? ᐅᑭᐅᖅ ᐃᕼᐅᒪᒋᔭᐅᓚᐃᑦᑐᖅ 

ᓇᓗᓇᓐᖏᑦᑐᖅ ᑕᕝᕘᓇ ᐅᖃᐅᕼᐃᕆᔮ ᑐᑭᕼᐃᔭᕋ, 

ᕼᐃᕗᓂᒃᕼᐊᒥ ᐃᕼᐅᒪᒋᓪᓗᒍ ᖃᑯᒍᓕᑭᐊᖅ 

ᐃᕼᐅᒪᒋᔭᐅᓕᕈᓐᓇᕋᔭᖅᐸᑦ ᐊᐱᖅᑯᑎᒋᕙᕋ? 

ᑐᑭᕼᐃᓐᓇᕐᓂᕈᒪ ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᓄᓇᓯᐅᑎᒃᑯᕖᑦ 

ᐊᕐᕌᒍᑕᒫᑦ ᐱᖃᓯᐅᑎᓇᓱᖃᑦᑕᖅᑕᕗᑦ 

ᐊᕐᕌᒎᓂᐊᖅᑐᒥᑦ ᐆᑦᑐᒃᑲᓐᓂᕐᓂᐊᖅ, ᐃᑉᐸᔅᓴᖅ 

ᐅᖃᐅᓯᕆᖅᑰᓚᐅᕐᒥᔭᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐅᕗᖓ 

ᐊᕼᐊᓅᓐᖓᐅᓗᖓᑉᑕᐅᖅ ᐊᐅᓪᓚᖅᕼᐃᒥᓪᓕ 

ᐊᐱᖅᑯᑎᖃᕐᓂᐊᕋᒪ. ᕼᐃᑯᑐᖃᐃᑦ. ᐅᒥᐊᕐᔪᐊᖅ 

ᑎᑭᓐᓇᖅᕼᐃᓕᕌᖓᑦ ᑕᐃᑲ ᐊᕐᕕᓕᕐᔪᐊᕐᒥ 

ᕼᐃᑯᑐᖃᐃᑦ ᐃᕼᐋᓕᖃᑦᑕᕐᒪᑕ, 

ᓄᖑᑉᐸᓪᓕᐊᖏᓐᓇᒥᑦ ᐃᕼᐋᓕᖅᐸᑉᐳᑦ, 

ᐊᐅᔭᑕᒫᖑᓐᖏᑦᑑᒐᓗᐊᖅ ᐊᐅᔭᖅ ᐱᓐᖑᕌᖓᑦ 

ᑕᕝᕙᓂ ᑰᒑᕐᔫᑉ ᐹᖓᓂ 

ᐃᕼᐅᓪᓕᐅᕈᑕᐅᓕᖃᑦᑕᕐᒪᑕ ᓂᐅᕋᐃᔪᓄᑦ 

ᐅᒥᐊᕐᔪᐊᕐᓄᑦ.  

 

ᑖᒻᓇ ᐃᕼᐅᒪᒋᔭᐅᒻᒪᑦ ᕼᐋᒻᓚᒃᑯᓐᓂᑦ 

ᐃᖢᐊᕐᓂᖅᕼᐊᓂᒃ ᕼᐋᒻᓚᒃᑯᓐᓂᑦ ᐃᓗᐊᕐᓂᖅᕼᐊᒥᑦ, 

ᐅᒥᐊᕐᔫᑦ ᑎᑭᑦᑐᓐᓇᖅᑖᓂᒃ ᓂᐅᕋᐃᕕᒃᓴᒥᒃ 

ᐊᑭᑐᔪᒥᒃ ᐃᕼᐅᒪᖃᓐᖏᑦᑐᑦ ᕼᐋᒻᓚᒃᑯᑦ ᐅᑭᐅᑦ 

ᖃᑉᓯᑦ ᕼᐊᓇᐅᒑᑖᖅᑐᓪᓗᐊᖅᑐᒥᑦ. ᖃᓄᕐᓕᑭᐊᖅ 

ᑖᒻᓇ ᑕᐅᑐᖅᑰᖅᑕᐅᓇᔭᖅᐸ, ᒥᓂᔅᑖ 

ᐱᓕᕆᕝᕕᒋᔭᐃᓂᑦ? ᑐᑭᕼᐃᔪᒪᓪᓗᖓ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᑦᑎᐊᕈᒪ, ᐊᕐᕌᒍᑕᒫᑦ 

ᑎᑭᑕᐅᒐᐃᒻᒪᑕ ᐅᒥᐊᕐᔪᐊᓄᑦ 

ᐅᓯᓕᖅᓱᐃᓂᕋᖅᑕᐅᕙᑦᑐᖅ ᑕᐃᒫᒃ ᐊᐱᖅᓱᖅᑲᑦ, 

ᕿᒥᕐᕈᐊᕐᓂᐊᖅᑲᕗᑦ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ,, ᑐᑭᓯᒐᒪ 

ᒥᓂᔅᑕ ᖁᔭᒋᕙᕋ. ᑐᑭᓯᑦᑎᐊᒻᒪᕆᒍᒪᓪᓗᖓ 

ᐊᐱᕆᓂᐊᖅᐳᖓ, ᖃᑲᒍ ᕿᒥᕐᕈᐊᖅᑕᐅᓂᐊᖅᐸ,  

ᖃᓂᑦᑐᒃᑯᑦ ᐊᓪᕌᒍ ᐅᕝᕙᓘᓐᓃᑦ 

ᐅᑭᐅᕐᓗᖑᓂᐊᖅᑎᓪᓗᒍ? ᖁᔭᓐᓇᒦᒃ, 

ᐃᒃᕼᐃᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᒫᖓᐃ ᐅᖃᕈᓐᓇᖅᑐᖓ, ᒪᑯᐊ 

ᐊᐱᖅᓲᑎᕗᑦ ᐊᒥᓲᓲᖑᒻᒪᑕ ᐊᕐᕌᒍᑕᒫᑦ. 

ᑲᑎᒪᔨᕋᓛᖃᕐᒥᒻᒪᑦᑕᐅᖅ ᕿᒥᕐᕈᐊᓲᓂᒃ. 

ᐃᓛᓐᓂᒃᑯᑦ, ᐃᒫᒃ ᐅᖃᕈᓐᓇᖅᑐᖓ (ᑐᓵᔨᑎᒍᑦ) 

ᐊᑐᓂᑦ ᐊᕐᕌᒍᑕᒫᑦ ᐃᓛᓐᓂᒃᑯᑦ ᐱᓕᕆᕕᕗᑦ 25-

ᖑᔪᓂᑦ ᐊᑭᑐᔪᖅᑐᕈᑎᒃᓴᓂᒃ ᐊᖏᖅᑕᐅᓲᖑᒻᒪᑕ 

ᐃᓚᐃᓐᓇᑯᓗᖏᑦ. ᐃᓕᓴᖅᓯᖃᑦᑕᖅᑐᒍᑦ 

ᓄᓇᓕᓐᓂᑦ ᑭᓐᖒᒪᔭᐅᔪᓂᑦ, ᑭᓯᐊᓂ 

ᑲᑎᒪᔨᕋᓛᑎᒍᑦ ᑕᐃᑰᓇ ᐊᖅᑯᓵᖃᑦᑕᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ, ᐱᔭᕇᖅᐲᑦ?  

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐄ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓅᑉᐸᓪᓕᐊᓗᑕ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖ  

ᐊᐱᕆᔪᒪᓪᓗᒍ, ᐅᓇ ᐅᖃᓕᒫᖅᓯᒪᒐᒃᑯ ᓄᓇᕗᑦ 

ᑎᖕᒥᓲᖃᕐᕕᓐᓄᑦ 20-ᓄᑦ ᐅᑭᐅᓄᑦ ᐱᔭᕆᐊᖃᖅᑐᑦ, 

ᑐᕌᕐᕕᖃᖅᑐᑦ 2014-2034-ᒧᑦ ᑎᑭᓪᓗᒍ. ᐅᓇᓕ 

ᐊᐱᖅᑯᑎᒋᓪᓗᒍ ᑖᒃᑯᐊᒎᖅ ᓄᑖᑦ ᒥᑦᑕᕐᕕᒻᒥᑦ 

ᐅᑕᖅᑭᕝᕕᒃᓴᐅᓂᐊᖅᑐᑦ ᓄᓇᓖᑦ ᐅᑯᐊᖑᒻᒪᑕ; 

ᑎᑭᕋᕐᔪᐊᖅ, ᐃᒡᓗᓕᒑᕐᔪᒃ, ᓇᐅᔮᑦ ᐊᒻᒪᓗ 

ᑕᓗᕐᔪᐊᖅ. ᑖᓐᓇᒎᖅ ᑭᒻᒥᕈᕐᒦᑦᑐᖅ ATCO 

trailerer-ᓗᓂ, ᑭᓯᐊᓂᓕ ᐅᓇ ᐊᐱᖅᑯᑎᒋᔭᕋ; 

ᐃᒡᓗᓕᒑᕐᔪᖕᒥᑦ ᐅᑕᖅᑭᕝᕕᒃᓴᖅ ᑐᑦᑕᕐᕕᒻᒥ 

ᓇᒦᓕᖅᐸ, ᖃᓄᖅ ᐃᖅᑲᖅᓴᐅᑕᐅᓯᒪᕙ? 

ᖃᐅᔨᔪᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑭᐅᒍᓐᓇᖅᑐᖓ ᐃᒫᒃ, ᒫᓐᓇ 

(ᑐᓵᔨᑎᒍᑦ) ᒫᓐᓇ ᓯᕗᕐᖓᒍᑦ ᐸᕐᓇᐅᑦ 

ᐱᕙᒌᔭᖅᑕᐅᓕᖅᑐᖅ ᑕᐃᒃᑯᓄᖓ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ. ᑖᒃᑯᐊ ᑎᑎᕋᐃᑦ 

ᐊᑐᐃᓐᓇᕈᖅᑕᐅᑐᐃᓐᓇᕆᐊᖃᖅᑐᑦ ᑕᐃᒃᑯᓂᖓ 

ᓄᓇᕗᑦ ᒐᕙᒪᒃᑯᖏᑕ ᐊᑭᑐᔪᖅᑐᕈᑎᔅᓴᖏᓐᓄᑦ. 

ᑮᓇᐅᔭᐃᑦ ᑐᒃᓯᕋᐅᑎᓕᐊᕆᔭᐅᓯᒪᓕᖅᑐᑦ ᑲᓇᑕᒥ 

ᑮᓇᐅᔭᖅᑖᕈᑎᐅᓇᓱᖃᑦᑕᖅᑐᓂᒃ ᒐᕙᒪᑐᖃᒃᑯᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᐅᑕᖅᑭᕝᕕᒃᓴᐃᑦ ᑎᑭᕋᕐᔪᐊᕐᒥ, ᐃᓪᓗᓕᒑᕐᔪᒻᒥ 

ᐊᒻᒪᓗ ᓇᐅᔮᓂᑦ ᐊᑐᕐᓂᐊᕐᒪᑕ ᒫᓐᓇ 

ᐊᑐᖅᑕᐅᓕᖅᑐᒥᑦ ᑕᓗᕐᔪᐊᕐᒥᑦ. ᑕᐃᒪᓕ 

ᐃᓂᓪᓚᑦᑎᖅᑕᐅᓐᓂᖅᐸᑦ ᐃᖅᑲᖅᓴᐅᑎᒋᓯᒪᔭᖓ 

ᖃᑲᒍᑭᐊᖅ ᐅᑕᖅᑭᕝᕕᒃᓴᕐᒥᑦ ᐃᓪᓗᓕᒑᕐᔪᒻᒥᐅᑕᐃᑦ 

ᓂᕆᐅᒐᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᔪᓐᓇᖅᑕᖓ ᑖᔅᓱᒪ ᑐᖏᓕᕐᒪ, 

ᐃᑲᔪᖅᑎᖓᑕ ᒥᔅᑕ ᕼᐋᑭᓐᔅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐸᕐᓇᐃᖃᑦᑕᓂᐊᖅᑐᑦ ᓯᕗᕐᖓᒍᑦ 

ᓇᒧᓐᖓᐅᓂᐊᕐᒪᖔᑕ ᑎᑎᕋᐅᔭᖅᑕᐅᓚᐅᕐᓗᑎᑦ 

ᐊᖏᖅᑕᐅᑉᐸᑕ ᓇᑉᐸᖅᑎᕆᓪᓗᑎᐅᒐᔭᖅᑐᖅ 

ᐊᕐᕌᒍᑉᐸᑦ 2020-ᒥ ᐊᕐᕌᒍᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ ᑭᐅᑦᑎᐊᕋᔅᓯ. ᑖᓐᓇᓕ ᑲᖏᖅᓯᓂᕐᒥ 

ᒥᑦᑕᕐᕕᑉᐳᑦ ᐅᑕᖅᑭᕕᑉᐳᑦ ᒥᑭᓗᐊᖃᑦᑕᓕᕐᒪᑦ. 

ᑕᐃᓐᓇ ᐅᔭᕋᑦᑕᕆᐊᖅ ᐱᔾᔪᑕᐅᓪᓗᓂ ᐊᒻᒪ 

ᖃᒪᓂᑦᑐᐊᖅ ᐅᔭᕋᒃᑕᕆᐊᖓ. ᑕᐃᑯᖓ ᒥᖃᑦᑕᕐᒪᑕ 

ᐊᒥᓱᐃᑦ. ᑎᒻᒥᓲᑦ ᐃᓛᓐᓂᒃᑯᑦ 15-ᓂᖃᐃ ᑎᒻᒥᓲᓂᒃ 

ᐅᑉᓗ ᐊᑕᐅᓯᖅ ᐊᒻᒪ ᖁᓛᒍᓕᓐᓂᒃ ᐱᖃᖃᑦᑕᕋᑦᑕ.  

 

ᑖᓐᓇᓕ ᐊᐱᖅᑯᑎᒋᔪᒪᔭᕋ, ᑲᖏᖅᓯᓂᖅ 

ᐅᖃᓕᒫᖅᓱᒍ ᐅᕙᓂ ᕿᒥᕐᕈᐊᖅᑕᐅᓇᔭᕐᒪᖔᖅ 

ᐅᓇ ᐃᓄᑦᑎᑐᑦ Upgrades ᓇᓗᕐᓚᒃᑲᒃᑯ, 

ᐊᖏᓪᓕᒋᐊᖅᑕᐅᓗᓂ ᓄᑖᓐᖑᖅᑎᑕᐅᓗᓂ. ᖃᑯᒍ 

ᑲᖏᖅᓯᓂᖅ ᐅᕝᕙᓘᕝᕙ ᐃᖅᑲᖅᓴᐅᑕᐅᓯᒪᕙ 

ᐅᑉᓗᒥᒧ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᓇᓗᓇᓐᖏ ᖃᐅᔨᒪᔭᖅ 

ᐃᓕᓴᕆᔭᐅᓯᒪᔪᖅ. ᑭᓯᐊᓂ 

ᖃᐅᔨᓴᖅᑕᐅᒋᐊᖃᕋᔭᕐᒥᔪᖅ ᑖᓐᓇ 

ᖃᐅᔨᓴᕈᒪᔭᑦᑎᓐᓂ ᐳᖅᑐᔫᓂᖅᐹᖑᖃᑕᖅ 

ᑲᖏᖅᓯᓂᖅ ᖃᖓᑕᓲᕐᕕᖓ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᐃᓂᖅᐸᑦ ᑲᖏᖅᓯᓂᕐᒥᐅᑦ 

ᐱᕈᖅᐸᓪᓕᐊᔪᒻᒪᕆᐋᓗᒻᒪᑦ ᐅᑭᐅᓂᒃ 

ᕿᒥᕐᕈᐊᕈᒪᓐᖏᒃᑲᓗᐊᖅᓱᖓ ᑭᓯᐊᓂ 

ᓄᑖᓐᖑᖅᑎᑕᐅᕙᓪᓕᐊᓂᕆᓇᔭᖅᑕᖓᑦ. ᒫᓐᓇ 

ᐅᑉᓗᒥ 2018 ᑭᖑᕙᖅᓯᒫᓂᓕᕐᒪᑦ, ᐃᒃᓯᕙᐅᑖᖅ. 

ᑕᐃᒪᓕᑭᐊᖅ ᖃᑯᒍ ᐅᑭᐅᖑᓂᐊᖅᑐᒥ 

ᑲᖏᖅᓯᓂᕐᒥᐅᑕᐃᑦ ᐅᑕᖅᑭᕝᕕᖓ 

ᐋᖅᑭᒋᐊᖅᑕᐅᓇᔭᖅᐸ? ᐊᖑᒻᒪᑎᔾᔫᒥᖁᓪᓗᒍ 

ᑕᒪᒃᑯᓂᖓ ᐱᕈᖅᐸᓪᓕᐊᓂᕋᔭᕐᒥᓐᓂᒃ ᑎᒻᒥᓲᕐᓄᑦ 

ᑐᕌᕐᓗᒍ ᐅᑕᖅᑭᕕᒃ. ᖃᑯᒍ ᓂᕆᐅᒐᔭᖅᐱᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᑖᓐᓇ 

ᑭᖑᓪᓕᖅᐹᕆᔭᕋ ᐊᐱᖅᑯᑎᒋᔭᒃᑲᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᓕᖅᑐᖅ) ᐃᒃᓯᕙᐅᑖᖅ, 

ᖃᓄᐃᒃᓴᖏᒃᕕᑦ ᑖᓐᓇ ᑭᐅᖁᓪᓗᒍ ᐃᑲᔪᖅᑎᒐ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᔾᔨᕈᓱᒃᑐᒍᑦ ᑲᖏᖅᖠᓂᖅ ᑖᓐᓇ 

ᐸᒻᒥᐅᓂᖅᐹᖑᒻᒪᑦ ᒥᑦᑕᕐᕕᖓ ᐅᑕᖅᑭᕕᒃ. ᒫᓐᓇ 

ᐱᓕᕆᔭᕆᐊᖃᕋᑦᑎᒍ ᕿᒥᕐᕈᓇᖅᑳᕆᐊᖃᖅᖢᑎᒍ. 

ᑖᒃᑯᐊ ᐊᕐᕌᒍᒋᔭᑦᑎᓐᓂ ᕿᒥᕐᕈᓇᖅᑳᓂᐊᖅᑕᕗᑦ 

ᐅᕙᑦᑎᓐᓂ ᐱᔭᕇᕈᑦᑎᒍ ᖃᐅᔨᓴᕇᕈᑦᑎᒍ 

ᕿᒥᕐᕈᓇᒌᕈᑦᑎᒍ ᑐᓂᓂᐊᖅᑕᕗᑦ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᑦ  

ᐱᓕᕆᕕᖓᓐᓄᑦ ᐸᕐᓇᑦᑕᐅᓂᐊᕐᒪᑦ ᓯᕗᕐᖓᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᓐᓄᐊᑲᐅᑎᒋᓂᐊᖅᐳᖓ. ᓇᓕᐊ ᓄᓇᕗᒻᒥ 

ᒥᑦᑕᕐᕕᒃ ᑲᓇᑕᒥ ᓅᒃᑕᐅᓯᕆᔨᒃᑯᓐᓄᑦ ᐊᑦᑕᕐᓈᕿᕙᑦ 

ᓯᖁᒥᑦᑎᓯᒪᕙᑦ ᑕᐃᒃᑯᐊ ᒐᕙᒪᑐᖃᒃᑯᑦ 

ᐱᖁᔭᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᒃᐸᔅᓴᖅ ᐅᖃᓕᒫᓚᐅᖅᑐᖓ 

ᐅᖃᐅᓯᖃᖅᖢᖓ ᐊᕐᕕᐊᒥ 

ᖄᒡᒍᓯᖅᑕᐅᓂᕆᔭᖓᓂᒃ ᑎᑎᕋᖅᓯᒪᔪᓂᒃ 

ᐊᑎᖏᓐᓂᒃ ᐃᓗᐊᓐᖏᑦᑐᓂᒃ ᐅᖃᐅᑎᓂᐊᖅᐸᒃᑲ 

ᓄᓇᓖᑦ: ᐊᕐᕕᐊᑦ, ᖃᒪᓂᑦᑐᐊᖅ, ᐃᒡᓗᓕᒑᕐᔪᒃ, 

ᓴᓪᓕᖅ, ᐅᖅᓱᖅᑑᖅ, ᑰᒑᕐᔪᒃ, ᓇᐅᔮᑦ, ᑲᖏᖅᖠᓂᖅ, 

ᑕᓗᕐᔪᐊᖅ ᐊᒻᒪᓗ ᑎᑭᕋᕐᔪᐊᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᕗᖓ ᐅᓪᓗᕐᒥ ᑐᒡᓕᕆᓕᕐᒪᒍ ᑖᒃᑯᐊ 

ᐊᐱᖅᑯᑎᑦ ᑕᒪᒃᑯᐊ ᐃᒃᐸᔅᓴᖅ 

ᐊᐱᖅᑯᑕᐅᔭᕇᓚᐅᕐᒪᑕ. ᑖᒃᑯᓄᖓᑦᑕᐃᓐᓇᖅ 

ᐊᐱᕆᑦᑕᐃᓕᒪᓂᐊᖅᐳᓯ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᖅᑲᐃᑎᑦᑎᒐᕕᑦ.  

 

ᕿᒥᕐᕈᓇᒃᖢᒍ ᐊᑦᑕᕐᓈᕿᔪᓂᒃ ᐱᖁᔭᕐᓂᑦ 

ᓯᖁᒥᑦᑎᔪᑦ ᐱᓕᕆᕖᑦ ᑕᐃᓐᓇ ᐱᓕᕆᕕᔅᓯᓐᓄᑦ $1 

ᒥᓕᐊᓐ ᐱᔭᐅᔪᒪᔪᑦ ᓈᒻᒪᓚᐅᖅᐹ? ᐊᑦᑕᕐᓇᖅᑐᓄᑦ 

ᒪᓕᒐᕐᒥᒃ ᓯᖁᒥᑦᑎᓂᖏᓐᓄᑦ 

ᐊᖑᒻᒪᑎᓕᕈᓐᓇᕐᓂᐊᕐᒪᑕ ᒪᓕᒐᖏᓐᓂᒃ 

ᖃᖑᑕᔫᒃᑯᑦ ᑭᓯᐊᓂ ᓄᑦᑕᕈᓐᓇᕋᑦᑕ ᓄᓇᑦᑎᓐᓄᑦ 

ᓄᓇᓕᓐᓄᑦ ᐊᓯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᒥᔅᑕ ᕼᐋᑭᓐᔅ ᑭᐅᓂᐊᖅᑕᖓ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐅᒃᐱᕈᓱᒃᑐᒍᑦ ᑖᓐᓇ $1 ᒥᓕᐊᓐ ᓈᒻᒪᒐᓱᒋᓪᓗᑎᒍ 

ᐊᑭᓖᑎᑦᑎᔪᓐᓇᕐᓂᐊᕋᓱᒋᔭᕗᑦ ᑖᒃᑯᓄᖓ 

ᓯᕗᓪᓕᐅᔾᔭᐅᔪᓂᒃ ᐋᖅᑭᒃᓱᐃᓂᐊᖅᑐᒍᑦ 

ᐃᖅᑲᓇᐃᔭᕈᓐᓇᖏᓐᓇᑦᑎᒍ ᑕᐃᒃᑯᓇᓐᖓ 

ᓇᓗᓇᐃᖅᓯᕕᒋᒃᑲᓐᓂᕋᔭᖅᑐᒍ 

ᐃᖅᑲᓇᐃᖅᑕᐅᓂᖏᑉᐸᑦ ᖃᖓᒃᑯᑦ 

ᐃᖅᑲᓇᐃᔭᖅᑕᐅᔪᓐᓇᕋᔭᕐᒪᖔᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᒪᓕᒃᓯᒪᓂᐊᖅᑐᖅ ᑭᒡᒍᓯᐅᔪᒧᑦ. ᑲᓇᑕᒥ 

ᓄᑦᑕᐅᓯᕆᔨᒃᑯᑦ ᐱᖁᔭᕐᔪᐊᖏᑦ ᐅᖃᐅᓯᖃᕐᒪᑕ 

ᑕᐃᒃᑯᓂᖓ ᑕᒻᒪᕇᒃᑯᑎᐅᖃᑦᑕᖅᑐᓄᑦ 

ᒥᑉᐸᓪᓕᐊᓕᖅᑎᓪᓗᒋᑦ ᖃᖓᑕᓲᑦ 

ᐊᑐᖅᑕᐅᕙᑦᑐᓄᑦ. ᑕᒻᒪᕇᒃᑯᑎᑖᕐᓂᐊᖅᑐᓂᒃ 

ᓯᕗᓪᓕᐅᔾᔨᒪᕕᓰ? ᒥᑉᐸᓪᓕᐊᑎᓪᓗᒋᑦ 

ᐊᑐᖅᑕᐅᓂᐊᖅᑐᓂᒃ ᓄᑦᑕᐅᓯᕆᔨᒃᑯᓐᓂᒃ ᑲᓇᑕᒥ 

NAV CANADA-ᑯᓐᓂᓘᓐᓃᑦ ᓯᕗᓪᓕᐅᔾᔭᐅᔪᓂᒃ 

ᐱᓯᒪᕕᓯᐅᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᐅᑎᐊᐱᒃ.  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. NAV CANADA-ᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᓯᑦ ᓄᓇᓖᑦ ᓇᓗᓇᐃᖅᑕᐅᓯᒪᕙᑦ ᐊᒻᒪ ᖃᑦᓯᑦ 

ᓄᓇᓖᑦ ᓯᕗᓪᓕᐅᔾᔭᐅᓯᒪᕙᑦ? ᐱᓯᒪᒍᑦᓯᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᑎᒎᕈᓐᓃᖅᑐᖅ) 

ᐊᐱᖅᓲᑎᖓ ᐊᒥᓱᐊᓗᐃᑦ. ᐃᒃᐱᐊᕐᔪᒃ, ᐊᕐᕕᐊᑦ, 

ᖃᒪᓂᑦᑐᐊᖅ, ᐃᖃᓗᒃᑑᑦᑎᐊᖅ, ᑭᓐᖓᐃᑦ, 

ᑲᖏᕐᓘᒑᐱᒃ, ᓴᓪᓖᑦ, ᐅᖅᓱᖅᑑᖅ, ᓴᓂᕋᔭᒃ, ᑭᒻᒥᕈᑦ, 

ᑯᒑᕐᔪᒃ, ᖁᒡᓗᖅᑐᖅ, ᓇᐅᔮᑦ, ᐸᓐᓂᖅᑑᖅ, 

ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, ᑲᖏᖅᖠᓂᖅ, 

ᓴᓂᑭᓗᐊᖅ ᐊᒻᒪ ᑕᓗᕐᔪᐊᖅ. ᐃᒃᓯᕙᐅᑖᖅ, 

ᐃᑲᔪᖅᑎᖓ ᑐᖏᓕᕐᒪ ᑭᐅᓂᐊᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑕᐃᕋᑖᖅᑕᕗᑦ ᒥᑦᑕᖅᑐᖅᐸᓪᓕᐊᔪᓄᑦ 

ᐊᑐᖅᑕᐅᖃᑦᑕᖅᑐᑦ ᑕᒻᒪᕇᒃᑯᑎᑦ ᐃᓚᖏᑦ 

ᑕᐃᒪᓐᓇ ᑕᒻᒪᕇᒃᑯᖃᓐᖏ ᑕᒻᒪᕇᒃᑯᑎᑦ 

ᑎᑎᕋᐅᔭᖅᓯᒪᔭᖏᓐᓂᒃ ᐱᑕᖃᓐᖏᒻᒪᑕ ᓴᓪᓕᕐᓂ, 

ᓇᐅᔮᓪᓗ ᐱᖃᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖃᒪᓂᑦᑐᐊᕐᒥ ᐃᒥᖅᑕᕐᕕᖓ ᕿᒥᕐᕈᓇᒃᖢᒍ 

ᑕᑯᓪᓗᒍᐃᓛᒃ ᓄᑦᑕᐅᓯᕆᔨᒃᑯᓐᓄᑦ ᑲᓇᑕᒥ NAV 

CANADA-ᑯᓐᓂᓗ ᐱᖁᑎᒋᔭᖏᑦ ᑕᐃᑲᓂ 

ᓇᐸᔪᖅᑕᖃᕐᖓᑦ ᐊᐅᓪᓚᓕᕌᖓᑕ ᖃᖅᑲᐅᑉ 

ᖄᖓᓃᒻᒪᑦ ᑕᒪᐅᓇ ᒥᑦᑕᕐᕕᒻᒥ ᖃᖅᑲᐅᑉ 

ᖄᖓᓃᕌᔾᔪᒃᑲᓗᐊᖅᖢᓂ ᐊᑦᑕᕐᓇᖅᑑᔮᕐᒪᑦ 

ᑐᓗᖅᑕᐅᑐᐃᓐᓇᕆᐊᖃᖅᑑᔮᖅᑯᔨᒻᒪᑦ.  

 

ᐊᐱᖅᑯᑎᒐᓕ ᖃᒪᓂᑦᑐᐊᖅ ᑎᑎᕋᖃᓯᐅᔾᔭᐅᓯᒪᑉᐸᑦ 

ᐊᑦᑕᒻᒪᕇᒃᑯᑎᑖᕐᓂᐊᕐᓂᖓᓂᒃ 

ᒥᑉᐸᓪᓕᐊᓕᖅᑎᓪᓗᒍ ᖃᖓᑕᓲᖅ ᑖᓐᓇ VOR NAV 

CANADA-ᑯᓪᓗ ᓄᑦᑕᐅᓯᕆᔨᒃᑯᓪᓗ ᑲᓇᑕᒥ 

ᐱᓕᕆᕕᖓᑦᑕ ᐃᓪᓗᖁᑎᖓᑦ ᑖᓐᓇ ᑐᓗᖅ 

ᐊᕐᕕᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᖃᓄᐃᑦᓴᖏᒃᑯᕕᑦ ᒥᔅᑕ 

ᕼᐋᑲᓐᔅ ᑭᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑐᓗᖅ ᐊᕝᕕᐊᖏᑦᑐᖅ. ᑕᐃᓐᓇ ᖃᖅᑲᖅ 

ᑕᐃᓐᓇ ᐊᕝᕕᐊᖅᑐᑐᐊᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᕼᐋᑭᓐᔅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᖃᒪᓂᑦᑐᐊᕐᒥ ᑕᐃᓐᓇ ᐃᓚᖓ 

ᐲᔭᖅᑕᐅᔭᕆᐊᖃᖅᐸ ᖃᖅᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ 

ᒥᑭᓐᖑᐊᖅ. ᐊᐱᖅᑯᑎᑦ ᐊᑐᕈᒪᖅᑐᓂᒃ 

ᒪᓕᒍᓐᓃᕐᒪᑦ. ᑭᓯᐊᓂ  

ᐊᐱᕆᔪᓐᓇᖅᑎᓐᓂᐊᖅᐸᒋᑦ, ᒥᔅ ᓯᐅᑎᐊᐲᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᒍ ᑖᓐᓇ 

ᐃᑲᔪᖅᑎᖓ ᑐᖏᓕᕐᒪ ᒥᔅᑕ ᕼᐋᑭᓐᔅ 

ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖄᖅᑎᑕᐅᑐᐃᓐᓇᕐᓗᓂ 

ᓱᕋᐃᔭᖅᑕᐅᒍᓐᓇᕋᔭᖅᐸᓚᐃᓐᖏᑦᑐᖅ ᑕᐃᓐᓇ 

ᓇᐸᕈᑕᖅ ᓱᕋᖃᓯᐅᑎᒐᔭᕐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᕐᓗᑕ, ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᔅᓴᖃᖅᑐᖓ, ᓯᕗᓪᓕᖅ 

ᐱᔾᔪᑎᖃᖅᑐᖅ ᒫᓂᑑᕙᒥ ᓄᓇᕗᑦᒧ 

ᐊᖅᑯᑎᓕᐅᕐᓂᐅᒍᒪᔪᒥ. ᒥᓂᔅᑕ  

ᐅᖃᐅᓯᖃᕈᓐᓇᖅᑳ ᒫᓐᓇᓕᓴᐅᓂᖅᐹᓂ ᒫᓂᑑᕙᐅᑉ 

ᒐᕙᒪᒃᑯᖏᓐᓃᓐᖔᖅᑐᓂᑦ ᑐᓴᖅᓯᒪᔭᖏᓐᓂᑦ ᑖᓐᓇ 

ᐱᓪᓗᒍ, ᒐᕙᒪᒃᑯᖏᑦ ᐃᑲᔪᖅᓰᔪᕐᔫᔮᖅᑳ 

ᑐᓴᐅᒪᔪᕐᔫᔮᖅᑲᑦ ᑖᔅᓱᒥᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐊᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᑉᐸᔅᓴᖅ ᑭᐅᓚᐅᖅᑐᖓ ᑖᔅᓱᒪ 

ᒥᔅᓵᓄᑦ ᑐᓴᖅᓯᒪᓐᖏᑦᑐᓄᑦ ᐃᓄᓐᓄᑦ ᐅᕝᕙᓘᓐᓃᑦ 

ᒫᓂᑑᕙ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᒃᑲᓐᓂᓕᕆᕗᖓ, 

ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ ᐃᒫᒃ ᑲᓱᕋᓱᒃᑯᑦᑕ 

ᐊᓯᑦᑎᓐᓄᑦ ᒐᕙᒪᐅᔪᓄᑦ ᐊᖅᑯᑎᒃᑯᑦ, ᐅᑭᐅᒃᑯᑦ 

ᐊᖅᑯᑎᒃᑯᑦ, ᐅᖃᖃᑎᒋᖃᑦᑕᕆᐊᖃᖅᑐᔫᔮᕐᖓᑏ 

ᑲᑐᔾᔨᖃᑎᒌᒐᓱᓐᓂᐅᓴᔫᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑕᒪᑐᒥᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᖅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒥᔅᑕ ᕼᐋᑭᓐᔅ 

ᑭᐅᓂᐊᕐᖓᒍ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᓱᓕᔪᖅ ᑕᒪᓐᓇ. ᒫᓂᑑᕙᒃᑯᑦ 

ᐱᖃᑕᐅᒋᐊᖃᕋᔭᖅᑐᑦ 

ᐊᖅᑯᑎᓕᐅᖅᑐᖃᕐᓂᐊᓂᖅᑲᑦ ᒫᓂᑑᕙᒧᑦ. 

ᑐᑭᖃᕋᔭᓐᖏᒪᓪᓕ ᐊᖅᑯᑎᓕᐅᕋᓱᒃᑯᑦᑕ  

ᑭᓪᓕᖓᓅᑐᐃᓐᓇᕐᓗᓂ ᓄᓇᕗᑦ ᒫᓂᑑᕙᐅᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᒋᐊᓐᖓᖅᑲᐅᔭᓐᓄᑦ ᐊᐱᕆᒃᑲᓂᕐᓗᖓ. 

ᒫᓂᑑᕙᐅᑉ ᒐᕙᒪᖓ ᐃᑲᔪᖅᓰᕙ ᑖᔅᓱᒥᖓ, 

ᑐᓴᐅᒪᔭᐅᕚ, ᐅᖃᖃᑎᒋᔭᐅᖏᓐᓇᖃᑦᑕᖅᑳ ᑕᒪᓐᓇ 

ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐊᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᒥᓂᔅᑕᐅᓪᓗᖓ ᑲᑎᒪᖃᑕᐅᔪᓪᓗᖓ 

ᓯᕗᓪᓕᐹᑦᑎᐊᒥ ᒐᕙᒪᑐᖃᒃᑲᓐᓂᑦ, ᑲᓇᑕᐅᑉ 

ᐊᕕᒃᑐᖅᓯᒪᓂᖏᓐᓂᑦ ᑲᑎᒪᔪᖃᖅᑎᓪᓗᒍ, 

ᑐᓴᖅᑎᑕᐅᓚᐅᓐᖏᓐᓇᒪ. ᐅᓇᓗ ᐱᓕᕆᖃᑎᒐ 

ᐅᖃᖃᑎᒋᓪᓗᒍ 

ᐅᖃᖃᑎᐅᓗᐊᕌᓗᒃᓯᒪᓐᖏᑎᐊᖅᑐᓂᒃᑯᐊ 

ᒫᓂᑑᕙᒃᑯᑦ ᒐᕙᒪᒃᑯᖏᑦ. ᖁᔭᓐᓇᒦᒃ, ᐃᒃᓯᔭᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓕᔭᕋ ᒥᓂᔅᑕ. ᑕᒪᓐᓇᓕ ᐃᓱᒫᓗᒋᓕᖅᑲᕋ, 

ᐃᓱᒪᑐᐃᓐᓇᓚᐅᕋᓗᐊᕋᒪᓕ 

ᐃᑲᔪᖅᓰᒋᐊᖃᖅᑐᒋᓪᓗᒋᑦ. ᒥᓂᔅᑕ 

ᐅᖃᐅᔾᔨᒍᓐᓇᖅᑳ, ᒫᓂᑑᕙᐅᑉ ᒐᕙᒪᒃᑯᖏᑦ 

ᐊᑎᓕᐅᖃᑕᐅᓯᒪᕚ ᑲᓇᑕᒥ ᑕᐅᖅᓰᖃᑎᒌᓐᓂᕐᒧᑦ 

ᑐᒃᓯᕌᔅᓴᐅᔪᓂᑦ? ᐃᑲᔪᖅᓰᒐᓛᒃᓯᒪᔫᔮᖅᑳ? 

ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᖏᑦ ᐃᓄᑑᔾᔨᒐᓱᑉᐸ 

ᑕᒪᑐᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ 

ᑐᓂᒃᑲᓂᓐᖑᓱᒻᒥᒐᒃᑯ ᐊᖅᑯᑎᒋᓗᑎᑦ ᔮᓐᒧ, 

ᐱᔾᔪᑎᒋᑐᐃᓐᓇᕐᓗᒍᐃᓛᒃ 

ᑐᓴᐅᒪᔭᐃᓐᓇᕆᓚᐅᓐᖏᓇᒃᑭᑦ ᑕᒪᒃᑯᐊ 

ᐱᓕᕆᐊᖑᔪᐃᑦ.  

ᑐᒃᓯᕋᐅᑎᓕᐅᕈᔾᔭᐅᓂᕐᖓᑕ ᒥᓂᔅᑕᕈᓚᐅᖅᑎᓐᓇᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᒃᓯᕋᐅᑎᓕᐅᕋᑦᑕ ᒫᓂᑑᕙᒧᑦ ᐊᖅᑯᑎᓕᐅᕈᒪᓪᓗᑕ 

ᐅᖃᓚᐅᖅᓯᒪᔪᒍᑦ ᒫᓂᑑᕙᒃᑯᑦ 

ᑭᓯᐊᓂ ᐱᖃᑕᐅᒍᒪᑉᐸᑕ ᑲᔪᓯᒍᓐᓇᕐᓂᕋᖅᑐᑕ. 

ᐱᓕᕆᔨᖏᑦ ᐅᖄᓚᐅᑎᒃᑯᑦ 

ᐅᖃᖃᑎᒋᓯᒪᔭᕋᓗᐊᕗᑦ, ᓇᓗᓇᐃᖅᓯᓯᒪᔪᑦ 

ᑐᒃᓯᕋᐅᑎᓕᐅᔾᔮᖏᓐᓇᒥᒡᒎᖅ, ᑭᓯᐊᓂ 

ᓇᓖᕌᕋᔅᓴᓂᒃ ᕿᒥᕐᕈᔫᒐᓗᐊᒡᒎᖅ ᒫᓂᑑᕙᐅᑉ 

ᐅᐊᓐᓇᖅᐸᓯᖓᓄᑦ ᐊᖅᑯᑎᓕᐅᒃᑲᓐᓂᕆᐊᔅᓴᖅ, 

ᑲᓱᖅᑎᑎᒃᑲᓐᓂᕆᐊᔅᓴᖅ. ᒫᓐᓇᓕ ᖃᓄᖅ 

ᐃᓱᒪᖃᕐᒪᖔᑕ ᑐᓴᐅᒪᓐᖏᑦᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᒥᓇ ᑐᓴᕈᒪᓇᖅᑑᖅ. 

ᐅᖃᐅᓯᐅᒃᑲᓂᓛᓐᓂᐊᖅᑐᒋᓪᓗᒍ 

ᓂᕆᐅᒋᑐᐃᓐᓇᓐᓂᐊᓕᖅᑲᕋ.  

 

ᑕᐃᒪ ᑭᖏᖅᓯᓂᕐᒥ ᖃᖓᑕᓲᖃᖅᑎᐅᖃᑕᐅᔪᖅ 

ᐊᕝᕕᐊᒻᒥ, ᒪᒥᐊᓇᖅ ᑲᖏᖅᖠᓂᐅᑉ 

ᒥᕝᕕᖃᕝᕕᖓᓂ ᓴᓇᒍᒪᓯᒪᒻᒪᑕᒎᖅ 

ᐅᑕᖅᑭᕕᐅᒐᔭᖅᑐᒥᒃ ᐃᒡᓗᒥᒃ ᓇᒻᒥᓂᖃᖅᑎᒧᑦ 

ᑮᓇᐅᔭᖃᖅᑎᑕᐅᓗᓂ. ᐃᑉᐸᔅᓴᖅ ᒥᓂᔅᑕ ᑕᐃᒪ 

ᐅᖃᓚᐅᕐᖓᑦ ᓄᓇᒥᒃ ᐊᑐᐃᓐᓇᕈᐃᒐᔭᒻᒪᑕᒎᖅ 

ᐊᑐᖅᑐᐊᖅᑕᒐᔭᖅᑐᒥ. ᒥᓂᔅᑐᖃᐃ 

ᓯᕗᒧᐊᑦᑎᒋᐊᒃᑲᓐᓂᕈᓐᓇᖅᑲᐅᒃ? ᐃᑲᔪᖅᓯᓪᓗᓂᐅᒃ 

ᓄᓇ ᐊᑐᐃᓐᓇᕈᖅᑎᓪᓗᒍ ᐊᑭᖃᓐᖏᓪᓗᓃ 

ᐅᕝᕙᓘᓐᓃᑦ ᐊᓯᐊᒍᑦ ᐊᑐᐃᓐᓇᕈᖅᑕᐅᓗᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

ᐊᖓᔪᖅᑳ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑰᓕᖅᑐᖅ) ᑐᑭᓯᓯᒪᔭᕋᓕ, 

ᐱᓕᕆᕕᑦᑎᓐᓂ ᐊᑭᖑᑦ ᐊᑐᖅᑐᐊᑎᑦᑎᓂᒻᒧᑦ 

ᐊᑭᑭᑦᑑᑎᕕᔾᔪᐊᑯᓗᐃᑦ, 

ᐊᑭᑦᑐᕋᐅᑎᓂᐋᓗᒃᑰᖓᖏᑦᑎᐊᖅᑐᑦ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑕᐅᓯᑐᐊᒻᒥ ᐊᑎᖁᑎᖃᓕᕋᒪ ᑕᐃᓐᓇ 

ᐊᐱᖅᓱᕇᖅᑲᑦ ᐊᓯᐊᓄᑦ ᓅᒋᐊᓐᓂᐊᓕᕋᑦᑕ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᒻᒥᖃᐃ 

ᐊᑕᐅᓯᓪᓗᐊᒥᒃ ᐊᐱᖅᑯᓯᖃᑐᐃᓐᓇᓂᐊᖅᑐᖓ.  

 

ᐃᒃᓯᕙᐅᑖᖅ, ᑕᐃᒪ ᑕᕝᕗᖓ ᓴᖅᑭᑦᑎᖃᑦᑕᓐᓂᑰᒐᒪ 

ᕿᑭᖅᑕᔾᔪᐊᒥ ᑐᔅᓯᕌᖑᔪᒥᓐ. ᐃᒐᕐᕕᔅᓴᖅ ᑖᓐᓇ 

ᓴᖅᑭᓚᐅᖅᓯᒪᒐᒃᑯ ᑕᕝᕗᖓ ᐃᒡᓗᒧᑦ 

ᑎᑎᕋᐅᔭᖅᑕᐅᓯᒪᓕᖅᑎᓪᓗᒍ. ᕿᑭᖅᑕᔾᔪᐊᒥ 

ᑎᑎᕋᐅᔭᖅᓯᒪᒻᒪᑦ ᑕᐃᓐᓇ ᐊᒻᒪᓗ 

ᕿᑭᖅᑕᔾᔪᐊᒦᑎᓪᓗᒋᑦ ᓯᕗᓕᖅᑎ ᑖᓐᓇ ᐊᒻᒪᓗ 

ᒥᓂᔅᑐᑦ ᑕᑉᐹᓃᑎᓪᓗᒋᑦ ᕼᐋᒻᒪᓚᒃᑯᓐᓂᒃ 

ᑲᑎᒪᖃᑎᒋᔭᐅᓚᐅᖅᓯᒪᒻᒪᑕ. ᑖᔅᓱᒥᖓ 

ᐅᖃᐅᓯᖃᑦᑐᑎᒃ ᐱᓕᕆᐊᖑᔪᒥᒃ ᕿᑭᖅᑕᔾᔪᐊᒥ 

ᕼᐋᒻᒪᓚᒃᑯᓐᓄᑦ. ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖃ 

ᑖᑦᓱᒧᖓ ᓇᒦᓕᒻᒪᖔᑕ ᐅᓪᓗᒥᐅᔪᖅ? 

ᕿᑭᖅᑕᔾᔪᐊᒧᑦ ᑐᔅᓯᕌᖑᓯᒪᔪᒧᑦ ᑕᐃᑦᓱᒧᖓ 

ᐃᒐᕐᕕᔅᓇᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇᑦᑕᐅᖅ ᑎᑎᖅᓯᒪᔪᖅ 

(ᑐᓵᔨᒃᑰᓕᖅᑐᖅ) ᐊᑕᒎᑦ ᑲᓇᑕᒥ 

ᑕᐅᖅᓯᕋᐅᑎᓂᒻᒧᑦᑕᐅᖅ ᑐᔅᓯᕌᔅᓴᓂᒃ 

ᑎᑎᖅᑕᐅᖃᑕᐅᓯᒪᔪᖅ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑐᖃᐃ 

ᓇᓗᓇᐃᖅᓯᔪᓐᓇᖅᑲ ᖃᖓᒃᑯᑦ ᕿᑭᖅᑕᔾᔪᐊᒥᐅᑦ 

ᑐᓴᖅᑎᑕᐅᔪᓐᓇᕋᔭᒻᒪᖔᑕ ᑖᑦᓱᒧᖓ 

ᖃᓄᐃᓕᐅᖅᑕᐅᕙᓪᓕᐊᓂᖓ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᓯᐅᑎᐊᐱᒃ. 

 

ᐊᖓᔪᖅᑳ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᑉᐸᔅᓴᖅ ᐅᖃᓚᐅᖅᑐᖓ ᑖᒃᑯᐊ 

ᑐᐱᖅᓱᖅᓯᒪᔭᕗᓐ ᑭᓯᐊᓂ ᐅᑭᐊᔅᓵᖑᓕᖅᑲᑦ 

ᑐᓴᓛᖅᑐᒍᓐ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 

ᖁᔭᓐᓇᒦᒃ. ᑲᔪᓯᒋᐊᓪᓗᑕ. ᑕᕝᕙᓃᑦᑐᒍᑦ ᑲ-3, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᐃᖏᕐᕋᔪᓕᕆᔨᒃᑯᑦ ᑲᑎᑦᑐᒋᑦ ᐊᑭᑐᔪᖅᑐᕈᑏᔅᓴᑦ 

$6,468,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓅᒋᐊᓪᓗᑕ 

ᑲ-5-ᒧᓐ, ᐱᕙᓪᓕᐊᔪᓕᕆᔨᒃᑯ ᐃᖏᕐᕋᔪᓕᕆᔨᑯᓐ. 

ᐱᕙᓪᓕᐊᔪᒃᑯᖏᓐ ᐊᑭᑐᔪᖅᑐᕈᑎᔅᓴᖏᑦ ᑲᑎᑦᑐᒋᑦ 

$250,000. ᐊᖏᖅᐱᓯᐅᒃ? ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᒻᒥᒃ ᐊᐱᖅᑯᑎᔅᓴᖃᖅᑐᖓ ᑖᓐᓇ ᐱᓪᓗᒍ 

ᐱᕙᓪᓕᐊᔪᓕᕆᔨᒃᑯᓐᓄ. ᖃᐅᔨᒪᔪᖓ 

ᓄᓇᒥᐅᑕᖁᑎᓕᕕᔾᔪᐋᕌᓗᒐᑦᑕ ᑕᐃᒪ ᑕᖅᑲᒃᑯᐊ 

ᑭᒃᑯᑐᐃᓐᓇᐃᑦ ᐊᖑᓇᓱᖃᑦᑕᖅᑐᐃᑦ. 

ᖃᒪᓂᑦᑐᐊᒻᒥᐅᓐ ᕿᒥᕐᕈᓯᒪᒻᒪᑕ ᓴᓇᓂᒻᒥᒃ 

ᓂᕿᓕᕆᕕᔅᓴᒥ, ᐊᖏᔪᐋᓘᖏᒃᑲᓗᐊᓪᓗᒍ, ᒥᑭᓗᓂ 

ᐱᒋᐊᖅᑎᑕᐅᓗᓂ. ᐱᓕᕆᕕᓰ ᐱᕙᓪᓕᐊᔪᓕᕆᔨᒃᑯᓯ 

ᑐᔅᓯᕋᐅᑎᓕᐅᕐᕕᐅᓚᐅᖅᓯᒪᕕᓯ ᓴᓇᒍᒪᔪᓄᑦ 

ᖃᒪᓂᑦᑐᐊᕐᒥ ᓂᕿᓂᒃ ᐊᒡᒍᐃᕕᐅᒐᔭᖅᑐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᒃᓯᕙᐅᑖᖅ. ᐋᒡᒐ ᑐᓴᓚᐅᖅᓯᒪᓐᖏᑦᑐᒍᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑉᐳᒍᑦ ᐱᕙᓪᓕᐊᔪᓕᕆᔨᒃᑯᓐᓂ 

ᐃᖏᕐᕋᔪᓕᕆᔨᒃᑯᓐᓂᓗ. ᐱᕙᓪᓕᐊᔪᓕᕆᔨᑯᓐᓂ 

ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᖏᑦ $250,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᕐᒧᑦ 

K-2-ᒨᓕᕐᒥᒋᔅᓯ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᑲᑎᑦᑐᒋᑦ 

ᐊᑭᑐᔪᖅᑐᕈᑎᔅᓴᖏᑦ $6,718,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑭᓰ ᐱᔭᕇᕋᑦᑎᒍ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ, ᒪᑐᓯᔾᔪᑎᓂᒃ ᐅᖃᐅᓯᔅᓴᖃᖅᑮᑦ?  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᐊᐱᖅᓱᖅᑕᐅᖃᑦᑕᓚᐅᕋᒪ ᐊᒻᒪ ᐅᓪᓗᒥ ᒐᒪ. 

ᐅᖃᕈᓐᓇᖅᑐᖓ ᐊᑦᓱᕈᖃᑦᑕᓚᖓᕗᖓ ᓲᖃᐃ 

ᑕᒪᒃᑯᐊ ᐊᐱᖅᓲᑏᑦ ᐱᒻᒪᕆᐅᒻᒪᑕ ᐊᒻᒪ 

ᖃᖓᑐᐃᓐᓇᖅ ᐅᖄᓚᖃᑦᑕᕆᑦᑎ ᑎᑎᕋᖃᑦᑕᕆᑦᓯ. 

ᓲᖃᐃ ᑲᑎᒪᒃ ᐃᒫᒃ ᑲᑎᒪᑎᓪᓗᑕ 

ᐅᖓᓯᓗᐊᑲᐃᓐᓇᐸᒻᒪᑦ ᐱᒻᒪᕆᐅᒻᒪᑦ 

ᐅᑕᖅᑭᖃᑦᑕᖅᑕᐃᓕᒋᔅᓯ ᒪᑐᐃᖓᑦᓯᐊᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐅᖃᕈᑎᓪᓗᒋᑦ ᖁᔭᓕᕙᒋᑦ ᐱᓕᕆᕕᓯ 

ᐅᕙᓃᒍᓐᓇᖅᓯᒪᒻᒪᑕ ᑭᐅᔭᖅᑐᖅᑐᑎᒃ ᐊᐱᖅᑯᑎᓂᒃ.  

 

ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᖅᓯᒪᔪᑦ 

ᐊᓂᑎᓚᐅᕐᒥᒃᑭᑦ.  

 

ᒫᓐᓇ ᑲᔪᓯᒋᐊᓐᖑᓱᒃᑲᑦᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐱᒋᐊᓐᖑᓱᑦᑐᒍᑦ. 

ᒥᓂᔅᑕ ᐊᕐᓇᒃᑲᖅ, ᐅᓂᒃᑳᑎᓪᓗᒍ 

ᒪᑐᐃᖅᓯᒍᑎᖏᓐᓂᒃ ᐅᖃᐅᓯᖃᖅᑎᓪᓗᒍ 

ᒪᑐᐃᖅᓯᒍᑎᖏᓐᓂᒃ.  

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ):  

ᐅᓐᓄᓴᒃᑯᑦ, ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ. 

ᖁᕕᐊᓱᑉᐳᖓ ᒫᓐᓇ ᐱᕕᖃᖅᑎᑕᐅᒐᒪ 

ᓴᖅᑮᒍᓐᓇᖅᑐᖓ ᐊᐃᑉᐸᕆᔭᖏᓐᓂᒃ 2018-19 

ᐊᑭᑐᔪᖅᑐᕈᑎᔅᓴᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖏᖅᓯᒪᓂᖃᑦᑎᐊᖅᑐᑦ ᐱᕕᖃᖅᑎᑦᑎᓂᐊᕐᓗᑎᑦ 

ᐊᑦᑕᓇᓐᖏᑦᑐᓂᒃ, ᐊᐅᓚᑦᑎᐊᖅᑐᓂᒃ, 

ᑐᓐᖓᓇᖅᑐᓂᒃ, ᑐᓐᖓᓇᑦᑎᐊᖅᑐᓂᒃ 

ᑭᒃᑯᑐᐃᓐᓇᕐᓂᒃ ᐃᖅᑲᓇᐃᔭᖅᑎᓄᓪᓗ ᓄᓇᕗᓕᒫᒥ. 

ᑖᓐᓇ ᐱᔾᔪᑎᒋᓪᓗᒍ ᑕᐃᒪ ᑖᔅᓱᒪ ᐱᓕᕆᕕᐅᑉ 

ᐊᑭᑐᔪᖅᑐᕈᑎᔅᓴᖏᑦ ᑐᕌᖓᔪᑦ 

ᐱᓕᕆᐊᔅᓴᐅᒐᔭᖅᑐᓄᑦ ᐊᓯᓃᓂᐅᒐᔭᖅᑐᓄᑦ 

ᓴᓇᒋᐊᖅᓯᓂᐅᒐᔭᖅᑐᓄᓪᓗ ᐋᓐᓂᐊᕕᖁᑎᑦᑎᓐᓂ 

ᐱᑐᖄᓗᓕᖅᑐᓂᒃ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔭᕇᓚᐅᖅᑐᑦ 

ᒪᑐᐃᖅᓯᓚᐅᖅᑐᑎᓪᓗ ᐃᒃᐱᐊᕐᔪᒻᒥ 

ᐋᓐᓂᐊᕕᓕᐊᕐᕕᐅᖃᑦᑕᓂᐊᓕᖅᑐᒥᒃ ᓯᑎᕝᕙ 

2017-ᖑᑎᓪᓗᒍ. ᐋᓐᓂᐊᕕᒃ ᓴᓂᑭᓗᐊᕐᒥ, 

ᑭᓐᖓᕐᓂ, ᕿᑭᖅᑕᕐᔪᐊᒥ, ᖃᒪᓂᑦᑐᐊᕐᒥᓗ 

ᑭᖑᓪᓕᐅᓕᕐᒥᔪᑦ ᐊᓯᓂᑦᑕᐅᓛᕐᓗᑎᑦ.    

 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ 2018-19, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᔅᓯᕋᖅᑐᖅ 

ᖄᖓᒍᒃᑲᓐᓂᖅ $6.5 ᒥᓕᐊᓂᒃ ᐱᖓᓱᓄᑦ 

ᐊᑭᑐᔪᖅᑐᕋᔭᖅᑐᓄᑦ. ᖁᕕᐊᓱᑦᑐᖓ ᑖᒃᑯᐊ  

ᐅᓂᒃᑳᕆᒍᓐᓇᕋᒃᑭᑦ ᐃᓛᒃᑯᑦ: 

 

1. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᔅᓯᕋᖅᑐᑦ 

$1.5 ᒥᓕᐊᓂᒃ ᑎᑎᕋᐅᔭᖅᓯᓂᐊᕐᓗᑎᑦ 

ᓇᓗᓇᐃᖅᑐᑎᐊᖅᓯᒪᔪᓂᒃ ᑭᓐᖓᕐᓂ 

ᐋᓐᓂᐊᕕᔅᓴᖓᓄᑦ. ᐸᕐᓇᑕᐅᓂᖓ 

ᐱᔭᕇᖅᓯᒪᓕᖅᑐᖅ ᑎᑎᕋᐅᔭᖅᑕᐅᓂᖓ 

ᑳᓐᑐᕌᒐᓱᐊᕋᔅᓴᕈᓛᓕᖅᑐᖅ ᒫᓐᓇᕈᓗᒃ 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑎᑎᕋᐅᔭᖅᑕᐅᓂᖓ ᐱᒋᐊᕐᕕᔅᓴᓕᒃ 

ᒪᐃ 2018-ᖑᓕᖅᑲᑦ.  

 

ᑖᓐᓇ ᐱᓕᕆᓂᖅ ᑕᒪᒃᑯᓂᖓ ᐊᑐᕋᓱᑦᑐᖅ 

ᐃᓕᑦᑕᐅᓯᒪᔪᓂᒃ 

ᐊᐅᓚᑦᑎᐊᖅᓯᒪᓂᖅᐹᖑᔪᓂᒃ ᑎᓴᒪᓂᒃ 

ᐋᓐᓂᐊᕕᓕᐅᖅᑐᖃᓚᐅᖅᑎᓪᓗᒍ. ᑖᒃᑯᐊ 

ᑎᑎᕋᐅᔭᖅᑕᐅᓯᒪᓂᖏᑦ ᑭᓐᖓᕐᓂ 

ᐋᓐᓂᐊᕕᐅᑉ ᐱᔭᕇᖅᑕᐅᒐᔭᖅᑐᑦ ᐊᒻᒪᓗ 

ᓴᓇᔭᐅᓂᖓᓄᑦ ᑳᓐᑐᕌᒐᓱᐊᕋᔅᓴᖅ ᒫᑦᓯ 

2019-ᒥ ᓴᖅᑭᖅᑕᐅᓗᓂ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓂᕆᐅᑦᑐᑦ 

ᑐᔅᓯᕋᓛᕐᓂᐊᖅᑐᒋᓪᓗᑎᑦ $18.35 

ᒥᓕᐊᒃᑲᓂᕐᓂᑦ 2019-20-ᒥ ᐊᒻᒪᓗ $12.8 

ᒥᓕᐊᒃᑲᓂᕐᓂᑦ 2020-21 ᓯᕗᓪᓕᖅᐹᖓᓄᑦ 

ᐊᐃᑉᐹᓄᓪᓗ ᓴᓇᔭᐅᓂᖓᓄᑦ. 

ᖄᖓᒍᒃᑲᓐᓂᖅ $250,000-ᓂᒃ 

ᐱᒋᐊᖃᓛᕐᒥᔪᑦ 2021-22-ᒧᑦ 

ᓴᓇᔭᐅᓂᖓᓂᒃ ᐱᔭᕇᖅᓯᒍᑎᒃᓴᐅᒐᔭᖅᑐᓂᒃ 

ᐊᒻᒪᓗᑦᑕᐅᖅ ᓄᑖᖑᓂᖓᓂᒃ 

ᓱᕋᒃᓴᕋᐃᑦᑐᖃᓪᓚᓂᖅᑲᑦ 

ᓇᓪᓕᐅᒃᑯᒪᒃᓴᖏᓐᓄᑦ, ᑭᓐᖓᕐᓂ ᐋᓐᓂᐊᕕᒃ 

ᒪᑐᐃᓛᕐᓂᐊᖅᑐᕆᔭᖅ ᐅᑭᐊᒃᓵᖓᓂᒃ 

2021-ᖑᓕᖅᑲᑦ.  

 

2. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦᑕᐅᖅ 

ᑐᒃᓯᕋᕐᒥᔪᑦ $1.5 ᒥᓕᐊᓂᒃ 

ᒥᑭᔫᑕᐅᓂᖅᓴᓄᑦ ᐊᑭᑐᔪᓄᑦᑕᐅᖅ. 

ᐊᕐᕌᒍᑕᒪᑦ ᒥᑭᔫᑕᐅᓂᖅᓴᓄᑦ ᐊᑭᑐᔪᓄᑦ 

ᑐᒃᓯᕌᖑᖃᑦᑕᑦᑐᖅ ᓂᐅᕕᕈᑎᐅᖃᑦᑕᖅᑐᑦ 

ᐊᓯᓃᒍᑎᐅᖃᑦᑕᖅᑐᖅ ᐋᓐᓂᐊᕕᒻᒥ 

ᓱᓇᒃᑯᑖᖏᓐᓂᒃ ᓄᓇᓯᐅᑎᖏᓐᓂᒃ 

ᐃᓪᓗᓯᐅᑎᖏᓐᓂᓪᓗ. 

 

3. ᑭᖑᓪᓕᖅᐹᖅ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑐᒃᓯᕋᕐᒥᔪᑦ $3.5 ᒥᓕᐊᓂᒃ 

ᓴᓇᒋᐊᖅᓯᕈᑎᒃᓴᓂᒃ ᐱᑐᖃᕈᖅᐸᓪᓕᐊᔪᓄᑦ. 

ᑕᒪᒃᑯᐊ ᓴᓇᒋᐊᖅᑕᐅᒋᐊᓖᑦ 

ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓚᒋᐊᖅᓯᖁᔨᓯᒪᔪᑦ $1.5 ᒥᓕᐊᓂᒃ 

ᐱᑐᖃᕈᖅᐸᓪᓕᐊᔪᓄᑦ 

ᓴᓇᒋᐊᖅᓯᒍᑕᐅᖃᑦᑕᕐᓂᐊᖅᑐᓂᒃ.  

 

ᑖᓐᓇ ᐊᕐᕌᒍᑕᒪᑦ ᑮᓇᐅᔭᖅ 

ᑐᕌᖓᑎᑕᐅᖃᑦᑕᖅᑐᖅ ᒥᑭᔫᑕᐅᓂᖅᓴᓄᑦ 

ᓴᓇᔭᐅᒋᐊᕆᐊᓕᓐᓄᑦ ᓱᕋᑦᓯᒪᔪᓄᑦ 

ᓴᓇᐅᒋᐊᓕᓐᓄᑦ ᐊᒻᒪ 

ᓄᑖᕈᕆᐊᖅᓯᓂᐅᒋᐊᓕᓐᓄᑦ ᓄᓇᕘᓕᒪᒥ. 

ᐊᓯᐊᒎᕐᕕᖃᓐᖏᑎᐊᖅᑐᖅ 

ᖃᐅᔨᒪᑦᑎᐊᕋᓱᓐᓂᐊᕈᑦᑕ 

ᐱᑐᖃᕈᖅᐸᓪᓕᐊᔪᓂᒃ ᐱᖁᑎᒋᔭᑦᑎᓐᓂᒃ.  

ᓴᓂᕐᕙᐃᓯᒪᒻᒥᔪᒍᑦᑕᐅᖅ ᑮᓇᐅᔭᓂᒃ 

ᓇᓪᓕᐅᒃᑯᒪᕆᒐᔭᖅᑕᑎᓐᓂᒃ ᑐᐊᕕᕐᓇᑐᒃᑯᑦ 

ᓴᓇᔪᖃᕆᐊᖃᓕᕐᓂᖅᑲᑦ ᐅᑭᐅᒃᑯᑦ.  

 

ᑕᐃᒪ ᐅᖃᔪᒐᒪ ᑲᑎᒪᔨᕋᓛᑦ ᕿᒥᕐᕈᑎᓪᓗᒋᑦ ᑖᒃᑯᐊ 

ᑎᑎᕋᕆᐊᓐᖓᖅᓯᒪᔪᑦ ᐱᑐᖃᕈᖅᐸᓪᓕᐊᔪᑦ 

ᓴᓇᔭᐅᒋᐊᓖᑦ ᐊᒻᒪᓗᑦᑕᐅᖅ ᓂᕆᐅᒋᔭᐅᔪᑦ 

ᐊᑭᑐᔪᖅᑐᓛᖅᑐᐃᑦ ᒥᑭᔫᑕᐅᓂᖅᓴᐃᑦ 2018-19-ᒧᑦ 

ᑐᓂᔭᐅᓯᒪᓕᖅᑐᑦ ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᔨᖏᑦᑕ ᐃᒃᓯᕙᐅᑕᖓᓐᓄᑦ.  

 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ ᔫᓐ 2017-

ᖑᑎᓪᓗᒍ ᒪᓕᒐᓕᐅᕐᕕᒃ ᐊᖏᖅᓯᓚᐅᖅᓯᒪᒻᒪᑦ 

ᓯᕗᓪᓕᖅᐹᖓᓂ 2018-19 

ᐊᑭᑐᔪᖅᑐᕈᑎᒃᓴᖏᓐᓂᒃ. ᑖᓐᓇ  

ᐃᓚᖃᓚᐅᖅᑐᖅ $15 ᒥᓕᐊᓂᒃ. ᓴᓂᑭᓗᐊᕐᒥ 

ᐋᓐᓂᐊᕕᓕᐅᕈᑎᒃᓴᓂᒃ ᐊᒻᒪ ᖁᕕᐊᓱᒃᑐᖓ ᑖᓐᓇ 

ᐅᓪᓗᒥᒧᑦ ᓇᓗᓇᐃᕆᐊᕈᓐᓇᓕᕋᒃᑯ. 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ. 

 

ᑖᓐᓇ $15 ᒥᓕᐊᓐ ᐊᖏᖅᑕᐅᓯᒪᔪᖅ ᓴᓂᑭᓗᐊᕐᒧᑦ 

ᐊᕐᕌᓂ ᐊᖏᖅᑕᐅᔪᔪᖅ ᔫᓐᖑᑎᓪᓗᒍ. 

ᓴᓇᔭᐅᒋᐊᕈᓐᓇᖅᓯᓂᐊᓕᕐᖓᑦ. ᑖᒃᑯᐊ 

ᓴᓇᒐᔭᖅᑐᓄᑦ Contract-ᒐᓱᐊᕋᒃᓴᐃᑦ 

ᓴᖅᑭᓚᐅᖅᑐᑦ ᕕᕗᐊᕆᒥ ᒪᑐᓛᖅᑐᑎᒃ 

ᐄᑉᐳᕉᓕᖅᑲᑦ. ᓯᕗᓪᓕᖅᐹᒥ ᓴᓇᔭᐅᒋᐊᕐᓂᖓ ᒪᓐᓇ 

ᐊᐅᔭᖅ ᐱᓕᕆᐊᖑᓂᐊᖅᑐᖅ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐸᕐᓇᒻᒥᔪᑦ 

ᑐᑦᓯᕋᓛᕆᐊᒃᑲᓐᓂᕆᐊᒃᓴᖅ $12.3 ᒥᓕᐊᒃᑲᓐᓂᕐᓂᒃ 

ᐊᕐᕌᒍᖓᓂ 2019-20 ᑐᖏᓕᕆᔭᖓᓄᑦ 

ᓴᓇᔭᐅᓂᖓᓄᑦ ᐊᒻᒪᓗ ᖃᖓᒍᒃᑲᓐᓂᖅ 

$250,000-ᓂᒃ 2020-21-ᒧᑦ 

ᐱᔭᕇᖅᑕᐅᒍᑎᒃᓴᖏᓐᓂᒃ, ᐊᒻᒪ ᓴᓂᑭᓗᐊᖅ 

ᐋᓐᓂᐊᕕᐅᑉ ᐋᓐᓂᐊᕕᖓ ᒪᑐᐃᓛᕐᓂᐊᖅᑐᒋᔭᖅ 

ᓯᑦᑕᕝᕙ 2020-ᐅᓕᖅᑲᑦ.  

 

ᒪᑐᓕᕐᓗᒍ ᐅᓇ ᑐᒃᓯᕌᖑᔪᖅ ᐊᑭᑐᔪᖅᑐᕈᑎᒃᓴᖅ 

ᑐᕌᖓᔪᖅ ᑕᒪᒃᑯᐊ ᐋᓐᓂᐊᕕᓕᐊᕐᕕᐅᕙᑦᑐᐃᑦ 

ᖃᐅᔨᒪᔭᐅᑦᑎᐊᕈᒪᓪᓗᑎᒃ ᐱᔨᑦᑎᕋᐅᑎᒋᕙᑦᑕᖏᑦ  

ᐊᑐᐃᓐᓇᐅᕙᒃᑲᓗᐊᕐᒪᖔᑕ ᓄᓇᕗᓕᒪᒥ.  

ᓄᓇᓕᑦᑕ ᐱᒋᐊᓕᖏᑦ ᓴᖅᑭᕋᓱᐊᕋᑦᑎᒍ 

ᐋᓐᓂᐊᕕᑐᖃᐃᑦ ᓄᑖᓄᑦ ᐊᓯᓂᒐᓱᐊᖅᑐᑎᒍ 

ᑕᒪᐅᓇᓗᑦᑕᐅᖅ ᓴᓇᒋᐊᖅᓯᖃᑦᑕᕐᓂᒃᑯᑦ 

ᐱᑐᖃᕈᖅᐸᓪᓕᐊᔪᓂᒃ ᐊᐅᓚᑦᑎᑎᐊᕐᓂᒃᑯᑦ.  

 

ᖁᔭᓕᕙᑦᓯ ᕿᒥᕐᕈᓂᐊᕐᒥᒐᑦᑎᒍ ᑖᒃᑯᐊ 

ᐱᒻᒪᕆᐊᓗᐃᑦ ᑐᓐᖓᓱᑦᑎᐸᑦᓯ ᐊᐱᖅᑯᑎᓯ 

ᐅᖃᐅᓯᒃᓴᓯᓗ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. 

ᒪᓕᒐᓕᐅᖅᑎᑐᐃᓐᓇᐃᑦ ᐃᒃᓯᕙᐅᑕᖓᑦ 

ᐅᖃᐅᓯᒃᓴᖃᖅᐹ? ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᓐᖓᓱᒋᑦᑎ. 

 

ᐃᒃᓯᕙᐅᑖᖅ, ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᕈᒪᒍᓐᓇᕋᒪ ᑭᒡᒐᖅᑐᖅᖢᒋᑦ  

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᐊᒻᒪᓗ 

ᑲᑎᒪᑐᐃᓐᓇᕈᑎᖃᓕᖅᑎᓪᓗᒋᑦ. 2018-19 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᑐᔪᖅᑐᕈᑎᖏᑦ.  

 

ᐱᓕᕆᕕᐅᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᓄᑦ 

ᐊᑐᕈᒪᕐᓂᐊᖅᑐᑦ 2018-19 $6.5 ᒥᓕᐊᖑᔪᑦ 

ᐱᖓᓱᓄᑦ ᐱᓕᕆᐊᖑᔪᒪᔪᓄᑦ ᐊᒻᒪᓗ 

ᖃᐅᔨᒪᔭᕆᐊᖃᖅᑐᒍᖅᐱ ᑎᓴᒪᖓᓐᓂ 

ᒪᓕᒐᓕᐅᖅᑎ $15 ᒥᓕᐊᓂᒃ ᐊᖏᖅᓯᓚᐅᖅᓯᒪᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 2018-19 

ᐊᑭᑐᔪᖅᑐᕈᑎᒃᓴᖏᓐᓂᒃ ᑎᓴᒪᖓᓐᓄᑦ 

ᐱᓕᕆᐊᖑᓂᐊᖅᑐᒧᑦ ᐊᑐᖅᑐᒃᓴᓂᒃ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᓯᒪᕗᑦ 

ᐊᓯᔾᔨᕆᐊᖅᑕᐅᔭᕆᐊᖃᕐᓂᖏᑦ 

ᓄᑖᓐᖑᕆᐊᖅᑎᑕᐅᔭᕆᐊᖃᕐᓂᖏᓪᓗ ᐋᓐᓂᐊᕖᑦ 

ᐊᒻᒪ 2018-19 ᐅᐃᒍᖓ ᓯᕗᓪᓕᖅ 

ᐊᑭᑐᔪᖅᑐᕈᑎᒃᓴᐃᑦ ᐊᖏᖅᑕᐅᓚᐅᖅᓯᒪᔪᑦ ᔫᓐ 

2017-ᒥ ᓴᓂᑭᓗᐊᕐᒥ ᐋᓐᓂᐊᕕᒃ 

ᐊᓯᔾᔨᖅᑕᐅᖁᓪᓗᒍ. ᒫᓐᓇ ᐊᑭᑐᔪᖅᑐᕈᑎᒃᓴᐃᑦ 

ᐃᓚᖃᖅᑐᑦ ᑮᓇᐅᔭᓂᒃ 

ᑎᑎᕋᐅᔭᖅᑕᐅᔪᓐᓇᕐᓂᐊᕐᒪᑕ ᐋᓐᓂᐊᕖᑦ 

ᑭᓐᖓᕐᓂᑦ. ᐊᒻᒪᓗ ᒥᓂᔅᑕ ᑲᑎᒪᔨᕋᓛᑦ 

ᓵᖓᓐᓃᑎᓪᓗᒋᑦ 

ᐅᖃᐅᓯᕆᓪᓗᑎᒃᑯ ᓯᕗᓪᓕᖅᐹᖅᓯᐅᑏᑦ 

ᐊᑭᑐᔪᖅᑐᕈᑎᒃᓴᐃᑦ ᑐᑭᓯᑎᑕᐅᓚᐅᖅᑐᒍᑦ 

ᐋᓐᓂᐊᕖᑦ ᐊᓯᔾᔨᖅᑕᐅᓂᐊᕐᓂᖏᑦ 

ᐸᕐᓇᑦᑕᐅᕙᓪᓕᐊᓯᔪᑦ ᐊᒻᒪᓗ ᐃᓗᓕᑯᓘᔭᖏᓐᓂᑦ, 

ᖃᓄᐃᓕᖓᓂᖏᓐᓂᑦ 

ᐅᓂᒃᑲᐅᔾᔭᐅᓛᕐᓂᐊᕐᓂᑦᑎᓐᓂᑦ ᓂᕆᐅᑉᐳᒍ, 

ᐱᔭᕇᖅᑕᐅᕙᓪᓕᐊᓂᖏᑦ ᒪᓕᓪᓗᒋᑦ.  

 

ᐊᒻᒪᓗ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᑦ 

ᓴᓇᔭᐅᓵᖅᑐᓂᑦ ᐋᓐᓂᐊᕕᓐᓂᑦ ᑮᓇᐅᔭᖅᑎᒍᑦ 

ᐊᑲᐅᓐᖏᔾᔪᑎᖃᕐᒪᑦ, ᑭᓯᐊᓂᓗ 

ᑕᐃᒪᐃᒃᑲᓗᐊᖅᑎᓪᓗᒍ ᒥᓂᔅᑕᓂᒃ ᐊᔭᐅᖅᑐᐃᔪᒍᑦ 

ᐃᖅᑲᓇᐃᔭᖃᑎᖃᖁᓪᓗᒍ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᓂᒃ ᐃᖅᑲᓇᐃᔭᖅᑎᓄᑦ ᓄᑖᑦ ᐃᓪᓗᑦ 

ᓴᓇᔭᐅᖃᑦᑕᕐᓂᐊᕐᒪᑕ ᓄᑖᓂᒃ 

ᐋᓐᓂᐊᕕᓕᐅᓕᖅᑎᓪᓗᒋᑦ ᐊᒻᒪᓗ 

ᐊᑐᖅᑕᐅᑐᐃᓐᓇᖃᑦᑕᕐᓂᐊᖅᑐᑦ ᑕᐃᒃᑯᐊ ᐃᓪᓗᑦ 

ᐃᓅᓕᓴᐃᔨᓄᑦ.  

 

ᐃᓱᒫᓘᑎᖃᖃᑦᑕᖅᓯᒪᔪᒍᑦ ᓄᓇᑦᑎᓐᓂᑦ ᐅᓄᖅᑐᓂᒃ 

ᑐᖁᖓᔪᓄᑦ ᐃᓂᒃᓴᖅᑕᖃᓐᖏᒻᒪᑦ ᐊᒻᒪᓗ 

ᐃᖅᑲᓇᐃᔭᖃᑎᖃᖁᕙᕗᑦ ᑖᓐᓇ ᒥᓂᔅᑕᕆᔭᐅᔪᖅ 

ᑕᒪᓐᓇ ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᕐᒪᑦ 

ᑐᖁᖓᔪᒃᑯᕕᑦᑕᖃᓕᕐᓗᓂᓗ ᓄᓇᕗᑦ 

ᓄᓇᓕᖁᑎᓕᒫᖏᓐᓂᑦ. 

 

ᐊᒻᒪᓗ ᒪᓕᒐᓕᐅᖅᑏᑦ ᐃᓱᒫᓘᑎᖃᓚᐅᕐᒥᔪᑦ 

ᐊᑕᐅᓯᐅᓐᖏᑦᑐᒥᑦ ᐱᔾᔪᑎᒋᓪᓗᒋᑦ 

ᓄᑕᐅᔪᓐᓃᖅᐸᓪᓕᐊᔪᑦ ᐋᓐᓂᐊᕖᑦ ᐊᒻᒪᓗ 

ᓱᓇᒃᑯᑖᑦ ᐃᓚᖏᓐᓂᑦ ᓄᓇᓕᓐᓂᑦ. 

ᐊᔭᐅᖅᑐᐃᕗᒍᑦ ᒥᓂᔅᑕᒥᑦ 

ᐃᖅᑲᓇᐃᔭᖃᑎᖃᖁᓪᓗᒍ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᓂᒃ ᑕᒪᓐᓇ ᐱᐅᓯᒃᑲᓐᓂᕈᓐᓇᖁᓪᓗᒍ 

ᓇᓗᓇᐃᔭᖅᑕᐅᓗᑎᓪᓗ, ᑕᐃᒃᑯᐊᓗ 

ᖃᐅᔨᓴᖅᑕᐅᔭᕆᐊᓖᑦ ᖃᐅᔨᓴᖅᑕᐅᓗᑎᒃ 

ᐊᑦᑕᓇᕐᔭᐃᖅᓯᒪᑦᑎᐊᕐᓂᐊᕐᒪᑕ ᐃᑯᕿᔮᕐᓗᑎᒃ 

ᐊᒻᒪᓗ ᓴᓗᒪᓗᑎᒃ.  

ᐃᒃᓯᕙᐅᑖᖅ, ᐊᐃᑦᑖᕈᓱᓚᐅᖅᑐᒍᑦ 2019-2023,  

ᑕᓪᓕᒪᓄᑦ ᐊᑭᑐᔪᖅᑐᕈᑎᒃᓴᐃᑦ ᐃᓗᓕᖃᓐᖏᒻᒪᑕ 

ᓄᓇᕗᒻᒥ ᐃᓱᒪᓕᕆᓂᕐᒧᑦ ᑐᕌᖓᔪᓂᑦ. ᐊᒻᒪᓗ 

ᐅᐃᕆᓯᒪᔪᑦ ᐃᑲᔪᖅᑕᐅᔭᕆᐊᖃᕐᓂᖏᓐᓂᑦ ᐊᒻᒪᓗ 

ᑐᔪᕐᒥᕖᑦ ᐃᓐᓇᕐᓄᑦ, ᖃᐅᔨᒪᔪᒍᑦ ᑕᒪᒃᑯᐊ 

ᐊᕗᖓᐅᔨᓯᒪᔪᓂᑦ ᐃᓚᖏᓐᓂᑦ ᓄᓇᓕᓐᓂᑦ 

ᑲᒪᒋᔭᐅᖏᓐᓇᕆᐊᓕᓐᓄᑦ ᐱᑕᖃᕋᓗᐊᖅᑎᓪᓗᒍ 

ᒥᓂᔅᑕ ᐊᔭᐅᖅᑐᖅᐸᕗᑦ ᐃᖅᑲᓇᐃᔭᖃᑎᖃᖁᓪᓗᒍ 

ᑕᒪᓐᓇ ᓇᓖᕌᕈᑦ ᓯᐅᖅᑕᐅᔪᓐᓇᕐᓂᐊᕐᒪᑦ ᐊᒻᒪᓗ 

ᐊᓯᖏᓐᓂᑦ ᑎᒥᐅᔪᓂᑦ ᒐᕙᒪᑦ ᓯᓚᑎᖏᓐᓃᑦᑐᓂᒃ 

ᐃᖅᑲᓇᐃᔭᖃᑎᖃᕐᓗᑎᒃ. ᐊᒻᒪᓗ ᑕᒪᒃᑯᐊ 

ᐱᔨᑦᑎᕈᑏᑦ ᐃᓱᒪᓕᕆᓂᕐᒨᖓᔪᑦ, ᐅᐃᕆᓯᒪᓂᕐᒧᑦ 

ᐊᒻᒪᓗ ᑐᔪᕐᒥᕕᓐᓄᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᑮᓇᐅᔭᖁᑎᖏᓐᓂᑦ ᐊᑐᕆᐊᖃᕐᓂᖏᓐᓂᑦ. ᑖᓐᓇ 

ᒥᓂᔅᑕ ᑲᔪᖏᖅᓴᖅᐸᕗᑦ ᑕᒪᒃᑯᐊ 

ᐊᑐᐃᓐᓇᐅᓂᖅᓴᐅᖁᓪᓗᒋᑦ ᐱᔨᑦᑎᕈᑏᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ  

ᒪᕐᕉᓐᓂᒃ ᐃᓗᓕᖃᖅᐴᒃ ᒥᑭᔫᑎᓄᑦ ᐊᒻᒪᓗ 

ᒥᑭᔫᑎᓄᑦ ᐱᓕᕆᐊᖑᓂᐊᖅᑐᓄᑦ ᑐᕌᖓᔪᓂᑦ.  

 

80-ᓂᒃ ᓄᓇᓯᐅᑎᖃᕐᒪᑕ ᓄᓇᕗᒻᒥ ᑖᒃᑯᐊ 

ᒥᑭᔫᑎᓄᑦ ᐊᑐᖅᑐᒃᓴᑦ ᐃᓚᖃᑐᐃᓐᓇᕆᐊᓖᑦ 

ᓄᑖᓂᒃ ᓂᐅᕕᕐᓗᑎᒃ ᓄᓇᓯᐅᑎᓂᒃ ᐊᒻᒪᓗ 

ᐊᐱᖅᑯᑎᖃᖃᑦᑕᓚᐅᖅᐳᒍᑦ ᐊᑐᐊᒐᐃᑦ 

ᒪᓕᒐᖏᓐᓂᓪᓗ ᓄᓇᓯᐅᑏᑦ 

ᐊᑐᖅᑕᐅᖃᑦᑕᕈᓐᓇᕐᓂᐊᕐᒪᖔᑦ 

ᐋᓐᓂᐊᕕᓕᐊᕆᐊᓕᓐᓄᑦ, 

ᓇᒧᓐᖓᐅᔾᔭᐅᔭᕆᐊᓕᓐᓄᓪᓗ 

“ᑐᐊᕕᕐᓇᖅᑐᖅᑕᖃᖅᑎᓪᓗᒍ.”  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᑐᔪᖅᑐᕈᑎᖏᑦ 

ᐃᓚᖃᖅᐳᑦ ᐃᓗᐃᒃᑲᓂᒃ ᓄᑕᐅᔪᓐᓃᖅᐸᓪᓕᐊᔪᓄᑦ 

ᐱᓕᕆᐊᖑᓂᐊᖅᑐᓂᒃ 2018-19 

ᐊᑭᑐᔪᖅᑐᕈᑎᒃᓴᖏᓐᓂᑦ. 

ᖁᕕᐊᓱᑐᐃᓐᓇᕐᓂᐊᖅᑐᒍᑦ ᑐᓂᔭᐅᒍᑦᑕ ᓇᓕᐊ 

ᐱᓕᕆᐊᖑᓂᐊᕐᒪᖔᑦ ᐊᒻᒪᓗ ᓇᓕᐊ 

ᓯᕗᓪᓕᐅᔾᔭᐅᓂᐊᕐᓂᖏᑦ ᐋᖅᑭᒃᓱᑦᑕᐅᕌᓂᖅᐸᑕ.  

 

ᐃᑲᔪᖅᓱᐃᕗᒍᑦ ᓂᐅᕕᖅᐸᓪᓕᐊᑎᓪᓗᒋᑦ 

ᖃᐅᔨᓴᐅᑎᓂᒃ ᑕᐃᒃᑯᐊ ᐃᓅᓕᓴᖅᑕᐅᔪᑦ 

ᐅᖓᓯᑦᑐᐊᓗᒻᒧᑦ 

ᐊᐅᓪᓚᖅᑎᑕᐅᔭᕆᐊᖃᖃᑦᑕᔾᔮᓐᖏᒻᒪᑕ, ᓄᓇᕗᑦ 

ᓯᓚᑖᓅᒡᒍᖅᑐᑎᓪᓗ ᐱᔨᑦᑎᕈᑎᑕᖃᓐᖏᓐᓂᖓ 

ᑕᒪᓐᓇ ᐱᔾᔪᑎᒋᓪᓗᒍ. ᑕᓚᕖᓴᒃᑯᑦ 

ᐃᓅᓕᓴᐃᖃᑦᑕᕐᓂᖅ ᑖᓐᓇ 

ᓇᓖᕌᕈᑎᒋᔭᐅᔪᓐᓇᖅᓯᓯᒪᔪᖅ ᐊᑯᓂ, ᑕᐃᒪ 

ᖃᐅᔨᑎᑕᐅᔪᒪᓂᐊᖅᑐᒍᑦ ᑕᓚᕖᓴ ᖃᓄᖅ ᑕᐃᒃᑯᐊ 

ᐊᑐᖅᑕᐅᖃᑦᑕᕐᒪᖔᖅ ᑕᐃᒪᓐᖓᓂᑦ 

ᐃᓕᐅᖅᑲᖅᑕᐅᓚᐅᕐᒪᑕ.  

 

ᑕᕝᕙ ᒪᑐᐃᖅᓯᔪᑎᒃᑲ 2018-19 

ᐊᑭᑐᔪᖅᑐᕈᑎᔅᓴᖏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 

ᓇᓗᖅᑯᑎᓐᖏᑦᑐᖓ ᒪᓕᒐᓕᐅᖅᑏᑦ 

ᐊᐱᖅᑯᑎᖃᐅᕐᓂᐊᕐᓂᖏᓐᓂᑦ, ᑕᒪᑐᒧᖓ. ᐄ, 

ᑕᐃᒪᓐᓂᐊᑐᔅᓴᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ ᖃᐃᖁᔨᕖᑦ ᐃᖅᑲᓇᐃᔭᖅᑎᓐᓂ?  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᑕᐃᒃᑯᐊ ᖃᐃᖁᔭᖏᑦ ᐃᓯᖅᑎᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑕᐃᒃᑯᐊ 

ᐃᓯᖅᑎᓚᐅᒃᑭᑦ.  

 

ᒥᔅ ᐊᕐᓇᒃᑲᖅ. ᑎᑎᕋᖅᑕᐅᓯᒪᓂᐊᕐᒪᑦ, 

ᓇᓗᓇᐃᕈᓐᓇᕈᕕᒋᑦ ᐃᖅᑲᓇᐃᔭᖅᑎᖁᑎᑎᑦ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐅᕙᖓ ᑕᓕᖅᐱᐊᓃᑦᑐᖅ 

ᑐᖏᓕᕋ ᑳᓖᓐ ᓯᑖᒃᓕ, ᓴᐅᒥᓐᓃᑐᕐᓗ 

ᐊᑭᑐᔪᖅᑐᕈᑎᓄᑦ ᐸᕐᓇᐅᑎᕗᑦ ᕗᓗᐊᕇᓐ ᑕᒪ 

ᕖᕙᔅ, ᐅᖃᑦᑎᐊᑕᔅᓴᕆᒐᓗᐊᖅᑲᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᓪᓕ 

ᐃᖅᑲᓇᐃᔭᖅᑎᖁᑎᑎᑦ.  

 

ᐱᒋᐊᒃᑲᓐᓂᓚᐅᓐᖏᓂᑦᑎᓐᓂ ᐃᖅᑲᐃᑎᒍᒪᕙᒃᑲ 

ᒪᓕᒐᓕᐅᖅᑏᑦ ᑖᓐᓇ ᒪᓕᑦᑐᒍ ᐊᑐᐊᒐᖅ 77(1) 

ᐱᕕᖃᕐᓂᐊᕋᕕᑦ 10 ᒥᓂᔅᓯᒥᒃ ᐅᖃᕈᓐᓇᕐᓗᑎ, 

ᐊᒻᒪᓗ ᐊᑐᐊᒐᖅ 77(2) ᐱᔾᔪᑎᓕᒃ 

ᐃᒃᓯᕙᐅᑕᕆᔭᐅᔪᒧᑦ, ᒪᓕᒐᓕᐅᖅᑎ 

ᐅᖃᐅᓯᖃᓪᓗᐊᑕᕈᓐᓇᖅᑯᖅ ᐊᑐᐅᓯᐅᓗᐊᖅᑐᒥᑦ 

ᐱᔾᔪᑕᐅᔪᒥᑦ ᐅᖃᐅᓯᐅᕙᓪᓕᐊᔪᓂᑦ, ᑭᓯᐊᓂ ᑖᒃᑯᐊ 

ᒪᓕᒐᓕᐅᖅᑎᓕᒫᑦ ᐅᖃᕈᓐᓇᖅᓯᓯᒪᔪᐃᓐᓇᐅᓕᖅᑲᑕ.  

 

ᒫᓐᓇᐅᔪᒥᓪᓗ ᐱᖁᔨᓂᐊᖅᑐᖓ 

ᐅᖃᐅᓯᔅᓴᑐᐃᓐᓇᕐᓂ, ᐅᖃᐅᓯᔅᓴᑐᐃᓐᓇᖅᑕᖃᖅᑳ 

ᐱᔾᔪᑎᓕᓐᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ? 

ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐊᐱᖅᑯᑎᖃᕈᒪᓪᓗᖓ 

ᑖᓐᓇ ᑲᑎᒪᔨᕋᓛᑦ ᓵᓐᖓᓐᓃᑦᖢᓂ ᑲᖏᖅᖠᓂᕐᒥᑦ  

ᐅᓗᕆᐊᓇᖅᑐᖅᑕᖃᓕᕐᒪᑦ ᓲᕐᓗ ᑕᐃᒃᑯᐊ 

ᐃᓐᓇᖁᑎᕗᑦ ᐋᑐᕚᒧᑦ ᐊᐅᓪᓚᓚᐅᕐᒪᑕ, 

ᐊᒻᒪᓗᐃᓐᓇ ᐊᑦᑕᒐ ᐋᓂ ᑕᐅᕗᖓ 

ᐊᐅᓪᓚᖅᑎᑕᐅᓚᐅᕐᒥᖕᒪᑦ.  

 

ᑕᐃᒪᓐᖓᓂᑦ ᐊᐱᕆᓚᐅᖅᓯᒪᔭᕋ 

ᐸᖅᑭᔭᐅᖏᓐᓇᕆᐊᓕᖕᓄᑦ 

ᐃᒡᓗᓕᐅᖅᑐᖃᕋᔭᕐᒪᖔᑦ 

ᑎᑎᕋᐅᔭᖅᓯᒪᔪᖅᑕᖃᓕᕐᒪᖔᕐᓘᓐᓃᑦ 

ᐸᕐᓇᐅᓯᐅᖅᑕᐅᓯᒪᓕᕐᒪᖔᕐᓘᓐᓃᑦ? 

ᒪᓕᒐᓕᐅᖅᑎᓕᒫᑦ, ᒥᓂᔅᑕᐃᓪᓗ ᐃᓐᓇᐃᑦ 

ᒥᒃᓵᓅᖓᔪᑦ ᐃᓱᒫᓘᑎᖃᖃᑦᑕᖅᑐᑦ ᓄᓇᕗᑦ 

ᓯᓚᑖᓄᑦ ᐊᐅᓪᓚᖅᑎᑕᐅᖃᑦᑕᕐᒪᑕ, ᐊᒻᒪᓗ 

ᒥᑦᑎᒪᑕᓕᖕᒥ ᑕᒪᓐᓇ 

ᖃᓄᖅᑑᕈᑎᒋᔭᐅᓚᐅᕆᓪᓗᓂ.  

 

ᐃᒃᓯᕙᐅᑖᖅ, ᐃᓐᓇᐃᑦ ᐱᔾᔪᑎᒋᓪᓗᒋᑦ 

ᐸᖅᑭᔭᐅᖃᑦᑕᕐᓂᖏᓐᓂᒡᓗ ᑲᖏᖅᖠᓂᕐᒥᑦ 

ᐊᓯᖏᓐᓂᒡᓗ ᑕᐃᒪᓐᓇ ᓄᓇᕗᑦᒦᑎᓪᓗᒋᑦ 

ᐅᖃᐅᓯᕐᒥᑦ ᐊᑐᖃᑦᑕᖅᑐᑦ ᐃᓚᒥᓂᒃ ᖃᓂᒋᔭᓖᑦ, 

ᓲᕐᓗ ᐋᑐᕚᒧᑦ ᐊᐅᓪᓚᖅᑎᑕᐅᓗᑎ ᓲᕐᓗᓕ 

ᐋᓪᓛᓗᖕᒧᑦ ᐃᓯᖃᑦᑕᕐᒪᑕ.  

 

ᐅᑯᐊ ᐊᑭᑐᔪᕐᕈᑏᑦ ᕿᒥᕐᕈᓇᒃᖢᒋᑦ ᑕᐃᒪᐃᑦᑐᓂᒃ 

ᓯᕗᕐᖓᓂ ᐸᕐᓇᐅᑎᓂᒃ ᐸᖅᑭᕕᖕᓂ ᐱᔾᔪᑎᓕᖕᓂᒃ 

ᐃᓐᓇᕐᓂᒃ ᑕᑯᓚᐅᓐᖏᓐᓇᒪ, ᐊᒻᒪᓗ ᑖᒃᑯᐊ 

ᒐᕙᒪᒃᑯᑦ ᓱᒃᑲᐃᑦᑑᑎᓪᓗᒋᑦ ᐃᓱᒪᒻᒪᕆᓕᖅᑐᖓ 

ᑖᒃᑯᐊ ᐊᑭᑐᔪᖅᑐᕈᑎᒃᓴᓄᑦ ᐱᔭᐅᔪᒪᔫᒐᓗᐊᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓂᕈᐊᕈᒪᕈᑎᒋᔪᒪᓐᖏᑦᑎᐊᒻᒪᕆᒃᑐᒋᑦ.  

 

ᐃᓐᓇᕐᓄᑦ ᐸᖅᑭᕕᖕᒥ ᐱᑕᖃᕆᐊᖃᓪᓚᕆᖕᒪᑦ 

ᑕᒫᓂ ᓄᓇᕗᑦᒥ. 

ᐊᐅᓪᓛᖅᑏᓐᓇᖃᑦᑕᕆᐊᖃᕈᓐᓃᖅᑕᕗᓂᒃᑯᐊ 

ᐋᑐᕚᒧᑦ ᐊᒻᒪᓗ ᑕᐃᒪᐃᓕᓚᐅᖅᑎᓪᓗᖓ ᑖᓐᓇ 

ᒥᓂᔅᑕ ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᖅ 

ᑐᑭᒧᐊᕈᑎᒃᓴᓂᒡᓗ ᐋᖅᑭᒃᓱᐃᓗᓂ ᐃᓐᓇᐃᑦ 

ᐸᖅᑭᖃᑦᑕᕈᓐᓇᕐᓂᐊᕋᑦᑎᒃᑯᑦ ᓄᓇᑦᑎᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ 

ᑭᓱᑐᐃᓐᓇᕐᓄᑦ ᑐᕌᖓᔪᑦ ᐊᐱᖅᑯᑏᑦ. ᒥᔅᑕ ᖁᐊᓴ, 

ᐅᖃᐅᓯᔅᓴᖃᖅᐲᑦ.  

 

ᓯᕗᓕᖅᑎ ᐹᓪ ᖁᐊᓴ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᐃᓂᖅᑎᕆᒍᒪᔪᖓ ᐅᖃᐅᓯᖃᓕᕋᒪ 

ᐊᔾᔨᒋᓐᖏᑦᑎᐊᖅᑕᒻᒪᕆᓐᓂ. ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᓯᖔᖓᓂᑦ 

ᐅᖃᐅᓯᖃᓕᕐᒪᑦ,  

ᖄᑕᓂ ᑕᐅᑐᓐᖏ. ᐅᖃᐅᓯᖃᓐᖏᓐᓇᑦᑕ ᓄᑖᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓂᖅᑎᕆᐅᑕᐅᓐᖏᑦᑐᖅ ᑭᓱᑐᐃᓐᓇᕐᓄᑦ 

ᒪᑐᐃᖓᔪᓂᑦ ᐊᐱᖅᑯᑎᖃᕋᑦᑕ,  

ᑭᓱᑐᐃᓐᓇᑦᑎᐊᕐᓂᖅ ᐅᖃᐅᓯᖃᕈᓐᓇᖅᑐᑦ 

ᑭᓱᑐᐃᓐᓇᑦᑎᐊᕐᓂᒃ ᐅᖃᐅᓯᑦᓴᐃᑦ ᑖᓐᓇ 

ᐊᑐᖅᑎᓪᓗᒍ. ᑕᕝᕗᖓ ᐃᓱᓕᑦᑎᑉᐸᕋ. 

 

ᑲᔪᓯᑐᐃᖅᐸᓐᓇᕐᓂᐊᓕᕋᑦᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᑦᑕᕐᕕᒃ 

ᑲᑎᓕᒪᕐᓗᒍ $6,500,000. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ ᒥᓂᔅᑐ ᐃᖅᑲᓇᐃᔭᖅᑎᑎᓪᓗ.  

 

ᐊᐱᖅᑯᑎᒐ ᓯᕗᓪᓕᖅ ᖃᑦᓯ ᓄᓇᓖᑦ 

ᓇᓗᓇᐃᖅᑕᐅᓯᒪᕙᑦ ᐃᓇᖏᖅᑕᐅᔭᕆᐊᓖᑦ 

ᐅᕝᕙᓘᓐᓃᑦ ᓄᑖᓐᖑᕆᐊᕆᐊᑦ ᐋᓐᓂᐊᕖᑦ 

ᖃᓂᑦᑐᒥ ᓯᕗᓂᒃᓴᒥ ᑕᐃᒪᐃᑉᐸᑦ? ᓇᓕᐊᖑᒐᔭᖅᐸᑦ 

ᓄᓇᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᓪᓗ ᐊᐱᕆᒻᒪᑦ. ᐱᖓᓱᓂᒃ 

ᐱᑕᓕᒃ. ᒪᒥᐊᓇᖅ ᑎᓴᒪᓂᒃ ᐱᖃᖅᑐ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᒪᓂᑦᑐᐊᖅ ᑕᐅᑐᒃᑕᐅᖃᑕᐅᕚ ᑖᒃᑯᓄᖓ 

ᐱᖓᓱᓄᑦ ᓇᓗᓇᐃᖅᑕᐅᕋᑖᖅᑐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᒪᓂᑦᑐᐊᖅ 

ᑕᐅᑐᒃᑕᐅᔪᖅ ᑭᓯᐊᓂ ᐸᕐᓇᑉᐸᒌᕈᑎᒃᓴᓂᒃ 

ᐱᑕᖃᓗᐊᓐᖏ ᑭᓯᐊᓂ ᑖᓐᓇ 

ᑐᒃᓯᕋᕋᔭᖅᑕᕋ ᐊᕐᕌᒎᓂᐊᖅᑐᒥ. 

ᑕᐅᑐᒐᖁᑎᒋᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑐ ᑭᐅᔾᔪᑎᖓᓄᑦ. ᑖᓐᓇ 

ᐸᕐᓇᒃᑕᐅᒋᐊᕈᑎᒃᓴᖓ ᐊᕐᕌᒍ ᐱᒋᐊᕋᔭᖅᐹ 

ᑮᓇᐅᔭᐃᑦ ᐊᕐᕌᒍᓄᑦ ᐅᕝᕙᓘᓐᓃᑦ ᐊᕐᕌᒍᕗᑦ 

ᐃᓱᓕᒃᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᕐᕌᒍᒧᑦ 

ᑕᒪᐅᓐᖓᖓᓚᐅᖅᑐᑦ ᐊᖏᖅᑕᐅᓚᐅᓐᖏᒻᒪᑦ ᑕᐃᒪ 

ᐊᐱᕆᒃᑲᓐᓂᓛᖅᐳᒍᑦ ᑕᐃᒪ ᐊᕐᕌᒎᓂᐊᖅᑐᒥ 

ᑕᐃᓐᓇ ᐸᕐᓇᑉᐸᒌᕈᑎᒃᓴᐅᒐᔭᖅᑐᓂᒃ 

ᑭᓱᑕᖃᕆᐊᖃᕋᔭᕐᒪᖔᑦ ᐋᓐᓂᐊᕕᒻᒧᑦ 

ᖃᒪᓂᑦᑐᐊᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᒥᓂᔅᑐ ᑭᐅᔾᔪᑎᖓᓂᒃ 

ᓂᕆᐅᑦᑎᐊᕐᓂᐊᖅᐳᖓ ᑖᑦᓱᒧᖓ 

ᐸᕐᓇᐸᒌᕈᑎᒃᓴᓂᒃ.  

 

ᑖᓐᓇ ᑲᔪᓯᒋᐊᕐᓗᖓ. ᑖᓐᓇ ᑲᔪᓰᓐᓇᖅᓯᒪᔪᖅ 

ᑭᕙᓪᓕᕐᒥ. ᑖᒃᑯᐊ ᐊᕕᒃᑐᖅᓯᒪᔪᓂ ᐋᓐᓂᐊᕖᑦ 

ᑲᖏᖅᖠᓂᖅ ᐊᕕᑦᑐᖅᓯᒪᔪᓂ ᐋᓐᓂᐊᕕᖃᕐᒪᑦ 

ᐊᕕᑦᑐᖅᓯᒪᔪᒧᑦ. ᐄ ᐊᐱᖅᑯᑎᒐ ᐸᕐᓇᐅᑎᑕᖃᕐᒪᑦ 

ᐱᔨᑦᑎᕋᐅᑎᓂ ᐊᕕᑦᑐᖅᓯᒪᔪᓂ ᐋᓐᓂᐊᕕᓐᓂ 

ᖃᓂᑦᑐᒥ ᓯᕗᓂᒃᓴᑦᑎᓐᓂ ᑕᐃᒪᐃᑉᐸᑦ ᑭᓲᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. 

ᑖᓐᓇ ᐊᐅᓚᓂᕐᒨᖓᓗᐊᕐᒪᑦ ᓂᖅᓴᐅᒻᒪᑦ ᑕᐃᒪ 

ᐊᐱᖅᑯᑎᑦ ᐱᖁᑎᕐᔪᐊ 

ᐊᑭᑐᔪᖅᑐᕈᑎᓄᖓᔪᓐᓇᖅᐸᑦ.  

 

ᒥᑭᓐᖑᐊᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᐋᖅᑭᒋᐊᕐᓂᐊ ᐅᖃᐅᓯᕆᒃᑲᓐᓂ ᐄ 

ᑕᐃᒪ ᑲᖏᖅᖠᓂᖅ ᐊᕕᑦᑐᖅᓯᒪᓂᖓᓄᑦ 

ᐋᓐᓂᐊᕕᖃᕐᒪᑦ ᑕᑯᒍᑦᑎᒍᓗ ᑖᒃᑯᐊ 

ᐊᑭᑐᔪᖅᑐᖅᑐᑦ ᖃᓂᑦᑐᒥ ᓯᕗᓂᒃᓴᑦᑎᓐᓂ 

ᐸᕐᓇᐅᑎᑕᖃᖅᐸᖃᐃ ᓇᑉᐸᖅᑎᕆᔪᖃᕋᔭᕐᒪᖔᖅ 

ᐊᕕᑦᑐᖅᓯᒪᓂᕐᒧᑦ ᐋᓐᓂᐊᕕᓕᐊᖅᓯᒪᔪᓄᑦ 

ᑐᔪᕐᒥᕕᒻᒧᑦ ᑭᕙᓪᓕᕐᒥ ᐃᓄᓕᓴᖅᑕᐅᔭᖅᑐᖅᑐᑦ 

ᒥᕝᕕᒻᒥ ᐅᑕᖅᑭᔭᕆᐊᖃᖃᑦᑕᕐᓂᐊᖏᒻᒪᑕ ᑎᓯᔪᓂ 

ᐃᒃᓯᕙᐅᑕᖃᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ ᒪᕐᕉᒻᒪᑎᒃ 

ᐸᕐᓇᑦᓯᒪᔫᒃ ᑲᖏᖅᖠᓂᕐᒧᑦ ᑭᕙᓪᓕᕐᒥ 

ᐋᓐᓂᐊᕕᖓᓄᑦ ᐊᖏᓪᓕᒋᐊᕈᑎᒃᓴᓄᑦ ᑖᓐᓇ 

ᐊᖏᖅᑕᐅᓚᐅᓐᖏᒻᒪᑦ. ᑕᐃᒪ 

ᑐᒃᓯᕋᒃᑲᓐᓂᕐᓂᐊᖅᑐᐃᑦ ᖃᒪᓂᑦᑐᐊᑐᑦᑕᐅᖅ 

ᖃᒪᓂᑦᑐᐊᑦᑕᐅᖅ ᐋᓐᓂᐊᕕᖓᑐᑦ. 

ᐃᓇᖏᖅᑕᐅᔾᔪᑎ ᐊᕐᕌᒍ ᐊᐱᖅᑯᑎᒋᒃᑲᓐᓂᓛᖅᑐᒥᒃ.  

 

ᑭᓯᐊᓂ ᑐᓴᕈᒥᓇᖅᑐᖁᑎ ᖃᐅᑉᐸᒧᑦ 

ᐅᑕᖅᑭᓂᐊᖅᑲᐅᓪᓗᖓ ᖃᐅᑉᐸᒑᖅ ᒥᓂᔅᑕᐃᑦ 

ᐅᖃᐅᓯᖏᑎᒎᓂᐊᖅᑐᓂᒃ ᑭᓯᐊᓂ 

ᐊᐱᖅᑯᑎᒋᒐᕕᐅᒃ ᑐᓴᖅᑎᑎᔾᔪᑎᔅᓴᖃᕋᑦᑕ 

ᐊᖏᖅᑕᐅᓯᒪᓕᕋᑦᑕᓗ ᑖᒃᑯᐊ ᐃᓄᓕᕆᔨᑐᖃᒃᑯᑦ 

ᒥᓂᔅᑕᖏᓐᓂᒃ. ᑕᐃᒪ ᑳᓐᑐᕌᑖᕈᒪᔾᔪᑎᔅᓴᒧᑦ 

ᑐᔪᕐᒥᕕᔅᓴᒧᑦ ᑭᕙᓪᓕᕐᒥ.  

 

>>ᐸᑦᑕᑐᖅᑐᑦ 

 

ᑖᓐᓇ ᑲᔪᓯᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᑕᐃᒪ ᑖᓐᓇ  

ᑕᑯᒍᑦᑎᒍ ᖃᓄᑭᐊᖅ ᐊᖏᑎᒋᒐᔭᖅᐸ? ᐃᒻᒪᖃ 

ᐃᒫᖃᐃ ᑐᑭᓕᐅᑎᓂᐊᖅᑕᖏᑦ ᑕᒫᑎᕐᕕᒃ 

ᐳᓛᕆᐊᓲᖏᓐᓂ ᐃᒪᓐᓇᑎᒋ ᐃᓄᖃᕈᓐᓇᕐᒪᑦ. 

ᐊᖏᑎᒋᔪᒥᒃ ᐃᒡᓗᕐᔪᐊᒥ ᑕᐅᑐᑉᐱᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓱᓕ 

ᐃᓗᓕᑯᓘᔭᖏᑦ ᐱᓯᒪᓐᖏᓇᒃᑭᑦ. 

ᐅᖃᖃᑎᖃᕆᐊᖃᕋᑦᑕ ᑭᓱᓂᓪᓗ 

ᐱᔨᑦᑎᕋᕐᓂᖃᕐᓂᐊᕐᒪᑦ. ᑕᐃᒪ ᑐᔪᕐᒥᕕᖃᓕᕐᓂᕈᑦᑕ 

ᑕᐃᒪ ᓯᕕᒐᓚᐅᕐᒪᑕ ᑐᓴᐅᒪᔾᔪᑎᑖᕆᔭᕆᐊᓕᕗᑦ 

ᑕᐃᓐᓇ ᑕᐃᒪᓐᓇᐃᑦᑐᓂᒃ 

ᐋᖅᑭᓯᔾᔪᑎᖃᓚᐅᓐᖏᓂᑦᑎᓐᓂ ᖃᓄᖅ 

ᐊᖏᑎᒋᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᕐᓗᖓ. ᑖᓐᓇ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᖅᑐᓄᑦ ᓂᐅᕕᕐᓂᐅᔪᖅ. ᑕᐃᒪ 

ᖃᐅᔨᒪᔪᐃᑦ ᓄᓇᓕᓐᓂ ᐋᓐᓂᐊᕕᑦᑎᓐᓂ 

ᓄᓇᓯᐅᑎᖃᐅᕐᒪᑕ ᐋᓐᓂᐊᕕᐅᑉ 

ᓄᓇᓯᐅᑎᖁᑎᖏᓐᓂᒃ. ᖃᓯᒃᑭᐊᖅ ᑕᕝᕙᓐᖓᑦ 

ᓄᓇᓕᓐᓂ ᐋᓐᓂᐊᕕᓕᐊ ᓄᓇᓯᐅᑎᓂᒃ 

ᐃᓅᓕᓴᖅᑕᐅᔭᖅᑐᖅᑐᓄᑦ ᐅᓯᔾᔪᑕᐅᕙᓪᓗᑎᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᒻᒪᖏᒃᑯᒪ ᓄᖅᑲᑎᓐᓂᐊᖅᐸᒻᒪ. ᑖᔅᓱᒧᖓ 

ᐊᐱᖅᑯᑎᒋᕋᑖᓐᓄᑦ. ᖃᓄᐃᒻᒪᑦ 

ᓄᓇᓯᐅᑎᑖᖃᑦᑕᖅᐱᑕ ᐋᓐᓂᐊᕕᓐᓄᑦ ᑖᒃᑯᓄᖓ 

ᐋᓐᓂᐊᕕᓕᐊᖅᑐᓄᑦ ᐅᓯᔾᔨᑕᐅᔪᓐᓇᑎᓐᓇᒋᑦ? 

ᓇᓪᓕᐅᒃᑯᒫᖃᓐᖏᓂᕐᒨᕙ? ᑭᓱᒥᒃ ᐱᔾᔪᑎᖃᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒐᓚᑦᑕᖃᐅᕐᒪᑦ, 

ᐃᓚᖏᑦ ᑕᕝᕙ, ᑐᐊᕕᕐᓇᖅᑐᓂᒃ, ᑕᐃᒪ 

ᐋᓐᓂᐊᕕᒻᒦᑦᑐᖃᖅᐸᑦ ᑐᐊᕕᕐᓇᖅᑐᒃᑯᑦ 

ᖃᖓᑕᓲᒃᑯᕕᓕᐊᕆᐊᖃᖅᐸᑕ 

ᑕᐃᑯᓐᖓᐅᔾᔭᐅᔪᓐᓇᖅᑐᑦ.  

 

ᑕᐃᒪᓐᓇ ᐊᓯᖏᑎᒍᓪᓗ ᑕᕝᕙᖓᑦ ᐋᓐᓂᐊᕕᒻᒥᑦ 

ᐃᑯᓐᖓᕆᐊᖃᕈᕕᑦ ᐊᖏᕐᕋᒥᓘᓐᓃᑦ 

ᐸᖅᑭᓇᐃᖅᑐᖃᖅᐸᑦ ᑕᐃᒪ ᓄᓇᓯᐅᑎᖃᕆᐊᖃᕋᕕᑦ 

ᐅᓯᔭᐅᔾᔪᑎᒃᓴᓂᒃ ᐃᓛᒃ 

ᓇᒧᓐᖓᐅᔾᔭᐅᑲᑕᐅᑎᒃᓴᓂᒃ. ᑐᑭᓕᐅᑎᓗᒍ 

ᖃᐅᔨᒪᔪᐃᓐᓇᐅᔪᒍᑦ ᑕᐃᒪ ᓄᓇᕗᒻᒥ  

ᐳᕙᓪᓗᓐᓂᖅ ᖃᐅᔨᒪᔭᐃᓐᓇᐅᒻᒪᑦ ᐊᒻᒪᓗ 

ᐅᓄᖅᓱᐃᑕᖅᓱᑎᑦ ᐊᖏᕐᕋᓄᑦ ᐄᔭᕋᕐᓂᑦ 

ᐋᑦᑎᖃᑦᑕᕆᐊᖃᕐᒪᑕ. ᑕᐃᒪᐃᑦᑐᓄᑦ 

ᓄᓇᓯᐅᑎᖃᕐᒥᔪᑦ.  

 

ᑭᓯᐊᓂ ᓄᓇᓯᐅᑏᑦ ᐊᑐᖅᑕᐅᔭᕆᐊᖃᓐᖏᑦᑐᑦ 

ᐋᓐᓂᐊᕕᓕᐊᖅᑐᓄᑦ ᐊᖏᕐᕋᖏᓐᓂᒃ ᐋᓐᓂᐊᕕᒻᒧᑦ 

ᐅᕝᕙᓘᓐᓃᑦ ᐋᓐᓂᐊᕕᒻᒥᑦ ᐃᒪᓐᓇ 

ᐋᓐᓂᐊᕕᓕᐊᑐᐃᓐᓇᕐᓗᑎᑦ. ᑕᐃᒪᐃᑦᑐᓄᑦ 

ᐊᑐᖅᑕᐅᖃᑦᑕᓐᖏᑦᑐᑦ. ᑕᐃᒫᒃ 

ᐊᑐᕈᑎᒃᓴᖃᓐᖏᒻᒪᑕ. ᐊᓯᖏᓐᓄᑦ ᐊᑑᑎᒃᓴᓖᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᔾᔪᑎᓐᓄᑦ. 

ᑭᖑᓪᓕᖅᐹᕆᓂᐊᖅᑕᕋᖃᐃ ᐊᐱᖅᑯᑎᒋᓗᒍ. 

ᐃᒪᓐᓇ ᒥᑭᔫᑎᓄᑦ ᐊᑭᑐᔪᖅᑐᖅᑐᓅᖏᒻᒪᖔᖅ 

ᑭᓯᐊᓂ ᐅᓄᕐᓂᖅᓴᓂ ᓄᓇᓕᓐᓂ ᓄᓇᕗᒻᒥ 

ᑕᒪᒃᑯᐊ ᐊᑭᕋᐅᑏᑦ ᐊᒃᓴᓗᐊᓖᓪᓘᓐᓃᑦ. ᑖᓐᓇ 

ᒥᑭᔫᑎᓂᒃ ᐊᑭᑐᔪᖅᑐᖅᑐᕆᔭᐅᒐᔭᖅᐹ ᑕᐃᒪᐃᑉᐸᑦ 

ᐃᓱᒪᒃᓴᖅᓯᐅᕈᑕᐅᓯᒪᕚ ᓲᕐᓗ ᖃᒪᓂᖅᑐᐊᕐᒥᑦ ᒫᑕ 

ᑕᓕᕉᑉ ᐃᓪᓗᖁᑎᖓ ᐋᓐᓂᐊᕕᐅᑉ 

ᐊᑭᑦᑎᐊᑯᓗᐊᓃᒻᒪᑦ. ᑕᐃᒪ ᐃᑲᔪᓚᐅᖅᓯᒪᒻᒥᔪᖅ 

ᐊᑭᕋᖅᑐᑕ ᐃᓐᓇᕐᒥᑦ ᑭᓯᐊᓂ 

ᐊᒃᓴᓗᐊᖃᓚᐅᓐᖏᒻᒪᑦ ᑕᐃᒫᒃ 

ᐊᔾᔮᕈᑎᔭᕆᐊᓚᐅᖅᑐᖅ. ᑖᓐᓇ 

ᐱᑕᖃᕆᐊᖃᒻᒪᕆᖅᑰᕐᒪᑦ ᒥᑭᔫᑕᐅᓂᖅᓴᐅᔪᓄᑦ 

ᐊᑭᑐᔪᖅᑐᖅᑐᓂᒃ ᐋᓐᓂᐊᕕᓐᓄᑦ, ᓂᐅᕕᐊᖑᓪᓗᑎᒃ 

ᓄᓇᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖅᑲᐅᒪᔪᖓ 

ᐅᓂᒃᑲᐅᑎᓚᐅᖅᓯᒪᒐᕕᓐᖓ ᑕᒪᑐᒥᖓ. 

ᐃᒪᓐᓇᖃᐃᑦ ᓲᕐᓗ ᓇᒻᒥᓂᕆᔭᐅᔪᓄᑦ ᐊᐅᓚᑕᐅᒻᒪᑦ 

ᑕᐃᓐᓇ ᐃᓐᓇᒃᑯᕕᒻᒥᑦ, ᑖᓐᓇ 

ᐃᓱᒪᒋᖃᓯᐅᑎᔭᕆᐊᖃᖅᑕᒃᓴᕆᓚᐅᕋᓗᐊᕐᒪᒍ. 

ᐋᓐᓂᐊᕕᓐᓄᓪᓕ, ᑕᐃᒪᓕ ᐋᓐᓂᐊᓯᐅᖅᑏᑦ  

ᑕᐃᒪᐃᑦᑐᖅᑖᕆᐊᖃᖅᑐᕆᒍᓂᑎᑦ ᐱᑎᒐᔭᖅᑐᑦ. 

ᐊᕕᑦᑐᖅᓯᒪᔪᓂᒃ ᐊᐅᓚᑦᑎᔨᒧᑦ ᐅᖃᐅᓯᕆᒐᔭᖅᑐᖓ 

ᑕᐃᒪ ᑎᑎᕋᖃᓯᐅᔾᔭᐅᔪᓐᓇᕋᔭᖅᐳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᑳᕐᓗᒍ ᑳᓐᕙ:ᐃ ᓯᑖᒃᓕ ᑕᕝᕙᓂ 

ᓵᑦᑎᓐᓃᑦᑐᓐᓇᕐᒪᑦ ᒪᓕᒐᓕᐅᕐᕕᐅᑉ. ᕙᓐᑎ ᓚᕖᕙᔅ 

ᓯᕗᓪᓕᖅᐹᕆᖅᑰᒐᕕᐅᒃ, ᑐᓐᖓᓱᒋᑦ 

ᒪᓕᒐᓕᐅᕐᕕᒻᒧᑦ.  

 

ᐊᐱᖅᑯᑎᒐ ᐱᒋᐊᓚᐅᓐᖏᓂᕐᓄᑦ ᐅᖃᕈᒪᓪᓗᖓ ᐄ, 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᖏᖅᑕᐅᓂᖅᓴᐅᑎᓯ ᑖᒃᑯᐊ ᐱᓕᕆᕝᕖᑦ 

ᐃᓚᖏᑦ ᐃᓗᓕᑯᓘᔭᖏᓐᓂᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑕᐃᒪᐃᓕᐅᖃᑦᑕᕐᓂᐊᕐᒪᑕ, ᖁᔭᓐᓇᒦᒻᒪᕆᒃ.  

 

ᐊᐱᖅᑯᑎᒐᓕ ᓯᕗᓪᓕᖅᐹᖅ ᑭᓐᖓᕐᓂᑦ 

ᐋᓐᓂᐊᕕᒻᒧᑦ, ᒪᑉᐱᒐᖅ 3-ᖓᓂ ᐊᕙᑏᑦ 

ᐊᑦᑐᑦᑕᐅᓂᖓᓄᑦ, ᑖᓐᓇ ᐱᓕᕆᕝᕕᓯ ᐊᑐᖅᑕᐅᔪᖅ 

ᑖᒃᑯᐊ ᓯᕿᓂᕐᒧᑦ ᐆᒻᒪᖅᑯᑎᖃᕐᕕᓐᓂᑦ 

ᐃᑯᒻᒪᖅᑯᑎᖃᐅᑎᖏᑦ ᑖᒃᑯᐊ 

ᑮᓇᐅᔭᖅᑐᖏᓐᓂᖅᓴᐅᖁᓪᓗᒍ ᐃᑯᒻᒪᖅᑯᑎᑐᕐᓂᖅ. 

ᑕᐃᒪ ᖁᕕᐊᓱᑉᐳᖓ ᑖᒃᑯᐊ ᐱᖃᓯᐅᔾᔭᐅᓐᓂᕐᒪᑕ 

ᓯᕿᓂᕐᒧᑦ ᐃᑯᒻᒪᖅᑯᑎᖃᕐᓂᕐᒥᒃ ᑎᑎᕋᐅᔭᖅᑕᓂᑦ.  

 

ᓯᕗᓪᓕᖅᐹᖅ ᐊᐱᖅᑯᑎᒐ ᐱᓕᕆᕝᕕᓯ ᕿᒥᕐᕈᓯᒪᕚ, 

ᑕᑯᓇᒃᓯᒪᕚ ᓂᕆᐅᓐᓂᕐᒥᑦ, ᐋᖅᑭᑦᑐᖅᑕᐅᓂᖏᓪᓗ 

ᑖᒃᑯᐊ ᓯᕿᓂᕐᒧᑦ ᐃᑯᒻᒪᖅᑯᑎᖃᐅᑎᖏᑦ 

ᐋᓐᓂᐊᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑖᓐᓇ 

ᑎᑎᕋᐅᔭᖅᑕᐅᕙᓪᓕᐊᒻᒪᑦ ᓱᓕ, ᐄ ᑐᒃᓯᕌᕆᔪᒪᔭᕗᑦ 

ᖃᓄᖅ ᐊᑭᖃᕐᓂᐊᕐᒪᖔᑦ ᑭᓯᐊᓂ 

ᖃᐅᔨᒪᓐᖏᑦᑕᕗᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑭᐅᔾᔪᑎᓐᓄᑦ. ᑲᔪᓯᒋᐊᕐᓗᖓ ᑖᒃᑯᓄᖓ 

ᐱᑐᖃᕈᖅᐸᓪᓕᐊᔪᓄᑦ  ᑖᓐᓇ 

ᐅᓄᖅᓯᒋᐊᖅᑐᒻᒪᕆᐅᒻᒪᑦ. ᐊᕐᕌᓂᓕ ᐊᑐᕇᖅᓯᒪᔪᑦ 

ᑕᑯᓪᓗᒋᑦ ᑕᐃᓐᓇ ᐱᑕᖃᖅᑎᑦᑎᒐᓗᐊᖅᑎᓪᓗᓯ 

ᑕᑭᔪᑲᓪᓚᒻᒥᑦ 2018-19 ᐱᑐᖃᖅᐸᓪᓕᐊᔪᓄᑦ 

ᐱᓕᕆᐊᒃᓴᓂᑦ, ᑖᒃᑯᐊᓕᒫᑦ ᐱᓕᕆᐊᑦ 2018-19-ᒥ 

ᐱᔭᕇᖅᓯᒪᔪᐃᓐᓇᐅᓂᐊᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, ᑭᓯᐊᓂ ᑖᒃᑯᐊ 

ᑮᓇᐅᔭᖅᑐᕈᑎᒃᓴᓂᑦ ᑎᑎᕋᐅᔭᖅᑕᐅᓂᖏᓪᓗ 

ᐱᔭᕇᖅᓯᒪᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ. 

ᑕᐃᒪ ᐊᐱᖅᑯᑎᒋᓂᐊᕋᑖᖅᑕᕐᓄᑦ ᐊᑦᑐᐊᔪᒥᑦ 

2018-19-ᒧᑦ ᐅᓄᖅᓯᒋᐊᕈᒪᔭᖓᑦ ᐱᓕᕆᕝᕕᒃᓯ 

ᐱᑕᖃᕆᐊᖃᕐᓂᖓᓂᑦ ᐅᓄᖅᓯᒋᐊᕈᑎᒃᓴᓂᒃ 

ᐊᕐᕌᒍᓂᑦ ᐊᒡᒋᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᓐᓇᕈᕕᑦ, ᑎᒪᕖᕙᔅ 

ᑭᐅᖁᓪᓗᒍ ᑖᒃᓱᒧᖓ ᐊᐱᖅᑯᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑎᒪᕖᕙᔅ. 

 

ᑎᒪᕖᕙᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᐊᑐᐃᓐᓇᐅᑎᑦᑐᓐᓇᖅᑕᕗᑦ 

ᖃᐅᔨᒪᔾᔪᑎᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ, ᑖᒃᑯᐊ 

ᒪᑐᐃᖅᓯᔪᑎᖏᓐᓂᑦ ᐅᖃᐅᓯᕆᖅᑲᐅᔭᖓ, 

ᐅᒡᒍᐊᕋᓗᐊᖅᐳᖓ ᑕᑯᓐᖏᓐᓇᑦᑕ ᑕᕝᕙᓂ 

ᐸᕐᓇᐅᑎᓂ ᓴᓇᔪᑎᔅᓴᓂᒃ ᓄᓇᕗᑦᒥ ᑐᓐᖓᔪᒥᑦ 

ᐊᔪᓕᐅᑎᖃᖅᓯᒪᔪᓄᑦ ᐸᓂᖅᓰᕕᒻᒥ. ᒥᓂᔅᑕᖃᐃ 

ᑕᐅᑐᓐᖑᐊᒐᖃᓐᖑᐊᖅᐸ ᑖᓐᓇ ᒐᕙᒪ 

ᓂᕈᐊᖅᑕᐅᓯᒪᓂᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᕙᓪᓕᕐᒥ ᐃᓱᒪᓕᕆᕝᕕᒃ 

ᑕᐃᒃᑯᐊ ᑭᖑᓂᑦᑎᓐᓄᑦ ᐊᖏᕈᑕᐅᔭᕇᓚᐅᖅᑐᑦ 

ᑭᖑᓪᓕᕐᒥ ᐱᓕᕆᓂᐊᖅᑕᕗᑦ ᖃᐅᔨᒋᐊᕐᓗᑕ 

ᖃᓄᐃᑦᑐᓂᒃ ᐱᓕᕆᐊᔅᓴᓂᒃ 

ᐱᓕᕆᔾᔪᑎᖃᕐᓂᐊᕐᒪᖔᑦᑕ ᑕᐃᑲᓂ. ᒫᑦᓯᒥ 

ᐸᕐᓇᐃᕙᒌᕐᓂᐊᖅᑐᖅ ᑎᑎᕋᐅᔭᖅᓯᒪᓂᖓᓗ,  

ᐊᑭᖏᓪᓗ ᒥᒃᓴᐅᓴᒃᑕᐅᓂᐊᖅᑐᑦ ᓄᓇᓕᓐᓄᑦ 

ᒐᕙᒪᑯᓄᓪᓗ ᐱᔨᑦᓯᖅᑎᒃᑯᓐᓄᑦ. 2019 ᒫᑦᓯᒥ 

ᐃᖅᑲᓇᐃᖅᑕᐅᓯᒪᓛᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᓐᓅᑲᐃᓐᓇᕐᓗᖓ, ᒪᑐᐃᖅᑕᐅᕋᑖᕐᒪᑦ 

ᐃᖃᓗᓐᓂ ᕕᐊᑖᕐᕕᒃ ᕙᐃᓂᑖᕐᕕᒃ ᐃᒥᐊᓗᓐᓂ 

ᐊᑐᕐᓂᓪᓗᖁᓇᒋᑦ. ᐃᓚᖏᑦ ᐃᒥᐊᓗᒻᒧᑦ 

ᐊᔪᓕᕈᑎᖃᖅᐸᒻᒪᑕ. ᒥᓂᔅᑕ ᑐᓂᓯᔪᓐᓇᕐᓂᐊᖅᐹ 

ᐸᕐᓇᐅᑎᓂᓪᓘᓐᓃᑦ? ᒥᓂᔅᑕ ᐸᕐᓇᒃᓯᒪᕚ 

ᐸᓂᖅᓰᕕᐅᒐᔭᖅᑐᒥᑦ ᐃᖃᓗᓐᓂ ᑖᒃᑯᐊ 

ᒐᕙᒪᐅᓂᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔭᕆᐊᔅᓴᖅ 

ᐃᓚᖏᓐᓂᑦ ᑕᐃᒃᑯᐊ ᓱᓕ ᐱᓕᕆᓚᐅᓐᖏᓐᓇᑦᑎᒍ. 

ᐅᖃᕈᓐᓇᖅᑐᒍᑦ ᓄᓇᖃᖅᑳᖅᓯᒪᔪᓂᑦ ᑲᓇᑕᒥ 

ᐃᖅᑲᓇᐃᔭᖅᑎᖏᓐᓂᑦ ᐱᓕᕆᕕᖏᓐᓄᑦ 

ᐱᓕᕆᖃᑎᖃᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ.  

 

ᑖᓐᓇ ᐱᔾᔪᑎᐅᔪᖅ ᐃᒡᓗᒃᓴᖏᑦ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎ ᐃᓱᒫᓘᑎᒋᔭᐅᒻᒪᑕ. ᓄᑖᓂᒃ 

ᐃᒡᓗᒃᓴᓕᐅᕐᓂᐊᖅᐹ ᐃᖅᑲᓇᐃᔭᖅᑎᓄᑦ 

ᐊᑐᖅᑕᐅᓂᐊᖅᑐᓂᑦ ᐋᓐᓂᐊᕕᒻᒧᑦ? ᐱᔾᔪᑎᒋᓪᓗᒍ 

ᑖᒃᑯᐊ ᐅᖅᓱᖅᑑᕐᒥ ᐋᓐᓂᐊᕕᒻᒥ ᐃᖅᑲᓇᐃᔭᖅᑏᑦ 

ᐃᓱᒪᓕᕇᓪᓗ ᐅᖓᓯᓐᓂᖃᖅᑐᓂᑦ 1 ᒪᐃᓕᒥᒃ 

ᐃᒡᓗᖃᕐᒪᑕ ᐋᓐᓂᐊᕕᒻᒥ, ᐋᓐᓂᐊᕕᓕᐊᕋᓱᒃᑐᓂᑦ 

ᐃᑲᔪᖅᑕᐅᑦᑕᐅᑎᒋᔭᕆᐊᓕᒻᒥᑦ  

ᑕᐅᑯᓐᖓᑲᐅᑎᒋᓐᓇᖃᑦᑕᕐᒪᑦ, ᓄᓇᓯᐅᑎᒥᓪᓗ 

ᐊᒥᖅᑳᖃᑦᑕᕆᐊᖃᖅᖢᑎᒃ, 

ᐊᑐᐃᓐᓇᐅᖏᓐᓇᕈᓐᓇᖏᑦᑐᓂᓗ ᓄᓇᓯᐅᑦ.  

 

ᓄᑖᓂᑦ ᐃᒡᓗᓕᐅᕐᓂᐊᖅᐸᑕ ᐃᓘᓐᓇᖏᓐᓂᑦ 

ᐋᓐᓂᐊᕕᓕᐅᖅᑕᐅᔪᓂᑦ ᓄᑖᓂᑦ 

ᐃᒡᓗᓕᐅᓐᖏᓐᓇᕐᓂᐊᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᑦᑕᐅᖅ 

ᐊᐱᖁᓇᒻᒪᑦ ᑖᓐᓇ. ᐄ, ᐊᒡᒍᖅᑐᖅᓯᒪᓂᕐᒥᑦ ᑖᓐᓇ 

ᐱᔾᔪᑎᐅᔪᖅ, ᑐᕌᒐᒃᓴᕆᔭᕗᑦ ᑕᐃᒃᑯᐊ 

ᐋᓐᓂᐊᕕᓕᐅᕌᖓᑦᑕ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᖏᑦ ᐊᖏᕐᕋᔅᓴᖓ 

ᓴᓂᑦᑎᐊᑯᓗᐊᓃᓪᓗᑎ ᐊᐅᓚᒃᑎᔪᒪᒐᑦᑕ. 

ᐃᒡᓗᓕᕆᓂᖅ ᓲᕐᓗ ᐃᑉᐱᐊᕐᔪᒻᒥ ᐃᒡᓗᒃᓴᖓ 

ᐃᓛᒃᑰᖓᓪᓗᓂ ᐋᓐᓂᐊᕕᒻᒥ, ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐱᒋᔭᐅᓪᓗᓂ.  

 

ᓯᕗᒧᐊᓐᓂᐊᑎᓪᓗᑕ ᐊᔾᔨᒌᓐᖏᑦᑐᓂᑦ ᓇᓖᕌᕈᑎᓂᑦ 

ᕿᒥᕐᕈᓇᓐᓂᐊᖅᑐᒍᑦ ᐋᓐᓂᐊᕕᒻᒥ ᑖᒃᑯᐊ 

ᐃᒡᓗᒃᓴᖓ ᐋᓐᓂᐊᓲᖅᑏᑦ 

ᐃᓚᒋᓗᓂᐅᖅᑲᐃ ᐋᓐᓂᐊᕕᒻᒥ. ᑭᓯᐊᓂ 

ᕿᒥᕐᕈᓇᓐᓂᐊᖅᑐᒍᑦ ᐊᑭᑐᓗᐊᓐᖏᑐᒃᑯᑦ 

ᐱᓕᕆᔪᓐᓇᕐᒪᖔᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋ ᐱᐅᒋᓂᖅᐹᕋ ᐃᓱᒪᓕᕆᓂᕐᒧᑦ 

ᐃᓱᒫᓘᑎᒋᔭᐅᕙᓪᓕᐊᓕᕐᒪᑦ ᓄᓇᕗᒥ. ᐱᓕᕆᕕᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐸᕐᓇᒃᓯᒪᕚᑦ 

ᖄᒃᑲᓐᓂᐊᒍᑦ ᐃᓱᒪᓕᕆᕕᐅᖃᑦᑕᕐᓂᐊᖅᑐᓂᒃ 

ᓄᓇᕗᒻᒥ ᐃᒡᓗᓕᐅᖁᓪᓗᒋᑦ? 

ᑕᐃᒪᓐᓇᐃᓕᖓᓂᐊᖅᐸᑦ 

ᐃᓱᒪᒃᓴᖅᓯᐅᕈᑎᖃᕈᓐᓇᖅᐹ ᓄᓇᓕᖕᓂ 

ᐅᖅᓱᖅᑑᒦᖁᒐᔭᕋᒃᑯ ᑕᐃᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒫᓐᓇᐅᓂᖓᓂᒃ 

ᐃᓱᒪᓕᕆᕕᒃ ᒫᓐᓇ ᕿᒥᕐᕈᓇᒃᑐᒍᑦ. ᐃᒡᓗᓕᐅᕐᓂᕐᒥᒃ 

ᑭᕙᓪᓕᕐᒥᒃ ᓄᑖᒥᒃ ᐃᓱᒪᓕᕆᕝᕕᐅᓂᐊᖅᑐᒥᒃ ᐊᒻᒪ 

ᐊᔪᓕᕈᑎᖃᖅᑐᓄᑦ ᐱᓕᕆᕕᐅᓗᓂ 

ᐃᖃᓗᒃᑑᑦᑎᐊᕐᒥ ᐃᓱᒪᓕᕆᕕᖃᖅᑐᖅ ᕿᑎᕐᒥᐅᓄᑦ 

ᑐᕌᖓᔪᒥᒃ. ᑕᕝᕙ ᑕᐃᑲᓐᖓᑦ 

ᐊᐅᓪᓚᖅᑎᑦᑎᖃᑦᑕᖅᑐᒍᑦ ᐃᓱᒪᖏᑎᒍᑦ 

ᐃᓗᓯᕐᓗᒃᑐᓂᑦ ᑕᐃᑯᖓ ᕿᑎᕐᒥᐅᖑᔪᑦ ᑕᐃᑯᖓ 

ᐊᐅᓪᓚᖅᑎᖃᑦᑕᖅᑕᕗᑦ. ᑭᕙᓪᓕᕐᒧᓪᓗ 

ᓴᓇᓂᐊᖅᑐᒍᑦ ᐊᒻᒪᓗᑦᑕᐅᖅ ᐃᖃᓗᖕᓂ 

ᐱᑕᖃᕐᒥᔪᖅ ᑕᐃᒪᐃᑦᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ,, 

ᐃᖃᓗᒃᑑᑦᑎᐊᕐᒥ ᐱᑕᖃᖅᑐᖅ ᖃᐅᔨᒪᔪᒍᑦ. ᑕᐃᓐᓇ  

ᓂᕈᐊᖅᑕᐅᓯᒪᓕᖅᑎᓪᓗᖓ ᑕᐃᒪᓐᖓᑦ ᑕᑯᓯᒪᔪᖓ 

ᐃᓱᒪᒥᒍᑦ ᐋᓐᓂᐊᕈᑎᖃᖅᑐᑦ ᐃᓗᓯᕐᓗᒃᑐᑦ 

ᐱᕋᔭᖃᑦᑕᕐᒪᑕ ᓄᓇᑦᑎᓐᓂ.  

 

ᐃᓱᒪᓕᕆᔩᑦ ᐅᓄᖅᑐᐊᓗᓐᓂᒃ ᑕᑯᖃᑦᑕᖅᑐᖅ 

ᐅᓄᖅᓯᕙᓪᓕᐊᒡᓗᑎᒡᓗ. ᑕᐃᓐᓇ ᐃᓱᒪᓕᕆᕝᕕᒃ 

ᒥᑭᓗᐊᕋᓱᒋᓕᕋᒃᑯ. ᐃᑲᔪᖅᑐᐃᔪᓐᓇᐃᓪᓕᖕᒪᑦ 

ᐃᓘᓐᓈᓗᖏᓐᓂᑦ ᕿᑎᕐᒥᐅᓕᒫᑦᑎᐊᓂᒃ 

ᒥᑭᓗᐊᓕᕐᒪᑦ.  

 

ᑭᖑᓪᓕᖅᐹᖅ ᐊᐱᖅᑯᑎᒐ. ᖄᒃᑲᓐᓂᐊᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᒡᓗᕐᔪᐊᖁᑎᒃᓴᖓᓂᑦ ᐱᓕᕆᐊᒃᓴᒥᒃ 

ᑐᒃᓯᕋᖅᓯᒪᓕᖅᐱᓯ ᒐᕙᒪᑐᖃᒃᑯᓐᓂᑦ? ᖃᓄᕐᓕ 

ᑭᐅᔭᐅᓚᐅᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑕᕝᕙ ᑭᖑᓪᓕᖅᐹᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᐊᑦᑎᐊᕈᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ 

ᑲᑎᒪᖃᑎᒋᓛᕋᒃᑭᑦ ᒥᓂᔅᑕᖓᑦ ᓄᓇᖃᖅᑳᖅᓯᒪᔪᓄᑦ 

ᑲᓇᑕᑉ ᒐᕙᒪᒃᑯᖏᓐᓂᑦ, ᑭᕙᓪᓕᕐᒥ  

ᑐᔪᕐᒥᕕᒃᑖᖁᓪᓗᒍ ᑖᓐᓇ ᓇᓛᒎᑦᑎᐊᖅᑐᒃᑯᑦ 

ᑭᐅᔭᐅᓚᐅᖅᑐᖅ. ᑖᒃᑯᐊ ᐊᕐᕌᒎᓐᓄᒃ ᒪᕐᕉᖕᓄᒃ 

ᐱᓕᕆᔭᐅᓇᓱᖕᒪᑦ ᒥᔅᑕ ᐹᓪ ᐅᑲᓕᖅ 

ᐱᒋᐊᖅᑎᓯᒪᔭᖓ ᐊᒻᒪ ᒥᔅᑕ ᕼᐃᒃᔅ ᑕᐃᓐᓇ 

ᐊᒃᓱᕈᑦᑎᐊᖅᖢᓂ ᓴᖅᑭᓐᓇᓱᓚᐅᖅᑕᖓ.  

 

ᒥᓂᔅᑕ ᑲᑎᒪᖃᑎᒋᓚᐅᖅᑐᒍᑦ ᕖᕝᕗᐊᕆᐅᑎᓪᓗᒍ 

ᐅᖃᐅᑎᒡᓗᒍ ᑐᐊᕕᕐᓇᖅᑐᐊᓘᓕᕐᒪᑦ ᑖᓐᓇ 

ᐃᕐᖐᕐᓇᖅ ᐃᓱᒪᓕᐅᕆᐊᖃᓕᕐᓂᕋᖅᖢᒍ. ᐃᑉᐸᒃᓴᖅ 

ᑐᓴᖅᑎᑕᐅᓚᐅᖅᑐᒍᑦ ᐃᑲᔪᖅᑐᖅᑕᐅᓂᐊᖅᑐᖅ 

ᑐᓴᕈᒥᓇᖅᖢᓂᓗ ᑕᒪᓐᓇ. 

 

ᐅᖃᖅᑲᐅᒐᒪᐃᓛᒃ ᐃᖅᑲᓇᐃᔭᖃᑎᖃᖅᑐᒍᑦ 

ᐊᓯᖏᓐᓄᑦ ᐱᔾᔪᑎᐅᔪᑦ ᐱᓪᓗᒋᑦ. ᒫᓐᓇ 

ᐅᖃᐅᓯᕆᓗᐊᕈᓐᓇᓐᖏᑕᒃᑲ ᒫᓐᓇ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᒪᒥᐊᓇᖅ ᐃᒃᓯᕙᐅᑖᖅ, 

ᖁᔭᓐᓇᒦᒃ. ᐅᔾᔨᕈᓱᑦᑐᖓ ᑕᒻᒪᕈᒪ 

ᐅᖃᐅᑎᓂᐊᖅᐸᕐᒪ. ᓄᓇᓕᖁᑎᒐ 

ᑎᑎᕋᖅᑕᐅᓯᒪᖕᒪᑦ ᐊᑭᑐᔪᖅᑐᕈᑎᒃᓴᓂᑦ 

ᓇᓗᓇᐃᖅᓯᔾᔪᑎᖏᑦ 

ᓱᕋᒃᓯᒪᔾᔪᑎᓕᕆᔭᐅᖃᑦᑕᕐᓂᐊᖅᑐᓂᒃ ᓇᑎᖓᓄᑦ. 

ᐱᓕᕆᕕᓯ ᐱᖃᓯᐅᔾᔨᓯᒪᖅᑰᕐᒪᑕ ᓄᓇᖁᑎᓐᓂᒃ.  

 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᖃᖓᒃᑯ ᐋᓐᓂᐊᕕᒃ 

ᐊᓯᔾᔨᖅᑕᐅᓂᒃᓴᖓᓄᑦ ᐃᓱᒪᒃᓴᖅᓯᐅᕈᒫᕐᒪᖔᖅ 

ᖃᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᐊᑦᑎᐊᕈᐊᐃ 

ᕿᓂᐊᓪᓚᓪᓚᒍᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ, ᑭᖑᕐᖓᒍᑦ ᖃᒪᓂ’ᑐᐊᑉ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓᐅᓂᐊᖅᐹ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍ ᖃᒪᓂᑦᑐᐊᕐᒥ 

ᐱᕙᒌᔭᕈᑎᒃᓴᓂᑦ ᑐᒃᓯᕋᕐᓂᐊᖅᑐᒍᑦ ᑭᖑᕐᖓᒍᑦ 

ᖁᕐᓗᖅᑑᖅ ᐱᕙᒌᔭᕈᑎᒃᓴᖏᓐᓄᑦ 

ᑐᒃᓯᕋᐅᑎᖃᓛᖅᑐᒍᑦ ᒐᕙᒪᒃᑯᑦ ᓱᒃᑲᐃᓐᓂᖓ 

ᒪᓕᓪᓗᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒪᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᒪᒥᐊᓇᖅ. ᓅᑉᐸᓪᓕᐊᓗᖓ. ᒫᓐᓇ 

24-ᓂᒃ ᐃᑲᕐᕋᓄᑦ ᐸᖅᑭᒃᖠᕕᒻᒥ 

ᐱᔭᕆᐊᖃᓪᓕᕆᓕᕐᒪᑕ ᓄᓇᕗᓕᒫᒥ. 

ᖃᓄᐃᓕᐅᖅᓯᒪᓕᖅᐱᓯ ᑖᔅᓱᒧᖓ ᑭᐅᓇᓱᖁᓪᓗᒍ 

ᐸᕐᓇᖁᓪᓗᒋᓪᓗ ᑕᐃᒪᐃᑦᑐᓂᒃ ᓯᕗᓂᔅᓴᑎᓐᓂ 

ᐱᑕᖃᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᕿᒋᐊᕋᓗᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ ᑖᒃᑯᐊ 

ᐱᓕᕆᐊᕆᔭᕗᑦ ᐃᖃᓗᒃᑑᑦᑎᐊᕐᒥ ᐸᖅᑭᒃᖠᕕᒃ 

ᑕᐃᒃᑯᐊ ᓄᑖᕈᕆᐊᖅᑕᐅᓂᐊᖅᑐᖅ 

ᐃᓚᒋᐊᖅᑕᐅᓗᑎᓪᓗ ᐃᒡᓕᕐᒧᑦ ᕿᑎᕐᒥᐅᓄᑦ 

ᑐᕌᖓᔪᖅ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐸᕐᓇᒃᓯᒪᕚ ᐱᓕᕆᕕᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᓂᒃ 

ᐊᑐᖁᓪᓗᒋᑦ ᐊᑭᑐᔪᖅᑐᕈᑎᒃᓴᓄᑦ ᐃᓐᓇᑐᖃᕐᓄᑦ 

ᐸᖅᑭᒃᖠᕕᒃᓴᒥᒃ ᓇᔪᒐᒃᓴᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐳᑖᖅ. ᓱᖅᑯᐃᖅᑐᖓ ᖃᓄᐃᒻᒪᑦ 

ᐊᐱᖅᓱᕐᒪᖔᑦ ᑐᑭᓯᑦᑎᐊᖅᑕᕋ. ᒫᓐᓇ 

ᑭᐅᔪᓐᓇᓐᖏᑕᕋ ᑭᓯᐊᓂ ᓇᓗᓇᐃᖅᑕᐅᓚᐅᕐᓗᓂ 

ᑭᓯᐊᓂ ᑭᖒᒪᔭᐅᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᓐᖓᓱᑦᑎᑉᐸᕋ ᒥᓂᔅᑕ.  

ᖃᐅᔨᒪᔪᖓ ᐋᓐᓂᐊᕕᑦᑖᓂᐊᖅᑐᖅ ᑭᓐᖓᐃᑦ, 

ᓇᓗᓇᐃᖅᓯᔾᔪᑎᓂᒃ ᐃᖅᑲᓇᐃᔭᖅᑏᑦ ᐃᒡᓗᔅᓴᖏᑦ 

ᐱᓪᓗᒋᑦ ᑐᒃᓯᕋᕐᓂᐊᖅᐹᑦ ᐱᓕᕆᕕᒃ 

ᐊᑐᕈᒫᖅᑕᖏᓐᓄᑦ ᑮᓇᐅᔭᖅᑐᕈᑎᒃᓴᓄᑦ 

ᐊᑐᖅᑕᐅᓂᐊᖅᑐᓂᒃ ᐃᖅᑲᓇᐃᔭᖅᑏᑦ 

ᐃᒡᓗᔅᓴᖏᓐᓄᑦ ᐋᓐᓂᐊᕕᒃᓴᒥ ᓇᑉᐸᖅᑎᕆᓕᖅᐸᑕ 

ᓴᓇᔭᐅᒐᔭᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᓪᓕᒪᓂᒃ 

ᐃᒡᓗᓕᒃ ᑕᐃᓐᓇ ᓄᑖᕈᕆᐊᖅᑕᕗᑦ. 

ᐃᓚᒋᐊᕐᓂᐊᕐᒥᔭᕗᑦ ᑕᓪᓕᒪᓂᑦ ᐃᒡᓗᖃᖅᑐᓂᒃ 

ᑲᑎᓐᖓᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐳᑖᖅ. ᑕᐃᒪᑦᑕᐅᖅ 

ᓄᓇᕐᓂ ᒥᔅᑕ ᕋᒻᐴᑦ 

ᐋᓐᓂᐊᕐᕕᑖᕐᓂᐊᖅᑐᐊᓐᓅᓕᕋᕕᑦ ᖁᕕᐊᓇᖅ. 

ᑖᓐᓇᓕᖃᐃ ᓄᓇᐃᑦ ᐃᖅᑲᓇᐃᔭᖅᑎᓄᑦ 

ᐃᒡᓗᔅᓴᖃᑦᑎᐊᕋᓗᐊᖅᐸ ᑕᐃᒃᑯᓄᖓ ᑕᐃᔅᓱᒧᖓ 

ᐋᓐᓂᐊᕕᔅᓴᑦᑎᐊᕚᓗᑉ ᐃᖅᑲᓇᐃᔭᖅᑎᔅᓴᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᐊᓕᐊᓇᐃᑦ. ᑭᖑᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ. 

ᐋᓐᓂᐊᕕᓕᐊᖃᑦᑕᖅᓯᒪᒐᒪ ᓄᓇᑦᑎᓐᓂ ᒪᕐᕈᐊᖅᑎ 

ᑕᖅᑭᑦ ᐱᖓᓱᑦ ᐃᓗᐊᓂ. ᐃᓚᖓᑦ 

ᓇᔪᒐᕆᓚᐅᖅᑕᕋ ᐅᓂᒃᓯᒪᑎᓪᓗᖓ ᐊᒡᓛ ᓇᑎᖓ 

ᐲᔭᑦᑎᐊᖅᓯᒪᓕᓚᐅᕐᒪᑕ. ᐊᐱᖅᑯᑎᒐ ᒥᓂᔅᑕ 

ᐃᖅᑲᓇᐃᔭᖅᑎᖏᓪᓘᓐᓃᑦ ᐊᖓᔪᖅᑳᖏᓪᓘᓐᓃᑦ 

ᐊᒡᒍᑐᖅᓯᒪᓂᕐᒥ, ᐋᓐᓂᐊᕕᓐᓂ ᑕᑯᔭᖅᑐᖃᑦᑕᖅᐹᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): ᐄ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᑖᒃᑯᐊ ᓇᓗᓇᐃᖅᑐᕈᑎᓯ 

ᐅᖃᓕᒫᖃᑦᑕᕋᑖᕋᒃᑭᑦ. ᑕᕝᕙᓂ ᓴᓪᓕᕐᒧᑦ 

ᑐᕌᖓᔪᓂᒃ ᐱᑕᖃᓐᖏᑎᐊᕐᖓᑦ ᒥᑭᔫᑲᖑᓂᖅᓴᓄᑦ 

ᐊᑭᑐᔪᓄᑦ. ᐃᓐᓇᖃᐃ ᐃᔨᕋᖅᑐᖅᑐᓂ 

ᓴᓪᓕᓕᐊᑲᐃᓐᓇᖅᑐᒥᓂᐅᒐᓗᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑕᐅᕙᓪᓚᐃᕋᑖᓐᖏᑦᑐᕐᖏᓐᓇ. ᐊᐱᖅᑯᓄᓈ? 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2018-19 

ᐱᑐᖃᖅᐳᓪᓕᐊᔪᐃᑦ 

ᓴᓇᒋᐊᖅᑕᐅᒍᑎᔅᓴᖏᓐᓃᑦᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ,  

ᑕᑯᔅᓴᒥᓂᐅᒐᓗᐊᕐᖏᓐᓇ ᐊᓱ. ᑕᕝᕙᑐᐊᖅ 

ᐅᕙᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒪ, ᒥᔅ ᖃᒥᓐᖑᐊᑉ 

ᐊᐱᖅᑯᑎᒋᕋᑖᖅᑕᖓᓂᑦ ᐊᐱᖅᑯᑎᖃᒃᑲᓐᓂᕈᒪᔪᖓ. 

ᐅᓪᓗᓕᒫᖅ, ᐅᓐᓄᐊᓕᒫᖅ 

ᐱᓯᒪᔭᐅᕕᐅᖃᑦᑕᕈᓐᓇᖅᑐᓂᒃ ᐃᓪᓗᓂᒃ 

ᒪᓕᒐᓕᐅᕐᕕᒃ ᐊᖏᓚᐅᖅᓯᒪᓐᓂᕐᖓᑦ 

ᐊᖏᓪᓕᒋᐊᕈᑎᔅᓴᖏᓐᓂᑦ, 

ᖃᐅᔨᓴᖅᑕᐅᒍᑎᔅᓴᖏᓐᓂᑦ 

ᐊᖏᓪᓕᐊᖅᑕᐅᓂᐊᕐᓂᖅᑲᑦ ᐅᖅᓱᖅᑑᒥᑦ, 

ᐃᓪᓗᓕᒻᒥᓘᓐᓃᑦ ᐃᓪᓗ. ᐊᔾᔨᒌᒥᑦ ᑕᒪᒃᑮᒃ 

ᖃᐅᔨᓴᖅᑕᐅᑦᑕᐅᑎᒋᓂᐊᓚᐅᖅᓯᒪᒻᒪᑎᒃ ᐃᓪᓘᒃ  

ᐊᔾᔨᒌᐸᓗᑉᐸᓪᓚᐃᒻᒪᑎᒃ.  

 

ᑕᐃᒃᑯᐊ ᖁᓕᓂᑦ ᓯᓂᕝᕕᓖᑦ 

ᐊᐅᓚᑦᑎᐊᖅᐸᓐᖏᒻᒪᑕ, ᐊᐅᓚᑦᑎᐊᕈᓐᓇᕋᔭᕐᒪᖔᑕ 

ᖃᐅᔨᓴᖅᑖᖅᑳᓚᐅᕐᓗᓂ ᐱᐅᒐᔭᖅᐸᓚᐃᒻᒪᑦ, ᖃᓄᖅ 

ᐊᐅᓚᑦᑎᐊᕐᓂᖅᓴᐅᒍᓐᓇᕋᔭᕐᒪᖔᖅ 

ᐊᖏᓪᓕᒋᐊᖅᑕᐅᓂᖅᐸᑦ. ᒥᓂᔅᑕ ᑕᒪᑐᒥᖓ 

ᓇᓗᓇᐃᖅᓯᒍᓐᓇᖅᑳ, ᓇᓗᓇᐃᖅᓱᐃᒃᑲᓐᓂᕈᓐᓇᖅᑳ 

ᐊᐅᓚᒍᓐᓇᕋᔭᕐᒪᖔᖅ, ᒪᑭᒪᒍᓐᓇᕋᔭᕐᒪᖔᖅ 

ᖃᐅᔨᓴᕐᓂᖓ ᓇᒦᓕᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒻᒪᑦ, 

ᐊᖏᖅᑕᐅᓚᐅᖅᑐᖅ ᐊᕐᕌᓂ ᓯᕗᓂᐊᒍᑦ 

ᐸᕐᓇᑕᐅᓂᐊᕐᓗᓂ ᐃᓪᓗᓕᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᒦᓕᖅᑲ ᑕᐃᓐᓇ ᐸᕐᓇᑕᐅᓂᖓ, ᓯᕗᓂᐊᒍᑦ 

ᐸᕐᓇᑕᐅᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᑐᓵᔨᑎᒍᑦ):ᐅᐊᑦᑎᐊᕈᐊᐃ.  

 

ᖃᐅᔨᓴᕐᓂᒦᑦᑐᑦ ᓱᓕ ᖃᑦᑎᓂᒃ ᓯᓂᕝᕕᓐᓂᑦ 

ᐃᓚᓯᓛᕐᒪᖔᑕ ᖃᐅᔨᒪᓐᖏᑦᑐᒍᑦ ᓱᓕ. ᐄ, 

ᖃᐅᔨᓴᖅᑐᒍᑦ ᑭᓱᑕᖃᕆᐊᖃᕐᒪᖔᑦᑕ ᑕᐃᑲᓂ 

ᖃᐅᔨᒐᓱᑦᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᕝᕙᐃᓛᒃ ᓯᕗᓂᐊᒍᑦ ᐸᕐᓇᖄᕐᓂᖅ ᑭᓱ 

ᐊᐅᓚᑦᑎᐊᕐᓂᖅᐹᖑᔪᓐᓇᕋᔭᕐᒪᖔᖅ.  

 

ᓯᕗᓂᐊᒍᑦ ᐸᕐᓇᑕᐅᓂᐅᑉ ᐃᓚᒋᕚ ᐃᓐᓇᑐᖃᕐᓄᑦ 

ᐃᓪᓗᓕᐊᖑᒐᔭᖅᑐᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑲᒪᒋᔭᐅᔭᕆᐊᓖᑦ 

ᑕᐃᒃᑯᐊ ᑳᓐᑐᕌᒃᑯᑦ ᑲᒪᒋᓲᖏᑦ ᑎᒥᑎᒍᑦ 

ᖃᒪᓂᑦᑐᐊᕐᒥ, ᐃᖃᓗᓐᓂᓗ, ᐊᕐᕕᐊᕐᒥᓗ ᐊᒻᒪᓗ 

ᐃᖃᓗᑦᑑᑦᑎᐊᕐᒥ ᐊᐅᓚᑕᐅᕙᒻᒪᑦ, ᐃᖃᓗᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓂᐊᒍᑦ 

ᐸᕐᓇᑕᐅᓯᒪᔪᖅ ᐃᖃᓗᑦᑑᑦᑎᐊᕐᒥᑦ ᐱᓯᒪᑦᑎᕕᐅᔪᖅ, 

ᑐᔅᓯᕋᖅᓯᒪᓐᖏᑦᑐᒍᑦ ᐊᓯᖏᓐᓄᑦ ᐱᓕᕆᕕᐅᔪᒧᑦ 

ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ. 

ᐅᕙᓂ ᑕᐃᒪ ᖃᐅᔨᒪᔪᐃᓐᓇᓪᓚᕆᐅᓯᒪᒐᑦᑕ 

ᐅᖃᐅᓯᐅᖃᑦᑕᕈᓘᔭᖅᓯᒪᓪᓚᕆᒻᒪᑦ ᐃᓐᓇᑐᖃᐃᑦ 

ᐱᓯᒪᔭᐅᒋᐊᖃᕐᓂᖏᑦ. 

ᑕᐃᒃᑯᐊᓗ ᒫᓐᓇ  

ᐃᓐᓇᑐᖃᒃᑯᕕᐅᖃᑦᑕᖅᑐᐃᑦ 

ᐊᐅᓚᑦᑎᐊᓂᖅᓴᕈᖅᑎᑕᐅᒐᓱᐊᖁᔭᐅᓪᓗᑎᒃ ᐊᒻᒪᓗ 

ᐊᖏᓪᓕᒋᐊᖁᔭᐅᓪᓗᑎᓪᓗ ᐃᓚᖏᑦ.  

 

ᑖᓐᓇ ᕿᒪᑲᐃᓐᓇᓕᕐᓚᒍ, ᐅᑎᕆᐊᑲᐃᓐᓇᖔᕈᒪᒐᒪ 

ᒥᔅᑕ ᓚᐃᑦᓯᑑᓐ ᐊᐱᖅᑯᑎᒋᖅᑲᐅᔭᖓᓄᑦ 

ᐊᐅᓚᑦᑎᐊᕈᓐᓇᕋᔭᕐᒪᖔᖅ ᐸᓂᖅᓰᕕᒃ 

ᐊᔪᓕᕈᑎᖃᖅᓯᒪᔪᓄᑦ. ᖃᐅᔨᓴᖅᑕᐅᖏᒻᒫᑦ, 

ᖃᐅᔨᓴᖅᑕᐅᓚᐅᖅᓯᒪᓐᖏᒻᒫᑦ ᐅᓪᓗᒥᒧᑦ 

ᑕᐃᒪᑦᑐᑕᖃᕆᐊᖃᕐᒪᖔᑦ, ᑕᐃᒪᐃᑦᑐᒥᑦ 

ᒪᑭᒪᒍᓐᓇᖅᑐᖃᕋᔭᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᑕᖃᖅᑐᖅ. ᑕᕝᕙ 

ᐅᖃᐅᓯᕆᖅᑲᐅᕙᕋ ᑲᓇᑕᒥ 

ᓄᓇᖃᖅᑳᖅᑐᓕᕆᔨᒃᑯᑦ ᒥᓂᔅᑕᖓᓂᑦ 

ᐱᓕᕆᖃᑎᖃᕐᓂᕋᖅᑲᐅᕗᖓ ᑖᔅᓱᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᓴᕐᓂᓐᖏᓐᓇᒃᑯᐃᓐᓇᖃᐃ ᐅᖃᖅᑎᓪᓗᒍ. 

ᒪᒥᐊᑉᐳᖓ ᒥᓂᔅᑕᒧᑦ. ᐅᓇᖃᐃ 

ᑐᓴᕐᓂᓐᖏᒻᒥᒐᒃᑯᑦᑕᐅᖅ? ᖃᖓᒃᑯᑦ 

ᐱᔭᕇᖅᑕᐅᓛᕐᓗᓂ ᐋᖅᑭᑦᑕᐅᓯᒪᕙ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᐅᑕᖅᑭᒐᓛᑲᐃᓐᓇᕆᔅᓯᐊᐃ. ᖁᔭᓐᓇᒦᒃ.  

 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑳᓐᑐᕌᒃᑦ-ᒐᓱᐊᕋᔅᓴᒥᒃ 

ᓴᖅᑮᓯᒪᔪᒍᑦ ᑎᓴᒪᐅᓕᖅᑲᖓᔪᖅ 

ᖃᐅᔨᓴᖅᑕᐅᓂᕆᒐᔭᖅᑕᖓ. ᐱᖓᔪᐊᓐᓃᓕᖅᑐᒍᑦ. 

ᓄᓇᖃᖅᑳᖅᑐᒥᓂᕐᓂᑦ ᐱᔨᑦᑎᕋᖅᑏᑦ ᐊᒻᒪ 

ᑐᓐᖓᕕᒃᑯᑦ ᐱᓕᕆᖃᑎᒋᕙᕗᑦ ᐊᒻᒪ ᐊᓯᖏᑦ 

ᐃᓄᐃᑦ ᑎᒥᖁᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᕙᓪᓕᐊᑎᐊᕐᕙᓗᔅᓯᒪᔪᕕᔾᔪᐊᕌᓘᒃ? ᖃᖓᓕ ᑕᐃᒪ 

ᑎᓴᒪᖓᑕ ᐱᓕᕆᐊᖑᓂᖓᑦ ᐱᓕᕆᐊᖑᒐᔭᖅᑳ? 

ᐊᒻᒪ ᖃᖓ ᐅᖃᐅᓯᐅᒃᑲᓐᓂᓛᖅᑲ ᐅᕙᓂ 

ᒪᓕᒐᓕᐅᕐᕕᒻᒥ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ 

ᖃᐅᔨᒋᒋᐊᕆᐊᖃᕋᑦᑕ ᑕᖅᑲᐅᖓ ᑖᓐᓇ 

ᐱᔭᕇᕐᓂᐊᖅᑐᒋᔭᕗᑦ ᐅᑭᐊᔅᓵᖓᓂ 2018. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ 

ᒥᑭᔫᑎᓄᑦ ᐊᑭᑐᔪᓄᑦ ᐊᐅᓪᓛᖔᓕᕐᒥᓗᖓ. 2018-

19-ᒥ $1.5 ᒥᓕᐊᖃᕐᖓᑕ ᒥᑭᔫᑕᐅᓂᖅᓴᓄᑦ 

ᐊᑭᑐᔪᓄᑦ. ᑕᐃᒃᑯᐊ ᒥᑭᔪᑦ ᐊᑭᑐᔪᑦ 

ᑐᔅᓯᕌᖑᓚᐅᖅᓯᒪᔪᐃᑦ 2017-18-ᒥ 

ᓂᐅᕕᐊᖑᓯᒪᓕᖅᑲ ᐅᓪᓗᒥᒧᑦ ᐊᒻᒪᓗ ᓇᓕᐊ 

ᓂᐅᕕᐊᖑᓛᑐᐃᓐᓇᖅᑲᑦ 2018-19-ᒥ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᑕᖅᑭᑲᐃᓐᓇᒐᓛᓕᕐᒥᒋᔅᓯ.  

 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᒥᑭᔫᑎᓄᑦ 

ᐊᑭᑐᔪᓄᑦ ᑐᔅᓯᕌᕆᔪᔭᕗᑦ ᓂᐅᕕᐊᖑᓯᒪᓕᖅᑐᑦ 

ᐸᔪᒍᑎᐅᓯᒪᓕᖅᑐᑎᓪᓗ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑕᑦᑕᐅᖅ ᖃᐅᔨᒪᓇᓱᐊᖅᑐᒃᓴᐅᔪᖅ 

ᐅᖃᐅᓯᖃᑦᑕᖅᑐᓂᑦ ᐃᑉᐸᔅᓴᓂᑦ ᐅᓪᓗᒥᒧᑦ 

ᐊᐱᕆᒋᐊᖃᕋᒃᑯ. ᑖᒃᑯᐊ ᑎᑎᕋᖅᓯᒪᔪᑦ 2018-19-

ᒧᑦ ᓂᐅᕕᐊᖑᓯᒪᓕᕇᖅᑐᖃᖅᑳᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑕᖅᑭᑲᓐᓂᓚᐅᕐᒥᒋᑦ.  

 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑎᑭᓴᐃᓯᒪᔪᒍᑦ 

ᓄᓇᓯᐅᑎᓂᑦ ᐅᒥᐊᕐᔪᐊᒃᑰᕆᐊᖃᓛᕐᒥᒻᒪᑕ. 

ᓂᕈᐊᕐᓇᐅᕋᑖᓚᐅᖅᑐᓂᓗ ᐱᕕᖃᕐᓂᖓᓂ 

ᓈᒻᒪᓈᕋᓱᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑕ ᕿᒥᕐᕈᓂᐊᕐᓂᕋᕇᖅᓯᒪᒻᒪᑦ 

ᐊᐱᖅᑯᑎᒋᑲᓂᔾᔮᒍᓐᓃᖅᑲᕋ. ᖃᓄᑎᒋ 

ᓂᐅᕕᑦᑕᐅᑎᒋᖃᑦᑕᖅᑐᐃᑦ ᐊᐅᓚᒻᒪᖔᑕ 

ᖃᐅᔨᒐᓱᖅᑲᐅᒐᒪ.  

 

ᐅᑎᒃᑲᓂᕐᓗᖓ ᒥᑭᔫᑎᓄᑦ ᐊᑭᑐᔪᓄᑦ ᖃᓄᖅ 

ᓇᓗᓇᐃᖅᓯᓲᖑᕕᓯ ᓇᓕᐊᒃ ᐊᑭᑐᔪᖅᑐᖅᑐᖅ 

ᒥᑭᓂᖅᓴᖅ ᓂᐅᕕᐊᖑᓂᐊᕐᒪᖔᖅ ᐊᕐᕌᒍᒥ 

ᓇᓕᐊᓐᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᓐᓂᐊᓯᐅᖅᑎᓂᑦ 

ᐅᖃᐅᔾᔭᐅᒐᐃᒐᑦᑕ ᐋᓐᓂᐊᕕᓐᓂ, ᐊᒻᒪ 

ᐊᖓᔪᖅᑳᖓᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᖃᑎᖃᖅᑎᓲᕗᑦ ᐊᒻᒪ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂ 

ᐱᓕᕆᖃᑎᖃᑦᑕᓕᖅᑯᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᒃᑯᐊ ᒥᑭᔫᑏᑦ ᐊᑭᑐᔫᑏᑦ 2017-18-ᓄᑦ 

ᑎᑎᕋᖅᓯᒪᔪᑦ 2018-19-ᒧᑦ ᐱᓕᕆᐊᔅᓴᐃᑦ 

ᑎᑎᕋᖅᓯᒪᓗᒋᑦ ᖃᐃᑕᐅᒍᓐᓇᖅᑳᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ 

ᒪᑐᐃᖅᓯᒍᑎᓐᓂ ᑐᓂᔭᐅᒌᖅᓯᒪᔪᐃᓐ 

ᒪᓕᒐᓕᐅᖅᑎᑐᐃᓐᓇᓐᓄᑦ ᐃᒃᓯᕙᐅᑕᖓᓄᓐ. ᒥᔅᑕ 

ᒪᐃᓐᒧᑦ ᒪᐃ 5-ᖑᑎᓪᓗᒍ 2018 ᑐᓂᔭᒥᓃᑦ 

ᐃᒃᓯᕙᐅᑕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᐅᒪᑦᑎᐊᕈᓐᓃᓐᓂᕋᒪ. 

 

ᑎᑎᕋᖅᓯᒪᔪᐃᑦ ᑕᑯᓐᓈᒻᒪᒋᑦ 

ᑕᕝᕙᓃᑦᑐᔅᓴᐅᔫᒐᓗᐊᓂᓛᒃ. ᐃᓚᖓᑦ ᑕᐃᒪ 

ᐃᖃᓗᓐᓂ ᐋᓐᓂᐊᕕᖓᓂ ᓂᐅᕕᐊᖑᓚᐅᖅᑐᖅ 

ᐊᕐᕌᓂ CPAC ᐊᒥᓱᐊᖅᑎᖅᑐᓂ ᓇᒻᒥᓂᖅ 

ᐊᑭᓕᕇᖅᓯᒪᕙᓪᓕᐊᓕᖅᑐᖅ, 

ᐋᓐᓂᐊᕕᓕᐊᕆᐊᖃᕈᓐᓂ 

ᐋᓐᓂᐊᕕᓕᐊᕆᐊᖃᑎᑦᑎᓯᒪᓐᖏᑦᑑᖅ 

ᐃᓅᕋᑕᖅᑐᓄᑦ?  

 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑕᐃᒪᓐᓇᐃᑐᓃ 

ᓴᖅᑮᓚᕆᕙᓐ ᓄᓇᕘᑉ ᐊᕕᑦᑐᖅᓯᒪᓂᖓᓂ 

ᐋᓐᓂᐊᕕᖏᓐᓂ ᐅᕝᕙᓘᓐᓃᑦ ᐊᓯᖏᓐᓂ 

ᐋᓐᓂᐊᕕᒃᑲᓐᓂᓐᓄᑦ ᓄᓇᕘᒻᒥ? 

ᐃᓅᔪᖃᖃᖅᑕᑎᓪᓗᒍ ᓄᓇᓕᓐᓂ 

ᐃᓐᓂᓱᔅᓰᔭᖃᕐᖓᑕ ᓄᓇᓕᓐᓂ ᒪᕐᕉᓐᓂ. 

ᐃᓅᓴᕋᐃᓗᐊᖅᑐᖃᖅᑲᓪᓗ ᐊᑑᑎᖃᓪᓚᕆᒃᑲᔭᕐᖓᑦ  

ᑕᐃᒃᑯᐊ ᓱᓇᒃᑯᑖᖃᖅᑲᑕ ᑕᐃᒪᐃᑦᑐᓂ ᐋᓐᓂᐊᕕᒻᒥ 

ᐊᓂᖅᓵᖅᑐᑎᓕᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓱᓇᒃᑯᑖᑦ 

ᐊᔾᔨᐅᖏᑦᑐᒡᒍᑎᕕᔾᔪᐊᕌᓘᓱᖑᒻᒪᑕ, 

ᕿᒥᕐᕈᑦᑎᐊᕆᐊᖃᖅᑕᕗᓐ. ᐃᖅᑲᓇᐃᔭᖅᑎᕗᓪᓗ 

ᐊᔪᖏᓐᓂ ᓄᓇᓕᓐᓂ ᐃᓱᒪᒋᒋᐊᕆᐊᖃᕋᔭᒻᒥᒐᑦᑎᒍ. 

ᖁᔭᓐᓇᒦᒃ, ᐃᒃᓯ>ᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᒃᑲᓐᓂᓚᐅᓐᖏᓐᓂᑦᑎᓐᓂ, ᒫᓐᓇ 15 ᒥᓂᑦᓯ 

ᑕᖃᐃᖅᓯᑲᐃᓐᓇᓚᐅᖅᑕ. ᖁᔭᓐᓇᒦᒃ. 

 

>>ᓄᖅᑲᖓᑲᐃᓐᓇᖅᑐᑦ 17:57ᒥ ᑲᔪᓯᒃᑲᓂᖅᑐᑎᑦ 

18:15ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ 

ᐱᒋᐊᖅᑎᓐᓂᐊᓕᕋᒃᑯ. ᑕᖅᑲᐃᖅᓰᑦᑎᐊᖅᑐᒃᓴᐅᕗᓯ. 

ᒥᔅᑕ ᒪᐃᓐ, ᐊᑏ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᑐᓐᖓᓱᒋᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ.  

 

ᐱᒋᐊᕈᑎᒋᓗᒍᖃᐃ, ᑭᓱᑐᐃᓐᓇᓐᓄᑦ ᑐᕌᖓᔪᑦ 

ᐊᒻᒪᓗ ᐊᑭᑐᔪᖅᑐᕈᑏᓐ ᐸᓐᓇᐅᑎᖏᑦ ᑖᒃᑯᐊ 

ᐅᖃᐅᓯᕆᓗᒋᓐ. ᐋᓐᓂᐊᖃᓐᓇᖏᑦᑐᓕᕆᓂᖅ 

ᐃᓅᓕᓴᐃᓂᖅ ᑕᒪᓐᓇ ᐅᖁᒪᐃᑦᑑᒻᒪᑦ ᐊᒻᒪᓗ 

ᓄᓇᓕᓐᓂ ᐃᓄᐃᑦ ᑕᑯᓐᓇᓪᓗᒋᑦ ᐋᓐᓂᐊᓕᖅᐸᒃᑐᓐ 

ᖃᓄᖅ ᑕᒪᒃᑯᐊ ᐊᑭᑐᔪᖅᑐᕈᑎᒃᓴᓄᑦ 

ᐊᑐᖃᑦᑕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳ ᐸᑎᑯᓗ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᖏᑦᑎᐊᕋᒃᑯ ᑖᓐᓇ 

ᐊᐱᖅᑯᑎ, ᑐᑭᓯᓇᖅᓯᑎᒋᐊᓚᐅᕈᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐅᖃᐅᓯᕆᒃᑲᓐᓂᓚᐅᕈᒃ, ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᒃᑑᑎᒋᓗᒍ ᓄᓇᓕᒃ ᐋᓐᓂᐊᖅᑐᖃᖅᐸᑦ, ᐄ, 

ᐃᖅᑲᓇᐃᔭᖅᑏᓐ ᑕᐃᒃᑯᖓ ᐅᓄᒃᑲᓐᓂᖅᑐᓂᒃ 

ᑕᐃᑯᓐᖓᖅᓯᖃᑦᑕᖅᓯ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᐊᖅᑯᑎᒋᓪᓗᒋᑦ. ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᐊ 

ᐱᔾᔪᑕᐅᓕᖅᑎᓪᓗᒋᑦ ᐃᓄᐃᑦ ᐋᓐᓂᐊᓐᓂᖏᑦ 

ᐋᓐᓂᐊᖏᓐᓂᓪᓘᓐᓃᑦ ᑕᐅᑦᑐᒐᕆᓪᓗᒋᓐ? 

ᖁᔭᓐᓇᒦᒃ, ᐃᒃᓯᕙᐅᑖ.ᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲ. 

 

ᐊᖓᔪᖅᑳ ᐸᑎᑯᓗ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᑐᐃᓐᓇᕆᐊᓕᒃ 

ᑭᓯᐊᓂᑦᑕᐅᖅ ᐱᕙᓪᓕᐊᔾᔪᓰᑦ ᑕᒪᒃᑯᐊ 

ᐊᖅᑯᑕᐅᔭᕆᐊᓖᑦ ᓲᓪᓗ ᒥᓂᔅᑕᐅᑉ 

ᑐᓐᖏᓕᐊᓐᓅᖦᖤᖅᐳᖅ ᑐᓐᖏᓕᖓᓅᖤᕆᕙᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᖢᒍ ᒥᓂᔅᑐ, ᐃᒪᐃᓕᒐᓱᒃᑐᖓ 

ᓄᓇᖁᑎᑦᑎᓐᓂ ᐊᕐᕕᐊᓂ 

ᑐᑭᓯᐅᒪᓂᕋᓗ ᒪᓕᒃᖢᒍ ᐊᖏᓛᒥᒃ ᖃᓂᒻᒪᓯᖃᓲᑦ 

ᓄᓇᕘᓕᒫᒥᒃ ᐊᑐᕆᐊᖃᓛᖑᓪᓗᑎᒃ. 

ᑭᓐᖔᒪᔭᖃᓐᓂᖅᐹᖑᒻᒪᑦ ᐊᒻᒪᓗ ᐋᓐᓂᐊᕕᒃ 

ᐊᕐᕕᐊᑦ ᐱᔾᔪᑎᒋᓪᓗᒍ, ᓯᕗᕐᖓᓂ 

ᐸᓐᓇᐅᑎᓂᓕᒻᒪᑦ ᑕᐃᓐᓇ. ᑕᒪᓐᓇᖃᐃ 

ᑐᑭᓯᒋᐊᒃᑲᓐᓂᖅᑕᐅᔪᓐᓇᖅᐸ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳ ᐸᑎᑯᓗ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᕐᕕᐊᓂ 

ᐋᓐᓂᐊᕕᒃ ᑕᐃᒪᓐᓇ ᐊᖏᓪᓕᒋᐊᖅᑕᐅᓂᐊᖅᑐᖅ.  

 

ᐃᒻᒪᖄ ᑐᑭᓯᓇᖅᓯᑎᒋᐊᒃᑲᓐᓂᓪᓗᒍ, ᐊᕐᕌᒍ 

ᐱᒋᐊᓐᓂᐊᖅᑐᖅ, ᑐᒃᓯᕌᕆᓚᐅᖅᓯᒪᒐᓗᐊᖅᑕᕗᑦ 

ᑕᒪᑐᒧᖓ ᐊᕐᕌᒍᒧᑦ ᑭᓯᐊᓂ ᐊᖏᖅᑕᐅᓚᐅᓐᖏᒻᒪᑦ 

ᐊᕐᕌᒍᒧᑦ ᐆᒃᑐᒃᑲᓐᓂᓐᓂᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐃᓱᒫᓗᓐᓇᒻᒪᑦ ᐃᓱᒫᓘᑎᒋᔭᕋᓗ ᐊᑯᓂᐋᓘᓱᖑᒻᒪᑦ 

ᓴᓇᔭᐅᓇᓱᓲᖑᒻᒪᑕ ᑕᒪᒃᑯᐊ ᐊᖏᔪᑦ ᐱᖁᑎᔾᔪᐊᑦ. 

ᓯᕗᕐᖓᓂ ᐸᓐᓈᕆᔭᐅᓚᐅᓪᓗᓂ ᐊᕐᕌᒍ 6 

ᑕᑯᓐᓇᖅᑐᒍᑦ ᒪᑭᑕᐅᓚᐅᖏᖢᓂᓱᓕ. ᓲᓪᓗ 

ᐊᑐᖅᑕᓂᖓ ᐅᓄᖅᑐᓄᑦ, ᐅᖃᐅᓯᖅ ᑖᓐᓇ 

ᑐᓴᓐᓂᕆᔭᕋ, ᖃᔅᓯᓄᑦ ᐊᑐᖅᑕᐅᖃᑦᑕᓐᓂᖓ 

ᑕᑯᓐᓇᕈᑦᑎᒃᑯᓐ ᐊᕐᕕᐊᓂ ᐋᓐᓂᐊᕕᒃ ᖃᓄᖅᑎᒋ 

ᐋᓐᓂᐊᕕᒃ ᐊᑐᖅᑕᐅᑎᒋᓲᖑᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᖓᓕ 

ᐊᕐᕌᒍᓂᒃ 9-ᓂᒃ ᐅᑕᖅᑭᓯᒪᔪᖓ. ᒥᔅ ᐊᕐᓇᒃᑲᖅ. 

 

>>ᐃᒡᓚᖅᑐᑦ 

 

ᐊᖓᔪᖅᑳ ᐸᑎᑯᓗ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑐᖃᑦᑕᖏᑦᑐᒍᑦ. 

ᖃᔅᓰᓐᓇᓐᓄᑦ ᐅᓄᖅᑐᓄᓘᓐᓃᑦ 

ᐊᑐᖅᑕᐅᒐᓗᐊᖅᐸᑦ ᒐᕙᒪᒃᑯᑦ ᒪᓕᑐᐃᓐᓇᓲᑦ 

ᐊᑐᓲᖏᓐᓄᑦ ᑕᒪᓐᓇ ᐊᑐᖃᑦᑕᖏᑦᑕᕗᑦ. 

ᐃᒻᒥᒃᑯᑦᑕᐅᖅ ᐊᐅᓚᓂᖃᓲᖑᒻᒪᑕ 

ᐱᕙᓪᓕᐊᔾᔪᓯᖃᐅᒻᒪᑕᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐊᑐᖅᑕᐅᔪᐊᓘᒐᓗᐊᖅᑎᓪᓗᒍ 

ᐃᓐᓄᒃᑕᖅᑐᐊᓘᒐᓗᐊᖅᑎᓪᓗᒍ ᑕᒪᓐᓇ 

ᐊᑐᖅᑕᐅᕙᓐᖏᑦᑑᖅ ᓄᑕᐅᓐᖏᓐᓂᖓ ᐋᓐᓂᐊᕕᐅᑉ 

ᓄᑕᐅᓐᖏᓐᓂᖓ, ᐃᓛᒃ ᑖᔅᓱᒥᖓᔅᓴᐃᓐᓈᓗᒃ  

ᐅᖃᐅᓯᖃᕈᒪᓐᖏᑦᑐᖓᐅᒐᓗᐊᖅ ᑭᓯᐊᓂ 

ᑕᐃᒪᐃᓕᖓᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 

ᐃᓱᒪᔅᓴᖅᓯᐅᕈᑎᒋᖃᑦᑕᖅᑕᕗᑦ ᓇᓕᐊ 

ᓯᕗᓪᓕᐅᔾᔭᐅᓂᐊᕐᒪᖔᖅ, 

ᑭᖑᓪᓕᐅᔾᔭᐅᓂᐊᕐᒪᖔᓪᓗ ᐃᒡᓗ ᑖᔅᓱᒪ 

ᐋᓐᓂᐊᕕᐅᑉ ᐱᑐᖃᐅᓂᖓ ᐃᓄᐃᑦ 

ᐅᓄᖅᓯᕙᓪᓕᐊᓂᖏᑦ ᐊᒻᒪᓗ ᑖᓐᓇ ᐋᓐᓂᐊᕕᒃ 

ᐅᓪᓗᒥ ᖃᓄᐃᓕᖓᓕᕐᒪᖔᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐅᓚᔾᔪᑎᖅᑕᐃᓕᒪᓗᖓ ᐋᓐᓂᐊᕕᒃ ᑕᐃᓐᓇ 

ᐊᕐᕕᐊᓃᑦᑐᖅ ᐃᖅᑲᓇᐃᔭᖅᑎᑭᔅᓴᕐᒪᑦ ᐊᒻᒪᓗ 

ᖃᐅᑕᒫᖅᓯᐅᑏᑦ ᑕᒪᒃᑯᐊ ᑕᑯᓐᓇᕐᓗᒋᑦ 

ᐃᑉᐱᓐᓇᓗᐊᖅᑐᔅᓴᐅᓐᖏᑦᑑᒐᓗᐊᖅ, ᑭᓯᐊᓂ 

ᐃᖅᑲᓇᐃᔭᖅᑏᑦ ᓈᒪᓐᓂᖅᐸᑕ 

ᐸᒻᒥᐅᕐᓂᖅᓴᓇᔭᖅᑐᔅᓴᐅᔪᖅ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᕈᓐᓇᖅᐳᖅ ᑕᐃᓐᓇ 

ᐋᓐᓂᐊᕕᒃ ᐊᕐᕕᐊᓂ ᑕᑯᓐᓇᕐᓗᒍ ᖃᑦᑎᓄᑦ 

ᐃᓄᖃᖅᑐᒧᑦ ᓈᒻᒪᒃᓯᓕᖅᓯᒪᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑖᓐᓇ ᐊᕐᕕᐊᓂ 

ᓴᓇᔭᐅᓚᐅᖅᓯᒪᔪᖅ 2000-ᒥ. 

ᓄᑕᐅᓐᖏᓗᐊᕌᓗᓐᖏᑦᑐᖅ. 30-ᓂᑦ 

ᐊᕐᕌᒍᖃᓕᕌᖓᑕ ᑭᓯᐊᓂ 

ᐃᓱᒪᔅᓴᖅᓯᐅᕈᑎᒋᔭᐅᓕᖃᑦᑕᖅᑐᖅ. ᒫᓐᓇ 

ᐊᕐᕌᒍᖓᓃᑉᐳᒍᑦ 18−ᒋᔭᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᑐᒍ ᒥᓂᔅᑕ. ᑖᓐᓇ  

ᓄᑕᐅᓐᖏᑦᑑᓂᕋᖅᑲᐅᓐᖏᑕᕋ, ᑖᓐᓇ 

ᐃᓄᑭᓐᓂᖅᓴᐅᑎᓪᓗᑕ ᓴᓇᔭᐅᓚᐅᕐᒪᑦ, ᖃᔅᓯᓂᒃ 

ᐃᓛᒃ ᑕᐃᔅᓱᒪ ᐋᓐᓂᐊᕕᐅᑉ ᐊᖏᓂᖓ 

ᑕᑯᓐᓇᕐᓗᒍ, ᖃᑦᓯᓄᑦ ᐃᓄᓐᓄᑦ ᓈᒻᒪᒃᓯᓕᖅᓯᒪᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓇᔭᐅᕝᕕᖓᑕ ᐊᕐᕌᒍᐊ 

1,899-ᓂᑦ ᐃᓄᖃᓚᐅᖅᓯᒪᔪᖅ, ᐊᒻᒪᓗ 2015-ᒥᑦ 

2,521-ᖑᑦᖤᓕᖅᐳᑦ 33 ᐳᓴᓐ ᐃᓄᖏᑦ 

ᐅᓄᖅᓯᑲᓐᓂᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᖅᑐᒍᓗ ᒥᓂᔅᑕ. ᑭᓯᐊᓂ 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐋᓐᓂᐊᕕᒃ 

ᐃᖅᑲᓇᐃᔭᖅᑎᑭᔅᓴᖅᑐᖅ, 

ᐃᓐᓄᒃᑕᐅᓯᒪᔪᐃᓐᓇᐅᖏᒻᒪᑦ ᑖᓐᓇ 

ᐱᔭᕐᓂᖏᔾᔪᑎᒋᔭᖓ. 

 

ᐋᓐᓂᐊᕕᒃ ᑕᐃᓐᓇ ᐅᖅᑰᓴᐅᑎᖏᓂᒃᑯᐊ 

ᐊᑲᐅᓐᖏᓕᐅᕈᑎᒋᔭᐅᖏᓐᓇᖃᑦᑕᕐᒪᑕ. ᐊᒻᒪᓗ 

ᑐᑭᓯᐅᒪᓂᕋ ᒪᓕᒃᑐᒍ ᐊᑦᑐᐃᓂᓕᒃ ᑕᒪᒃᑯᓄᖓ 

ᐱᔨᑦᑎᕈᑕᐅᔪᓂᑦ ᐱᓗᐊᕐᓗᒍ ᐅᑭᐅᒃᑯᑦ. 

ᑕᒪᒃᑯᐊᖃᐃ ᐃᓱᒫᓘᑎᒋᔭᕗᑦ ᑲᒪᒋᔭᐅᓂᐊᖅᐸᑦ? 

ᐃᖅᑲᐃᑎᒋᐊᒃᑲᓂᕐᓗᒍ 

ᐊᑭᑐᔪᖅᑐᕈᑎᔅᓴᓕᕆᓐᖏᑦᑐᕐᖑᓇ ᐊᐅᓚᔾᔪᑏᑦ 

ᒪᑭᒪᐅᑎᓄᓪᓗ ᑐᕌᖓᓂᖅᓴᐅᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᒃᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐅᖅᑰᓴᐅᑎᖓ 

ᐃᓱᒫᓘᑕᐅᑉᐸᑦ, ᐃᓛᒃ ᐃᓱᒫᓘᑕᐅᒐᓗᐊᖅᑎᓪᓗᒍ 

ᐅᕙᒍᓪᓕ ᑕᐃᒪᑦᑐᓂᑦ ᑐᓴᖅᑎᑕᐅᓚᐅᓐᖏᑦᑐᒍᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒃ, ᐃᒃᓯᕙᐅᑖᖅ. ᐅᑯᐊ 

ᒥᑭᔫᑎᓄᑦ ᐊᑭᑐᔪᖅᑐᕈᑎᔅᓴᓄᑦ ᐊᑐᖅᑐᔅᓴᐃᑦ 

2017-18-19, ᐊᒻᒪ 2018−19, ᐊᕐᕕᐊᑦ 

ᑕᕝᕙᓃᖃᑕᐅᓐᖏᒻᒪᑦ. ᑭᓐᖒᒪᔭᖃᖅᑐᖓᓕᖃᐃ? 

ᑭᑭᑦᑎᓯᒪᕗᖓᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᒃᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᕕᖕᒥ ᓲᕐᓗᖃᐃ 

ᐱᑕᖃᓐᖏ ᑭᓱᒥᒃ ᑭᓐᖒᒪᔭᖃᕐᓂᖅᐸᑦ ᑭᓱᓂᑦ 

ᐊᑲᐅᓐᖏᓕᐅᕈᑎᑕᖃᖅᐸ ᐱᕙᓪᓕᐊᔾᔪᓰᑦ ᑭᓯᐊᓂ 

ᑕᐃᒃᑯᐊ ᒪᓕᖃᑦᑕᖅᑕᕗᑦ ᐋᓐᓂᐊᓯᐅᖅᑎ  

ᐅᖃᐅᓐᓂᖅᐸᑦ ᓲᕐᓗ ᐆᒻᒪᖅᑎᖕᓄᑦ ᖃᐅᔨᓴᐅᑦ 

ᖃᐅᔨᓴᐃᔾᔪᑏᑦ ᐋᓂᖅᓵᖅᑐᕐᓂᖓᓂᒃ ᐆᒻᒪᑎᖓᓂᒃ 

ᑎᒡᓕᕐᓂᖓᓂᒃ ᓱᓇᒃᑯᑖᕈᓗᑦ ᑕᒪᒃᑯᐊ ᐄ,, 

ᑕᐃᔪᓐᓇᑦᑎᐊᓐᖏᒻᒪᕆᑦᑕᒃᑲᓘᓐᓃᑦ ᑭᓯᐊᓂ 

ᐋᓐᓂᐊᓯᐅᖅᑎ ᑕᐃᓐᓇ ᐅᖃᐅᔾᔨᖃᑦᑕᖅᑐᖅ 

ᐅᕙᑦᑎᓐᓂᒃ ᑭᓱᓂᑦ ᑭᓐᖒᒪᔭᖃᕐᒪᖔᖏᑦ ᐊᒻᒪᓗ 

ᐱᕙᓪᓕᐊᔾᔪᓰᑦ ᑕᐃᒃᑯᐊ ᐃᖏᕐᕋᓯᒋᐊᒃᖤᖅᐳᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᖅᖢᒍ ᒥᓂᔅᑕ. ᐄ,, ᑕᐃᒃᑯᐊ 

ᑭᓐᖒᒪᒋᖅᑲᐅᔭᒃᑲ ᑐᑭᐅᒪᓂᕋ ᒪᓕᒃᖢᒍ. 

ᐃᓚᖏᓂᒃᑯᐊ ᓄᓇᓖᑦ ᑳᓐᑐᕌᒃᑦ-ᓯᓲᖑᖕᒪᑕ 

ᑲᒻᐸᓂᐅᔪᓂᑦ ᐱᔨᑦᑎᕈᑎᓂᑦ ᑕᐃᒃᑯᐊ 

ᐊᑐᐃᓐᓇᕈᐃᔨᐅᓪᓗᑎᑦ. ᐃᓚᖏᓪᓗ ᑳᓐᑐᕌᒃᑦ-

ᓯᖃᑦᑕᓐᖏᒃᖢᑎᑦ ᒪᓕᒐᖅᑕᖃᐅᖅᐹ ᑕᒪᒃᑯᓄᖓ 

ᐊᑐᖅᑐᓂᑦ ᑳᓐᑐᕌᒃᑦ-ᑕᐅᓂᐊᖅᐸᑕᓘᓐᓃᑦ ᑕᐃᒃᑯᐊ 

ᐱᔨᑦᑎᕈᑏᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ 

ᐊᑐᐃᓐᓇᕈᖅᑎᑕᐅᓂᐊᖅᐹ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᑕᐅᓯᐊᕐᓇᓂ 

ᑐᓴᖃᑦᑕᖅᓯᒪᓕᖅᑕᕗᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑐᐊᕕᕐᓇᖅᑐᓕᕆᓂᕐᒨᖓᔪᓂᑦ 

ᐱᓕᕆᐊᖃᖃᑦᑕᖅᑐᑦ. ᐆᑦᑑᑎᒋᓗᒍ 

ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑯᑦ 

ᐊᐅᓪᓚᖅᑎᑦᑎᔭᕆᐊᖃᕐᓂᖅᐸᑕ ᐊᒻᒪᓗ 

ᑐᐊᕕᕐᓇᖅᑐᓕᕆᔩᑦ ᐊᑐᐃᓐᓇᐅᓐᖏᑉᐸᑦ. ᑕᐃᒪ, 

ᐄ,, ᑕᐃᒃᑯᐊ ᐋᓐᓂᐊᓯᐅᖅᑏᑦ ᑎᑭᓴᐃᓇᔭᖅᑐᑦ 

ᖃᖓᑕᓲᒥᒃ. 

 

ᑲᒪᒋᔭᖃᖃᑦᑕᓐᖏᑦᑐᑦ ᖃᖓᑕᓲᕐᕕᓕᐊᖅᑎᑦᑎᓂᕐᒥᒃ 

ᓇᓪᓕᐅᒃᑯᒫᖅᑕᐅᓯᒪᓐᖏᔾᔪᑎᒐᐅᖕᒪᑦ ᑕᐃᓐᓇ. 

ᑎᓴᒪᓂᒃ ᓄᓇᓕᖕᓂ ᐃᒃᐱᐊᕐᔪᒃ, ᖃᐅᓱᐃᑦᑐᖅ, 

ᓴᓪᓖᑦ ᐊᒻᒪᓗ ᑎᑭᕋᕐᔪᐊᖅ. ᐊᒻᒪ ᑕᐃᒪᐃᓕᖓᔪᖅ 

ᒥᒡᕕᒃ ᐅᖓᓯᒃᑐᐊᓘᖕᒪᑦ ᓄᓇᓕᓪᓚᕆᖓᓂᒃ. 

 

ᐊᔾᔭᖅᑐᐃᖃᑦᑕᓐᖏᑦᑐᒍᑦ ᐋᓐᓂᐊᕕᖕᒧᑦ 

ᐅᕝᕙᓘᓐᓃᑦ ᐋᓐᓂᐊᕕᖕᒥ ᐊᖏᕐᕋᖓᓄᑦ 

ᐃᓅᓕᓴᖅᑕᐅᓚᐅᖅᑎᓪᓗᒍ. ᐅᕙᑦᑎᒎᓐᖏᑦᑐᖅ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ. ᐄ,, ᑖᓐᓇ 

ᓄᓇᓕᐊᓛᖑᓪᓗᓂ ᓲᕐᓗ ᑎᑭᕋᕐᔪᐊᕐᒥᐅᑕᐅᓪᓗᓂ. 

 

ᐃᓱᒫᓘᑎᒋᔭᐅᖃᑦᑕᕐᒪᑦ ᑕᒪᓐᓇ ᑕᐃᑲᓂᕐᒥᐅᓄᑦ 

ᐃᖅᑲᓇᐃᔭᖅᑎᓄᓪᓗ ᖃᐅᔨᒪᔭᒃᑯᓪᓕ. ᖃᓄᖅ 

ᑕᐃᒃᑯᐊ, ᓲᕐᓗ ᐆᑦᑑᑎᒋᓗᒍ, ᑲᐃᓪᓗᐊᒐᕐᒦᑦᑐᖅ 

ᖃᓄᖅ ᑲᒪᒋᔭᐅᓂᐊᕐᒪᖔᑦ 

ᐅᓯᓕᖅᑕᐅᔭᕆᐊᖃᖃᑦᑕᕐᒪᑕ ᑕᐃᒃᑯᐊ 

ᑲᐃᓪᓗᐊᕈᑎᖏᑦ. ᐃᒻᒪᖄ ᓄᓇᓯᐅᑎᑕᖃᖅᐸᑦ 

ᑳᓐᑐᕌᒃᓯᔪᓐᓇᖅᐱᑕᑭᐊᕐᖓᐃ 

ᐊᔾᔭᖅᑐᐃᔨᐅᖃᑦᑕᕐᓂᐊᖅᑐᓂᑦ ᑕᐃᒪᐃᑦᑐᓂᑦ 

ᐱᒡᒐᖅᑐᓂᑦ ᐋᓐᓂᐊᕕᖕᒥ ᐊᖏᕐᕋᖓᓄᓪᓗ. 

 

ᐅᓂᒃᑳᕆᒃᑲᓐᓂᕈᓐᓇᕈᓂᐅᒃ ᖃᓄᐃᓕᖓᓂᖓ 

ᑎᑭᕋᕐᔪᐊᒥ, ᖁᔭᒋᒐᔭᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᖃᐅᔨᒪᓐᖏᓐᓇᑦᑎᒃᑯᑦ ᐃᒻᒪᖄ ᖃᐅᔨᓴᕈᓐᓇᖅᑕᕗᑦ.  

 

ᑭᓯᐊᓂᑦᑕᐅᖅ ᐃᖃᓗᖕᓂ ᐅᕝᕙᓘᓐᓃᑦ ᐋᑐᕚᒥ 

ᑐᐊᕕᕐᓇᖅ ᐃᒃᑯᐊ ᐃᓄᒃᑕᐅᑏᑦ ᑐᐊᕕᕐᓇᖅᑐᑦ 

ᐊᑐᖅᑕᐅᖃᑦᑕᕈᓐᓇᖅᑐᑦ ᐊᒻᒪᓘᓐᓃᑦ 

ᐱᔨᑦᑎᖅᑎᐅᓂᐊᖅᑐᒥᒃ ᑕᐃᒪᐃᑦᑐᒥᒃ. 

ᐊᖅᑯᑎᒃᓴᖅᓯᐅᕆᐊᖃᕋᔭᖅᐳᑎᑦ ᓇᒻᒥᓂᖅ. 

ᑕᒪᑐᒨᓇ ᓄᓇᓖᑦ ᑲᑐᔾᔨᔪᓐᓇᖅᐳᑦ 

ᐱᔨᑦᑎᕋᐅᑎᖃᖅᑎᑦᑎᓗᑎᓪᓗ ᑕᐃᒪᓐᓇᒃ. 

 

ᓲᕐᓗ ᖁᕐᓗᖅᑑᒥ ᑕᐃᒪᐃᖃᑦᑕᖅᓯᒪᔪᑦ 

ᑐᐊᕕᕐᓇᖅᑐᖃᓕᖅᐸᑦ ᑕᐃᓐᓇ 

ᕼᐋᒻᓚᒃᑰᖅᑰᖅᑐᓂᒃᑯᐊ ᐊᒡᔭᖅᑐᐃᖃᑦᑕᖅᑐᑦ 

ᐊᐃᒃᖠᖃᑦᑕᖅᖢᑎᒡᓗ ᐊᒻᒪᓗ ᐱᔨᑦᑎᕌᓂᒃᑲᒥᒃ 

ᒐᕙᒪᒃᑯᓐᓄᑦ ᒐᕙᒪᒃᑯᓐᓂᑦ 

ᐊᑭᓕᒃᓴᖅᑖᖅᑎᑦᑎᒃᖤᖅᐳᑦ.  

 

ᐅᖃᕈᒪᑐᐃᓐᓇᖅᑐᖓ ᑕᐃᓂᑐᐊᑦᑎᐊᖅ 

ᑕᐃᒪᐃᓕᐅᖃᑦᑕᖅᑐᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑕᒪᓐᓇ 

ᐱᔨᑦᑎᕈᑎᑦ ᑎᒍᒥᐊᖅᑕᐅᓐᖏᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᓇᓕ 

ᐅᖃᐅᕼᐃᕆᕼᐅᐊᖅᖢᒍ ᐊᒃᑑᕼᐃᕝᕕᒃ ᐊᕐᕕᐊᓂ. 

ᒫᓐᓇ ᑐᑭᕼᐃᐅᒪᔭᒃᑯᑦ ᑖᓐᓇ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐱᒋᔭᐅᓐᖏᒻᒪᑦ 

ᐃᒡᓗᖁ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᖔᖅ 

ᐱᒋᔭᐅᒻᒪᑦ. ᑕᒪᓐᓇ ᑐᑭᓯᐊᔭᕋ. 

ᑐᑭᓯᑦᑎᐊᕋᓗᐊᕐᒪᖔᕐᒪ ᐊᒻᒪ ᑕᒪᓐᓇ 

ᐃᖢᐃᓪᓗᑕᐅᑦᑕᖏᒻᒪᖔᑦ ᑖᓐᓇ ᐃᒡᓗᖓᑦ 

ᑕᐅᑐᒃᖢᒍ ᐊᐱᕆᒍᐊᖅᖢᒍ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ.  ᑖᓐᓇᓕ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐱᒋᔭᐅᒻᒪᑦ ᑲᒪᒋᔭᐅᓪᓗᓂᓗ. ᖁᔭᓐᓇᒦᒃ, 

ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᐄ, ᑖᒃᑯᐊ ᐃᓄᑐᖃᑦ 

ᐃᑲᔪᖅᑐᓇᖅᑐᔾᔫᒻᒪᑕᐃᓛᒃ ᑕᒪᒃᑯᐊ ᐊᒃᑐᓯᕝᕖᑦ. 

ᑕᐃᒪ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᒋᔭᐅᑎᓪᓗᒍ 

ᑕᒪᓐᓇ ᐃᖢᐃᓪᓗᑕᐅᕚ? (ᑐᓵᔨᑎᒍᑦ) ᐄ  

ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑲᐃᓐᓇᕆᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ 

ᐃᓗᐊᓐᖏᓕᐅᕈᑎᖃᖅᓯᒪᓐᖏᑦᑐᒍᑦ ᐅᓪᓗᒥᒧᑦ. 

ᑖᒃᑯᐊᓗ ᐱᔨᑦᑎᕋᖅᑎᑦ ᑳᓐᑐᕌᑎᒎᕐᒪᑕ 

ᐊᓯᖏᑎᑎᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᐄ, ᑐᑭᓯᒐᒪ, ᒪ’ᓇ. ᐃᓛᒃ 

ᐃᓄᑐᖅᑲᓂᓪᓕ ᑐᓴᖅᐸᖅᓯᒪᒐᒪ 

ᐃᖢᐃᓪᓗᑕᐅᓂᖓᓂᒃ. 

ᓴᓇᔭᐅᒋᐊᖃᓚᐅᕋᓗᐊᖅᑐᓂ 

ᓄᑖᓐᖑᑎᖅᑕᐅᒋᐊᖃᓚᐅᕋᓗᐊᖅᑐᓂ ᑕᐃᒻᓇ 

ᐊᑑᓯᕝᕕᒃ ᐊᕐᕌᓂᐅᓚᐅᖅᑰᖅᑐᖏᓐᓇ 

ᓴᓇᔭᐅᒋᐊᖃᓚᐅᖅᖢᓂ ᑭᖑᕙᕆᐊᓚᐅᕐᒪᑦ. ᑕᐃᒪ 

ᐊᐅᔭᐅᓂᐊᖅᑐᒥ ᑐᑭᓯᐅᒪᔭᒃᑯᑦ ᓴᓇᔭᐅᒍᒫᕐᒪᑦ. 

ᒥᓂᔅᑕ ᑕᒪᑐᒥᖓ ᑐᓴᐅᒪᒻᒪᖔᑦ ᐅᑯᐊ ᐊᑭᑐᔫᑎᑦ 

ᐅᖃᐅᓯᕆᒐᑦᑎᒍ. ᑖᓐᓇ ᐃᒡᓗᖓ (ᑐᓵᔨᑎᒍᑦ) 

ᖃᓄᐃᓐᓂᖓ ᑖᔅᓱᒧᖓ ᐃᒡᓗ ᑖᓐᓇ 

ᓄᑖᓐᖑᖅᑎᑦᑎᓂᖅ ᑲᔪᓯᒋᐊᕐᓂᐊᖅᐹ? ᒥᓂᔅᑕᖃᐃ 

ᖃᐅᔨᒪᔭᖃᖅᐸ ᑕᒪᑐᒪ  

ᒥᔅᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓇᒻᒥᓂᕆᔭᐅᒻᒪᑦ. 

ᑐᑭᓯᐅᒪᓪᓗᖓᓗ ᑕᐃᓐᓇ ᓄᑖᓐᖑᑎᑦᑕᐅᓂᐊᕐᒪᑦ 

ᐊᕐᕌᓂ ᑮᓇᐅᔭᓂᑦ ᐊᖏᖅᑕᐅᔪᖃᓚᐅᕐᒪᑦ.  

$1 ᒥᓕᐊᓂᒃ ᑖᓐᓇ ᐊᕕᒃᑕᐅᓂᐊᓚᐅᖅᑐᖅ ᐊᕐᕕᐊᑦ  

ᐊᒻᒪᓗ ᐅᕙᓃᑦᑐᒥᒃ ᐃᖃᓗᓐᓄᑦ. 

ᐅᖃᓕᒫᑲᐃᓐᓇᓚᒃᑲ.  

 

ᑖᒃᑯᐊ ᓄᑖᓐᖑᖅᑎᑕᐅᓂᖏᑦ ᐸᕐᓇᒃᑕᐅᔪᑦ 2018 

ᐊᐅᔭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᓐᓇᕈᓐᓇᖅᑕᕋᓗᐊᕋ ᐃᓐᓇᒃᑯᕕᒃ. 

ᒥᓂᔅᑕᖃᐃ ᐅᖃᖃᑎᖃᖅᓯᒪᕗᖃᐃ 

ᐃᒡᓗᓕᕆᔨᕐᔪᐊᒃᑯᓐᓂᒃ ᑖᓐᓇ ᑐᓂᔭᐅᔪᓐᓇᕐᒪᖔᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᑦ ᐃᒡᓗᕐᔪᐊᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᒋᐊᓕᓵᑦᑎᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 

1 ᒥᓂᑦ-ᖃᖅᑐᑎᑦ ᓱᓕ ᐊᓂᕐᓃᒍᑎᓚᐅᓐᖏᓂᕐᓂᒃ.  

 

>>ᐃᒡᓚᖅᑐᑦ 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᔾᔪᑎᒋᓗᒍ ᐃᒪᓐᓇ ᐊᑭᓐᓂ ᐃᒡᓕᕐᒧᑦ ᐊᑐᓂ 

ᐱᖁᑎᕐᔪᐊᓂ ᐊᑭᑐᔪᖅᑐᖅᑐᓄᑦ 

ᐅᖃᓪᓚᕆᓚᐅᖅᑐᖅ  

ᐊᕐᕕᐊᓂ ᑕᑯᔪᒪᒐᒪ. ᐊᖏᓪᓕᒋᐊᖅᑎᑕᐅᓗᓂ ᑖᓐᓇ 

ᐃᒡᓗᔪᐊᖅ. ᑐᑭᓯᐅᒪᒐᒪ ᒥᑭᓗᐊᕐᒪᒡᒎᖅ ᑖᒃᑯᐊ 

ᐱᔨᑦᑎᕋᕈᓐᓇᖅᑕᕗᑦ ᑕᐅᑐᒃᖢᒋᑦ.  

 

ᐅᖃᖅᑲᐅᖕᒪᑦ ᑕᐃᒪ ᐅᐊᑦᑎᐊᖅ ᑕᒪᒃᑯᐊ 

ᐃᓐᓇᒃᑯᕖᑦ ᖃᐅᔨᓴᕐᓂᖅᑕᖃᑐᐃᓐᓇᕆᐊᖃᕐᒪᑦ 

ᐃᓱᒪᒃᓴᓯᐅᕈᑕᐅᓗᓂ. ᑖᓐᓇ 

ᑐᑭᓯᒋᐊᑦᑎᐊᑲᓐᓂᕈᒪᑐᐃᓐᓇᖅᑕᕋ 

ᖃᓄᐃᓕᖓᒻᒪᖔᖅ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐃᓱᒪᒃᓴᖅᓯᐅᖅᑐᒍᑦ 

ᐃᓐᓇᒃᑯᕕᓕᒫᑦ. ᒫᓐᓇ ᐃᓕᓯᒪᒌᖅᑐᑦ 

ᓄᑖᓂᓪᓗᖃᐃ. 

 

ᒫᓐᓇᐅᔪᖅ $13,500 ᑕᖅᑭᑕᒫᑦ ᐊᑐᓂ ᐃᒡᓕᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖃᐃ ᑐᓂᓯᔪᓐᓇᖅᐸ ᐊᔾᔨᑲᓴᖏᓐᓂᒃ 

ᓈᓴᐅᑎᖏᓐᓂᒃ ᐃᓐᓇᒃᑯᕕᓕᒫᓄᑦ ᓄᓇᕗᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ,, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖃᔅᓯ ᓴᒃᑯᑦ ᐱᕕᖃᖅᐳᖓ ᓱᓕ. 

 

ᑭᕙᓪᓕᕐᒥ ᐃᓱᒪᒥᒍᑦ ᐃᓗᐊᓐᖏᑦᑐᓄᑦ ᒥᓂᔅᑕᐅᑉ 

ᐃᓱᒪᒃᓴᖅᓯᐅᕈᑕᐅᓂᕐᒧᑦ ᒥᓂᔅᑕᖃᐃᑦ  

ᑐᓴᐅᒪᔾᔪᑎᒃᓴᑲᓐᓂᕐᓂᒃ ᐊᑐᐃᓐᓇᐅᑎᑦᑎᔪᓐᓇᖅᐹ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐸᕐᓇᒃᐸᒌᔭᐅᑎᒃᓴᖏᓐᓂᑦᑑᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖃᐃ ᑕᑯᓇᑉᐸᖅᑲᐃ ᐊᔾᔨᒌᑦᑐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᖏᖅᖠᓂᑐᐊᖅ ᒫᓐᓇ 

ᑕᑯᓇᒃᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ 

ᐱᕖᒍᑎᒐᕕᑦ. ᑲᔪᓯᒋᐊᕐᓗᑕ ᐊᑎᖁᑎᑦᑎᓐᓂ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑐᔫᑎᓄᑦ 

ᐊᑐᕈᒪᔭᓯ.  

 

ᑕᐃᒪ ᐅᖃᖅᑲᐅᒐᕕᑦ ᐅᖃᓪᓚᓕᓵᖅᖢᑎᑦ ᑖᒃᑯᐊ 

ᐋᖅᑭᒋᐊᖅᑕᐅᖃᑦᑕᕆᐊᖃᖅᑐᐃᑦ ᐊᒻᒪᓗ ᑕᒪᒃᑯᐊ 

ᓄᑕᐅᔪᓐᓃᖅᑐᐃᑦ ᐋᓐᓂᐊᕐᕖᑦ 

ᐋᖅᑭᒋᐊᕆᐊᖃᖃᑦᑕᕐᓂᕋᖅᑲᐅᒐᕕᒋᑦ. ᑕᐃᒪ 

ᓴᓂᕋᔭᖕᒥ ᑖᓐᓇᑦᑕᐅᖅ ᓄᑕᐅᓐᖏᖃᑕᐅᓕᕐᒥᖕᒪᑦ 

ᐋᓐᓂᐊᕐᕕᖓ... ᐅᓇ ᐊᐱᖅᑯᑎᒋᔪᒪᖕᒥᔭᕋ 

ᐊᑭᑐᔫᑎᓄᑦ ᑐᕌᖓᓐᖏᑦᑐᒃᓴᐅᔫᒐᓗᐊᖅ, ᐅᑯᐊ 

ᕼᐋᒻᓚᒃᑯᑦ ᐊᒻᒪ ᑕᐃᒃᑯᐊ ᓴᓂᕋᔭᖕᒥᒃ 

ᑐᖁᖓᔪᓕᕆᖃᑦᑕᖅᑐᐃᑦ. ᐅᐱᕐᖓᓕᕐᒥᖕᒪᑦ ᑕᐃᒪ 

ᓇᓗᓇᕐᒥᖕᒪᑦ ᖃᖓ ᐃᓅᔪᓐᓃᖅᑐᖃᕐᓂᐊᕐᒥᖕᒪᖔᑦ. 

ᐅᓇ ᐃᓱᒫᓘᑕᐅᓪᓚᑦᑖᖃᑦᑕᕐᒪᑦ ᐅᐱᕐᖓᓕᕌᖓᑦ 

ᑐᖁᖓᔪᕝᕕᖃᓐᖏᒻᒪᑦ ᓴᓂᕋᔭᒃ. ᐅᓇᓕᖃᐃ ᑖᓐᓇ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᐳᖅ? ᑖᓐᓇ 

ᐊᐱᖅᑯᑎᒋᖅᑳᓚᐅᕐᓗᒍ ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ,, ᑖᒃᑯᐊ 

ᐅᖃᐅᓯᕆᔭᐅᖏᓐᓇᖃᑦᑕᕐᖓᑕ ᑖᓐᓇ ᖃᐅᔨᒪᓪᓗᒍ. 

ᐃᓱᒫᓘᑎᒋᔭᐅᖃᑦᑕᖅᑐᓂᓗ. ᑭᓯᐊᓂ 

ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ 

ᑲᒪᒋᔭᐅᓗᐊᑕᓐᖏᒻᒪᑦ ᑖᒃᑯᐊ ᑐᖁᖓᔪᓕᕆᓂᕐᒧᑦ. 

ᐋᓐᓂᐊᖃᖅᑕᐃᓕᒪᓂᕐᒧᓪᓕ ᑐᕌᖓᓂᖅᓴᐅᒐᑦᑕ.  

 

ᑎᓴᒪᓂᒃ ᑕᐃᒪ ᑐᖁᖓᔪᓕᕆᓂᕐᒧᑦ ᑲᒪᖃᑦᑕᖅᑐᒍᑦ: 

ᐃᖃᓗᑦᑑᑦᑎᐊᕐᒥ, ᑭᕙᓪᓕᕐᒥ ᐊᒻᒪᓗ ᑕᓗᕐᔪᐊᑦ 

ᓇᐅᔮᕐᒥ. ᑖᒃᑯᐊ ᑐᖁᖓᔪᕐᕕᒻᒥ ᐋᓐᓂᐊᕕᖓᓂᑦ 

ᓲᕐᓗ ᐊᑕᔪᖅ. ᑭᓯᐊᓂ ᒥᑭᔪᕈᓘᒻᒪᑎᒃ. 

ᐊᑲᐅᓈᖃᑦᑕᕐᓇᓂᓗ ᑕᐃᒃᑯᓂᖓ ᑕᑯᔭᖅᑐᕈᒪᔪᓄᑦ. 

ᓲᖃᐃᒻᒪᑦ ᐋᓐᓂᐊᕕᒻᒦᓪᓚᑦᑖᕐᖓᑦ, ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᖏᑦ ᓱᓕ ᐱᓕᕆᐊᔅᓴᖃᕐᓗᑎᓪᓗ 

ᐃᓄᒋᐊᖑᓪᓗᑎᓪᓗ ᑖᓐᓇ ᓈᒻᒪᖃᑦᑕᓐᖏᒻᒪᑦ 

ᐊᑲᐅᓈᖃᑦᑕᓐᖏᑦᑎᐊᕐᖓᑦ ᐃᓱᒪᖃᖔᖅᑐᒍᓪᓕ 

ᓄᓇᓖᑦ ᓇᒻᒥᓂᖅ ᑲᒪᓂᖅᓴᐅᖃᑦᑕᖁᓗᒋᑦ 

ᑖᔅᓱᒧᖓ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ 

 

ᖃᐃᕐᓂᖅ: ᖁᔭᓐᓇᒦᒃ ᒥᓂᔅᑕ. ᐊᒻᒪ ᑕᐃᒪ ᑕᕝᕙᓂ 

ᓇᓗᓇᐃᔭᐅᑎᓂᑦ ᐅᖃᖅᓯᒪᖕᒥᖕᒪᑦ ᐋᓐᓂᐊᕐᕕᖓ 

ᑖᒃᑯᐊ ᑐᐊᕕᕐᓇᖅᑐᒧᑦ ᐃᒡᓕᖏᑦ ᐃᓛᒎᖅ 

ᐋᖅᑭᒋᐊᕆᐊᖃᓕᕐᒪᑕ ᑭᐅᔪᓐᓇᖅᐱᖓᖃᐃ ᖃᖓ 

ᑕᒪᓐᓇ ᑲᒪᒋᔭᐅᔪᓐᓇᕐᓂᐊᕐᒪᖔᑦ? ᑕᕝᕙᓂ 

ᓇᓗᓇᐃᔭᐅᑎᓂᑦ ᑐᑭᓯᒋᐊᕈᑎᖏᓐᓂᐅᕋᖅᑕᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᓐᖏᒃᑲᓗᐊᖅᐸᑦ 

ᑖᓐᓇ ᒪᓕᒐᓕᐅᖅᑎ ᐊᐱᕆᒃᑲᓐᓂᕈᓐᓇᖅᐸᑦ 

ᑭᐅᔪᓐᓇᑐᐃᓐᓇᕆᐊᖃᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ, ᑖᓐᓇ ᐊᐱᖅᑯᑕᐃᑦ 

ᐅᖃᒃᑲᓐᓂᑲᐃᓐᓇᕈᕕᐅᒃ. ᖁᔭᓐᓇᒦᒃ. 

 

ᖃᐃᕐᓂᖅ (ᑐᓵᔨᑎᒍᑦ): ᑕᕝᕙᓂ ᐱᔪᒥᓇᐃᔭᐅᑎᓂᑦ 

ᓴᓂᕋᔭᖕᒥ ᐋᓐᓂᐊᕐᕕᒃ ᐱᐅᓐᖏᓗᐊᕐᓂᖓᓄᒡᒎᖅ  

ᑐᐊᕕᕐᓇᖅ ᓯᕗᓪᓕᐅᔾᔭᐅᖁᔭᐅᓪᓗᓂ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐃᑲᓂ ᕿᒥᕐᕈᔭᐅᓂᐊᕐᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂᓴᕐᓂᑦ ᑕᐅᑐᒃᑲᕕᑦ 

ᑖᓐᓇ ᓂᐅᕕᐊᖑᔭᕇᖅᓯᒪᓕᖅᑐᖅ ᐊᑐᖅᑕᐅᕕᔅᓴᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᓪᓕ 

ᓴᖑᑦᑎᐊᒻᒪᕆᓪᓗᖓ. ᑕᐃᒪ ᐅᑯᐊ 

ᕿᑭᖅᑖᓗᒻᒥᐅᑕᐃᑦ ᑕᐃᒪ ᐋᓐᓂᐊᕐᕕᓕᐊᖃᑦᑕᕐᒪᑕ 

ᑕᒪᐅᖓ ᐋᓐᓂᐊᕐᕕᒻᒧᑦ. ᐃᓛᒃ, ᑕᒪᐅᓐᖓᖃᑦᑕᕐᒪᑕ 

ᑖᒃᑯᐊ ᓘᑦᑖᓪᓗ, ᐃᓗᐊᖅᓴᐃᔩᓪᓗᖃᐃ ᑖᒃᑯᐊ 

ᐆᕆᒪᓐᖑᔪᒃᓴᐅᔫᒐᓗᐊᖅ, ᖃᓄᕐᓕᑭᐊᖅ ᑕᒪᓐᓇ 

ᐃᖏᕐᕋᓂᕆᔭᖓ ᐃᖏᕐᕋᑦᑎᐊᖅᓯᒪᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, 

ᑐᑭᓯᕋᑖᓐᖏᓇᒃᑯ ᐊᐱᖅᑯᑎ, ᒪᓕᒐᓕᐅᖅᑎ 

ᐊᐱᕆᒃᑲᓐᓂᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑦᑎᐊᒃᑲᓐᓂᕈᓐᓇᕈᕕᐅᒃ ᐊᐱᖅᑏ. ᒥᓂᔅᑕ 

ᐊᕐᓇᒃᑲᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᐆᑮ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐳᑖᖅ. ᑖᓐᓇ ᕿᑭᖅᑕᓂᑦ 

ᐋᓐᓂᐊᕐᕕᒻᒥᑦ ᖃᓄᖅ ᐊᐅᓚᓂᖓ ᖃᓄᐃᑉᐸᑭᐊᖅ 

ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ ᑐᕌᖓᒻᒪᑦ, ᒥᓂᔅᑕ 

ᑭᐅᖁᔾᔮᓐᖏᑕᕋ. ᐊᐱᖅᑯᑎᖃᒃᑲᓐᓂᖅᐲᑦ 

ᐊᑭᑐᔪᖅᑐᖅᑐᑦ ᒥᒃᓵᓄᑦ, ᒥᔅᑕ ᖃᐃᕐᓂᖅ? 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓᖃᐃ 

ᓴᖑᑦᑎᐊᒻᒪᕆᓪᓗᖓ ᓄᓇᓕᓐᓄᑦ 

ᓵᓐᖓᓇᓱᓚᐅᕐᓚᖓ. ᑕᐃᒪ 

ᐊᑲᐅᓐᖏᔾᔪᑕᐅᖃᑦᑕᕋᓗᐊᕐᒪᓂᓛᒃ ᑕᒪᓐᓇ. 

ᑭᐅᓵᕋᓗᐊᖅᖤᕐᒪ ᐄ, ᒐᕙᒪᒃᑯᑦ ᐱᔨᑦᑎᕋᖅᑎᖏᒍᑦ  

ᑲᒪᒋᔭᐅᔪᖅ. ᑕᕝᕘᓇ ᐊᐱᖅᑯᑎᒃᓴᖃᓗᐊᕈᓐᓃᕋᒪ 

ᑕᕝᕗᖓ ᐃᓱᓕᑲᓚᐅᕐᓂᐊᕋᒪ, ᐅᖅᑰᓯᓪᓛᓘᒐᒪ, 

ᑕᐃᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 

ᑕᐃᒪᐃᓯᒪᔪᐃᓐᓇᐅᔪᒍᑦ. 

ᐊᐱᖅᑯᑎᑕᖃᖅᑰᕋᑖᓐᖏᒻᒪᑦ, ᑲᔪᓯᓂᐊᕋᒪ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐳᑕᓖᒃ. 

ᐊᐱᖅᑯᑎᖃᕈᒪᓪᓗᖓ ᐄ, ᕼᐃᕗᓪᓕᖅᐹᒥᑦ ᒥᓂᔅᑕ 

ᑐᓐᖓᕼᐅᓪᓕ, ᐃᑲᔪᖅᑎᒋᔭᑎᓪᓗ.  

 

ᐊᑭᑐᔪᖅᑐᕈᑎᓃᓐᓇᑦᑕ, ᐊᑭᑐᔪᒥᑦ ᐊᐱᕆᓂᐊᕋᒪ. 

ᑕᐃᓐᓇ, ᕼᐃᕗᓪᓕᖅᐹᒥᑦ ᑰᒑᕐᔪᒻᒥᑦ 

ᐋᓐᓂᐊᖅᑐᓕᕆᔨᒃᑯᑦ ᐃᓪᓗᖁᑖᑦ ᐋᓐᓂᐊᕐᕕᐊ 

ᓄᑕᐅᓐᖏᑦᑑᓕᖅᐸᓗᒻᒪᑦ ᖃᓄᕐᓕ 

ᐃᕼᐅᒪᒋᔭᐅᔭᒃᕼᐋᓂᑦ ᕼᐃᕗᓂᒃᓴᒧᑦ? ᕼᐃᕗᓪᓕᕐᒥᒃ 

ᐊᐱᖅᑯᑎᖃᕐᓂᐊᕋᒪ. ᑐᑭᕼᐃᓐᓇᕐᓂᕈᒪ, 

ᐃᒃᓯᕙᐅᑕᓖᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑲᐃᓐᓇᕆᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ, ᐅᑯᐊ 

ᑎᑎᕋᖅᓯᒪᔪᖅ ᐅᖃᓕᒫᕐᓗᒋᑦ ᑕᐃᓐᓇᓗ 

ᐋᓐᓂᐊᕕᖓ ᓄᓇᓕᖓᓂᑦ ᐃᑉᐱᐊᕐᔫᑉ ᐅᑭᐊᒃᓵᖅ 

ᐱᔭᕇᓚᐅᕋᑦᑎᒍ. ᓴᓂᑭᓗᐊᖅ ᑕᒫᓂ 

ᓴᓇᔭᐅᒋᐊᕐᓂᐊᖅᑐᓂ, ᑭᓐᖓᐃᑦ 

ᐸᕐᓇᑦᑕᐅᕙᓪᓕᐊᓕᖅᑐᖅ, ᑎᑎᕋᐅᔭᖅᑕᐅᓂᖓᓄᑦ 

ᕿᑭᖅᑕᕐᔪᐊᖅ ᑭᖑᓪᓕᐅᓂᐊᖅᑐᓂ, ᖃᒪᓂᖅᑐᐊᖅ, 

ᖁᕐᓗᖅᑑᖅ ᐊᒻᒪᓗ ᑰᒑᕐᔪᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 

ᐅᑭᐅᖅ ᕼᐅᓇᐅᓕᖅᑎᓪᓗᒍ ᑐᕼᐊᕈᒫᖅᐱᑕ 

ᑰᒑᕐᔪᒻᒥᐅᑎᒍᑦ ᑖᒃᕼᐅᒪ ᐋᓐᓂᐊᕐᕕᐅᑉ 

ᕼᐊᓇᐅᒐᐅᓂᐊᖅᐸᓗᑭᐊᖅ, 

ᓄᑖᓐᖑᖅᑎᑕᐅᓂᐊᖅᐸᓗᑭᐊᖅ ᐅᕝᕙᓗᑭᐊᖅ 

ᓄᑖᒻᒪᕆᒻᒥᑦ ᐋᓐᓂᐊᕕᖃᕐᓂᐊᖅᐸ? ᑖᓐᓇ 

ᒪᓪᕉᓈᖅᑐᒍ ᐊᐱᖅᑯᑎᒋᔭᕋᓗᐊᕋ, ᑭᐅᔭᐅᔪᓐᓇᖅᐸᑦ 

ᑐᕼᐊᕈᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᖃᐃ ᐊᑯᓂᐅᑐᐃᓐᓇᕆᐊᓕᒃ 

ᐸᕐᓇᑕᐅᒋᐊᖃᓲᖑᒻᒪᑕ ᑖᓐᓇ. ᐃᓛᓐᓂᒃᑯᑦ 

ᐅᑕᖅᑭᒋᐊᖃᕐᓗᓂ ᑭᓯᐊᓂᐅᖃᑦᑕᕐᖓᑦ 

ᐊᑕᐅᑦᑎᒃᑯᐋᓗᒃ ᑖᒃᑯᐊ ᓴᓇᕕᔅᓴᐅᖃᑦᑕᖏᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ ᑐᒡᓕᐊ 

ᐊᐱᖅᑯᑎᒋᓂᐊᖅᑕᕋ. ᑕᐃᒃᑯᐊ ᐃᒡᓗᑦ ᐊᖏᔪᑦ 

ᒐᕙᒪ ᐃᒡᓗᖁᑕᐃ ᐅᑭᐅᓄᑦ ᖃᑉᓯᓄᑦ 

ᐊᓯᐊᖑᖅᑕᐅᒋᐊᖃᖅᐸᑦ ᐅᕝᕙᓘᓐᓃᑦ 

ᓄᑖᖑᖅᑎᒋᐊᕆᐊᖃᖅᐸᑦ? ᑭᐅᔪᓐᓇᖅᐸᒍ ᒥᓂᔅᑕ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᕈᓐᓇᖅᑲ ᑭᓱ ᐃᓪᓗᓂᒃ 

ᐱᔾᔪᑎᖃᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᑉᓱᒥ ᑰᒑᕐᔫᑉ, 

ᖃᓪᓗᓈᑐᕐᓗᖓ, (ᑐᓵᔨᑎᒍᑦ) ᐋᓐᓂᐊᕕᖓᓂᒃ  

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᖃᖅᑐᖓ 

ᑐᑭᓯᓇᕐᓂᕈᒪ. ᖁᔭᓐᓇᒦᒃ, ᐃᒃᓯᕙᐳᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑐᓴᒐᒃᓴᓂᒃ  

ᐱᓯᒪᑦᑎᐊᕋᑦᑕ ᐅᖃᖅᑐᖃᓐᖏᒻᒪᑦ 

ᓄᑖᕈᕆᐊᖅᑕᐅᓂᐊᕐᒪᖔᖅ 

ᐅᖃᐅᑕᐅᓚᐅᖅᓯᒪᓐᖏᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᓯᐊᓅᖓᕐᓗᖓ. ᑕᐃᑉᑯᐊ ᐃᒡᓗᑦ ᓱᓇᑐᐃᓐᓇᑦ 

ᓴᓇᐅᒐᐅᓂᐊᓕᕌᖓᒥᒃ ᐃᓗᓕ 

ᐅᓐᓂᖅᑐᖅᓯᒪᖃᑦᑕᕐᒪᑕ. ᖃᓄᖅ ᐊᑯᓂᑎᒋ 

ᐊᑐᒐᐅᓂᖓᑕ ᐃᓗᐊᓂ ᓄᑖᖑᖅᑎᒋᐊᖃᖅᐸᑦ. 

ᖃᐅᔨᒪᔪᒃᓴᐅᕗᑦ ᒥᓂᔅᑕ ᐱᓕᕆᕕᒋᔭᐃᑦ 

ᑭᐅᔪᓐᓇᖅᐸᑕ. ᑐᑭᓯᓇᕐᓂᕈᒪ, ᐃᒃᓯᕙᐅᑕᓖᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᐅᐊᑦᑎᐊᕈᐊᐃ ᐅᑕᖅᑭᐊᓪᓚᒋᓇᐃ.  

 

ᐃᒃᓯᕙᐅᑖᖅ, ᓂᓪᓕᐅᑎᒋᖅᑲᐅᔭᕋ ᑕᒻᒪᖅᑲᐅᒐᒪ 

ᑰᒑᕐᔪᒃ 2018-19 ᐊᕐᕌᒍᐊᓂ ᑎᑎᕋᖃᐅᓯᑎᓯᒪᔪᖅ 

ᓄᑖᕈᕆᐊᖅᑕᐅᑲᓐᓂᖁᓪᓗᒍ ᐋᓐᓂᐊᕕᖓ. ᑖᓐᓇ 

ᐊᐅᓚᐅᑎᖃᕐᕕᖏᑦ ᐊᒻᒪ ᐅᐊᔭᖏᑦ 

ᐋᖅᑭᒋᐊᖅᑕᐅᓂᐊᖅᑐᑦ ᓄᑖᕈᕆᐊᖅᑕᐅᓗᑎᑦ ᐊᒻᒪ 

ᐊᒡᓚᕕᖏᑦ ᓄᑖᕈᕆᐊᖅᑕᐅᓗᑎᑦ ᒪᕐᕉᒃ ᑖᒃᑯᐊ 

ᐋᓐᓂᐊᕕᖓᓂ ᐱᓕᕆᔭᐅᓂᐊᖅᑑᒃ. 

 

ᐊᐱᖅᑯᑎᐊ ᐱᔾᔪᑎᒋᓪᓗᒍ ᐱᖃᑖᓄᑦ ᐃᖏᕐᕋᓂᖓ 

ᖃᓄᖅ ᐊᑯᓂᐅᑎᒋᔪᖅ ᑖᓐᓇ ᓄᓇᓖᑦ ᒐᕙᒪᒃᑯᓐᓄᑦ  

ᐱᔨᒃᓯᖅᑎᒃᑯᓐᓄᑦ ᑲᒪᒋᔭᐅᔪᖅ ᐊᕐᕌᒍᓂᒃ 8-ᓄᑦ 

ᑲᒪᒋᔭᐅᔪᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ, ᐊᐱᖅᑯᑎᔅᓴᖃᖅᐱᑦ ᓱᓖ? ᐊᑏ.   

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᒥᓂᔅᑕ 

ᑭᐅᔪᓐᓇᕐᒪᑦ ᖁᔭᓐᓇᒦᖅᐳᖓ ᑖᑉᓱᒥᖓᑦ. ᐅᓇ 

ᑖᑉᓱᒧᖓ ᐊᐱᖅᑯᑎᒋᕙᓪᓛᖅᑕᕋ ᐋᓐᓂᐊᕐᕕᒻᒧᑦ. 

ᒫᓐᓇ ᖃᓂᑦᑐᒃᑯᑦ ᑕᐃᑲᓂ ᑰᒑᕐᔪᒻᒥ 

ᐃᓂᑭᓪᓕᐅᒋᐊᕐᒪᑕ ᓴᓇᓖᑦ ᒧᓄᖅᓯ ᑕᐃᒃᑯᐊ. 

ᑎᑎᕋᕐᕕᔅᓴᒧᑦ ᑎᑎᕋᕐᕕᔅᓴᑭᓪᓕᐅᒻᒪᑕ, ᑖᓐᓇ 

ᐃᓱᒪᒋᓪᓗᒍ ᐊᐱᖅᑯᑎᒋᔭᕋ.  

 

ᐅᓇ ᐊᓯᐊᓄᖓᕐᓗᖓ ᐊᐱᖅᑯᑎᒋᓂᐊᕐᒥᔭᕋ, 

ᖃᓄᕐᓕᑭᐊᖅ ᒥᓂᔅᑕ ᐃᓱᒪᖃᖅᐸ ᓯᕗᓂᔅᓴᒧᑦ 

ᐅᐊᑦᑎᐊᖅ ᐅᖃᐅᓯᐅᔪᒐᓗᐊᖅ 

ᒪᓕᒐᓕᐅᖅᑎᐅᖃᑎᒋᔭᒻᒪ ᐅᖃᐅᓯᕆᔮ 

ᐊᑕᐅᓯᐅᓐᖏᑦᑐᓂ ᐅᖃᐅᓯᐅᔪᖅᐸᓗᒃᑐᖅ. ᑕᐃᒃᑯᐊ 

ᓴᓇᔨᖁᑎᒋᔭᐅᔪᑦ ᖃᑯᒍ ᐃᒡᓗᑖᕈᓐᓇᕋᔭᕐᓂᐊᖅᐸᑦ? 

ᑕᐃᒪ ᑐᑭᓯᓇᕐᓂᕈᒪ ᑭᐅᔪᓐᓇᖅᐸᑦ ᒥᓂᔅᑕ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᓐᖏᑦᑎᐊᕋᒃᑯ ᐊᐱᖅᑯᑎᖓ. 

ᐊᐱᕆᒃᑲᓐᓂᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐆᒥᖓ 

ᐅᖄᓪᓚᒐᓱᐊᖅᑐᖓ, ᒧᓇᕿ ᒧᓇᕿᒥᒃ ᐅᖄᓚᒃᑲᒪ  

ᑐᑭᓯᔭᐅᓐᓂᕈᒪ ᐃᓂᑭᓪᓕᐅᒻᒪᑕ ᑕᐃᑲᓂ 

ᑎᑎᕋᕐᕕᒃᓴᒥᑦ ᐃᓂᑦᑕᕐᕕᖏᓪᓗ ᐃᓂᑭᓪᓕᐅᒻᒪᑕ. 

ᖃᑯᒍ ᑖᑉᓱᒪ ᐋᓐᓂᐊᕐᕕᐅᑉ ᐊᕼᐃᐊᓂᑦ 

ᐃᓪᓗᑖᕈᓐᓇᕋᔭᖅᐸᑕ, ᖃᑲᒍᓕᑭᐊᖅ 

ᐃᕼᐅᒪᒋᔭᐅᕼᐃᒪᓇᔭᖅᐸ ᑕᕼᐊᓐᓇ? ᑐᑭᓯᓇᕐᓂᕈᒪ, 

ᐃᒃᓯᕙᐅᑕᓖᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ 

ᐊᑯᓂᐅᓂᕆᔭᖓ ᑎᑎᕋᖅᓯᒪᔪᑦ ᑖᒃᑯᐊ 

ᐊᓯᔾᔨᖅᑕᐅᔭᕆᐊᓖᑦ ᑰᒑᕐᔪᒃ ᐊᓪᓚᕝᕕᖓ 

ᓄᑖᕈᕆᐊᖅᑕᐅᓂᐊᖅᑐᖅ. ᑖᒃᑯᐊ ᐸᕐᓇᐃᒻᒪᑕ 

ᐋᓐᓂᐊᕕᒻᒥᑦ, ᐲᖅᑕᐅᓂᐊᖅᑐᖅ ᑖᓐᓇ ᐊᑭᖓ 

ᐃᓂᓕᐅᒃᑲᓐᓂᕐᓂᐊᕐᒪᑕ ᑎᑎᕋᕐᕕᓕᐅᕐᓗᑎᒃ. ᐄ, 

ᒫᓐᓇ ᓴᓇᔭᐅᕙᓪᓕᐊᔪᖅ ᑎᑎᕋᕐᕕᖓ, 

ᓄᑖᕈᕆᐊᖅᑕᐅᔪᖅ ᖃᐅᔨᒪᓐᖏᑦᑐᖓ ᐱᖃᑖ 

ᐅᖃᐅᓯᕆᖅᑲᐅᔭᖓ ᑎᑎᕋᕐᕕᖃᕐᓂᖅ ᐋᓐᓂᐊᕕᐅᑉ 

ᓯᓚᑖᓂ ᐃᒻᒥᒃᑰᖅᑐᒥᑦ, ᐊᐱᖅᑯᑎᖃᖅᑲᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑖᓐᓇ 

ᑭᖑᓪᓕᖅ ᐅᖃᐅᕼᐃᕆᔭᕋ ᒥᓂᔅᑕ 

ᑐᑭᕼᐃᑦᑎᐊᖅᐸᕋ, ᑖᑉᕼᐅᒥᖓ ᐅᖃᕋᓱᐊᖅᑐᖓ 

ᐊᐱᖅᑯᑎᖃᕋᓱᐊᖅᑐᖓ.  

 

ᐊᕼᐃᐊᓂᓐᖑᕐᓗᖓᑉᑕᐅᖅ ᐅᕙᓂ ᖃᓪᓗᓈᑑᕐᓗᒍ 

(ᑐᓵᔨᑎᒍᑦ) ᐊᑭᑐᔪᖅᑐᕈᑎᒃᓴᓂᑦ 

ᓇᓗᓇᐃᖅᑐᕈᑎᖏᓐᓂᑦ (ᑐᓵᔨᑎᒎᖅᑐᖅ 

ᓄᖅᑲᖅᑐᖅ) ᐅᓐᓂᖅᑐᖅᕼᐃᒪᓂᐊ ᑕᑯᓪᓗᒍ ᑖᒃᑯᐊ 

ᐸᕐᓇᒃᑕᐅᓂᖏᑦ, ᓯᕗᓂᐊᒍᓪᓗ, ᓴᓇᒪᓂᒃᓴᖓ, 

ᓴᓇᔭᐅᓂᖓ (ᑐᓵᔨᑎᒍᑦ) ᓯᕗᕐᖓᒍᑦ ᐸᕐᓇᐅᑏᑦ. 

(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᑎᑎᕋᖅᓯᒪᒻᒪᑕ 

ᐅᕙᓐᖓᑦ ᐱᒋᐊᖅᑐᒍ 2018-19  ᑕᐃᑯᖓ 

ᑎᑭᓪᓗᒍ 2022-23, ᐅᑭᐅᓄᑦ ᑕᓪᓕᒪᓄᑦ ᑖᓐᓇ 

ᐅᓐᓂᖅᕼᐃᒪᒻᒪᑦ. ᑖᒃᑯᐊᓕᑭᐊᖅ ᖃᑲᒍ 

ᐱᑕᖃᓕᕈᒫᖅᐸᑦ, ᑕᑯᔪᒫᖅᐱᑎᒍ ᑭᖑᓪᓖᑦ 2022-

23 ᕼᐅᓇᒥᑦ ᐅᑕᖃᓕᕈᒫᖅᐸᑦ? ᑭᖑᓪᓖᑦᑐᕆᓪᓗᒍ 

ᑖᓐᓇ ᐊᐱᖅᑯᑎᒋᕙᕋ, ᐃᒃᓯᕙᐅᑕᓖᒃ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔪᓐᓇᖅᐹ 

ᓇᓕᐊᓐᓂᑦ ᐱᓕᕆᐊᒃᓴᒥᑦ ᐅᖃᐅᓯᖃᕐᒪᖔᖅ, 

ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᖅᑎ? ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ, ᓇᓗᓇᐃᑲᐃᓐᓇᓚᐅᕈᒃ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐳᑕᓖᒃ. (ᑐᓵᔨᑎᒍᑦ) 

ᐊᑭᑐᔪᖅᑐᕈᑎᒃᓴᐃᑦ ᓇᓗᓇᐃᖅᑕᓯ ᐃᓗᐊᓂ, 

ᐊᑭᖓ ᑕᑲᓐᓇ ᓇᓗᓇᐃᖅᑐᖅᓯᒪᔪᖅ. ᐸᕐᓇᐃᓂᖅ, 

ᐸᕐᓇᐃᕙᒌᕐᓂᖅ, ᑎᑎᕋᐅᔭᖅᓯᒪᓂᖅ, 

ᓇᑉᐸᖅᑎᖅᓯᓂᖅ ᐊᒻᒪᓗ ᓇᓪᓕᐅᒃᑯᒫ. ᐊᑖᓂ 

ᒪᑉᐱᒐᖅ 1 ᐊᒻᒪᓗ 5-ᒦᑦᑐᖅ. (ᑐᓵᔨᑎᒎᖅᑐᖅ 

ᓄᖅᑲᖅᑐᖅ) ᑐᑭᕼᐃᓇᓗᐊᖅᑕᕋ 2022-23 

ᕼᐅᓇᒥᑦ, ᑕᐅᑐᓐᓇᖅᑐᖃᓕᕐᓂᐊᕆᐊᒃᕼᐊ ᖃᑲᒍ? 

ᑐᑭᕼᐃᓇᕐᓂᕈᒪ, ᐃᒃᓯᕙᐅᑕᓖᒃ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᐹ ᑭᓐᖓᕐᓂᑦ, 

ᑭᖑᕙᖅᑕᐅᓂᐊᖅᑐᖅ ᑕᐃᔅᓱᒪᓂ 2022-23 

ᐱᔭᕇᖅᑕᐅᓯᒪᓕᕋᔭᖅᑐᖅ, ᑕᐃᑲᓂ 

ᐃᓗᓕᖃᕈᓐᓃᕐᓂᐊᖅᑐᖅ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ, ᐊᐱᖅᑯᑎᔅᓴᐃᕈᑉᐲᑦ? ᖁᔭᓐᓇᒦᒃ. 

ᐊᓯᐊᓄᐊᕐᓗᑕ. ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᓯᕆᓂᐊᖅᑲᐅᔭᓐᓄᑦ 

ᓄᖑᕈᔾᔭᐅᑲᓴᖅᑐᖓᐅᒐᓗᐊᖅ, ᑐᑭᓯᔭᕋᓗᐊᒃᑲ 

ᐃᓚᖏᑦ. ᐆᒥᖓ ᐊᐱᕆᒃᑲᓐᓂᑐᐃᓐᓇᕈᒪᔪᖓ, 

ᐃᒃᓯᕙᐅᑖᖅ. ᕿᑭᖅᑕᕐᔪᐊᖅ ᐋᓐᓂᐊᕕᒻᒧᑦ 

ᐸᕐᓇᑕᐅᓯᒪᓂᖓ ᑕᕝᕙᓂ ᑎᑎᕋᖃᓯᐅᔾᔭᐅᓯᒪᒻᒪᑦ, 

ᐅᓇ ᑐᑭᓯᑦᑎᐊᖅᑲᐅᓐᖏᓇᒃᑯ ᑎᑎᕋᐅᔭᖅᑕᐅᓂᖓ 

ᖃᖓᒃᑯᒃᑭᐊᕐᖓᐃ ᐱᒋᐊᖅᑕᐅᒐᔭᖅᑲ 2018-19-

ᒥᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ, 

ᕿᓂᐊᓪᓚᓪᓚᒍ.  

 

ᑕᐃᒪ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

ᐸᕐᓇᐃᓂᖓ ᕿᑭᖅᑕᕐᔪᐊᕐᒥᑦ ᐳᓛᕆᐊᓚᐅᖅᑐᑦ 

ᔪᓚᐃᖑᑎᓪᓗᒍ. ᑖᒃᑯᐊ ᐃᓂᒃᓴᖓᓂᒃ 

ᕿᓂᓚᐅᖅᑐᑦ ᐋᓐᓂᐊᕕᒃᓴᐅᑉ 

ᑎᑎᕋᐅᔭᖅᓯᒪᓂᖓᓗ ᓇᓗᓇᐃᖅᑎᖅᑕᐅᓂᖓᓗ 

ᐃᖅᑲᓇᐃᔭᖅᑕᐅᓂᐊᖅᑐᖅ ᒫᑦᓯ 2019-ᖑᓕᖅᐸᑦ 

ᐊᒻᒪᓗᑦᑕᐅᖅ ᓄᑖᒥᒃ ᐊᑭᑐᔪᖅᑐᕈᑎᒃᓴᖅ 

ᓇᑉᐸᖅᑎᕆᔭᐅᓕᕋᔭᖅᑐᑦ 2020-21 ᐊᕐᕌᒍᐊᓂ 

ᓴᓇᔭᐅᒋᐊᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ 

ᖁᔭᓐᓇᒦᒃ ᒥᓂᔅᑐ ᓇᓗᓇᐃᖅᓯᑦᑎᐊᕐᖓᑦ ᑖᔅᓱᒥᖓ. 

ᑖᓐᓇᖃᐃ ᐊᖏᕐᕋᔅᓴᕆᔭᐅᒐᔭᖅᑐᒥᒃ 

ᐱᖃᓯᐅᔾᔨᒐᔭᕆᕙ ᑕᐃᒃᑯᐊ ᐅᖃᐅᓯᐅᖅᑲᐅᔪᑦ 

ᒪᓕᒃᑐᒋᑦ ᑖᓐᓇ ᐋᓐᓂᐊᕕᔅᓴᖅ ᓴᓇᔭᐅᓕᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᒪᔪᒍᑦ 

ᐋᓐᓂᐊᕕᓕᐊᕌᖓᑦᑕ ᐃᓚᒋᓗᓂᐅᒃ 

ᖃᓲᑎᖃᑦᑕᕈᒪᓕᕋᑦᑎᒍ ᐋᓐᓂᐊᓯᐅᑎᒃᑯᑦ ᐊᖏᕋᔅᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ.  

ᐱᔭᕇᖅᐲᑦ? ᖁᔭᓐᓇᒦᒃ. ᑲᔪᓯᓗᑕ. ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᐊᖅᑲᐅᒐᒃᑭᑦ 

ᓇᓗᓇᐃᔭᐅᑎᑦ 1, ᑕᑯᖅᑲᐅᓪᓗᖓ ᐊᑕᐅᓯᖅ 

ᑭᓐᖓᕐᓄᐊᖓᔪᖅ. ᑭᓯᐊᓂᓕ, 2018-2022 

ᐊᕐᕌᒍᐃᑦ ᑕᓪᓕᒪᓄᑦ ᐊᑭᑐᔪᖅᑐᕈᑎᓄᑦ ᐸᕐᓇᐅᑎᒥ 

ᓯᕗᓪᓕᐅᔾᔭᐅᓂᖓ ᓴᓂᑭᓗᐊᕐᒥ ᐋᓐᓂᐊᕕᖓᑕ 

ᑕᐅᖅᓯᖅᑕᐅᓂᒃᓴᖓ ᐋᖅᑭᒋᐊᖅᑕᐅᓚᐅᕐᒪᑦ 

ᐱᒋᐊᕐᓂᐊᖅᑐᓂ 2017-18-ᒥ, 

ᓯᕗᓪᓕᐅᔾᔭᐅᖔᖅᑐᓂ ᑭᓐᖓᕐᓂ ᐱᓕᕆᐊᖑᔪᒃᓴᒥᒃ. 

 

ᑕᒪᑐᒨᓇ ᑐᑭᓯᕙᕋ ᑮᓇᐅᔭᐃᑦ ᓴᓂᑭᓗᐊᖅ 

ᐋᓐᓂᐊᕕᖓᓄᑦ ᐱᒋᐊᕈᒫᓐᓂᐊᖅᑎᑕᐅᓂᖓ 2018-

19-ᒥ ᐊᖏᖅᑕᐅᓚᐅᕐᒪᑕ ᑎᓴᒪᖓᓐᓄᑦ 

ᒪᓕᒐᓕᐅᖅᑎᓄᑦ ᔫᓂ 2017-ᒥ. ᑕᒪᓐᓇᓗ 

ᑮᓇᐅᔭᖃᖅᑎᑕᐅᖏᓐᓇᕆᐊᖃᕐᓂᐊᖅᑐᖅ 2021-

ᖑᒐᓱᓐᓂᖓᓄᑦ. ᑐᑭᓯᔪᒪᒐᓗᐊᖅᑐᖓ ᖃᓄᐃᒻᒪᑦ 

ᑕᒪᓐᓇ ᑕᑯᒃᓴᐅᓐᖏᒻᒪᖔᖅ ᐊᕐᕌᒍᓄᑦ ᑕᓪᓕᒪᓄᑦ 

ᐸᕐᓇᐅᑎᒋᔭᔅᓯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᐊᓪᓚᒋᑦ, 

ᐃᒃᓯᕙᐅᑖᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᓯᐅᔾᔭᐅᓯᒪᓐᖏᑦᑐᖅ 

ᐊᖏᖅᑕᐅᓯᒪᓕᕇᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᓐᓂᐊᕕᐅᑉ ᑕᐅᖅᓯᖅᑕᐅᓂᖓ ᑭᓐᖓᕐᓂ 

ᐊᑭᑐᔪᖅᑐᕈᑎᒃᓴᓃᒻᒪᑦ ᓇᓗᓇᐃᔭᐅᑎᓂ. ᑕᒪᓐᓇ 

ᐊᖏᖅᑕᐅᕙᒌᖅᓯᒪᒍᓂ ᐊᑭᖃᓐᖑᐊᕋᔭᖅᑐᓂ 

ᒥᒃᓴᐅᓯᖅᑕᐅᔪᓂ $33.05 ᒥᓕᐊᓂᑦ.  

 

ᑕᐃᒪᐃᓪᓗᓂ, ᐱᖓᓲᒻᒪᑕ ᐊᑭᒋᔭᐅᒐᔭᓐᖑᐊᖅᑐᑦ 

ᓇᓚᐅᒃᓵᖅᑕᐅᓯᒪᔪᑦ, ᐃᒃᐱᐊᕐᔪᒃ, ᓇᐅᔮᑦ ᐊᒻᒪ 

ᑕᓗᕐᔪᐊᖅ. ᓇᓗᓇᐃᑦᑎᐊᖅᓯᒪᓐᖏᑦᑐᖅ ᑕᐃᓐᓇ 

ᓄᑖᖅ ᐋᓐᓂᐊᕕᒃᓴᐃᑦ ᓴᓇᔭᐅᕙᓪᓕᐊᔪᑦ 

ᒪᓕᒻᒪᖔᑕ ᐊᔾᔨᒌᒥᒃ  

ᑎᑎᕋᐅᔭᕐᓂᖃᕐᓗᑎᒃ, ᐅᕝᕙᓘᓐᓃᑦ ᐊᑐᓂ 

ᐋᖅᑭᒃᓯᒪᓂᐊᕐᒪᖔᑕ ᐱᔭᕆᐊᖃᓪᓗᐊᑕᐅᔪᓄᑦ 

ᓄᓇᓕᓐᓂ. ᑐᓴᖅᑎᑕᐅᔪᓐᓇᖅᐳᖓ 

ᖃᓄᐃᑦᑑᒻᒪᖔᖅ ᑕᒪᓐᓇ 

ᑎᑎᕋᐅᔭᖅᓯᒪᓂᐅᓂᐊᖅᑐᖅ ᐋᖅᑭᒋᐊᖅᑕᐅᓚᐅᕐᒪᑦ 

ᒪᓕᒐᓕᐅᕐᕕᒻᒥ ᑮᓇᐅᔭᓂᑦ 

ᐊᑐᓐᖏᓂᖅᓴᐅᔾᔪᑕᐅᖁᓪᓗᒍ, ᑕᐃᒃᑯᐊ ᐱᖓᓱᐃᑦ 

ᓴᓇᔭᐅᔪᒃᓴᐃᑦ ᐊᓱᐃᓪᓛᒃ ᐊᔾᔨᒌᒥᒃ 

ᑎᑎᕋᐅᔭᖅᓯᒪᓂᖃᖁᓪᓗᒋᑦ. ᖁᔭᓐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᔾᔨᒌᓐᖏ 

ᑎᑎᕋᐅᕈᑎ ᐅᖃᐅᓯᕆᖃᑦᑕᖅᓯᒪᒐᑦᑎᒍᑦ 

ᕿᒥᕐᕈᓇᒃᖢᑎᒍᓪᓗ ᓄᑖᒥᒃ ᐋᓐᓂᐊᕕᓕᐅᖅᑎᓪᓗᑕ 

ᐃᒃᐱᐊᕐᔪᖕᒥ ᐱᔭᕇᕋᑖᖅᑐᖅ ᐊᒻᒪᓗ ᑖᓐᓇ 

ᓴᓂᑭᓗᐊᕐᒧᑦ ᑎᑎᕋᐅᔭᖅᑕᐅᔪᖅ 

ᐱᐅᓯᒋᐊᖏᓐᓇᐅᔭᕋᑦᑎᒍᑦ. ᑭᓐᖓᕐᓂᓕ 

ᖁᕕᐊᓱᑦᑐᒍᑦ ᓄᓇᓖᑦ ᐃᓚᐅᑎᑕᐅᑦᑎᐊᓚᐅᕐᒪᑕ 

ᑎᑎᕋᐅᔭᖅᓯᒪᓂᖓᓄᑦ ᐊᒻᒪᓗ ᐃᓅᓕᓴᐃᕝᕕᖓ, 

ᐃᖅᑲᓇᐃᔭᖅᑏᑦ ᐃᓅᓕᓴᐃᕕᖓᓂᑦ 

ᑐᓴᕐᕕᒋᓚᐅᕆᓪᓗᑎᒍᑦ ᐱᖃᓯᐅᑎᓪᓗᑎᒍᑦ 

ᑎᑎᕋᐅᔭᖅᓯᒪᓂᖓᓄᑦ ᓴᓂᑭᓗᐊᖅ. ᑖᓐᓇ 

ᓴᓂᑭᓗᐊᑉ ᑎᑎᕋᐅᔭᒐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᔅᑕ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓇᓗᓇᐃᖅᓯᒍᓐᓇᕆᕚ ᑭᓱᓂᑦ ᐅᖃᐅᓯᖃᕐᒪᖔᖅ? 

ᓴᓂᑭᓗᐊᕐᒥ ᐅᖃᐅᓯᖃᖃᑦᑕᕐᒪᑦ. ᐊᔾᔨᒌᒥᑦ 

ᑎᑎᕋᐅᔭᖅᑕᐅᓯᒪᓂᖓᓂᑦ ᐊᐱᖅᑯᑎᖃᕋᒪ. ᖃᓄᖅ 

ᓴᓂᑭᓗᐊᕐᒥᒃ ᑕᐃᓯᖃᑦᑕᕐᒪᖔᖅ? ᐊᐱᕆᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓂᑭᓗᐊᖅ 

ᑕᐃᖃᑦᑕᕋᑖᖅᑕᕋ ᐆᑦᑑᑎᖃᑐᐃᓐᓇᖅᑐᖓ. ᖃᓄᖅ 

ᐊᔾᔨᒌᓂᑦ ᑎᑎᕋᐅᔭᖅᑕᐅᓯᒪᔪᓂᑦ 

ᐊᑐᕋᓱᓐᓂᕐᒪᖔᑦᑕ ᐊᒻᒪ ᐋᓐᓂᐊᕕᓕᐅᕋᐃᒐᑦᑕ 

ᐃᓕᑉᐹᓪᓕᒐᓛᖏᓐᓇᖃᑦᑕᓲᖑᒐᑦᑕ. ᐊᒻᒪ 

ᐱᕕᖃᕐᓗᓂ ᑭᓯᐊᓂ ᐃᓕᑉᐸᓪᓕᐊᕕᒃᓴᐅᒻᒪᑦ. ᒫᓐᓇ 

ᓈᒻᒪᑦᑐᒥᒃ ᑎᑎᕋᐅᔭᖅᑕᐅᓯᒪᓂᕐᒧᑦ 

ᑎᑭᐅᑎᕙᓪᓕᐊᓕᕋᓗᐊᖅᑐᒍᑦ.  

 

ᐸᕐᓇᑕᐅᓂᖓᓂᒃ ᑎᑎᕋᐅᔭᖅᑕᐅᓂᖓᓃᑦᑎᓪᓗᒋᑦ 

ᐊᔾᔨᒌᑎᑕᐅᒐᓱᐊᖅᑎᓪᓗᒋᑦ ᑎᑎᕋᐅᔭᖅᑕᐅᓂᖏᑦ 

ᐱᕕᖃᕐᓗᓂ ᑭᓯᐊᓂᐅᒻᒪᑦ. 

ᖃᐅᔨᓴᖅᑕᐅᖃᑦᑕᕆᐊᖃᕐᖓᑕ 

ᑎᑎᕋᐅᔭᖅᑕᐅᓂᖓᑕ 

ᑎᑎᕋᐅᔭᖅᑕᐅᓂᖓ 

ᐋᖅᑭᒋᐊᖅᑕᐅᒋᐊᖃᓐᖏᒃᑲᓗᐊᕐᒪᖔᑦ ᓄᓇᖓᑦ 

ᑕᑯᓐᓈᕐᓗᒎ. ᐱᔭᕆᐊᑐᒻᒪᑦ 

ᓴᓂᓕᕇᑎᑦᑎᓇᓱᐊᖅᑐᓂ 

ᐊᔾᔨᒌᓐᖏᑐᒡᒍᑎᐊᓘᑎᓪᓗᒋᑦ ᓄᓇᖏᑦ 

ᐊᕙᑎᖏᓪᓗ ᓴᓇᔭᐅᑎᓪᓗᒋᑦ ᐊᒻᒪᓗ ᖃᓄᖅ 

ᐱᔨᑦᑎᕋᕐᕕᐅᓂᐊᕐᒪᖔᑕ 

ᐊᔾᔨᒌᓐᖏᑐᒡᒍᑕᐅᑎᓪᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᓛᓐᓂᒃᑯᑦ 

ᓇᓗᓇᓪᓚᕆᖃᑦᑕᕐᖓ ᖃᓄᖅ ᐃᑲᔫᑎᖃᕐᓂᕐᒪᖔᖅ. 

ᑭᓯᐊᓂ ᑖᓐᓇ ᖁᕕᐊᒋᔭᕗᑦ ᖃᓄᐃᓕᖓᓂᐊᕐᓂᖓ 

ᓴᓇᔭᐅᓂᖓᖏᓛᒃ ᐃᓕᑉᐸᓪᓕᐊᖏᓐᓇᕋᑦᑕ. 

ᑕᐃᒃᑯᐊ ᓴᓇᔭᐅᕙᓪᓕᐊᖃᑦᑕᓚᐅᖅᑐᑦ ᐃᑉᐱᐊᕐᔪᒻᒥ 

ᐊᒻᒪᓗ ᓴᓂᑭᓗᐊᕐᒥ ᒫᓐᓇ ᓴᓇᔭᐅᕙᓪᓕᐊᔪᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᐊᓯᖏᓐᓂᑦ 

ᓄᓇᓕᑦᑕᖃᕆᕚ ᓇᓗᓇᐃᖅᑕᐅᓯᒪᔪᓂᑦ 

ᓴᓇᒋᐊᖅᑕᐅᔭᕆᐊᓕᓐᓂᑦᑕᐅᖅ ᐋᓐᓂᐊᕕᖏᓐᓂᑦ 

ᓯᓂᑦᑎᐊᕆᓂᐊᖅᑕᑎᓐᓂ? ᐄ,ᖑᑉᐸᑦ ᓇᓕᐊᖑᕙᑦ? 

ᑖᒃᑯᐊ ᐊᑭᑐᔪᖅᑐᕈᑎᔅᓴᐃᑦ ᓇᓗᓇᐃᖅᑐᕈᑎᖏᑦ 

ᕿᒥᕐᕈᐊᖅᑐᒋᑦ ᑕᑯᓐᖏᑦᑎᐊᕋᒪ ᐃᓪᓗᓕᒑᕐᔪᒻᒥ 

ᑕᕝᕙᓂ. ᐃᓱᒪᑐᐃᓐᓇᖅᑐᖓ ᓇᓕᐊᑦᑕᐅᖅ ᓄᓇᓖᑦ 

ᑕᑯᓐᓈᑕᐅᒻᒪᖔᑕ. ᑕᕝᕙ ᐊᐱᖅᑯᑎᒻᒪ ᐃᓱᐊ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓗᒍ ᒪᓕᒐᓕᐅᖅᑎ: 

ᖃᒪᓂ’ᑐᐊᖅ, ᖁᕐᓗᖅᑑᖅ, ᕿᑭᖅᑕᕐᔪᐊᖅ. 

ᐊᓯᖏᓪᓗ ᐅᓇᓃᓐᓂᖅᓴᐅᔪᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 

ᐊᐃᑉᐹᓂ ᐊᐱᖅᓱᕆᐊᕈᓐᓇᖅᓯᕗᑎᑦ. 

ᐱᖓᓱᐃᓐᓇᓂᖅᑲᐃ ᐊᐱᕆᒍᓐᓇᑎᓐᓂᐊᕆᒃᑭᑦ 

ᐊᑕᐅᑦᑎᒃᑯᑦ ᐱᖓᓱᐊᓗᐃᑦ ᐊᐱᖅᑯᑎᒋᔪᓐᓇᕈᕕᒋᑦ 

ᑕᕝᕙᑐᐊᖑᓂᐊᖅᑐᖅ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᖓᓱᓃᑦ?  

 

ᐊᑏ. ᐊᐱᖅᑯᑎᒋᖅᑲᐅᔭᒃᑲ 

ᑲᔪᓯᒋᐊᕈᑎᒋᑐᐃᓐᓇᓕᕐᓚᒃᑲ. ᑭᕙᓪᓕᕐᒥ ᐃᓱᒪᒃᑯᑦ 

ᐃᑲᔪᖅᑕᐅᔭᕆᐊᓕᓐᓄᑦ ᐃᓪᓗᖁᑎᐅᔪᒥᒃ. 

ᐋᖅᑮᔭᕇᖅᓯᒪᒻᒪᑕ ᑐᓴᖅᑲᐅᒐᑦᑕ 

ᑲᖏᖅᓯᓂᕐᒨᖅᑕᐅᓂᐊᕐᓗᓂ ᑖᓐᓇ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᐃᓱᒪᑖᕐᓂᕐᒪᖔᑕ 

ᑖᔅᓱᒥᖓ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐅᓇᓂ 

ᑐᑦᑕᕐᕕᓪᓚᕆᐅᒻᒫᑦ ᑭᕙᓪᓕᕐᒥ ᑲᖏᖅᓯᓂᕐᒥ. ᐊᒻᒪ 

ᐋᓐᓂᐊᕕᖃᖅᑐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ,, 

ᑐᑭᓯᔪᖓ ᑐᑦᑕᕐᕕᐅᒻᒪᑦ ᑭᕙᓪᓕᕐᒧᑦ ᑭᓯᐊᓂ 

ᐃᓱᓕᑦᑎᓪᓗᒍ ᐃᓕᐅᖅᑲᐃᒋᐊᖃᕐᓂᐊᕋᑦᑕ 

ᑐᑦᑕᕐᕕᑐᐃᓐᓇᐅᓐᖏᑦᑐᓄᑦ.  

 

ᐃᓚᖓᑦ ᑲᑎᒪᔨ (ᑐᓵᔨᑎᒍᑦ): ᐄᓛᒃ. 

 

ᒪᐃᓐ (ᑐᓵᔨᑎᒍᑦ): ᖃᓄᑭᐊᖅ ᑕᐃᒪ 

ᓂᕈᐊᖅᑎᒋᓯᒪᔭᒃᑲ ᐅᖃᐅᑎᓂᐊᓕᕆᕙᒃᑲ 

ᐅᖃᐅᑎᒋᐊᖃᕐᓂᐊᓕᕙᒃᑲᐃᒃᑯᐊ 

ᐱᔾᔮᓐᖏᑦᑎᐊᖅᑐᒍᑦ ᑭᓱᑐᐃᓐᓇᕐᓂᒃ ᐱᖁᑎᕐᔪᐊᓂᑦ 

ᑐᑦᑕᕐᕕᐅᓐᖏᓇᑦᑕ? ᖃᓄᕐᓕ ᑕᐃᒪ 

ᓂᕈᐊᖅᑎᒋᓯᒪᔭᒃᑲ ᐅᖃᐅᑎᓂᐊᓕᕆᕙᒃᑲ 

ᐅᖃᐅᑎᒋᐊᖃᕐᓂᐊᓕᕙᒃᑲᐃᒃᑯᐊ 

ᐱᔾᔮᓐᖏᑦᑎᐊᖅᑐᒍᑦ ᑭᓱᑐᐃᓐᓇᕐᓂᒃ ᐱᖁᑎᕐᔪᐊᓂᑦ  

ᑐᑦᑕᕐᕕᐅᓐᖏᓇᑦᑕ? ᖃᓄᕐᓕ 

ᑕᐃᒪ ᐅᖃᐅᑎᓂᐊᓕᖅᑲᒃᑲ ᓂᕈᐊᖅᑎᒋᓯᒪᔭᒃᑲ? 

 

ᐃᓚᖓᑦ ᑲᑎᒪᔨ (ᑐᓵᔨᑎᒍᑦ): ᐄᓛᒃ. 

 

ᒪᐃᓐ (ᑐᓵᔨᑎᒍᑦ): ᐊᑲᕆᓐᖏᓪᓚᕆᓕᕋᒃᑯ ᑕᒪᓐᓇ.  

 

2016-ᕋᑖᒥᑦᑎᐊᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓ ᐹᓪ ᐅᑲᓕᐅᑎᓪᓗᒍ ᐅᖃᓚᐅᖅᑐᖅ 

ᐸᓂᖅᓴᐃᕖᑦ ᓄᓇᓕᕋᓛᓂ ᐃᓂᑖᖅᑎᑕᐅᔭᕆᐊᓖᑦ.  

ᐅᖃᐅᓰᑦ ᓴᓐᖏᔪᐊᓘᑎᓪᓗᒋᑦ ᐃᓄᒃᑎᑐᑦ ᐅᖃᐅᓯᖅ 

ᓴᓐᖏᔪᐊᓘᑎᓪᓗᒍ. ᑖᓐᓇ ᐅᕙᓐᓄᑦ 

ᑐᑭᖃᖅᑎᑦᑎᔪᕐᔫᔮᕐᖓᑦ 

ᓴᖅᑮᒍᓐᓇᓂᐊᖅᑐᒥᓂᕐᔫᔮᕋᔅᓯ ᓄᓇᕗᑦ 

ᑐᑦᑕᕐᕕᑐᐊᕆᓐᖏᑕᖏᓐᓂ ᐱᖓᓱᓂᑦ.  

 

ᐅᖃᒃᑲᓐᓂᕐᓗᖓ ᖃᓄᕐᖑᓇ ᐋᖅᑭᑦᑕᐅᓂᖅᑳ? 

ᑭᓱᓂᑦ ᐱᔾᔪᑎᖃᖅᑐᑎᒃ ᑲᖏᖅᓯᓂᕐᒥ 

ᓂᕈᐊᖅᑐᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ,, ᑐᓵᒋᒃᑭᑦ. ᑖᓐᓇ 

ᐋᖅᑭᑦᑕᐅᔪᒻᒪᑦ ᒐᕙᒪᐅᕋᑖᓚᐅᖅᑐᓄᑦ. 

ᓱᒻᒪᐅᒻᒪᖔᖅ ᐅᖃᕐᕕᒋᔪᓐᓇᓐᖏᓐᓇᒃᑯ. ᐊᒻᒪᑦᑕᐅᖅ 

ᐸᓂᖅᓴᐃᕕᖃᕐᓂᖅ ᐃᑲᔫᑎᖃᕐᒥᒻᒪᑦ 

ᖃᓂᔅᓴᖅᑎᓪᓗᒋᑦ ᐋᓐᓂᐊᕕᓪᓚᕆᒻᒥᑦ 

ᓘᑦᑖᑕᖃᖅᑎᓪᓗᒍ. ᑖᓐᓇᖃᐃ 

ᐃᓱᒪᒋᔭᐅᖃᓯᐅᔾᔭᒥᓂᖅ. ᑕᐃᒪᑦᑕᐅᖅ ᐊᓯᖏᑦᑕᐅᖅ 

ᐋᖅᑮᔨᐅᖃᑦᑕᔪᒻᒪᑕ ᒪᓕᒐᓕᐅᕐᕕᐅᕋᑖᖅᑐᒥ.  

 

ᓴᖅᑮᓚᐅᖅᓯᒪᔾᔮᓐᖏᑦᑐᒍᑦ ᓄᓇᕗᒻᒥ ᐊᓯᐊᓂ 

ᓄᓇᒥ ᐅᖃᓐᖏᑦᑐᒍᑦ. ᐅᖃᑐᐃᓐᓇᖅᑐᒍ ᐅᓇ ᒫᓐᓇ 

ᐸᕐᓇᐅᑎᒋᕙᕗᑦ, ᐊᓯᖏᑦ 

ᐱᓚᐅᖅᓯᒪᔾᔮᓐᖏᑦᑑᓚᓐᖏᑦᑐᒍᑦ.  

ᒪᑐᐃᖓᑦᑎᐊᕆᐊᖃᕋᕕᑦᑕᐅᖅ ᐃᓱᒪᒃᑯᑦ 

ᐱᒍᓐᓇᑕᑦᑎᓐᓂ ᐱᓇᓱᐊᖅᑐᐃᓐᓇᐅᒐᓗᐊᕋᑦᑕ ᐊᒻᒪ 

ᒐᕙᒪᐅᕋᑖᓚᐅᖅᑐᐃᖅᑲᐃ ᐃᓱᒪᓐᓂᕐᖓᑕ ᐅᓇ  

ᑲᖏᖅᓯᓂᕐᒦᒋᐊᖃᖅᑐᒋᔭᐅᓪᓗᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᑐᑭᓯᔭᕋ. ᐄ,, ᐃᓱᒪᒐᐅᓇ 

ᒪᑐᐃᖓᑦᑎᐊᕈᓐᓇᓲᖑᒻᒥᔪᖅ. ᑭᕙᓪᓕᕐᒥ 

ᐋᓐᓂᐊᔪᓄᑦ ᐃᓂᔅᓴᖅᑕᖃᕆᐊᓕᒃ 

ᑲᖏᖅᓯᓂᕐᒦᒋᐊᖃᖅᑐᓂᓗ ᖃᐅᔨᒪᔭᕋ. ᖃᐅᔨᒪᔪᖓ 

ᐊᕕᑦᑐᖅᓯᒪᔪᓂᑦ ᑐᑦᑕᕐᕕᖏᓐᓂ 

ᓇᑉᐸᖅᑎᕆᔪᖃᖃᑦᑕᕆᐊᖃᕐᒥᒪᑦᑕᐅᖅ 

ᑭᓯᐊᓂᑦᑕᐅᖅ ᐃᓪᓗᖔᖓᑦᑕᐅ ᓱᓕᒋᐊᖃᕐᒥᒻᒫᑦ. 

ᒐᕙᒪᒃᑯᑦᑕᐅᖅ ᒪᑐᐃᖓᑦᑎᐊᕆᐊᖃᕐᒥᒻᒪᑕᑦᑕᐅᖅ 

ᒐᕙᒪᒃᑯᑦ ᑐᑦᑕᕐᕕᑐᐊᕆᓐᖏᑕᖏᓐᓂᑦ 

ᒪᑐᐃᖅᓯᖃᑦᑕᕐᓗᑎᑦ.  

ᖁᓅᕐᒥᕈᓘᔭᕐᓇᕐᒪᕆᒻᒪᓂᓛᒃ.  

 

ᓇᓗᓇᐃᖅᑐᖅᑕᐅᑦᑎᐊᖁᑐᐃᓐᓇᓕᖅᑕᕋ 

ᖃᓄᐃᓕᖓᓕᕐᒪᖔᖅ ᐸᕐᓇᐅᑕᐅᓂᖓ ᑭᕙᓪᓕᕐᒥ 

ᐃᓱᒪᓕᕆᓂᕐᒧᑦ ᐊᔪᓕᖅᓯᒪᔪᓄᓪᓗ 

ᐃᑲᔪᖅᑕᐃᕕᐅᒐᔭᖅᑐᖅ. ᓇᒦᓕᖅᑲ? 

ᐸᕐᓇᑕᐅᓂᑐᐃᓐᓇᕐᒦᑉᐸ ᓯᕗᓂᐊᒍᑦ ᐅᕝᕙᓘᓐᓃᑦ 

ᖃᓄᐃᓕᖓᓕᖅᐱᑕ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᓯᕗᓂᐊᒍᑦ 

ᐸᕐᓇᑦᑕᐅᓂᕐᒦᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐊᕐᓇᒃᑲᖅ. ᓇᑲᑎᕆᑐᐃᓐᓇᕈᒪᓐᖏᒃᑲᓗᐊᖅᑐᖓ 

ᑖᔅᓱᒥᖓᔅᓴᐃᓐᓇᖅ ᐱᖓᓱᓂᑦ ᐃᑲᕐᕋᓂᑦ 

ᐊᐃᕙᐅᑎᖃᓕᕋᑦᑕ 

ᐊᐃᕙᐅᑎᐅᑦᑎᐊᖅᑐᐊᓘᓪᓗᓂᓗ ᒫᓐᓇᖃᐃ 

ᐊᓯᐊᓄᑦ ᓅᒋᐊᕆᐊᖃᖅᐸᓪᓚᐃᓕᕋᑦᑕ.  

 

ᒫᓐᓇ ᑕᕝᕙᓃᑉᐳᒍᑦ H-3 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖏᔪᖅᑳᖃᕐᕕᖓ 

ᐊᑭᑐᔪᖅᑐᕈᑎᔅᓴᖏᑦ $6,500,000. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ 

H-2-ᒨᕐᓗᓯ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᖏᑦ $6,500,000. 

ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᔭᕇᕋᑦᑎᒍᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑳᖅ. ᒪᑐᓯᔾᔪᑎᔅᓴᖕᓂᑦ ᐅᖃᐅᓯᔅᓴᖃᖅᑮᑦ? 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᕈᒪᑐᐃᓐᓇᖅᑕᒃᑲ 

ᐅᕙᓃᑦᑐᓕᒫᑦᑎᐊᑦ ᓴᖅᑮᒍᓐᓇᖅᑎᑕᐅᒐᑦᑕ 

ᑮᓇᐅᔭᕆᒍᒪᔭᑦᑎᓐᓂᑦ. 

 

ᑖᒃᑯᐊ ᑐᓐᖓᕖᒃᑲᒃ ᖁᔭᓕᒍᒪᔮᒃᑲ ᐃᖅᑲᓇᐃᔮᓐᓂᑦ 

ᐱᔪᓐᓇᑎᑦᑎᖃᑦᑕᕐᖓᑎᒃ. ᖁᕕᐊᒋᕋᑖᖅᑕᕋ. 

ᖁᔭᓐᓇᒦᒃ, ᕿᓄᐃᓵᑦᑎᐊᕈᓐᓇᕋᔅᓯ. ᖁᔭᓐᓇᒦᖑᕗᓯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐅᖃᕈᑎᓪᓗᒋᑦ ᖁᔭᓕᕙᒋᑦ ᐊᒻᒪ ᐃᖅᑲᓇᐃᔭᖅᑎᑎᑦ 

ᑭᐅᔭᖅᑐᕈᓐᓇᖅᓯᒪᒐᔅᓯᒃ ᑲᑎᒪᔨᕋᓛᑦ 

ᐊᐱᖅᑯᑎᖏᓐᓂᑦ.  

 

ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᖅᓯᒪᔪᑦ 

ᐊᓐᓂᑦᑎᑲᐃᓐᓇᓚᐅᕐᒥᒃᑭᑦ.  

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᐃᓄᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᖁᔭᓐᓇᒦᒃ. ᑲᔪᓯᓐᖑᓱᓕᕋᑦᑕ ᐊᓯᐊᓄᑦ 

ᐱᓕᕆᕝᕕᐅᔪᒧᑦ ᐃᓄᓕᕆᔨᒃᑯᓐᓄᑦ. ᐃᓄᓕᕆᔨᒃᑯᑦ 

ᐱᓕᕆᕕᖓᓄᑦ. ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ 

ᐊᐱᕆᕙᕋ ᒪᑐᐃᖅᓯᒍᑎᔅᓴᖕᓂᑦ 

ᐅᖃᐅᓯᔅᓴᖃᕐᒪᖔᖅ. ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ, ᐄ,.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ ᑲᔪᓯᑐᐃᓐᓇᕆᑦ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ ᑲᑎᒪᔨᕋᓛᓂᑦ. 

ᖁᕕᐊᓱᑦᑐᖓ ᐅᕙᓃᒋᐊᔅᓴᖅ ᓴᖅᑮᔭᖅᑐᕐᓗᖓ 

2018-19 ᐃᓄᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᖏᓐᓂᑦ.  

 

ᐃᓄᓕᕆᔨᒃᑯᑦ ᑐᔅᓯᕋᖅᑐᑦ ᑲᑎᓪᓗᒋᑦ $3,454,000 

ᐊᑭᑐᔪᖅᑐᕈᑎᔅᓴᓂᑦ ᑖᔅᓱᒧᖓ ᐊᕐᕌᒍᖓᓄᑦ 2018-

19-ᒧᑦ. ᑕᕝᕙᓐᖓᑦ $1,640,000 

ᐱᕙᓪᓕᐊᑎᑕᐅᓃᓐᓇᖓᓄᑦ ᖃᕋᓴᐅᔭᒃᑯᑦ 

ᐃᓄᓕᕆᔾᔪᑎᐅᔪᑦ ᓱᕈᓯᕐᓂᑦ ᑲᒪᔾᔪᑎᐅᔪᑦ. 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᖃᑦᑕᓂᐊᖅᑐᑦ 

ᐋᖅᑮᑦᑎᐊᓂᖅᓴᐅᕈᓐᓇᖃᑦᑕᓂᐊᕐᖓᑕ, 

ᐱᔨᑦᑎᕋᑦᑎᐊᓂᖅᓴᐅᓕᕐᓗᑎᓪᓗ ᓄᓇᕗᒻᒥᐅᑕᕐᓂᑦ 

ᐊᒻᒪ ᐊᒥᐊᒃᑯᖏᑦ $1,800,000 ᒥᑭᔫᑕᐅᓂᖅᓴᓄᑦ 

ᐊᑭᑐᔪᓄᑦ ᑐᕌᖓᔪᑦ ᐊᓪᓚᕕᒻᒥ ᓴᓇᒋᐊᖅᓯᓂᕐᒧᑦ 

ᐊᒻᒪ ᐋᖅᑭᒋᐊᕆᓂᕐᒧᑦ ᓄᓇᓯᐅᑎᓂᑦ ᐊᓯᓃᓂᕐᒧᑦ 

ᐊᒻᒪᑦᑕᐅᖅ ᐃᓪᓗᒥᐅᑕᕐᓂᑦ ᓱᓇᒃᑯᑖᓂᑦ 

ᐊᓯᓃᓂᕐᒧᑦ.  

 

ᑖᒃᑯᐊ ᐊᑭᑐᔪᖅᑐᕈᑎᔅᓴᐃᑦ ᐃᓄᓕᕆᔨᒃᑯᓐᓂᑦ 

ᐃᑲᔪᖅᓰᑎᑦᑎᒍᓐᓇᓂᐊᖅᑐᑦ ᐃᖅᑲᓇᐃᔭᖅᑎᒥᓂᒃ 

ᐱᔨᑦᑎᕋᕆᐊᖃᖅᑎᓪᓗᒋᑦ ᓄᓇᓕᓐᓂ. 

ᐱᖃᓯᐅᑎᓗᒋᑦ ᓂᖃᐃᑑᑎᓂᑦ ᐃᑲᔫᓯᐊᖅᑎᑦᑎᓂ 

ᐊᒻᒪ ᐃᑲᔪᖅᓰᓂᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ 

ᐃᓚᒌᓂᓪᓗ. ᑖᒃᑯᐊ ᑮᓇᐅᔭᐃᑦ 

ᐱᑕᖃᕆᐊᖃᓪᓚᕆᑦᑐᑦ ᐋᖅᑭᒋᐊᖅᑕᐅᓂᐊᖅᑲᑕ 

ᐊᑑᑎᖃᑦᑎᐊᕐᓂᖏᑦ ᓄᓇᕗᒻᒥ ᓴᖅᑭᐸᑦᑕᕗᑦ. 

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᑐᔅᓯᕋᕐᓂᖓ 

$3,440,000 ᐊᑭᑐᔪᖅᑐᕈᑎᔅᓴᓂᑦ 2018-19-ᒧᑦ 

ᑐᑭᒧᐊᑦᑎᑦᑎᓂᐊᖅᑐᖅ ᐱᐅᔪᓂᑦ  

ᐱᔨᑦᑎᕋᐅᑎᖃᖅᑎᑦᑎᓗᓂ ᓄᓇᕗᒻᒧᑦ.  

 

ᐃᑲᔪᖅᓯᖅᑕᐅᖏᓐᓇᒪᓂᐊᖅᑐᒍᑦ ᐃᓕᔅᓯᖕᓄᑦ 

ᐃᑲᔪᖅᓯᕋᓱᖅᑎᓪᓗᑕ ᓄᓇᓕᓐᓂ ᓄᓇᕘᒥ. ᑕᕝᕙ 

ᒪᑐᐃᖅᓯᒍᑎᒃᑲ ᐃᓱᓕᑉᐳᑦ ᑐᔅᓯᕌᑦᑎᓐᓂ 2018-19-

ᒧᑦ ᐊᑭᑐᔪᖅᑐᕈᑎᔅᓴᐅᔪᓂᑦ ᐃᓄᓕᕆᔨᒃᑯᓐᓄᑦ. 

ᑐᓐᖓᓱᑦᑎᑉᐸᒃᑲ ᐊᐱᖅᑯᑎᓯ ᐅᖃᐅᓯᔅᓴᓯᓗ 

ᑲᔪᓯᑎᓪᓗᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑎᑐᐃᓐᓇᐃᑦ ᒪᑐᐃᖅᓯᒍᑎᔅᓴᓂ 

ᐅᖃᐅᓯᔅᓴᖃᕆᕙ? ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ.  

ᖁᕕᐊᓱᑦᑐᖓ ᒪᑐᐃᖅᓯᒍᑎᓂᑦ 

ᐅᖃᐅᓯᔅᓴᖃᕈᓐᓇᕆᐊᔅᓴᖅ. ᑖᒃᑯᐊ ᐅᖃᕈᑎᓗᒋᑦ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᑐᐃᓐᓇᓂᕐᒥ 

ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ 2018-19-ᒧᑦ 

ᐊᑭᑐᔪᖅᑐᕈᑎᔅᓴᖏᓐᓂᑦ ᐃᓄᓕᕆᔨᒃᑯᑦ.  

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᑐᔅᓯᕌᖏᑦ 

ᐊᑭᑐᔪᖅᑐᕈᑎᔅᓴᖏᑦ 2018-19-ᒧᑦ ᐃᓚᖃᕐᖓᑕ 

ᒪᕐᕉᓐᓂᒃ, ᐱᓕᕆᓃᓐᓂᒃ. ᑭᖑᓪᓕᖅᐹᖓᓂ 

ᐊᕐᕌᒍᓂᑦ ᑮᓇᐅᔭᖃᖅᑎᑕᐅᓂᖓ ᓄᑖᖅ 

ᖃᕋᓴᐅᔭᒃᑯᑦ ᐊᐅᓚᑦᑎᒍᑕᐅᓂᐊᖅᑐᖅ 

ᐃᓄᓕᕆᔨᒃᑯᑦ ᓱᕈᓯᕐᓂᑦ ᐃᓚᒌᓂᓪᓗ 

ᐱᔨᑦᑎᕋᐅᑎᖓᓄᑦ ᐊᒻᒪᓗ ᒥᑭᔫᑕᐅᓂᖅᓴᓄᑦ 

ᐊᑭᑐᔪᖅᑐᖅᑐᓄᑦ ᐊᓯᓃᒍᑎᔅᓴᐅᔪᓂᑦ ᓱᓇᒃᑯᑖᓂᑦ.  

ᒪᓕᒐᓕᐅᖅᑏᑦ ᖁᓅᕐᒥᓚᐅᕐᖓᑕ ᑕᑯᒋᐊᔅᓴᖅ 

ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ 

ᓴᖅᑭᔮᖅᑎᑎᓐᖏᑎᐊᕐᖓᑕ 

ᐃᓪᓗᓕᐅᕈᑎᔅᓴᐅᓂᐊᖅᑐᓂᑦ ᓱᕈᓯᒃᑯᕕᐅᓂᐊᖅᑐᓂᑦ 

ᓄᓇᕘᒥ. ᐊᒥᓱᑦ ᒪᓕᒐᓕᐅᖅᑏᑦ 

ᐃᓱᒫᓗᓐᓂᕋᖃᑦᑕᖅᓯᒪᒻᒪᑕ ᑎᒍᐊᓐᖑᐊᖃᖅᑏᑦ 

ᖃᑦᑏᓐᓇᐅᓗᐊᓕᕐᖓᑕ ᓄᓇᕘᒥ ᓄᓇᓕᓐᓂ. 

ᑕᐃᒃᑯᐊᓗ ᑎᒍᐊᓐᖑᐊᖃᖃᑦᑕᕇᖅᑐᐃᑦ 

ᐊᒥᓲᓗᐊᖅᑐᐊᓗᓐᓂᑦ ᐱᓯᒪᑦᑎᑎᑕᐅᒐᓱᖃᑦᑕᕐᖓᑕ. 

ᐱᑕᖃᕆᐊᖃᓪᓚᕆᑦᑐᑎᓂᓛᒃ 

ᐱᔨᑦᑎᕋᕈᑎᒋᖃᑦᑕᖅᑕᖏᑦ.  

 

ᑕᕝᕙᓂ ᑲᓐᖑᓇᖅᑐᒥᒃ ᑲᑎᒪᑎᓪᓗᒋᑦ 

ᑲᑎᒪᖃᑎᖃᖅᑎᓪᓗᒋᑦ ᒥᓂᔅᑕᒥᒃ, 

ᐅᖃᐅᓯᔅᓴᖃᖅᑐᑎᒃ ᑎᑎᕋᕆᐊᓐᖓᐅᑎᖏᓐᓂᑦ 

ᐊᑭᑐᔪᖅᑐᕈᑎᔅᓴᖏᓐᓂᑦ. ᒪᓕᒐᓕᐅᖅᑏᑦ 

ᑐᑭᓯᑎᑕᐅᔪᒻᒪᑕ ᐊᖏᖅᓯᒪᓂᖅᑕᖃᕐᖓᒡᒎᖅ 

ᑳᓇᑕᓕᒫᒥᒃ  

ᑲᑐᔾᔨᖃᑎᖃᖅᑐᑎᒃ ᓄᓇᖃᖅᑳᖅᑐᒥᓃᑦ 

ᑎᒥᖁᑎᖏᓐᓂᑦ ᓯᕗᓕᖅᑎᖏᓐᓂᓪᓗ. 

ᕿᒪᕉᑎᒋᐊᕈᒪᓪᓗᑎᒃ ᓱᕈᓯᒃᑯᕕᖃᖅᑎᑦᑎᓂᕐᓂ. 

ᐱᓗᐊᖅᑐᒥᒃ ᓄᓇᖃᖅᑳᖅᑐᒥᓂᕐᓄᑦ ᐃᓅᓱᑦᑐᓄᑦ.  

 

ᒪᓕᒐᓕᐅᖅᑏᑦ ᐃᑲᔪᖅᓱᐃᑦᑎᐊᕋᓗᐊᖅᑎᓪᓗᒋᑦ 

ᑕᒪᒃᑯᓂᖓ ᐃᓘᓐᓇᖏᓐᓂᑦ ᐱᓇᓱᐊᖅᑕᐅᔪᓂᑦ, 

ᐆᑦᑑᑕᐅᔪᓂᓪᓗ ᐃᑲᔪᖅᓱᐃᑲᓐᓂᕋᓱᒃᑐᑎᑦ 

ᐃᓚᒋᔭᐅᔪᓂᑦ, ᐃᓚᔮᕇᓐᓂ ᐊᒻᒪᓗ ᐱᔾᔪᑕᐅᔪᓂᑦ 

ᓱᕈᓰᑦ, ᕿᑐᕐᖓᖏᑦ 

ᐊᖅᓵᖅᑕᐅᖃᑦᑕᕆᐊᖃᓕᖅᑎᓪᓗᒋᑦ ᐊᒥᓱᑦ, 

ᐊᒥᓱᓪᓗ ᒪᓕᒐᓕᐅᖅᑏᑦ ᐃᓱᒪᖃᖅᑐᑦ ᓱᕈᓰᑦ 

ᐃᓄᓕᕆᔨᒃᑯᓐᓄᑦ ᐱᔭᐅᕙᑦᑐᑦ ᓄᓇᕗᑦ  

ᐃᓗᐊᓃᖏᓐᓇᕐᓗᑎᑦ.  

 

ᐅᓄᓗᐊᖅᑐᐊᓗᐃᑦ ᓄᓇᕗᑦᒥᐅᑕᐃᑦ ᓱᕈᓯᖏᓂᑦ 

ᑎᒍᐊᓐᖑᐊᕆᔭᐅᔪᑦ ᐊᒻᒪᓗ ᐊᒥᓱᓄᑦ 

ᐃᓄᒋᐊᒃᑐᒃᑯᕕᒻᒧᐊᖅᑕᐅᖃᑦᑕᖅᖢᑎᑦ ᓄᓇᕗᑦ 

ᓯᓚᑖᓂ, ᐱᖅᑯᓯᖏᑦ, ᐅᖃᐅᓯᓂᑦ ᐃᓚᖏᓪᓗ 

ᕿᒪᒃᑐᓂᒋᑦ, ᐊᒻᒪᓗ ᒥᓂᔅᑕᒥᑦ ᐃᖅᑲᓇᐃᔭᖅᑎᒥᓪᓗ 

ᑲᔪᖏᖅᓴᐃᕗᒍᑦ ᓯᕗᓂᒃᓴᒥ ᐸᕐᓇᐃᖁᓪᓗᒋᑦ 

ᓄᓇᕗᑦᒥᐅᑕᐃᑦ ᓱᕈᓯᖏᑦ 

ᓄᓇᕗᑦᒦᖏᓐᓇᖃᑦᑕᓂᐊᕐᒪᑕ ᐊᒻᒪᓗ ᑕᒫᓂ 

ᐸᖅᑭᔭᐅᖃᑦᑕᕐᓗᑎᑦ.  

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᑐᒃᓯᕌᕆᔭᖏᑦ 2018-

19 ᐊᑭᑐᔪᖅᑐᕈᑎᔅᓴᐃᑦ ᒥᒃᓴᐅᓇᔅᓯᒪᔪᑦ 

ᐃᓚᖃᖅᐳᑦ $1.8 ᒥᓕᐊᓂᒃ, ᒥᑭᔫᑎᓄᑦ 

ᐊᑭᑐᔪᖅᑐᕈᑎᓄᑦ ᐊᑐᖅᑕᐅᓂᐊᖅᑐᑦ ᐃᓚᓕᐅᓪᓗᒋᑦ 

ᓱᕋᒃᓯᒪᔪᑦ ᓴᓇᔭᐅᓂᖏᑦ ᓄᑖᓐᖑᕆᐊᖅᑕᐅᓂᖏᑦ 

ᐊᒻᒪᓗ ᓱᓇᒃᑯᑖᑦ ᐊᓯᔾᔨᖅᑕᐅᓂᖏᑦ. 

ᑐᓴᖅᑎᑕᐅᒃᑲᓐᓂᕐᓂᐊᖅᑐᒍᑦ ᑖᒃᑯᐊ ᐃᓄᓕᕆᔨᒃᑯᑦ 

ᐃᓗᐊᓃᑦᑎᓪᓗᒋᑦ ᓱᑯᑦᑎᐊᓃᒻᒪᖔᖅ, ᐃᓚᒋᓪᓗᒋᑦ 

ᒪᑯᐊ ᖃᑦᓯᐅᖃᑦᑕᕐᒪᖔᑦ ᐃᑲᔪᖅᑕᐅᖃᑦᑕᖅᑐᑦ, 

ᖃᑦᑎᒥᓂᒃ ᐃᓪᓕᖃᕐᒪᖔᖅ, ᖃᓄᐃᑦᑐᓂᓪᓗ 

ᐃᑲᔪᖅᑕᐅᒋᐊᖃᕐᒪᖔᖅ.  

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ 2018-19 

ᐊᑭᑐᔪᖅᑐᕈᑎᔅᓴᖏᑦ ᐃᓚᖃᖅᐳᑦ $1.64 ᒥᓕᐊᓐᓂ 

ᐊᑐᓕᖅᑎᑕᐅᕙᓪᓕᐊᓂᐊᕐᒪᑕ ᒪᑯᐊ 

ᑲᒪᒋᔭᐅᖃᑦᑕᖅᑐᓄᑦ ᐃᓄᓕᕆᔨᒃᑯᓐᓄᑦ 

ᖃᕋᓴᐅᔭᒃᑯᑦ ᑎᑎᖅᑲᖁᑎᖏᑦ 

ᐃᓕᖅᑲᖅᑕᐅᓚᐅᓗᑎᑦ ᐊᒻᒪᓗ 

ᑕᒻᒪᖅᓴᐅᔪᖅᓯᐅᖅᑎᐅᑉ ᑲᓇᑕᒥ 2011 ᐊᒻᒪᓗ 

2014 ᐅᓂᒃᑳᖏᑦ ᓱᕈᓯᕐᓄᑦ ᐃᓚᔮᕇᓄᓪᓗ 

ᐱᔨᑦᑐᕈᑏᑦ ᓄᓇᕗᑦᒥ ᐊᒻᒪᓗ 

ᖁᕕᐊᓲᑎᖃᓚᐅᕆᓪᓗᓂ ᐃᓄᓕᕆᔨᒃᑯᑦ 

ᐊᑐᓕᖁᔭᖏᓐᓂᑦ ᐋᖅᑭᒃᓱᐃᒐᓱᓚᐅᕐᒪᑕ.  

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᑖᓐᓇ ᐱᖓᓱᓄᑦ 

ᐊᕐᕌᒍᓄᑦ  

ᐱᓕᕆᐊᖑᔪᖅ ᑕᒫᓂᓗ $5.4 ᒥᓕᐊᓂᒃ 

ᑮᓇᐅᔭᖅᑐᕈᑎᖃᓚᐅᖅᖢᑎᒃ, ᐊᒻᒪᓗ 

ᐅᓂᒃᑲᐅᔾᔭᐅᖃᑦᑕᕈᒪᐃᓐᓇᕐᓂᐊᖅᑐᒍᑦ 

ᐊᑐᓕᖅᑎᑕᐅᓂᖓ.  

 

ᑕᕝᕙ ᒪᑐᐃᖅᓯᔪᑎᒃᑲ ᐱᔾᔪᑎᓖᑦ 2018-19 

ᐊᑭᑐᔪᖅᑐᕈᑎᔅᓴᐃᑦ ᐃᓄᓕᕆᔨᒃᑯᓐᓄᑦ, ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᔅᓴᖃᕐᓂᐊᕐᒥᔪᑦ,  

ᐅᖃᐅᓯᔅᓴᖃᕐᓂᐊᕐᒥᔪᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ, ᑕᐅᓄᓐᖓᖃᑎᖃᕈᒪᒻᒪᖔᖅ 

ᐊᐱᕆᔪᒪᔭᕋ, ᐅᕝᕙᓘᓐᓃᑦ ᐃᓄᑑᔪᒪᕙ? ᒥᔅᑕ 

ᓴᕕᑲᑖᖅ. 

 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔫ ᓴᕕᖃᑖᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᑑᔪᒪᓐᖏᓐᓇᒪ 

ᑭᐱᓐᖑᐃᔪᒪᓐᓇᖓᓗ ᖃᐃᖁᔨᓂᐊᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ. ᐊᖏᖅᐱᓰ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᑕᐃᑯᖓ ᐊᐱᖅᓱᖅᑕᐅᕕᒻᒨᖁᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᑯᐊ ᐃᓯᖅᑎᑲᐃᓐᓇᒃᑭᑦ.  

 

ᖁᔭᓐᓇᒦᒃ. ᑲᑎᒪᒃᔪᑎᔅᓴᓅᖅᑕᐅᓂᐊᕐᒪᑦ 

ᑭᒃᑯᒻᒪᖔᖅ ᐅᑯᐊ ᓇᓗᓇᐃᑲᐃᓐᓇᒃᑭᑦ.  

 

ᐊᖓᔪᖅᑳᖅ ᔫ ᓴᕕᖃᑖᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᑐᖏᓕᕋ, 

ᐃᕚᓐ ᓇᐃᒍ, ᐊᒻᒪᓗ ᓴᐅᒥᓐᓂ ᓵᓪ ᕚᖅᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ, ᐊᒻᒪᓗ ᑐᓐᖓᓱᒋᔅᓯ ᒥᔅ ᓇᐃᒍ, ᐊᒻᒪᓗ 

ᒥᔅ ᕚᖅᑎ.  

 

ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᐊᐱᖅᑯᑎᔅᓴᖅᑕᖃᖅᐸ? 

ᐱᑕᖃᓐᖏᑉᐸᑦ ᑲᔪᓯᑐᐃᓐᓇᕐᓂᐊᓕᖅᐳᒍᑦ. 

ᐃᓄᓕᕆᔨᒃᑯᑦ ᑮᓇᐅᔭᑦ ᐊᐅᓚᑕᐅᓂᖏᑦ, 

ᑮᓇᐅᔭᖅᑐᕈᑏᑦ ᐊᑭᑐᔪᖅᑐᕈᑎᔅᓴᓄᑦ $3,440,000. 

ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᒥᓂᔅᑕᒧᑦ ᐊᐱᖅᑯᑎᒋᓂᐊᕋᒃᑯ, ᖁᔭᓐᓇᒦᒃ. 

ᒥᓂᔅᑕ ᐱᓕᕆᕝᕕᔅᓯᓐᓂᑦ ᒪᑯᐊ, ᐃᓪᓗᓕᒑᕐᔪᒻᒥᑦ 

ᑕᐃᓐᓇ ᓱᕈᓯᒃᑯᕕᒃ ᐃᖃᓗᓐᓂᓗ, 

ᐃᖃᓗᑦᑑᑦᑎᐊᕐᒥᓗ, ᑲᖏᖅᖠᓂᕐᒥᓗ ᑖᒃᑯᐊ 

ᓱᕈᓯᒃᑯᕖᑦ ᐊᑦᑕᓇᕐᔭᐃᑦᑎᐊᖅᓯᒪᒐᓗᐊᕐᒪᖔᑦ 

ᖃᓄᖅ ᖃᐅᔨᒪᖃᑦᑕᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓘᓐᓇᖏᑦ ᒐᕙᒪᒃᑯᑦ ᐃᓪᓗᖁᑎᖏᑦ 

ᖃᐅᔨᓴᖅᑕᐅᖃᑦᑕᖅᑐᑦ ᖃᐅᔨᓴᖅᑎᓄᑦ, ᓲᕐᓗ 

ᖃᑦᑎᕆᔩᑦ ᐊᖓᔪᖅᑳᖓᑦ, 

ᐋᓐᓂᐊᖃᕐᓇᓐᖏᒃᑲᓗᐊᕐᒪᖔᑦ. ᐱᓕᕆᕝᕕᑦᑕ 

ᑲᒪᒋᓗᐊᓐᖏᑕᖓ, ᑭᓯᐊᓂ 

ᐊᑦᑕᓇᕐᔭᐃᖅᑕᐅᑦᑎᐊᖅᓯᒪᓇᓱᖃᑦᑕᖅᑐᑦ 

ᓴᖅᑭᖅᐸᓪᓕᐊᔪᓪᓗ ᑕᒪᒃᑯᐊ 

ᑲᒪᒋᕙᓪᓕᐊᖏᓐᓇᖃᑦᑕᖅᑕᖅᑐᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐅᑯᐊ ᐊᑭᑐᔪᖅᑐᕈᑎᒃᓴᐃᑦ ᕿᒥᕐᕈᓇᑦᑐᒋᑦ 

ᑕᐃᒃᑯᐊ ᐱᓕᕆᕝᕕᑉᐱᑦ ᐃᓗᐊᓃᑦᑐᑦ 

ᓄᑖᓐᖑᕆᐊᖅᑕᐅᖃᑦᑕᕆᐊᖃᓲᖑᒻᒪᑕ, ᖃᓄᕐᖑᑯᐊ 

ᑖᒃᑯᐊ ᓯᕗᓪᓕᐅᔾᔭᐅᔪᒃᓴᐃᓪᓗ ᑕᒪᒃᑯᐊ 

ᐋᖅᑭᒃᓱᖅᑕᐅᖃᑦᑕᕐᒪᖔᑦ, ᐅᑯᐊ 

ᓇᓕᖁᑕᖅᑕᐅᓯᒪᔪᑦ ᓇᓗᓇᐃᔭᐃᓯᒪᒻᒪᑕ 

ᖃᓄᐃᑦᑑᓕᕋᓗᐊᕐᒪᖔᑕ ᑕᐃᒃᑯᐊ ᐃᓪᓗᑦ ᐅᕙᓂ 

ᑕᐃᔭᐅᖃᓯᐅᔾᔭᐅᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓕᐊᑐᐃᓐᓇᖅ ᖃᐅᔨᓴᖅᑕᐅᔪᖅ 

ᐊᒻᒪᓗ ᑕᐃᒃᑯᐊ ᖃᐅᔨᓴᖅᑕᐅᓚᐅᖅᑎᓪᓗᒋᑦ 

ᓯᖁᒥᓯᒪᐃᓐᓂᖅᐸᑦ ᑕᐃᓐᓇ 

ᓯᕗᓪᓕᐅᔾᔭᐅᓯᒪᑎᑕᐅᖃᑦᑕᖅᑐᖅ ᐊᒻᒪᓗ 

ᐊᐅᓚᑦᑎᐊᕋᓗᐊᕐᒪᖔᑦ. ᑭᓯᐊᓂ ᒪᓕᒐᖅᑕᖃᐅᖅᑐᖅ 

ᒪᓕᑦᑕᐅᔭᕆᐊᓕᓐᓂᑦ ᐅᕙᑦᑎᓐᓂᑦ 

ᐃᖏᕐᕋᑦᑎᐊᕈᓐᓇᕐᓂᐊᕐᒪᑕ ᑕᐃᒃᑯᐊ ᐃᓪᓗᖁᑎᑦᑕ 

ᐃᓗᐊᓃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᑦᑑᒻᒪᑦ ᐱᓕᕆᕝᕕᓯ ᓇᓗᓇᐃᔭᐃᖃᑦᑕᖅᐹ 

ᓇᓕᐊ ᐃᓪᓗᖁᑎᒋᔭᐅᔪᑦ ᓄᑖᓂᒃ 

ᓴᓇᕕᐅᔭᕆᐊᖃᕐᒪᖔᖏᑦ ᑕᓪᓕᒪᓄᑦ ᐊᕐᕌᒍᓄᑦ 

ᐃᓕᓯᒪᓐᖏᒃᑲᓗᐊᖅᑎᓪᓗᒋᑦ? $1.8-ᒥᓕᐊᓂᒃ 

ᐃᓚᔭᐅᓯᒪᓕᕐᒪᑕ ᑕᐃᒃᑯᐊ ᑕᒪᒃᑯᓄᖓ 

ᐊᑐᖅᑕᐅᔪᒃᓴᐃᑦ. ᐄ, ᑖᓐᓇᓗ ᑭᖑᓪᓕᖅᐹᕆᓪᓗᒍ 

ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 

ᐃᒃᓯᕙᐅᑕᖅ ᐊᖅᑯᑎᒋᖃᑦᑕᕐᓗᒍ. ᐱᒋᐊᓕᕌᖓᕕᑦ 

ᐃᒃᓯᕙᐅᑕᖅ, ᐊᖅᑯᑎᒋᖃᑦᑕᕐᓗᒍ ᐃᓱᓕᑦᑎᒑᖓᕕᑦ 

ᐃᒃᓯᕙᐅᑕᖅ ᐊᖅᑯᑎᒋᖃᑦᑕᕐᓗᒍ. ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᑦᑎᐊᓐᖏᑦᑐᖓᐅᒐᓗᐊᖅ ᓱᒻᒪᑦ 

ᖃᐅᔨᓴᐃᓂᖅ ᐃᓪᓗᑦ ᐊᒻᒪᓗ ᐸᕐᓇᐃᕙᓪᓕᐊᓂᖅ 

ᓄᑖᒥᑦ ᒪᑭᑦᑎᓂᐊᕐᓗᓂ, ᑐᑭᓯᓪᓗᐊᓐᖏᑕᕋᓗᐊᕋ, 

ᑭᓯᐊᓂ ᐃᓪᓗ ᖃᐅᔨᓴᖅᑕᐅᓐᓂᕈᓂ ᐊᒻᒪᓗ 

ᓄᑖᓐᖑᕆᐊᖅᑎᑕᐅᔪᓐᓇᖅᐸᑦ, 

ᓄᑖᓐᖑᖅᑎᒐᔭᖅᐸᕗᑦ. 

 

ᑕᐃᓐᓇ $1.8 ᒥᓕᐊᓐ ᒥᑭᔫᑏ, ᐊᑭᑐᔪᖅᑐᕈᑏᑦ, 

ᓄᑖᓐᖑᕆᐊᕈᑎᓄᑦ ᓲᕐᓗ ᒪᑯᐊ ᓄᑦᑕᐅᑎᓂᓪᓘᓐᓃᑦ 

ᓂᐅᕕᕐᓗᓂ, ᐃᓪᓗᓯᐅᑎᓂᓪᓘᓐᓃᑦ, ᓱᓇᒃᑯᑖᓂᑦ 

ᓂᐅᕕᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᐃᓄᓕᕆᔨᒃᑯᓐᓃᑦᑐᒍᑦ ᑮᓇᐅᔭᐃᑦ 

ᐊᐅᓚᑕᐅᓂᖏᑦ ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑏᑦ 

$3,440.000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 

D-2, ᐃᓄᓕᕆᔨᒃᑯᑦ ᑲᑎᓕᒫᖅᑐᒋᑦ ᑮᓇᐅᔭᖅᑐᕈᑏᑦ 

$3,440,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᐃᓪᓗᓕᕆᔨᒃᑯᑦ ᐱᔭᕇᖅᑕᐅᒻᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ, ᒪᑐᔾᔪᑏᑦ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᓯᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᐃᓘᓐᓇᓯ ᖁᔭᓐᓇᒦᖅᑐᓯ 

ᐊᑕᐅᓯᕐᒥᑦ ᐊᐱᖅᑯᑎᖃᖅᑲᐅᒐᔅᓯ. ᐄ, ᑖᓐᓇ 

ᑭᖑᓪᓕᖅᐹᖑᓪᓗᓂ ᖁᕕᐊᓈᓘᒍᓐᓇᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔨᕋᓛᓪᓕ ᑭᒡᒐᖅᑐᐃᓪᓗᒋᑦ ᑕᐃᓐᓇ 

ᐊᐱᖅᑯᑎᑯᓗᒃ ᐊᑕᐅᓯᖅ ᑭᐅᖅᑲᐅᒐᖕᓂ, 

ᐅᓪᓗᖃᑦᑎᐊᕐᓂᐊᖅᐳᑎᑦ.  

 

ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ.  

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᐊᕙᑎᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑕᖅᑭᒐᒃᓯ.  

ᑕᐃᒪ ᑲᔪᓯᓂᐊᕐᒥᒐᑦᑕ ᐊᕙᑎᓕᕆᔨᒃᑯᓐᓄᑦ. 

ᐱᒋᐊᓚᐅᓐᖏᓂᑦᑎᓐᓂ ᒪᑐᐃᖅᓯᔾᔪᑎᖃᕐᒪᖔᑦ ᒥᔅ 

ᓯᐅᑎᐊᐱᒃ ᐊᐱᕆᔪᒪᔭᕋ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᒻᒪᓗ 

ᒪᓕᒐᓕᐅᖅᑏᑦ ᖁᕕᐊᓱᒃᑐᖓ ᐅᓪᓗᒥ 

ᓵᔅᓯᖕᓃᑦᑐᓐᓇᕋᒪ ᐅᖃᐅᓯᖃᕐᓗᖓᓗ 

ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᓐᓂᑦ 2018-19 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᑕᒪᑐᒪᓂ ᐊᑐᖅᑐᒥᒃ, 

ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ $2.25 

ᒥᓕᐊᓐᖑᓂᐊᖅᑐᖅ. ᑖᒃᑯᐊ ᑮᓇᐅᔭᖅᑐᕈᑏᑦ 

ᐊᑐᕐᓗᑎᒃᑯᑦ ᐱᓕᕆᕝᕕᑉᐳᑦ ᒪᕐᕈᓪᓗᐊᑖᖕᓄᒃ 

ᓵᓐᖓᓂᐊᖅᑐᑦ ᐆᒪᔪᑦ ᐊᐅᓚᑕᐅᓂᖏᑦ ᐊᒻᒪᓗ 

ᒥᕐᖑᐃᖅᓯᕐᕖᑦ 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

480 

ᑲᔾᔮᓇᖅᑐᓪᓗ.  

 

ᐆᒪᔪᓕᕆᔨᒃᑯᑦ $370,000-ᓂᒃ ᐊᑐᕐᓂᐊᖅᑐᖅ 

ᐊᓯᔾᔨᖅᑕᐅᓂᐊᕐᒪᑕ ᑕᐃᒃᑯᐊ ᓄᑕᐅᓐᖏᑦᑐᑦ 

ᓄᒃᑕᐅᑏᑦ. ᑖᒃᑯᐊ ᓱᓇᒃᑯᑖᑦ ᐃᓛᒃ 

ᐊᑐᖅᑕᐅᖃᑦᑕᖅᑐᑦ ᐆᒪᔪᓕᕆᔨᒃᑯᓐᓄᑦ 

ᒪᓕᒃᓯᒪᓕᕋᓗᐊᕐᒪᖔᑦ ᑕᐃᒃᑯᓂᖓ ᒪᓕᒐᓂᒃ 

ᐊᒻᒪᓗ ᐸᖅᓴᐃᔪᓂᒃ ᐃᑲᔪᖃᑦᑕᕐᒥᔪᑦ. 

ᐃᑲᔪᖅᓱᐃᖃᑦᑕᖅᖢᑎᒡᓗ ᐆᒪᔪᓂᒃ ᖃᐅᔨᓴᐃᔪᓂᒃ.  

 

ᐆᒻᒪᔪᓕᕆᔨᒃᑯᑦ $750,000-ᓂᒃ ᐊᑐᕐᓂᐊᕐᒥᔪᑦ 

ᑎᑎᕋᕐᕕᖕᓄᑦ ᐊᑦᑕᓇᕐᔭᐃᖅᓯᒪᓂᐊᕐᒪᑕ ᐊᒻᒪᓗ 

ᐃᖅᑲᓇᐃᔭᕐᕕᒃᓴᑦᑎᐊᕙᐅᓂᐊᕐᒪᑦ ᐱᓕᕆᕝᕕᐅᑉ 

ᐱᔭᒃᓴᖏᓐᓂᓪᓗ 

ᐊᐅᓚᔾᔭᐅᑦᑕᐅᖏᓐᓇᕈᓐᓇᕐᓂᐊᕐᒪᑕ. ᑎᑎᕋᕐᕖᑦ 

2018-19-ᒥ ᐊᑐᕈᒫᕐᓂᐊᖅᑐᑦ 

ᓄᑖᓐᖑᕆᐊᖅᑎᑦᑎᓂᐊᖅᑐᑦ ᑎᑎᕋᕐᕕᖕᓂᑦ 

ᐃᒃᐱᐊᕐᔪᖕᒥ ᐊᒻᒪᓗ ᐅᖅᓱᖅᑑᕐᒥ ᐆᒪᔪᓕᕆᔩᑦ 

ᑎᑎᕋᕐᕕᖏᓐᓂᑦ.  

 

ᐃᒃᓯᕙᐅᑖᖅ, ᒥᕐᖑᐃᖅᓯᕗᑦ ᑲᔾᔭᐅᓴᕝᕕᕗᓪᓗ 

ᐱᕐᔪᐊᕌᓗᐃᑦ ᓴᐳᒻᒥᐅᓯᖅᓯᓯᒪᐅᑕᐅᖃᑦᑕᕐᒪᑕ 

ᓴᖅᑭᔮᖅᑎᑦᑎᒃᑲᓐᓂᖃᑦᑕᖅᖢᑎᒡᓗ 

ᑲᔾᔮᓇᖅᑐᐊᓗᖕᒥᑦ ᐱᑐᖃᕐᓂᒡᓗ ᐊᒻᒪᓗ 

ᑭᐱᓐᖑᐃᔭᐃᕕᐅᖃᑦᑕᖅᖢᑎᒃ ᐊᒻᒪᓗ 

ᐳᓚᕋᖅᑐᓕᕆᓂᕐᒧᑦ ᐱᔨᑦᑎᕈᑎᓂᒃ 

ᓴᖅᑭᔮᖅᑎᑦᑎᔾᔪᑕᐅᖃᑦᑕᖅᖢᑎᑦ.  

 

ᐊᒻᒪᓗ ᑖᒃᑯᐊ ᐃᓄᐃᑦ ᐊᑦᑐᖅᑕᐅᓂᖏᓐᓂ  

ᐃᑲᔫᓯᐊᕐᓂᐊᕐᓂᖏᓐᓂᒡᓗ ᐊᖏᕈᑏᑦ, 

ᒥᕐᖑᐃᖅᓯᕕᖕᓂ ᐊᑐᓕᖅᑎᑦᑎᓂᐊᖅᑐᒍᑦ 

ᐱᔭᕇᖅᑕᐅᓵᖅᑐᓂᑦ ᐸᕐᓇᐅᑎᓂᒃ ᖁᕐᓗᒃ 

ᒥᕐᖑᐃᖅᓯᕕᒃ ᖁᕐᓗᖅᑐᒥ ᐊᒻᒪᓗ ᐅᕚᔪᖅ 

ᒥᕐᖑᐃᖅᓯᕕᒃ ᐃᖃᓗᒃᑑᑦᑎᐊᕐᒥ ᐊᒻᒪᓗ ᓄᑖᖅ 

ᒥᕐᖑᐃᖅᓯᕕᒃ ᓴᓂᑭᓗᐊᕐᒥ ᑭᓐᖔᓗᒃ ᐊᒻᒪ 

ᐱᖁᑎᕐᔪᐊᓕᕆᓂᕐᒧᑦ ᐸᕐᓇᐅᑎᓕᐅᕐᓂᐊᖅᑐᒍᑦ 

ᐃᖃᓗᐃᑦ ᑰᖓᓂᒃ, ᑲᑕᖕᓂᓕᒃ ᑭᒻᒥᕈᕐᒥ, 

ᐃᖃᓗᒑᕐᔫᑉ ᓄᓈᑦ ᓄᓇᖓ ᑲᖏᖅᖠᓂᕐᒥ, ᓄᕗᑦ 

ᐊᕐᕕᐊᓂ. ᐊᒻᒪᓗ ᓄᓇᐃᑦ ᖃᐅᔨᓴᕐᓂᐊᕐᒥᔭᕗᑦ 

ᑐᐱᕐᕕᖃᖅᑐᓂᒃ ᒥᕐᖑᐃᖅᓯᕕᒻᒥᒃ ᑐᐱᕐᕕᒃ 

ᖃᐅᓱᐃᑦᑐᒥ, ᑕᒻᒫᕐᕕᒃ ᒥᑦᑎᒪᑕᓕᖕᒥ, ᐱᓱᒃᑎᓄᑦ 

ᑐᓐᖓᕕᒃ ᐸᖕᓂᖅᑑᕐᒥ, ᐊᒻᒪᓗ ᐃᓅᔮᕐᕕᒃ 

ᖃᒪᓂ’ᑐᐊᕐᒥ.  

 

ᐊᒻᒪᓗ ᓇᐅᑦᑎᖅᓱᐃᓐᓇᕐᓂᐊᕐᒥᔭᕗᑦ 

ᒪᑭᒪᑎᓪᓗᑎᒃᑯᓗ ᒪᓕᒐᐃᑦ ᒥᕐᖑᐃᖅᓯᕐᕕᑎᓐᓃᑦᑐᑦ 

ᐊᒻᒪᓗ ᑐᐱᕐᕕᖕᓃᑦᑐᑦ ᓄᓇᕗᒻᒥ.  

 

ᒪᑐᓯᓕᕐᓗᖓ ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᖏᑦ ᓵᖓᓗᐊᓐᖑᐊᖅᑐᑦ 

ᐃᑲᔪᖅᓱᕈᑎᒋᔭᐅᖁᓪᓗᒋᑦ ᑭᓐᖒᒪᔭᐅᔪᑦ 

ᓯᕗᓪᓕᐅᔾᔭᐅᓯᒪᔪᓪᓗ ᓄᓇᕗᒻᒥᐅᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ 

ᒪᑐᐃᖅᓯᔾᔪᑎᓂᒃ ᐅᖃᐅᓯᒃᓴᖃᖅᐹᑦ? ᒥᔅᑕ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᑦ. 

 

ᕿᓐᖑᖅ (ᑐᓵᔨᑎᒍᑦ): ᐱᖃᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᒃᐳᖓ ᒪᑐᐃᕈᑎᓂᒃ 

ᐅᖃᐅᓯᖃᕈᓐᓇᕋᒪ ᐅᖃᕈᑎᓗᒋᑦ ᑖᒃᑯᐊ 

ᑲᑎᒪᔨᕋᓛᑦ ᓄᓇᓕᖕᓄᑦ ᐊᒻᒪ 

ᑮᓇᐅᔭᓕᐅᕋᓱᖕᓂᕐᒧᑦ ᑕᐃᒪ ᑲᑎᒪᑐᐃᓐᓇᕐᓂᒃᑯᑦ 

ᐃᓱᒪᒃᓴᖅᓯᐅᕈᑕᐅᓕᖅᑎᓪᓗᒍ ᐊᕙᑎᓕᕆᔨᒃᑯᑦ 

ᑐᒃᓯᕋᖅᑕᖏᑦ 2018-19 ᐊᑭᔪᖅᑐᖅᑐᓄᑦ. 

ᑲᑎᒪᔨᕋᓛᑦ ᐅᔾᔨᕈᓱᖕᒪᑕ ᑖᒃᑯᐊ  

ᐱᓕᕆᕝᕕᐅᑉ ᐊᑭᑐᔪᖅᑐᖅᑐᓂᑦ 

ᑮᓇᐅᔭᖅᑐᕈᑎᒃᓴᖏᑦ 2018-19-ᒧᑦ $2.25 

ᒥᓕᐊᓐᖑᒻᒪᑕ. ᑖᒃᑯᐊ ᐱᓕᕆᕝᕕᐅᑉ 

ᐊᑭᑐᔪᖅᑐᖅᑐᓄᑦ ᑮᓇᐅᔭᖅᑐᕈᑎᔅᓴᖏᑦ 2017-18 

$2 ᒥᓕᐊᓐᖑᓚᐅᖅᖢᑎᒃ.  

 

ᐃᒃᓯᕙᐅᑖᖅ, ᐱᓕᕆᕝᕕᐅᑉ ᑐᒃᓯᕋᐅᑎᖏᑦ 2018-

19 ᐊᑭᑐᔪᖅᑐᖅᑐᓄᓪᓗ ᐱᖃᓯᐅᔾᔨᒻᒪᑕ 

$750,000-ᓂᑦ ᑖᒃᑯᐊ ᐱᓕᕆᔾᔪᑎᖏᑕ 

ᐆᒪᔪᕐᓂᐊᖅᑏᑦ 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

481 

ᑎᑎᕋᕐᕕᖏᑕ ᓄᑖᓐᖑᕆᐊᕈᑎᔅᓴᖏᓐᓂᑦ 

ᓄᓇᓕᓐᓂ ᐊᔾᔨᒌᓐᖏᑦᑐᓂᑦ ᐊᒻᒪᓗ $1.5 ᒥᓕᐊᓐ 

ᒥᑭᔫᑎᓄᑦ ᐊᑭᑐᔪᖅᑐᖅᑐᓄᑦ.  

 

ᐃᒃᓯᕙᐅᑖᖅ, ᑕᐃᑲᓂ 2015 ᐅᑭᐊᔅᓵᖓᓂᑦ 

ᑲᑎᒪᒃᔪᐊᖅᑎᓪᓗᒋᑦ ᑕᐃᒃᑯᐊ 

ᒪᓕᒐᓕᐅᖅᑎᐅᓚᐅᖅᑐᑦ ᐊᖏᖅᓯᓚᐅᖅᓯᒪᒻᒪᑕ 

$1.2 ᒥᓕᐊᓐᓂ ᑕᕝᕙᓂ ᖃᐅᓱᐃᑦᑑᑉ 

ᐆᒪᔪᕐᓂᐊᖅᑎᖓᑕ ᑎᑎᕋᕐᕕᖓᓐᓄ 

ᐃᓇᖏᖅᑕᐅᔪᑕᐅᓚᐅᖅᑐᓂ, ᑭᓯᐊᓂᓕ ᑕᕝᕙᓂ 

ᔮᓐᓄᐊᕆ 21, 2016 ᑎᑎᖅᑲᖏᓐᓂᑦ 

ᒥᓂᔅᑕᐅᓚᐅᖅᑐᖅ ᑕᐃᔅᓱᒪ ᑐᓴᖅᑎᑦᑎᓚᐅᖅᓯᒪᒻᒪᑦ 

ᑲᑎᒪᔨᕋᓛᓂ ᑖᒃᑯᐊᒎᖅ ᐱᓕᕆᕝᕕᖓ 

ᓄᑖᓐᖑᖅᑎᑦᑎᖔᕈᒪᓕᓚᐅᕐᒪᑕ 

ᐃᓇᓃᓐᖏᖔᕐᓗᑎᑦ ᑖᓐᓇ ᑎᑎᕋᕐᕕᐅᕙᒌᖅᑐᖅ 

ᖃᐅᓱᐃᑦᑐᒥ. ᑭᓯᐊᓂᓕ ᑕᕝᕙᓂ 

ᓵᖓᓐᓃᓐᓂᕆᕋᑖᓚᐅᖅᑕᖓᓐᓂ ᑲᑎᒪᔨᕋᓛᑦ 

ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᑖᒃᑯᐊᒎᖅ 

ᐱᓕᕆᕝᕕᖓ ᐱᒋᐊᓚᐅᓐᖏᒻᒪᑕ ᓱᓕ ᑖᓐᓇ 

ᓴᓇᔭᐅᓂᖓᓂᑦ ᓄᑖᓐᖑᖅᑎᑦᑎᓂᐅᑉ. ᑖᒃᑯᐊ 

ᑲᑎᒪᔨᕋᓛᑦ ᐊᔾᔨᕈᓱᒻᒪᑕ ᐃᓱᒫᓘᑎᖃᖅᖢᑎᒃ ᑖᓐᓇ 

ᐱᓕᕆᕝᕕᖓ ᑖᓐᓇ ᓇᑉᐸᖅᑎᕆᒋᐊᓚᐅᓐᖏᒻᒪᑕ 

ᓱᓕ ᑕᕝᕙᓂ ᐱᓕᕆᐊᔅᓴᒥ, ᐊᕐᕌᒎ ᒪᕐᕉᓗᐊᖅᑑᒃ 

ᐊᓂᒍᖅᓯᒪᓕᖅᑎᓪᓗᒋᑦ, ᑮᓇᐅᔭᖏᑦ 

ᐊᖏᖅᑕᐅᓚᐅᖅᑎᓪᓗᒋᑦ ᐊᑭᑐᔪᖅᑐᖅᑐᓄᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕝᕕᖓ 

ᓇᓗᓇᐃᖅᓯᕋᑖᓚᐅᕐᒪᑕ ᑖᒃᑯᐊᒎᖅ 

ᐃᓇᖏᖅᓯᓂᐊᖅᓯᒪᒻᒪᑕ ᐸᕐᓇᒃᓯᒪᓪᓗᑎᑦ ᑖᒃᑯᓂᖓ 

25-ᓕᒫᓂᑦ ᐆᒪᔪᕐᓂᐊᖅᑏᑦ ᑎᑎᕋᕐᕕᖏᓐᓂ 

ᓄᓇᕗᑦᒥ ᓄᓇᓕᖏᑕ, ᑕᒪᓐᓇ ᐅᑭᐅᖅ 2018 

ᐊᓂᒍᕋᓱᓐᓂᖏᓐᓂᑦ. ᑕᐃᒪᓕ ᑲᑎᒪᔨᕋᓛᑦ 

ᓵᖓᓃᓐᓂᕆᕋᑖᓚᐅᖅᑕᖓᓐᓄᑦ ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᑖᓐᓇᒎᖅ ᐱᓕᕆᐊᖅ 

ᓄᖅᑲᖓᑎᑕᐅᑲᐃᓐᓇᕐᒪᑦ ᑕᐅᕗᖓᓕᒫᖅ ᑖᓐᓇ 

ᑮᓇᐅᔭᖅᑐᓗᐊᕐᓂᖓᓐᓄᑦ ᐃᓇᖐᓂᕐᒧᑦ 

ᐆᒪᔪᕐᓂᐊᖅᑏᑦ ᑎᑎᕋᖅᑎᖓ. ᑖᒃᑯᐊ ᑲᑎᒪᔨᕋᓛᑦ 

ᑎᓕᐅᖅᑐᐃᕗᑦ ᒥᓂᔅᑕᒥᑦ 

ᐅᖃᐅᔾᔭᐅᕙᓪᓕᐊᖏᓐᓇᕈᒪᓪᓗᑎᒃ 

ᖃᓄᐃᓕᖓᓕᕐᓂᖓᓂᑦ ᑖᔅᓱᒪ ᐱᓕᕆᐊᑉ.  

 

ᐃᒃᓯᕙᐅᑖᖅ, ᐅᑯᐊ ᐱᓕᕆᕝᕕᐅᑉ ᑐᒃᓯᕌᖏᑦ 

2018-19 ᒥᑭᔫᑎᓄᑦ ᐊᑭᑐᔪᖅᑐᖅᑐᓄᑦ 

ᐱᖃᓯᐅᔾᔨᓯᒪᒻᒪᑦ ᑮᓇᐅᔭᓂᑦ ᐃᓇᖐᔪᑎᔅᓴᓂᑦ 

ᓄᓇᓯᐅᑎᓂᑦ, ᐊᒻᒪᓗ  

ᐱᖁᑎᕐᔪᐊᓪᓗ ᐱᕙᓪᓕᐊᓂᖏᓐᓄᑦ ᓄᓇᕗᑦ 

ᒥᕐᖑᐃᖅᓯᕐᕕᖁᑎᖏᓐᓂᑦ, ᐱᖃᓯᐅᔾᔨᓪᓗᑎᒃ 

$320,000 ᐃᓇᖐᔪᑎᔅᓴᓂᒃ ᑖᒃᑯᐊ ᑎᑎᕋᕐᕕᖓᑕ 

ᓄᓇᓯᐅᑎᖏᓐᓂᑦ ᓄᓇᓕᒐᓚᓐᓂᑦ ᑕᕝᕙᓂ 

ᓄᓇᕗᑦᒥ.  

ᒥᓂᔅᑕ ᓵᖓᓃᓐᓂᕆᕋᑖᓚᐅᖅᑕᖓᓂᑦ 

ᑲᑎᒪᔨᕋᓛᖑᖃᑕᐅᔪᑦ ᐃᓱᒫᓘᑎᖃᓚᐅᕐᒪᑕ ᑖᒃᑯᐊ 

ᐱᓕᕆᕝᕕᖓᑕ ᖃᓄᖅ ᓴᓂᕐᕙᐃᖃᑦᑕᕐᒪᖔᑎ 

ᑮᓇᐅᔭᓂᑦ. 

 

ᑲᑎᒪᔨᕋᓛᑦ ᑎᓕᐅᖅᑐᐃᕗᑦ ᐱᓕᕆᕝᕕᒃ 

ᓇᓗᓇᐃᖅᓯᒪᑦᑎᐊᖅᑐᓂᑦ ᑎᑎᖅᑲᓂᑦ 

ᖃᓄᐃᑦᑐᓪᓚᑦᑖᓂᒃ ᐃᖏᕐᕋᔪᑎᓂᒃ 

ᓂᐅᕕᕈᒪᔭᖏᓐᓂᑦ ᐊᕐᕌᒍᑕᒫᑦ ᑮᓇᐅᔭᐃᑦ 

ᐊᕐᕌᒍᐊᓂ ᑖᒃᑯᐊ ᑲᑎᒪᔨᕋᓛᑦ 

ᑎᓕᐅᖅᑐᐃᔪᒻᒪᕆᐅᕗᑦ ᒥᓂᔅᑕᒥᑦ ᑕᐃᒫᒃ  

ᐱᑕᖃᖅᑎᑦᑎᖃᑦᑕᖁᓪᓗᒍ ᐊᒡᒍᖅᑐᖅᓯᒪᔪᓂᑦ 

ᑖᒃᑯᐊᓄ ᒥᑭᔫᑎᓄᑦ ᐊᑭᑐᔪᖅᑐᖅᑐᓄᑦ ᐊᕐᕌᒍᑕᒫᑦ 

ᐃᓱᓕᓐᓂᖓᓂᑦ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔪᑎᒃᑲ 

ᐱᔾᔪᑎᒃᑲ ᑖᒃᑯᓄᖓ ᑐᒃᓯᕋᐅᑎᖏᓐᓄᑦ 2018-19 

ᐊᑭᑐᔪᖅᑐᖅᑐᓄᑦ, ᑖᒃᑯᐊ ᐊᕙᑎᓕᕆᔨᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ 

ᒥᓂᔅᑕ ᐊᐱᓂᐊᓕᖅᐸᕋ ᐃᖅᑲᓇᐃᔭᖅᑎᖃᕐᒪᖔᖅ 

ᑕᕝᕙᓂ ᐊᐱᖅᓱᖅᑕᐅᕕᒻᒦᖃᑎᒋᒍᒪᔭᖓᓂᑦ. ᒥᔅ 

ᓯᐅᑎᐊᐱᒃ? 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᐃ, 

ᐊᖏᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹ ᑖᒃᑯᐊ ᐃᖅᑲᓇᐃᔭᖅᑏᑦ 

ᒪᓕᒐᓕᐅᕐᕕᒻᒨᖁᓪᓗᒋᑦ?  

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐃᓯᖅᑎᑦᑐᓐᓇᕈᕕᒋᑦ.  

 

ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪᑦ, ᒥᓂᔅᑕ ᓯᐅᑎᐊᐱᒃ 

ᑭᓇᐅᒻᒪᖔᖅ ᐅᖃᐅᓯᕆᔪᓐᓇᕈᕕᐅᒃ.  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ):  

ᐃᒃᓯᕙᐅᑖᖅ, ᑐᓐᖓᓱᑦᑎᑉᐸᕋ ᑐᖏᓕᕋ, ᐹᓪ 

ᓱᕕᒐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᑐᓐᖓᓱᒋᑦ ᒥᔅᑕ ᓱᕕᒐᖅ. 

 

ᑕᐃᒪ ᑲᑎᒪᔩᑦ ᐊᐱᕆᓂᐊᕋᒃᑭᑦ 

ᐅᖃᐅᓯᑐᐃᓐᓇᖅᑕᖃᕐᒪᖔᖅ, ᐱᑕᖃᓐᖏᒻᒪᑦ 

ᐅᖃᐅᓯᑐᐃᓐᓇᕐᓂᑦ. ᑖᒃᑯᓂᖓ 

ᐊᕙᑎᓕᕆᔨᒃᑯᓃᑦᑐᒍᑦ ᐱᓕᕆᐊᓂᒃ ᑲᒪᔪᒧᑦ 

ᑲᑎᑦᑐᒋᑦ ᑮᓇᐅᔭᖅᑐᕈᑎᒃᓴᖏᑦ $2,250,000. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᒡᓗᓕᒑᕐᔪᖕᒦᕋᑖᓚᐅᕋᒪ ᑕᐃᓐᓇ 

ᐆᒪᔪᕐᓂᐊᖅᑎᖓ ᓇᖕᒥᓂᖅ ᓄᓇᓯᐅᑎᒥᓂᒃ 

ᐊᑐᕐᒪᑦ. ᓇᓄᕐᓂᑦ ᓇᓄᓕᕆᓪᓗᓂ ᑕᐃᒪ 

ᑎᑭᕌᖅᑐᒐᓚᐅᕙᒃᑐᑎᒡᓗ ᐃᒡᓗᓕᒑᕐᔪᖕᒧᑦ 

ᐃᓕᓐᓂᐊᕐᕖᑦ ᐱᖃᓯᐅᑎᓪᓗᒍ ᐊᒻᒪ ᑐᔪᕐᒥᕕᒃ. 

 

ᐅᔾᔨᕆᒐᒃᑭᑦ 2018-19 ᐅᔾᔨᕆᒐᒃᑭᑦ 

ᐊᑭᑐᔪᖅᑐᖅᑐᓂᑦ ᑮᓇᐅᔭᖅᑐᕈᑎᒃᓴᑦ $1.5 

ᒥᓕᐊᓐᓂᒃ ᐱᖃᓯᐅᔾᔨᓯᒪᖕᒪᑕ ᒥᑭᔫᑎᓄᑦ 

ᐊᑭᑐᔪᖅᑐᖅᑐᓄᑦ. ᑕᐃᒪ ᐱᓕᕆᕝᕕᒃᓯᖕᓂ ᑮᓇᐅᔭᑦ 

$320,000-ᑲᓴᖕᓂᑦ ᐊᑐᕈᒪᖕᒪᑕ ᑮᓇᐅᔭᓂᑦ 

ᓂᐅᕕᕈᑎᒃᓴᓂᑦ ᓄᑖᓂᒃ ᐃᖏᕐᕋᔾᔪᑎᒃᓴᑦ. 

ᑎᑎᕋᕈᓐᓇᖅᐱᒋᑦ ᖃᓄᐃᑦᑐᓪᓚᑦᑖᓂᒃ 

ᓄᓇᓯᐅᑎᓂᒃ ᐱᓕᕆᕝᕕᓯ ᓂᐅᕕᕈᒪᔭᖏᓐᓂᑦ 

ᑕᕝᕙᓂ 2018-19 ᐊᕐᕌᒍᐊᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ (ᑐᓵᔨᑎᒍᑦ) ᐱᓕᕆᕝᕕᒃ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑎᓂ ᐱᓕᕆᖃᑎᖃᖅᑐᒍᑦ 

ᑖᒃᑯᓂᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ. ᒥᔅ ᑕᐅᑐᓐᖏ. ᐋᒡᒑ? ᐆᑮ. ᖁᔭᓐᓇᒥᒃ. 

ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᖅ ᐊᑕᐅᓯᖅ. ᒥᓂᔅᑕ ᑐᓐᖓᓱᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒥᔅᑕ ᓱᕕᒐᖅ ᑐᓐᖓᓱᒋᑦ.  

 

(ᑐᓵᔨᑎᒍᑦ) ᑕᕝᕙᓂ ᒪᑐᐃᕈᑎᖏᓐᓂᑦ ᒪᑉᐱᒐᖅ 1-

ᒥ ᑕᕝᕙᓂ ᐱᖓᔪᖓᓐᓂ ᑕᐅᓄᓐᖓᖅᐸᓪᓕᐊᓗᓂ 

$370,000-ᓂᑦ ᐃᓇᖐᔾᔪᑎᒃᓴᓂᑦ 

ᐃᖏᕐᕋᔾᔪᑎᓕᒫᓂᑦ. ᑖᒃᑯᐊ  

ᐊᑐᖅᑕᐅᖃᑦᑕᕐᒪᑕ ᒪᓕᑦᑕᐅᒐᓗᐊᕐᒪᖔᑕ ᓄᓇᕗᒻᒥ 

ᓂᕐᔪᑎᓕᕆᓂᕐᒧᑦ ᒪᓕᒐᕋᓛᖏᑦ 

ᕿᓂᖅᑕᐅᔪᖃᖅᑎᓪᓗᒍ.  

 

ᐊᐱᖅᑯᑎᒐᓕ ᐱᓕᕆᕝᕕᖓ ᓂᕐᔪᑎᓂᑦ ᐊᓯᐅᔪᓂᑦ, 

ᕿᓂᕈᑎᒃᓴᐃᓄᑯᐊ? (ᑐᓵᔨᑎᒍᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᑦ ᐹᓪ 

ᑭᐅᓂᐊᕐᒪᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ.  

 

ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᒃᑯᐊ 

ᕿᓂᖅᑐᓕᕆᓂᕐᒧᑦ ᐃᓛᓐᓂᒃᑯᑦ ᐊᐱᕆᔭᐅᓲᖑᒐᑦᑕ 

ᐃᑲᔪᖁᔭᐅᓪᓗᑕ. ᖃᖓᓕᒫᖅ ᐊᑐᐃᓐᓇᐅᒐᓱᐊᖅᓱᑕ 

ᐃᑲᔪᕋᓱᐊᖅᐸᑦᑐᒍᑦ ᐃᓄᓐᓂᒃ ᕿᓂᖃᑕᐅᓪᓗᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ)  

ᓇᓄᕐᒥᖃᐃ ᐊᓯᐅᔪᕕᓂᕐᒥᒃ ᕚᓐᑰᕗᒧᓪᓕᑭᐊᖅ 

ᐅᖃᐅᓯᑐᐃᓐᓇᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑐᓐᖓᓱᒋᑦ ᐃᖅᑲᓇᐃᔭᖅᑎᖓᓗ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ,  

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ 

ᑐᓴᐅᒪᔭᖃᓐᖏᒻᒥᔪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᖃᒪᓂ’ᑐᐊᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᕿᒥᕐᕈᓯᒪᖕᒪᑕ ᐊᑯᓂᑲᓪᓚᒡᓗ ᑕᐃᒪᐃᓕᐅᓕᖅᑐᑎᑦ 

ᐃᒻᒪᖄ ᑖᓐᓇ ᒥᓂᔅᑕᖃᐃ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓪᓗ ᒫᓐᓇᒫᒃᑯᑦ ᑲᔪᓯᒋᐊᕐᓗᖓᓕ.  

 

ᑕᕝᕙᓂ ᓇᓗᓇᐃᖅᓯᓯᒪᖕᒥᒐᕕᑦ I-3-ᒥ ᐊᕙᑎᑉ 

ᓴᐳᒻᒥᔭᐅᓂᖓᓄᑦ. ᐊᑭᑐᔪᖅᑎᒍᑦ 

ᑮᓇᐅᔭᖃᖅᑎᑦᑎᓂᖅᑕᖃᖅᐹ ᐱᓪᓗᒍ 

ᓱᕈᖅᑕᐅᓯᒪᔪᐃᑦ ᓄᓇᐃᑦ, ᑖᓐᓇ 

ᐊᕙᑎᓕᕆᔨᒃᑯᓃᑉᐸ ᑕᐃᒪ ᓄᓇᒥ 

ᓱᕈᖅᑕᐅᓯᒪᔪᖃᖅᐸᑦ ᓄᓇᓖᑦ ᓯᓚᑖᓂᓘᓐᓃᑦ 

ᓄᓇᖓ ᐲᔭᖅᑕᐅᕆᐊᖃᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒪᒥᐊᓇᖅ ᐅᖃᖅᑲᐅᖏᓐᓇᒪ 

(ᑐᓵᔨᑎᒍᑦ) ᐅᖃᐅᓯᕆᔭᕐᓄᑦ, ᐃᒪᓐᓇ 

ᓂᕿᓕᕆᕕᔅᓴᓄᑦ ᑎᑎᕋᖅᑲᐅᒐᒃᑯ ᐅᐊᑦᑎᐊᖅ. 

 

ᓱᕈᖅᓯᒪᔪᓂᑦ ᐃᒃᓯᕙᐅᑖᖅ ᐊᖅᑯᑎᒋᓗᑎᑦ ᑐᖏᓕᕋ 

ᑭᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐸᕐᓇᑕᐅᓯᒪᔪᖃᓐᖏᑦᑐᖅ ᐊᑭᑐᔪᖅᑐᖅᑐᓄᑦ 

ᐊᕙᑎᐅᑉ ᓴᐳᒻᒥᔭᐅᓂᖓᓄᑦ ᒪᑯᓄᖓ ᓄᓇᓄᑦ 

ᓄᐊᑦᑎᓂᕐᒧᑦ ᓱᕈᖅᑕᐅᓯᒪᔪᓂᑦ ᓄᓇᓂᑦ, ᑭᓯᐊᓂᓕ 

ᐱᓕᕆᖃᑎᒋᓇᓱᖃᑦᑕᖅᑕᕗᑦ ᐱᓕᕆᕝᕕᐅᑉ ᐊᓯᖏᑦ,  

ᐊᒻᒪᓗ ᐊᓯᖏᑦ ᑎᒦᑦ ᑕᒪᒃᑯᓄᖓ ᐋᖅᑭᐅᑎᔅᓴᓂᑦ 

ᑯᕕᓯᔪᖃᕐᓂᖅᐸᓘᓐᓃᑦ ᐊᒻᒪᓗ ᖃᓄᑐᐃᓐᓇᖅ 

ᓱᕈᖅᑐᖃᕐᓂᖅᐸᑦ ᖃᐅᔨᒪᔭᑦᑎᓐᓂ 

ᒐᕙᒪᑐᖃᒃᑯᓐᓂᑦ, ᑎᒥᖁᑎᖏᓐᓂᓪᓗ 

ᐱᓕᕆᖃᑎᖃᕋᓱᖃᑦᑕᕐᒥᔪᑦ ᓱᕈᖅᑕᐅᓯᒪᔪᓂᑦ, 

ᑯᕕᓯᕝᕕᐅᓯᒪᔪᓂᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᓂᐱᖃᕈᓐᓃᑎᓪᓗᒋᑦ ᐅᖄᓚᐅᑎᕋᓛᓯ 

ᐊᕐᕕᐊᓂᐊᓐᖏᒻᒪᑕ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐱᓕᕆᐊᑦ ᑲᒪᒋᔭᐅᑎᓪᓗᒋᑦ ᓇᐃᓈᖅᓯᒪᔪᑦ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᑖᓐᓇ ᐃᓄᓐᓄᑦ, 

ᑎᒥᐅᔪᓄᓪᓗ ᐱᓕᕆᖃᑕᐅᔪᓄᑦ, 

ᓇᒻᒥᓂᖃᖅᑐᓄᓪᓗ. ᓇᒻᒥᓂᖃᖅᑐᓄᓪᓗ ᖃᓄᕐᓕ 

ᐊᑦᑐᐊᓂᖃᖅᐹ  

ᐊᕙᑎᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐊᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᓇᒻᒥᓂᕆᔭᐅᔪᑦ ᓄᓇᕗᑦᒥ 

ᓄᓇᓂ ᖃᓗᕋᖅᑏᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᐹ ᓄᓇᕗᑦ 

ᓱᕈᖅᓯᒪᔪᓂᑦ ᖃᓗᕋᕐᓗᓂ, ᐅᕝᕙᓘᓐᓃᑦ 

ᓄᐊᑦᑎᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐊᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᒪᒥᐊᓇᖅ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᑦ 

ᐃᒃᓯᕙᐅᑖᖅ ᑐᖏᓕᒻᒪ ᑭᐅᓂᐊᕐᒪᒍ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑐᑭᓕᐅᔾᔨᕋᑖᖅᐳ ᒥᓂᔅᑕ ᑕᒪᒃᑯᐊ. 

ᑲᒻᐸᓂᐅᔪᑦ ᐃᒪᓐᓇ ᐊᕙᑎᒥᑦ ᓄᑖᓐᖑᖅᑎᑦᑎ, 

ᖃᓄᖅ ᐃᓕᖅᑯᓯᑐᖃᓐᖑᖅᑎᑦᑎᓂᕐᒥᑦ ᑕᒪᒃᑯᐊᓗ 

ᐊᑦᑕᕐᓇᑦᑕᐃᓕᒪᑎᑦᑎᒪᔪᖃᕆᐊᔅᓴᓗ 

ᓴᓗᒻᒪᖅᓴᐃᒍᑏᑦ ᓱᕈᖅᑕᐅᓯᒪᔪᓂᒃ. ᑖᓐᓇ 

ᓇᒻᒥᓂᕆᔭᐅᔪᖅ ᑕᐃᒪ ᒪᓕᒃᑕᐅᔭᕆᐊᓕᓐᓂᒃ 

ᐱᑕᖃᓲᖑᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᐅᑎᓪᓗᒍ ᖁᔭᓐᓇᒦᒃ ᑭᐅᔾᔪᑎᖏᑦ. ᑕᐃᒫᓪᓕ 

ᑭᐅᑎᓪᓗᑎᑦ ᑖᒃᑯᐊ ᓄᓇᒥ ᓇᒻᒥᓂᖃᖅᑐᓄᑦ 

ᐃᑲᔫᑏᑦ ᐊᑑᑎᖃᕆᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᓄᓇᕗᑦᒥ ᓇᒻᒥᓂᖃᖅᑐᓄᑦ ᐃᑲᔫᑎ 

ᐊᑭᑐᔪᖅᑐᖅᑐᓅᖓᓐᖏᒻᒪᑦ ᑭᓯᐊᓂ ᑭᐅᔪᒪᑉᐸᑦ, 

ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᑦ ᐹᓪ 

ᑭᐅᓂᐊᕐᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔪᕐᓇᓐᖏᑕᕌᖓ ᐊᑐᕋᓱᖃᑦᑕ ᑳᒻᐸᓂᐅᔪᓄᑦ, 

ᐅᑭᐅᖅᑕᖅᑐᒥ ᑳᒻᐸᓂᐅᔪᓄᑦ ᐱᓗᐊᖅᑐᒥ. ᑕᒪᒃᑯᐊ 

ᐃᓚᐃᓐᓇᖏᓐᓂᑦ ᑳᒻᐸᓂ ᐱᓕᕆᐊᖑᔪᓐᓇᕐᒪᑕ 

ᐊᑐᖅᖢᒋᑦ ᖃᓄᐃᑦᑑᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐃᒃᕼᐃᕙᐅᑖᖅ. 

ᐊᕼ̀ᐊᓄᐊᕐᓗᖓᓕ ᐃᖃᓗᓕᕆᓂᐅᑉ ᒥᔅᓵᓄᑦ, 

ᓇᓗᓇᓐᖏᒻᒪᑦ ᓄᓇᓖᑦ ᐃᖃᓗᒃᑕᖃᐅᕐᒪᑕ 

ᐊᓪᓚᒌᓂᒃ ᐆᑦᑑᑎᒋᓗᒍ ᐸᖕᓂᖅᑑᖅ 

ᐱᕚᓪᓕᖅᕼᐃᒪᑦᓯᐊ’ᒥᐊᓕᕐᒪᓪᓕ ᓇᓗᓇᓐᖏᒃᖢᓂ. 

ᖃᒪᓂ’ᑑᑉ ᕼᐃᓚᑖᓂ ᑕᐃᒪ 

ᓇᓗᓇᐃᕐᕕᐅᒃᑕᖅᕼᐃᒪᒐᓗᐊᕐᒪᑕ 

ᐃᖃᓗᓕᕆᕝᕕᐅᔪᓐᓇᖅᑐᒥᒃ 

ᐃᖃᓪᓕᐊᕐᕕᐅᔪᓐᓇᖅᕼᐅᓂ. ᑖᒻᓇᓕ ᖃᓄᖅ 

ᐊᖏᔫᑎᓄᑦ ᐅᕝᕙᓘᓐᓃᑦ ᒥᑭᔫᑎᓄᑦ ᐸᕐᓇᐅᑎᓂᒃ 

ᓄᓇᕗᒻᒥᐅᑕᓗᒃ’ᑖᓄᑦ ᐃᕼᐅᒪᒋᔭᐅᑦᑕᖅᕼᐃᒪᕚ? 

ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓐᓇᒃᑯᑦ ᐊᑦᑐᐊᓐᖏᑦᑐᐃᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ.  

 

ᒥᔅᑕ ᓇᑦᓯᐅᑉ ᐊᐱᖅᑯᑎᒋᖅᑲᐅᔭᖓᓄᑦ ᐸᖅᓴᐃᔨᓄᑦ 

ᕿᓂᖅᑎᓄᑦ ᐱᖅᑯᑎᖏᓐᓂᑦ 

ᐊᑐᖅᑐᐊᖅᑎᑦᑎᔪᓐᓇᖅᐹᑦ ᑲᑎᒪᔨᕋᓛᖏᓐᓄᑦ 

ᐊᑐᖅᑐᐊᖅᑎᑦᑎᔪᓐᓇᖅᐱᑖ ᕿᓂᖅᑏᑦ ᐸᖅᓴᐃᔩᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐋᒡᒐ. ᑕᒪᒃᑯᐊ ᐊᑐᖅᑕᐅᕙᑦᑐᐃᑦ 

ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᖏᓐᓄᑦ ᐊᒻᒪ 

ᐃᓛᓐᓂᒃᑯᑦ ᐃᑲᔪᕆᐊᖃᕋᐃᒻᒪᑕ ᕿᓂᖅᑐᓂᑦ 

ᑕᐃᒃᑯᐊ ᐃᖅᑲᓇᐃᔭᖅᑎᕗᑦ ᐊᖁᑉᐸᑦᑐᐃᑦ 

ᑕᐃᒃᑯᓂᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᓇᓗᓇᐃᕐᓗᒍ ᑕᐃᒃᑯᐊ  

ᐃᖅᑲᓇᐃᔭᖅᑎᑎᑦ ᐃᓚᐅᖃᑦᑕᕆᐊᓖᑦ ᐸᖅᓴᐃᔪᓂᑦ 

ᕿᓂᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐃᓱᐊ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓇᓗᓇᓐᖏ. ᔭᒐᐅᖅᑲᔪᖃᕋᐃᒻᒪᑦ 

ᓄᓇᓕᕋᓛᖑᓪᓗᑕ ᐃᓘᓐᓇᑕ ᐊᒥᓱᐊᓗᐃᑦ ᐃᑲᔪᓲᑦ 

ᐊᔾᔨᐅᓐᖏᒻᒥᔪᒍᑦ 

ᑕᒫᓂ. ᐊᑦᓱᕈᕐᓇᑎᓪᓗᒍ ᐃᑲᔪᓲᖑᒻᒪᑕ ᐊᒥᓱᐃᑦ 

ᑕᐃᒪᐃᒻᒥᔪᒍᑦᑕᐅᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᒥᓂᔅᑕ (ᑐᓵᔨᑎᒍᑦ) ᐊᒻᒪᓗ 

ᐃᖅᑲᓇᐃᔭᖅᑏᑦ. (ᑐᓵᔨᑎᒎᕈᓐᓃᖅᑐᖅ) ᐅᓇ 

ᐅᖃᐅᓯᕆᖅᑲᐅᒐᕕᐅᒃ ᑐᔅᓯᕋᐅᑎᐅᑉ 

ᐃᓗᐊᓃᖃᓯᐅᑎᔪᖅ $370,000 (ᑐᓵᔨᑎᒍᑦ)  

ᐊᓯᔾᔨᖁᔭᐅᓂᐊᖅᑐᑦ $370,000 

(ᑐᓵᔨᑎᒎᕈᓐᓃᖅᑐᖅ) ᓇᓕᐊᑦ ᓄᓇᓖᑦ ᐱᒐᔭᕐᒪᖔᑕ 

ᑖᒃᑯᐊ ᖃᓄᖅ ᓇᓗᓇᐃᖅᑕᐅᓲᖑᕙᑦ ᓇᓕᐊᑦ 

ᐱᒋᐊᖃᓛᖑᒻᒪᖔᖅ? ᑕᕝᕙᑐᐊᖅ ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᑭᐅᒍᓐᓇᖅᑐᖓ 

ᐃᓘᓐᓇᑎᓐᓄᑦ ᐊᑐᖅᑕᐅᕙᑦᑐᐃᑦ ᓄᓇᓯᐅᓕᕆᓂᐅᑉ 

ᒥᑦᓵᓄᑦ. ᖃᑦᓯᐅᒻᒪᑦ ᐊᕐᕌᒍᖓ 

ᓂᐅᕕᐊᕆᔭᐅᓐᓂᕐᒪᖔᖅ, ᖃᑦᓯᐊᖅᑎᖅ 

ᐃᓕᓐᖓᓲᖑᒻᒪᖔᖅ, ᑕᒪᒃᑯᐊᑦᑕᐅᖅ ᐊᑐᖅᐸᑦᑕᕗᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ 

ᐅᖃᐅᓯᐅᐱᓪᓚᕋᑖᕐᒥᔫᒐᓗᐊᖅ 

ᐊᐱᖅᑯᑕᐅᕋᑖᖅᑐᕐᖏᓛᒃ ᕿᓂᖅᑐᓄᑦ 

ᐊᑐᐃᓐᓇᐅᒪᒍᓐᓇᕐᓂᖓ ᐆᒪᔪᕐᓂᐊᖅᑎᒃᑯᑦ 

ᐃᑲᔪᖅᑕᐅᔪᖃᕆᐊᖃᖅᑎᓪᓗᒍ. ᐃᓛᓐᓂᒃᑯᑦ 

ᐃᓚᖏᑦ ᓄᓇᓖᑦ 

ᐆᒪᔪᕐᓂᐊᖅᑎᖃᐃᓐᓇᖃᑦᑕᕈᓐᓇᓐᖏᒻᒪᑖ, ᑖᒃᑯᐊᓕ 

ᖃᓄᖅ ᑕᕝᕙ ᐊᑐᖅᑕᐅᓲᖑᒐᔭᖅᑲᑦ 

ᑕᐃᒪᐃᑦᑐᖅᑕᖃᖅᑎᓐᓇᒍ ᑐᐊᕕᕐᓇᖅᑐᑕᖃᖅᑲᑦ 

ᓄᓇᓕᒻᒥ? ᑕᕝᕙᑐᐊᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᑦ ᑐᖏᓕᖓ 

ᑖᓐᓇ ᑭᐅᓂᐊᕐᒪᑦ ᑐᖏᓕᖓ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒃᑯᐊᖏᓛᒃ 

ᑐᐊᕕᕐᓇᖅᑐᖃᖅᑎᓪᓗᒍ, ᑐᐊᕕᕐᓇᖅᑐᖃᖅᑎᓪᓗᒍ 

ᐃᖅᑲᓇᐃᔭᖅᑏᓐᓇᕐᓄᑦ ᐊᑐᖅᑕᐅᒍᓐᓇᖅᑎᓪᓗᒋᑦ 

ᐊᔪᕐᓇᖅᑐᖅ. ᐊᔪᕐᓇᕈᑎᐅᖃᑦᑕᖅᑑᒐᓗᐊᖅ 

ᐃᓛᓐᓂᑯᑦᑕᐅᖅ ᑲᑐᔾᔨᖃᑎᒐᓱᐊᖃᑦᑕᕐᒥᔪᒍᑦ 

ᐊᓯᖏᓐᓂᑦ, ᓲᕐᓗ ᐸᓖᓯᒃᑯᓐᓂᑦ ᐊᒻᒪᓗ ᐊᓯᖏᓐᓂᑦ. 

ᖃᐅᔨᒪᓐᓂᕈᑦᑕ  

ᓄᓇᓕᓐᓃᑦᑐᓂᒃ ᒐᕙᒪᑐᖃᒃᑯᓃᓐᖔᖅᑐᖃᖅᐸᑦ, 

ᐆᑦᑑᑎᒋᓐᖑᐊᑐᐃᓐᓇᕐᓗᒍ ᑕᐃᒃᑯᓂᖓᑦᑐᐅᖅ 

ᐱᓕᕆᖃᑎᖃᖃᑦᑕᕈᓐᓇᕋᔭᕐᒥᔪᒍᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ, 

ᐱᔭᕇᖅᐲᑦ? ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦᑎ ᐅᑎᕋᔅᓯ, ᒥᓂᔅᑕ ᐊᒻᒪᓗ ᐸᐅᓗᓯ, 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦ.  

 

(ᑐᓵᔨᑎᒍᑦ) ᒪᕐᕉᖕᓂᒃ ᐊᐱᖅᑯᑎᒃᓴᖃᕋᒪ, 

ᒥᑭᑦᑑᑎᓂᑦ ᐊᑭᑐᔪᖅᑐᕈᑎᒃᓴᓄᑦ ᕿᒥᕐᕈᓇᒃᖢᒋᑦ 

ᑖᒃᑯᐊ ᓄᓇᕗᒻᒥ ᒥᕐᖑᐃᖅᓯᕐᕕᖕᓂᑦ 

ᐱᓕᕆᔭᕆᐊᖃᕐᒪᑕ, ᖃᔅᓯᑦ ᑳᓐᑐᕌᒃᑦᑕᐅᓯᒪᔪᓂᒃ 

ᐃᖅᑲᓇᐃᔭᖅᑕᐅᖃᖅᑐᑦ ᐊᒻᒪᓗᑦᑕᐅᖅ ᖃᔅᓯᑦ 

ᑖᒃᑯᓇᓐᖓᑦ ᐱᓕᕆᕕᔅᓯᓐᓂᑦ ᐱᓕᕆᔭᐅᖃᑦᑕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᐊᔾᔨᒌᓐᖏᒻᒪᑕ ᓲᖃᐃ, 

ᐅᖃᕋᑖᕐᖓᑦ ᒥᕐᖑᐃᖅᓯᕐᕖᑦᑕᐅᖅ ᐊᔾᔨᒌᓐᖏᑦᑐᐃᑦ 

ᓄᓇᕗᑦ ᐃᓗᐊᓂ. ᑲᒪᒋᔭᐅᕙᑦᑐᐃᑦ ᐊᔾᔨᒌᓐᖏᒻᒪᑕ 

ᒫᓐᓇ ᑭᐅᒍᓐᓇᓐᖏᑦᑐᖓ, 

ᑭᓯᐊᓂ ᐃᒪᐃᓕᒍᓐᓇᖅᑐᖓ ᕿᒥᕐᕈᐊᕈᓐᓇᖅᑐᑦ 

ᑕᐃᒃᑯᐊ ᓇᓪᓕᐊ ᐃᖅᑲᓇᐃᔭᖅᑎᓄᑦ 

ᑲᒪᒋᔭᐅᓲᖑᕙᑦ ᐅᕝᕙᓘᓐᓃᑦ ᑕᐃᒃᑯᐊ ᐊᓯᖏᓐᓄᑦ 

ᑲᒪᒋᔭᐅᓲᖑᕙᑦ? ᑎᑎᖅᓯᒪᔪᒥᒡᒎᖅ 

ᖃᐃᑦᓯᒍᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐊᒻᒪᓗ ᒪ’ᓈᖅᑐᒍ 

ᒥᓂᔅᑕ. ᐄ,ᓛᒃ, ᐱᓕᕆᐊᖑᐃᓐᓇᐅᔭᖅᑑᔭᖅᑎᒃᖢᒋᑦ 

ᑕᒪᒃᑯᐊ ᒥᕐᖑᐃᖅᕼᐃᕐᕖᑦ ᓄᓇᕗᑦ ᐃᓗᐊᓂ. 

ᐃᒻᒪᖃ ᑖᒃᑯᐊ ᐊᕙᑎᓕᕆᔨᒃᑯᑦ ᐱᖄᓂ’ᓐᖏᓂᖅᐸᑕ 

ᐱᓕᕆᔨᒥᖕᓂᒃ ᓇᖕᒥᓂᖅ ᐱᑕᖃᓕᕋᔭᕐᓂᖅᐸᑦ 

ᐃᒻᒪᖃ ᑮᓇᐅᔭᖅᑐᖏᓐᓂᖅᕼᐅᔫᓪᓗᐊᓕᕋᔭᕐᒪᖔᑦ 

ᐃᕼᐅᒪᒋᑉᓗᒍ. ᐅᖃᐅᕼᐃᑐᐃᓐᓇᐅᒐᓗᐊᖅ ᑕᒪᓐᓇ.  

 

ᐅᓇᓕ ᐊᕐᕕᐊᓄᑦ ᐸᕐᓇᐅᑕᐅᕼᐃᒪᔪᖅ ᐊᕐᕕᐊᓂ 

ᒥᕐᖑᐃᖅᓯᕐᕕᖓᓄᑦ ᐱᕙᓪᓕᐊᑎᑦᑎᓂᖅ, 

(ᑐᓵᔨᑎᒍᑦ) ᐱᕙᓪᓕᐊᑎᑦᑎᓂᐊᖅᑐᖅ 2017-18-ᒥ 

$150,000-ᓚᐅᖅᑐᑦ. ᑕᒪᓐᓇ ᑮᓇᐅᔭᖅ 

ᐊᑐᒐᐅᕌᓕᓚᐅᖅᐸ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᐊᑦᓯᐊᕈᐊᐃ. 

 

(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᖏᑦ ᐊᕙᑎᓕᕆᔨᒃᑯᑦ 

ᒥᕐᖑᐃᖅᓯᕐᕕᓕᕆᔨᖓᑦ ᐱᑐᐃᓐᓇᐅᓐᖏᑦᑐᓂᒎᖅ 

ᓄᓇᓕᖕᓂᑦ ᐃᖅᑲᓇᐃᔭᖃᑎᖃᖅᑐᑦ 

ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ. ᓇᓃᓐᓂᖓ 

ᓇᓗᓇᐃᖅᑕᐅᓚᐅᖅᖢᓂ ᐊᒻᒪᓗᑦᑕᐅᖅ 

ᐱᒋᐊᖅᑎᑦᑎᓯᒪᓕᖅᑐᑦ ᓄᓇᓕᖕᓂᑦ 

ᑲᑐᔾᔨᖃᑎᒌᓪᓗᓂ NTST-ᑯᑦ 

ᐱᓕᕆᖃᑎᒌᒃᓯᒪᓕᖅᑐᑦ. ᑖᒃᑯᐊ ᓴᓇᓚᐅᕐᒪᑕ 

ᒥᕐᖑᐃᖅᓯᕐᕕᓐᓄᑦ ᐸᕐᓇᐅᑎᐅᓂᐊᖅᑐᓂᒃ 

ᐃᓘᓐᓇᖏᓐᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᐱᕙᓪᓕᐊᑎᑦᑎᔾᔪᑎᒃᓴᐅᓂᐊᖅᑐᑦ 

ᐃᖏᕐᕋᔾᔪᑎᒋᓂᐊᖅᑕᖓᓐᓄᑦ ᒥᕐᖑᐃᖅᓯᕐᕕᖕᒧᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒪᐃᓐ  ᒪ’ᓇ, ᐃᒃᓯᕙᐅᑖᖅ. $150,000 

ᓄᖑᑕᐅᓚᐅᖅᐹ? (ᑐᓵᔨᑎᒍᑦ) ᑮᓇᐅᔭᐃᑦ 

ᐊᑐᖅᑕᐅᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ, ᐊᐱᖅᓱᖅᑐᖅ ᓄᖑᑕᐅᓚᐅᕐᒪᖔᑦ 

ᑮᓇᐅᔭᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᒪᒥᐊᓇᖅ, ᓱᖅᑯᐃᖅᑎᒋᐊᓚᐅᕐᓕᐅᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᕆᖃᑖᕐᒪᑦ ᖃᓄᖅ $150,000 

ᐊᑐᖅᑕᐅᓚᐅᕐᒪᖔᑕ, ᐊᐱᕆᓇᓯᖅᑰᖃᑖᖅᑐᖅ. ᒥᔅᑕ 

ᒪᐃᓐ, ᓇᓗᓇᐃᕈᒪᕕᐅᒃ? 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑮᓇᐅᔭᐃᑦ ᐊᑐᖅᑕᐅᓚᐅᖅᐸᑦ ᐊᒻᒪ ᖃᓄᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒍ ᑐᖏᓕᕋ 

ᑭᐅᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓂᑦᑎᓐᓂᑦ ᐊᑭᓕᖅᑕᐅᖃᑦᑕᕐᓂᐊᖅᐸᑦ 

ᐸᕐᓇᐃᔾᔪᑎᓂᒃ ᐊᑐᖅᑕᐅᖃᑦᑕᖅᑐᖅ ᓄᓇᓕᖕᓂᓪᓗ 

ᐃᖅᑲᓇᐃᔭᖃᑎᖃᖅᖢᑕ ᑲᑎᒪᔨᕋᓛᓂᒃ ᑕᐃᒃᑯᐊ 

ᐱᓕᕆᖃᑎᒋᓪᓗᒋᑦ ᐱᓕᕆᔭᐅᔭᕆᐊᓖᑦ ᑕᒪᒃᑯᐊ. 

ᐃᓛᓐᓂᒃᑯᑦ ᕿᒥᕐᕈᓇᒃᑕᐅᖅᑳᕐᓗᑎᒃ 

ᐊᖏᖅᑕᐅᖅᑳᕆᐊᖃᖃᑦᑕᕐᒪᑕ ᒪᓕᒡᓗᒋᑦ ᓇᓪᓕᐊᒃ 

ᑮᓇᐅᔭᓄᑦ ᐊᕐᕌᒍᐊᓂ ᐱᓕᕆᔭᐅᓐᓂᖏᑉᐸᑦ  

ᓄᒃᑎᖅᑕᐅᖃᑦᑕᖅᑐᖅ ᐊᕐᕌᒍᒧᑦ ᓄᑖᒧᑦ, 

ᓄᓇᓕᖕᓂᓪᓗ ᐃᖅᑲᓇᐃᔭᖃᑎᖃᖃᑦᑕᖅᖢᑕ 

ᐸᕐᓇᐅᑎᓕᐅᖅᖢᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᕈᓐᓃᖅᑐᖓ, ᑭᓯᐊᓂᓕ 

ᓇᓗᓇᐃᕈᒪᕋᑖᖅᑕᕋ ᑖᓐᓇ ᑮᓇᐅᔭᐃᑦ ᑕᐃᒃᑯᐊ 

ᐱᓕᕆᐊᒃᓴᒧᑦ ᐊᑭᓕᐅᑕᐅᖁᓪᓗᖑ 

ᑕᐃᒃᑯᓄᖓᑦᑕᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓂᓪᓕᐅᑎᒃᓴᑐᐃᓐᓇᐅᖕᒪᑦ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

ᐊᑕᐅᕼᐃᕐᒥᑦ ᐊᐱᖅᑯᑎᔅᓴᖃᕋᒪ, ᑕᐃᑲᓂ 

ᑭᒡᒐᖅᑐᖅᑕᕐᒪ ᐊᐃᑉᐹᓂ ᑕᓗᕐᔪᐊᓂ ᕼᐋᒻᒪᓚᒃᑯᖏᑦ 

ᐊᑦᑕᕐᓗᑯᒥᒃ 2016-ᐸᓗᑦᑐᖅ ᕼᐊᓕᒃᕼᐃᒪᓕᕐᒪᑕ 

ᐊᑦᑕᕐᓗᑯᑎᒥ`ᓂᑦ ᐊᑦᑕᒃᑰᕐᕕᖕᒥᓂᒃ ᑕᐃᒃᑯᐊ 

ᖃᓂᖓ ᑖᒻᓇ ᕼᐊᓗᒻᒪᒃᑎᐊᖅᖢᓂ, 

ᓄᓇᑦᑎᐊᕙᐅᓕᒃᖢᓂ, ᑭᕼᐃᐊᓂ 

ᐊᕙᓪᓗᖃᓐᖏᓐᓇᒥ ᑕᐃᒃᑯᐊ 

ᑎᑦᑕᐅᔭᕋᐃᑦᑐᑎᑦᑕᐅᖅ-ᕙᓪᓕᐊᖃᑦᑕᕐᒪᑕ ᑕᐃᒻᓇ 

ᖃᓄᕐᓕ ᐊᕙᑎᓕᕆᔨᒃᑯᓐᓂᑦ 

ᐃᑲᔪᖅᑕᐅᔪᑎᖃᕋᔭᖅᐸᑦ, ᐅᕝᕙᓘᓐᓃᑦ ᐊᕼᐃᐊᓄᑦ 

ᑐᕌᕆᐊᖃᕋᔭᖅᐸᑦ? ᑖᔅᓱᒧᖓ ᐊᕙᒡᓗᒃᓴᒥᑦ 

ᐱᔪᒪᓇᔭᕐᓂᖅᐸᑕ. ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᕐᕌᓂ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᐱᓕᕆᕕᖓᑕ 

ᑲᒪᒋᖕᒪᒍ ᑕᒪᓐᓇ. ᓴᐃᒎᓕᖅᓯᓂᖅ ᐊᒃᓯᕕᖕᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ, ᐊᐱᖅᑯᑎᒃᓴᖃᖅᐲᑦ?  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᑦ ᐊᐱᖅᑯᑎᒃᓴᖃᖅᑐᖓ, 

ᓂᓪᓕᐅᑎᖄᕐᔪᒡᓗᖓᓗ. ᖁᔭᒋᑦᑎᐊᖅᑕᒃᑲ 

ᐊᕙᑎᓕᕆᔨᒃᑯᑦ ᐱᓕᕆᕕᖓ ᐃᖃᓗᐃᑦ ᑰᖓᓂᒃ  

ᒥᕐᖑᐃᖅᓯᕐᕕᒃ ᑖᓐᓇ ᐊᒃᓱᐊᓗᒃ ᐱᐅᓯᖕᒪᑦ, 

ᑕᑯᒃᑲᓐᓂᓛᕈᒪᔪᖓ ᐊᕐᕌᒍᓄᑦ ᖁᓕᒃᑲᓂᕐᓄᑦ 

ᐊᑐᖅᑕᐅᑲᓐᓂᖃᑦᑕᖁᓪᓗᒍ.  

 

ᑭᓯᐊᓂᓕ ᐅᔾᔨᕆᒐᒃᑯ ᑕᕝᕙᓂ ᓇᓗᓇᐃᖅᓯᔪᑎᓯ 

ᐃᓗᐊᓂ ᐸᕐᓇᐅᑎᒋᔭᔅᓯᓐᓂ, 

ᒥᐊᓂᖅᓯᔾᔪᑎᒋᓂᐊᖅᑕᖏᓐᓄᑦ ᒥᕐᖑᐃᖅᓯᕐᕕᖕᒧᑦ. 

ᐃᒻᒪᖄ, ᒥᓂᔅᑕ ᑐᓴᖅᑎᑦᑎᔪᓐᓇᕐᒪᖔᑦ ᑖᒃᑯᓂᖓ, 

ᑐᓂᓯᔪᓐᓇᕐᒪᖔᑦ, ᐃᑲᔪᕈᓐᓇᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒥᕐᖑᐃᖅᓯᕐᕖᑦ ᑐᖏᓕᕋ 

ᐅᖃᕋᑖᖅᑐᖅ, ᐃᖅᑲᓇᐃᔭᖃᑎᒌᒃᑐᓂᒃ 

ᐱᔭᕆᐊᑭᒡᓕᑎᑦᑎᔨᓂᒃ ᑲᑎᒪᔨᖃᕐᒪᑕ, ᑕᐃᑰᓇ 

ᐊᖅᑯᑎᖃᖅᖢᑎᒃ ᑕᐃᑰᓇ ᑲᑎᒪᖃᑦᑕᖅᖢᑎᒃ,  

ᓄᓇᓕᖕᓅᖅᑲᖃᑦᑕᖅᑐᑦ ᐊᖏᖅᑕᐅᔭᕌᖓᒥᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕ. ᒥᔅ ᓇᑲᓱᒃ. 

 

ᓇᑲᓱᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ (ᑐᓵᔨᑎᒍᑦ) 

ᓇᓗᓇᐃᖅᓯᔾᔪᑎᖏᓐᓂᑦ ᐊᑭᑐᔪᖅᑐᕈᑎᒃᓴᐃᑦ 

ᒥᕐᖑᐃᖅᓯᕐᕕᓕᕆᔾᔪᑏᑦ, ᒪᑉᐱᒐᖅ ᑕᓪᓕᒪᖓᓐᓂ, 

ᐸᕐᓇᐅᑎᓂ (ᑐᓵᔨᑎᒎᕈᓐᓃᖅᑐᖅ) ᐃᓚᖏᑦ 

ᐳᓚᕋᕝᕕᐅᔪᐃᑦ ᐃᓐᓇᕐᓄᑦ ᓇᔪᒐᐅᖃᑦᑕᕐᖓᑕ, 

ᐃᓐᓇᓪᓚᕆᓐᓄᑦ. ᖃᐅᔨᒪᓪᓗᖓ ᐸᓐᓂᖅᑑᒥ 

ᐱᑕᖃᕐᒥᔪᖅ, ᐊᒻᒪ ᒥᑦᑎᒪᑕᓕᒻᒦᒃᑲᑦᑕ ᐃᓐᓇᕐᓂᑦ 

ᑕᐃᑲᓃᑦᑐᖃᔪᒻᒥᒻᒪᑦ.  

 

ᐅᓇ ᐊᐱᖅᑯᑎᒋᔪᒪᔭᕋ ᐋᖅᑭᒋᐊᕈᑎᔅᓴᓂᑦ ᐅᕝᕙᓗ 

ᓇᔪᒐᐅᖃᑦᑕᖅᑐᓂᑦ ᐋᖅᑭᒋᐊᕈᑎᔅᓴᓂᑦ 

ᐸᕐᓈᕆᔭᖃᕐᒪᖔᔅᓯ ᐃᓐᓇᕐᓄᑦ ᓇᔪᒐᕐᓂᑦ 

ᐳᓚᕋᕝᕕᐅᔪᓂᑦ? ᐅᖃᐅᓯᐅᖃᑦᑕᖅᓯᒪᒻᒥᒻᒪᑦ 

ᑕᐃᓐᓇ ᐊᖕᒫᓕᒃ ᑐᑭᓯᒋᐊᕐᕕᒦᑦᑐᖅ ᐃᓐᓇᕐᓄᑦ 

ᓇᔪᖅᑕᐅᓲᖅ ᐋᖅᑭᒋᐊᒃᑲᓐᓂᕈᓐᓇᕋᔭᓐᖏᒻᒪᖔᖅ 

ᐃᓕᓐᓂᐊᕐᕕᐅᓯᓐᓈᕈᓐᓇᕐᓗᓂ, 

ᐅᐸᒐᐅᔪᓐᓇᓂᖅᓴᐅᔪᓐᓇᕐᓗᓂ ᓄᓇᓕᒻᒧᑦ? 

ᑕᕝᕙᑐᐊᖅ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᑦ, 

ᐃᒃᓯᕙᐅᑖᖅ, ᑐᖏᓕᕋ ᑭᐅᓂᐊᕐᒪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᖑᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᓄᓇᓕᓐᓂ ᑲᑎᒪᔩᑦ 

ᐱᓕᕆᖃᑎᒋᑦᓱᒋᑦ ᑕᒪᒃᑯᐊ ᓇᓗᓇᐃᖅᑕᐅᒐᔪᑦᑐᐃᑦ 

ᐸᕐᓇᐅᑎᒋᒐᓱᐊᖃᑦᑕᖅᑕᕗᑦ ᖃᓄᓕᒫᖅ. 

ᑭᒃᑯᓕᒫᓄᑦ ᑐᕌᖓᓪᓗᐊᑕᖅᑐᐃᑦ ᓯᕗᓪᓕᕐᒥᒃ 

ᓄᓇᓕᐅᔪᐃᑦ ᑲᑎᒪᔨᐅᔪᐃᑦ ᓇᓗᓇᐃᖅᓯᓯᒪᑉᐸᑕ 

ᒪᑯᓄᖓ ᐊᑐᖅᑕᐅᓂᖅᓴᐅᖁᔭᕗᑦ ᑕᒪᒃᑯᐊ 

ᐸᕐᓇᐅᑕᐅᒐᓱᐊᓲᑦ ᐊᑐᓕᖅᑎᑕᐅᒐᓱᐊᖅᓱᑎᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᑖᓐᓇ ᑐᑭᓯᒋᑦᑎᐊᕐᒪᑦ ᑕᐃᒪ 

ᓄᓇᓕᒻᒦᓐᖔᕋᔭᖅᑐᑦ ᑐᔅᓯᕋᕐᓗᑎᑦ 

ᐋᖅᑭᒋᐊᕈᑎᔅᓴᓂᒃ ᑕᕝᕗᖓ ᓇᔪᖅᑕᐅᖃᑦᑕᖅᑐᒧᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. 

(ᑐᓵᔨᑎᒍᑦ) ᐊᖅᑯᑎᒋᓗᑎᑦ ᑐᖏᓕᕋ ᑭᐅᓂᐊᕐᖓᒍ. 

ᑐᖏᓕᕐᒪ ᑭᐅᓂᐊᕐᖓᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓄᓇᓕᓪᓚᑦᑖᒦᓐᖔᖅᐸᑦ ᑐᑦᓯᕋᐅᑎᓪᓚᕆᐅᑉᐸᑦ 

ᐃᓛᓐᓂᒃᑯᑦ ᑐᓂᑦᓴᐅᑎᒋᒍᓐᓇᓐᖏᒻᒥᒐᑦᑎᒍᑦ 

ᑭᓯᐊᓂᑦᑕᐅᖅ ᐊᓯᖏᓐᓂᑦ ᐱᓕᕆᖃᑎᖃᖅᓱᑕ ᓲᕐᓗ 

ᐱᕙᓪᓕᐊᔪᓕᕆᔨᒃᑯᓐᓂ ᐳᓚᕋᖅᑐᓕᕆᕝᕕᐅᔪᓂᑦ 

ᑕᒪᒃᑯᓂᖓ ᓴᖅᑭᑎᑦᓯᒐᓱᐊᕈᓐᓇᓲᖑᒻᒥᔪᒍᑦ. 

ᑭᓯᐊᓂᑦᑕᐅᖅ ᓄᓇᓕᓐᓂ ᐊᑦᓱᕉᑎᖃᕋᓱᐊᖅᑐᒍᑦ  

ᑲᑎᒪᔨᐊᕆᔭᐅᓯᒪᔪᓂᒃ 

ᑲᑎᒪᔨᓕᕆᔨᐊᕆᔭᐅᓯᒪᔪᓂᖏᓛᒃ 

ᓇᓗᓇᐃᖅᓯᒪᔭᖏᓐᓂᑦ ᓯᕗᓪᓕᐅᖁᔭᖏᓐᓂᑦ 

ᐊᑐᕋᓱᐊᖅᐸᑦᑐᒍᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ ᑖᓐᓇ ᓇᓗᓇᐃᕈᓐᓇᕋᕕᐅᒃ 

ᐱᓕᕆᕝᕕᖓ ᐊᔾᔨᒋᓱᒋᖅᑲᐅᓐᖏᒻᒥᔭᕋᓗᐊᕋ 

ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖏᕐᕋᔪᓕᕆᔨᒃᑯᓐᓃᓐᖔᓐᖑᐊᖅᑑᔮᕐᖓᑦ ᑭᓯᐊᓂ 

ᐅᕙᓂ ᐊᕙᑎᓕᕆᔨᒃᑯᓐᓃᒻᒪᑕ ᑖᒃᑯᐊ 

ᐳᓚᕋᕐᕕᐅᔪᐃᑦ ᐃᓚᖏᑦ. ᑕᐃᒫᒃ 

ᐊᐱᖅᑯᑎᒋᓗᐊᕋᑖᖅᑕᕋ ᐃᓐᓇᕐᓄᑦ 

ᓇᔪᖅᑕᐅᓲᖑᒻᒥᒻᒪᑦ ᐸᓐᓂᖅᑑᒥ. 

ᖁᔭᓐᓇᒦᑐᐃᓐᓇᓕᖅᑯᖓ ᓇᓗᓇᐃᖅᓯᒍᓐᓇᕋᑖᕋᕕᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ.  

ᑕᐃᒪ ᐆᒪᔪᓕᕆᔨᒃᑯᑦ ᐅᖃᖃᑦᑕᖅᓯᒪᒻᒪᑕ 

ᐊᑕᐅᓯᕐᒥᒃ ᐆᒪᔪᕐᓂᐊᖅᑎᒃᑯᑦ ᒐᕙᒪᒃᑯᑦ 

ᐆᒪᔪᕐᓂᐊᖅᑎᒃᑯᖏᑕ ᐊᓪᓚᕝᕕᖓᓂ 

ᐊᓯᔾᔩᖃᑦᑕᓂᐊᕐᖓᑕᒎᑦ ᐊᕐᕌᒍᑕᒫᑦ. ᐱᓕᕆᕕᓯ 

ᑮᓇᐅᔭᓂᒃ ᐃᓕᓯᓯᒪᓐᖏᑦᑑᒐᓗᐊᖅ 

ᐊᓯᓂᖅᑕᐅᒍᑎᔅᓴᖓᓂᑦ 2014-ᒥᓂᑦ 

ᓇᓗᓇᐃᑦᑎᐊᕈᓐᓇᖅᑭᐅᑦ ᐱᓕᕆᕕᓯ ᒫᓐᓇ ᖃᓄᖅ 

ᐸᕐᓇᐅᑎᖃᕐᒪᖔᑕ ᐊᓯᓃᓂᕐᓂᑦ ᐱᑐᖃᕈᓕᖅᑐᓂᑦ 

ᐆᒪᔪᕐᓂᐊᖅᑎᒃᑯᑦ ᐃᖅᑲᓇᐃᔭᖅᑎᖏᑕ 

ᐊᓪᓚᕝᕕᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓐᓇ ᐅᖃᕈᓐᓇᖅᑐᖓ 2017-18 

(ᑐᓵᔨᑎᒍᑦ) ᓴᓇᒋᐊᖅᓯᓂᖅ ᐅᖅᓱᖅᑑᒥ 

(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᐊᑐᖅᑐᐊᖅᑐᒍᑦ 

ᐊᑐᖅᑐᐊᖅᑕᐅᓯᒪᔪᐃᑦ ᐊᕐᕕᐊᑦ, ᑲᖏᖅᖠᓂᖅ, 

ᖃᒪᓂ’ᑐᐊᖅ. ᐊᒻᒪ ᕿᑭᖅᑖᓗᒻᒥ (ᑐᓵᔨᑎᒍᑦ) 

ᖃᐅᔨᒪᔪᒍᑦ ᐃᒃᐱᐊᕐᔪᒃ ᐊᓯᓂᑦᑕᐅᒋᐊᖃᕐᖓᑦ 

ᐃᓪᓗᖁᑎᖓ. 2019-ᒧᑦ ᓴᓇᒋᐊᖅᑕᐅᒍᑎᔅᓴᖓᓂᑦ  

ᐋᖅᑮᓯᒪᔪᑦ. ᑲᖏᖅᑐᒑᐱᖕᒥ ᓴᓇᒋᐊᖅᑕᐅᓂᖓ 

2015 ᐱᔭᕇᖅᑕᒥᓂᖅ. ᐸᓐᓂᖅᑑᒥ 

ᐊᓯᓂᑦᑕᐅᑕᕐᓂᖅᑯᖅ 2015-ᖑᑎᓪᓗᒍ. 

ᖃᐅᓱᐃᑦᑐᖅ ᓴᓇᒋᐊᖅᑕᐅᓂᐊᖅᑐᒥᓂᖅ 2016-17-

ᒧᑦ ᑖᓐᓇ ᑲᔪᓯᔪᖅ ᓱᓕ ᓴᓇᒋᐊᖅᑕᐅᓂᖓ 2018-

19-ᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᖕᒪᑦ. ᖃᐅᔨᒃᑲᕈᓐᓇᖅᑳᖔ 

ᖃᖓ ᐅᕝᕙᓘᓐᓃᑦ ᓱᑯᑦᑎᐊᓃᓕᕐᒪᖔᖅ ᖁᕐᓗᖅᑑᑉ 

ᐆᒪᔪᕐᓂᐊᖅᑎᒃᑯᑦ ᐊᓪᓚᕕᔅᓴᖓᑦ, ᐆᒪᔪᓕᕆᔨᒃᑯᑦ 

ᐊᓪᓚᕝᕕᔅᓴᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᔅᓴᖅ 

ᐅᖃᐅᓯᐅᓚᐅᕋᒪ ᐊᖑᑕᐅᒻᒪᑦ ᐊᕐᓇᐅᒻᒪᓪᓗ 

ᑕᐃᒍᖃᑦᑕᓐᖏᓪᓗᓯ ᐊᑎᖏᓐᓂᑦ 

ᑕᐃᒍᐃᖔᖃᑦᑕᕐᓗᓯ. ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ,  

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ ᐱᓕᕆᕕᕗᑦ 

ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂ 

ᐱᓕᕆᖃᑎᖃᖅᑐᒍᑦ ᐃᓪᓗᓂᑦ ᐊᓯᓃᒐᓱᐊᕐᓂᖅ 

ᐱᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓱᒪ ᖁᕐᓗᖅᑑᒥ ᐆᒪᔪᕐᓂᐊᖅᑎᒃᑯᑦ ᐊᒡᓚᒡᕕᖓ 

ᐃᓱᒪᒋᔭᐅᓯᒪᕚ ᒫᓐᓇᒃᑯᐸᓗᒃ ᓯᕗᓂᑦᑎᓐᓂ 

ᓱᒋᐊᖅᑕᐅᓛᕆᐊᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᑦ ᑐᖏᓕᕐᒪ 

ᑭᐅᓂᐊᕐᖓᒍ ᑖᓐᓇ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑕᐃᒪ ᐅᖃᖅᑲᐅᖕᒪᑦ ᐱᓕᕆᖃᑎᖃᖅᐸᒃᑐᒍᑦ 

ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂ ᐊᒻᒪᓗ 

ᐊᓯᒃᑲᓐᓂᖏᓐᓂᒃ ᐱᓕᕆᕕᐅᔪᓂᑦ, 

ᐊᑐᐃᓐᓇᕈᖅᓴᐃᒐᓱᒃᖢᑕ ᐊᑭᑐᔪᖅᑐᓛᖅᑐᓂᒃ 

ᐱᓕᕆᐊᒃᓴᓂᒃ. ᐱᔭᕆᐊᑐᐃᓐᓇᖃᑦᑕᖅᑐᖅ 

ᖃᐅᔨᓴᕋᓱᑦᑐᓂ ᑕᒪᒃᑯᓂᖓ ᐊᒥᓱᐊᓗᐃᑦ 

ᐱᔪᒪᔪᒐᓛᓘᑎᓪᓗᒋᑦ ᓄᓇᕗᑦᒥ, ᖁᕐᓗᖅᑑᖅ ᑖᓐᓇ 

ᐃᓚᒋᔭᑐᐃᓐᓇᐅᒻᒪᑦ. 

ᖃᐅᔨᓴᖅᑕᐃᓐᓇᕆᒐᓱᓲᕋᓗᐊᕗᑦ ᓄᓇᓕᓐᓂ 

ᒐᕙᒪᒃᑯᓂ ᐱᔨᑦᑎᕋᖅᑎᓂᑦ ᐱᓕᕆᖃᑎᖃᖅᑐᑕ. 

ᓯᕗᓪᓕᐅᓂᐊᖅᑐᓂᑦ ᐋᖅᑭᑦᑎᕆᒐᓱᐊᓲᖑᔪᒍᑦ 

ᐱᓗᐊᖅᑐᒥ ᑕᐃᒃᑯᐊ ᐃᒡᓗᑐᖃᐅᓂᖅᓴᐃᑦ 

ᐊᕙᑎᐅᓗᐊᖅᑐᓂ ᐊᕐᕌᒍᓂ ᐱᑐᖃᐅᓂᓖᑦ. ᑕᐃᒫ 

ᒫᓐᓇ ᖃᐅᔨᓴᕈᓐᓇᖃᑦᑕᕋᑦᑎᒍ, ᐊᒥᓱᑲᓪᓛᓘᒻᒪᑕ 

ᓯᕗᓪᓕᑎᑕᐅᖁᔭᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐆᒃᑐᕈᓘᔭᓚᐅᕐᒥᓚᖓ. ᑐᓐᖓᓱᒋᑦ ᑐᒡᓕᕆᔭᐅᔪᖅ.  

 

ᑕᕝᕙᓂ ᐅᖃᖅᑲᐅᒐᕕᑦ $370,000-ᒥᑦ 

ᐊᑐᕐᓂᐊᕐᓂᕋᖅᖢᓯ ᑖᒃᑯᓄᖓ ᐅᒥᐊᕐᓄᓪᓗᖃᐃ 

ᐱᖁᑎᒋᔭᐅᔪᓄᑦ. ᓇᓕᐊᒡᓕ ᓄᓇᓖᑦ ᑖᒃᑯᓂᖓ 

ᐱᓕᒑᖕᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᑭᐅᕙᓪᓕᐊᖃᐅᒻᒥᔭᕋᓗᐊᕋᐅᓇ 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ:  

ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᐃᒫᒃ 

ᑭᐅᖅᑲᐅᔪᖓ, ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓂ ᐱᓕᕆᐊᖃᕋᑦᑕ 

ᓯᕗᓪᓕᐅᔭᕆᐊᓖᑦ ᐋᖅᑭᒃᑎᖅᖢᑎᒍ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᑖᒃᑯᐊ 

ᓂᐅᕕᐊᕆᔭᐅᓲᑦ ᑕᐃᒃᑯᐊ ᐱᑐᖃᖏᓪᓕ ᖃᖓ 

ᑖᒃᑯᓄᖓ ᓄᓇᓕᖕᓄᑦ ᐊᑭᑦᑐᕋᐅᑕᐅᓕᕈᓐᓇᕋᔭᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓗ ᐊᐱᖅᑯᑎᒐ 

ᑭᖑᓪᓕᖅᐹᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. 

ᓄᑖᓂ ᑕᒪᒃᑯᐊ ᐱᒐᐃᒐᑦᑕ ᑕᕝᕗᖓ 

ᐊᖏᖅᑳᖅᑕᐅᒋᐊᖁᓲᖑᒻᒥᔪᐃᑦ (ᑐᓵᔨᑎᒍᑦ) 

ᐋᖅᑮᓚᐅᓐᖏᓂᑦᑎᓐᓂ ᓇᒧᓐᖓᓂᐊᕐᒪᖔᑕ 

ᒐᕙᒪᒃᑯᑦ ᐱᓕᕆᕕᖏᑦ ᐋᖅᑮᓯᒪᒻᒥᒻᒪᑕᑦᑕᐅᖅ 

ᐊᑐᕋᔅᓴᐅᓂᐊᕈᓐᓃᑎᓪᓗᒋᑦ ᓄᓇᓯᐅᑏᑦ 

ᐱᓕᕆᕕᓐᓄᑦ ᐃᓱᒪᔅᓴᖅᓯᐅᕈᑕᐅᖅᑳᕆᐊᖃᓲᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᒐᕕᖓ, ᒪᕐᕉᓐᓂ 

ᐊᐱᖅᑯᑎᔅᓴᖃᑐᐃᓐᓇᖅᑐᖓ.  

 

(ᑐᓵᔨᑎᒎᕈᓐᓃᖅᑐᖅ) ᖃᐅᔨᒪᔪᖓ ᑕᕝᕙᓂ ᓴᓪᓕᓂ 

(ᑐᓵᔨᑎᒍᑦ) ᐱᑕᖃᕐᖓᑦ 2017-18 $20,000-ᒧᑦ 

ᐊᒻᒪ 2018-19-ᒧᑦ ᐱᑕᖃᒃᑲᓐᓂᕆᓪᓗᓂ $10,000 

ᐃᓕᓯᓛᕋᔅᓯᒎᖅ.  ᓇᓗᓇᐃᖅᑐᕈᓐᓇᖅᑭᓯᐅᒃ 

ᑮᓇᐅᔭᑦ ᑭᓱᒧᑦ ᐊᑐᖅᑕᐅᓂᕐᒪᖔᑕ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ:  

ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᒪᓂᖅᑲᓴᐃᔾᔪᒻᒧᑦ, ᒪᓂᖅᑲᓴᐃᔾᔪᑎ ᐊᑖᒍᑦ 

ᓴᓕᒎᑎᓕᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᑭᖑᓪᓕᖅ ᐊᐱᖅᑯᑎᒋᓕᕐᒥᔭᕋ ᐃᒃᓯᕙᐅᑖᖅ, 

(ᑐᓵᔨᑎᒎᕈᓐᓃᖅᑐᖅ) ᓄᓇᓯᐅᑎᕕᓂᐊᓗᐃᑦ, 

ᐱᓲᑎᒥᓂᐊᓗᐃᑦ ᓯᑕᒪᓕᒥᓃᑦ, ᐊᒃᓴᓕᐅᑎᕕᓃᑦ, 

ᓯᑭᑑᑦ ᑕᒪᒃᑯᐊ ᑲᑎᑦᑐᐊᓘᓕᕐᒪᑕ 

ᓴᕕᕐᓚᕈᓘᔭᕕᓂᐊᓗᐃᓪᓗ 

ᑕᑯᒥᓇᐃᑦᑐᐊᓘᖃᑦᑕᓕᕐᒪᑕ ᑕᒫᓂ 

ᐊᑦᑕᑯᓃᑦᑑᒐᓗᐊᑦ, ᐊᒃᓯᕕᒻᒦᑦᑐᕈᓘᒐᓗᐊᑦ. ᑭᓯᐊᓂ 

ᐊᖏᓪᓕᓗᐊᖅᐸᓪᓕᐊᔪᕐᔪᐊᒻᒪᕆᐊᓘᒻᒪᑕ. 

ᐃᓱᒪᒃᓴᖅᓯᐅᕈᑕᐅᓯᒪᕙᖅᑲᐃ ᑕᒪᒃᑯᐊ ᐅᒥᐊᕐᔪᐊᒃᑯᑦ 

ᑕᐅᓄᖓ ᖃᑉᓗᓈᓄᑦ ᐊᐅᓪᓚᖅᑎᑕᐅᖃᑦᑕᕋᔭᕆᐊᖅ 

ᐃᑦᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᑭᓯᓯᒪᔭᒃᑯᑦ ᐊᑦᓯᕕᒻᒨᖅᑕᐅᒐᐃᒻᒪᑦ 

ᕼᐋᒻᓚᒃᑯᖏᓐᓄᑦ ᑲᒪᒋᔭᐅᒋᐊᖃᓕᓲᖑᒻᒪᑕ. ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐄ, ᓱᓕᔪᖅ 

ᕼᐋᒻᓚᒃᑯᓐᓄᑦ ᑲᒪᒋᔭᐅᒋᐊᖃᓲᖅ ᓄᓇᓖᑦ 

ᒐᕙᒪᒃᑯᖏᓐᓄᑦ ᓄᓇᓖᑦ ᑕᐃᒪᐃᖃᑦᑕᖅᓯᒪᔪᐃᑦ 

ᐃᖃᓗᐃᑦ ᐃᓚᒋᔭᐅᓪᓗᓂ. ᒥᑦᑎᒪᑕᓕᒻᒥᑦᑕᐅᖅ 

ᐋᖅᑭᑦᑎᕆᕙᓪᓕᐊᒻᒥᔪᑦ ᓴᕕᕋᔭᖁᑎᒥᓂᒃ. 

ᓄᓇᓯᐅᑎᒥᓂᑐᐃᓐᓇᐅᓐᖏᑦᑐᓂᑦ ᓴᕕᕋᔭᕈᓘᔭᕐᓂᑦ 

ᐱᔪᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪ ᐊᐱᕆᓚᕿᕗᖓ ᑕᒪᒃᑯᐊ ᕼᐋᒻᓚᐃᑦ 

ᐊᐅᓪᓚᑎᑦᑎᖃᑦᑕᖅᑐᐃᑦ ᐱᓕᕆᕕᔅᓯᖕᓄᑦ 

ᐃᑲᔪᖅᑕᐅᔪᒪᓲᖑᕚᑦ? ᖃᓪᓗᓈᓄᑦ 

ᐊᐅᓪᓚᑎᑦᑎᒍᒪᒐᐃᒐᒥᒃ ᑕᐅᓄᖓ 

ᓴᕕᕋᔭᓕᕆᕕᔅᓴᓄᑦ ᖃᓪᓗᓈᓂ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᑦ ᑐᖏᓕᕐᒪ 

ᑭᐅᓂᐊᕐᖓᒍ ᑖᓐᓇ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) 



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᑮᓇᐅᔭᖅᑑᑎᓂ ᓇᓗᓇᐃᖅᓯᒪᓐᖏᒃᑲᓗᐊᖅᑎᓪᓗᒍ 

ᐃᓛᓐᓂᒃᑯᑦ ᐊᓯᖏᑎᒍᑦ ᐊᐅᓚᔪᓐᓇᐅᑎᖏᑎᒍᑦ 

ᑲᑐᔾᔨᖃᑎᒌᑦᓱᑕ ᐃᓛᓐᓂᒃᑯᑦ 

ᐱᓕᕆᐊᕆᔭᐅᖃᑦᑕᖅᓯᒪᔫᒐᓗᐊᖅ ᑕᒪᓐᓇ 

ᑭᖑᓂᑦᑎᓐᓂ. ᐃᓛᓐᓂᑯᑦᑕᐅᖅ ᒐᕙᒪᑐᖃᒃᑯᓐᓂ 

ᑮᓇᐅᔭᖃᖅᑎᑕᐅᖃᑦᑕᖅᓯᒪᒻᒥᔪᖅ 

ᐊᑕᐅᓯᐊᑐᐃᓐᓇᖅᓱᑕ ᑭᓯᐊᓂ. ᓄᓇᓖᑦ ᒐᕙᒪᒃᑯᑦ, 

ᐊᒻᒪ ᒐᕙᒪᑐᖃᒃᑯᑦ ᑲᑐᔾᔨᖃᑎᒌᑦᓱᑎᑦ. ᐄ,, 

ᑕᐃᒪᐃᖃᑦᑕᖅᓯᒪᔫᒐᓗᐊᖅ ᒫᓐᓇᒧᑦ ᐅᓪᓗᒥᒧᑦ 

ᓄᑖᓂᒃ ᐱᖃᖅᓯᒪᓐᖏᑦᑐᖓ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᓯᕆᓂᐊᖅᑲᐅᔭᕋᓗᐊᒃᑲ ᐃᓚᖏᑦ 

ᑭᐅᔭᐅᔭᕇᕋᑖᕐᖓᑕ. ᐆᒥᖓ ᓇᐃᑦᑐᑯᓗᖕᒥᒃ 

ᐊᐱᕆᑐᐃᓐᓇᕐᓗᖓ ᑕᒻᒪᕈᒪ ᐅᖃᐅᑎᓂᐊᖅᑲᓐᖓ.  

 

ᒪᑯᐊ ᖃᐅᔨᒪᒐᑦᑕ ᓄᓇᓕᑦᑎᒍᑦ ᐊᒥᓱᐃᑦ 

ᓱᕋᐃᔭᐅᖃᑦᑕᕋᑦᑕ ᑕᒪᒃᑯᓄᖓ ᓂᕐᔪᑎᓄᑦ ᐆᒪᔪᓄᑦ 

ᐱᓗᐊᖅᑐᖅ ᑕᐃᒃᑯᐊ ᑮᓇᐅᔭᐃᑦ ᒪᓂᒻᒪᑕᐅᓲᖑᒻᒪᑕ 

ᐊᑐᖅᑕᐅᔪᒃᓴᐃᑦ. ᑕᒫᓂᖃᐃ ᐊᕐᕌᒍᒥ ᑕᐃᒃᑯᐊ 

ᑮᓇᐅᔭᑦ ᐊᑐᖅᑕᐅᔪᒃᓴᐅᔪᕕᓃᑦ ᒫᓐᓇ 

ᐊᑐᖅᑕᐅᓯᒪᔪᐃᓐᓇᐅᕙᑦ ᑕᕝᕙᓂ ᐊᕐᕌᒍᒥ? 

ᑕᒪᒃᑯᓄᖓ ᓂᕐᔪᑎᓄᑦ ᓱᕋᑦᑕᐅᕙᑦᑐᓄᑦ ᓲᕐᓗ 

ᓯᑭᑑᑦ ᓱᕋᐃᔭᖅᑕᐅᑎᓪᓗᒋᑦ ᐃᒡᓗᕋᓛᓪᓗ 

ᓱᕋᑦᑕᐅᑎᓪᓗᒋᑦ ᐊᑭᓕᐅᑎᒃᓴᒫᖑᕙᑦᑐᑦ ᑕᒪᕐᒥᒃ 

ᐊᑐᖅᑕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᐅᓚᑦᑎᓂᕐᒧᑦ ᐊᐅᓚᑦᑎᓂᕐᒥᒃ ᐊᐱᖅᑯᑕᐅᒻᒪᑦ 

ᐊᐱᕆᒍᓐᓇᓐᖏᑦᑎᑲᐃᓐᓇᓐᖑᓱᒃᑲᒃᑭᑦ. ᐊᓯᐊᓂᖔᖅ 

ᐊᐱᖅᑯᑎᔅᓴᖃᖅᑮᑦ ᒥᔅᑕ ᕿᔪᑦᑖᖅ? ᖁᔭᓐᓇᒦᒃ. 

 

ᒫᓐᓇ ᑕᕝᕙᓃᑦᑐᒍᑦ ᐊᕙᑎᓕᕆᔨᒃᑯᓐᓂᑦ  

ᐱᓕᕆᐊᖏᓐᓂᑦ ᐊᐅᓚᑦᑎᓂᖅ ᑲᑎᑦᑐᒋᑦ 

ᐊᑭᑐᔪᖅᑐᕈᑎᔅᓴᖏᑦ $2,250,000. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ I-

2-ᒨᕐᓗᓯ. ᐊᕙᑎᓕᕆᔨᒃᑯᑦ ᑲᑎᑦᑐᒋᑦ 

ᐊᑭᑐᔪᖅᑐᕈᑎᔅᓴᖏᑦ 

$2.25 ᒥᓕᐊᓐ. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ 

ᐱᔭᕇᕋᑦᑎᒍᑦ ᐊᕙᑎᓕᕆᔨᒃᑯᑦ ᐱᓕᕆᕕᖓᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᕙᑎᓕᕆᔨᒃᑯᑦ ᒪᑐᓯᔾᔪᑎᓂᑦ ᐅᖃᐅᓯᔅᓴᖃᖅᑳ? ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᖃᕆᐊᖃᖅᑐᖓᐃᓛᒃ 

ᐅᕙᓐᓄᓪᓕ ᐹᓪ  

ᐱᐅᓕᓪᓚᕆᖕᒪᖔᓯᑦ ᓄᑖᖑᒐᒪᐃᓛᒃ 

ᐃᖅᑲᓇᐃᔮᓐᓄᑦ ᖁᔭᓕᓪᓚᕆᑦᑕᕋ 

ᐃᑲᔪᖃᑦᑕᕐᖔᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᓯᐅᑎᐊᐱᒃ, ᐊᒻᒪ ᑲᑎᒪᔨᕋᓛᑦ ᐅᖃᕈᑎᓪᓗᒋᑦ 

ᖁᔭᓕᕙᒋᑦ, ᒥᔅᑕ ᓱᕕᒐᕐᓗ ᐅᕙᓃᒍᓐᓇᕋᔅᓯᒃ 

ᑭᐅᔭᖅᑐᖅᑐᓯᒃ.  

 

ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᖅᓯᒪᔪᑦ 

ᐊᓐᓂᑎᓚᐅᕐᒥᒃᑭᑦ. 

 

ᐱᔭᕇᕋᑦᑕ ᑲᑎᒪᔨᕋᓛᑦ 

ᐱᓕᕆᐊᕆᒍᒪᖅᑲᐅᔭᖏᓐᓂᑦ ᓯᕿᓐᖑᔭᖅ 

ᐃᓕᓴᕆᓐᖑᓱᓕᕋᒃᑯ. ᒫᓐᓇ ᓄᖅᑲᕈᒪᓗᖓ. ᕼᐃ, 

ᐅᓂᒃᑳᓐᖑᓱᓕᕋᑦᑕ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᖃᖅᑎᒧᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᐃᖅᓱᖅᑏ. ᑲᑎᒪᔾᔪᑎᒃᓴᓄᑦ 

ᐅᑎᕐᓗᑕ. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. 

ᒥᔅᑕ ᕋᒻᐴᑦ.  



ᐱᖓᑦᓯᖅ, ᒫᑦᓯ 14, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓱᒪᒃᓴᖅᓯᐅᕈᑎᖃᖅᑲᐅᔪᒍᑦ ᐱᖁᔭᒃᓴᖅ 1 ᐊᒻᒪᓗ 

ᓄᖅᑲᖅᐸᓪᓕᐊᔪᒪᓕᖅᖢᑕ ᐊᒻᒪᓗ ᐅᖃᖅᑏ, 

ᐱᖁᔨᕗᖓ ᑲᑎᒪᑐᐃᓐᓇᓂᕐᒧᑦ ᐅᓂᒃᑳᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᓯᔅ ᑕᐅᑐᓐᖏ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒥᒃ 

ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? 

ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ.  

 

21. ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

22. ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᒃᑲᓂᕈᒪᓪᓗᖓ 11-ᒧᐊᖅᐸᑦ 

ᑲᑎᒪᔩᑦ ᑲᑎᒪᓂᐊᖅᑐᑦ.  

 

ᒫᑦᓯ 15-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

20. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 

ᓄᖅᑲᖓᑲᐃᓐᓇᓂᐊᖅᑐᖅ. ᑲᑎᒪᒋᐊᕐᓂᐊᕐᒥᔪᒍᑦ 

ᕿᑎᖅᑰᕐᒥ, ᒫᑦᓯ 15, ᐅᓐᓄᓴᒃᑯᑦ 1:30-ᒥᒃ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᐳᖅ 20:20ᒥ



 

 

 


